
Nagkamnamu
Génesis

Génesis tawa nunak “nagkamnamu” taku tawai. Apajuf chichame yama nagkamchaku
agagbau Génesis tawa nuwi augmatui nayaimpish, nugkash, aentsush, tuja ashi tikich
waji aidau ii wainainag dusha wajuk najaneakukita nuna. Israel aents aidaush tuwiya
jiinjauwaita nunashkam augmatui.

Juju yama nagkamchaku agagbauwa juwi dekaji Apajui aentsun najanauwa nujaish
wajuk antugdainuk ayi. Tuja wajuk nagkamdaukita pegkegchau takatash dushakam
juwi agagbauwai. Apajui chichamen umigtsuk dita wakegamun takasu asagmatai, waitut
nagkamnamu.

Nunik dita pegkegchau takamsamujin senchi waituidau asagmatai, Apajui aentsun
agkanmitkatatus nagkamauwai.

Aents aidau Apajuin umigtsuk shiig pegkegchaun takaidau asagmatai, Apajui
nugkanum yumin yutumtikag aentsun kuntin aidaujai ijinak Noék Apajui wakegamun
takau asamtai, niina nuwen, uchiji aidaun, uchiji nuwe aidaun, niina aatus uwemtik-
jauwai.

Dutikamshakam aents aidauk nuna dekayatak ima Apajuinak umigtsuk, ataktu
nagkamawag pegkegchaun takainak makichik kumpin muuntan najaniagtai, Apajuf dita
anentain dekaju asa nuna kumpinan tsaikui. Dutika aents aidaun suwimkan suwak maki
makichik chichamtin antugdaimainchau emakui.

Aatus Apajuf yama nagkamchak ashi waji aidaun najankauwa nuna pachis augmatui,

dutika nuigtushkam Apajuik niina aentsji aidaunak kajimakig idaisashtina nuna pachis
augmatus Inagnawai.

Yama nagkamchaku najankamu
1 Yama nagkamchakug, Apajutk nayaimpin nugkajai najanauwai. 2 Nugka niimeg
atsau, ayatak nayants kuna, suwe ijiamu aajakui. Nuna awanken Apajuin Wakani®

buchitu au.
3 Nuadui Apajuf chichaak: “jTsaaptin weti!” tusa tamawaik, tsaaptin wajasui. 4 Nuna

Apajui diis “tsaaptin aku ima pegkejai”, tusa tsaaptinun suwenmayan akankauwai.
5 Duwi tsaaptinun adaikauwai “tsawai”, tuja suwen adaikauwai “kashi” juna takas
ejeyuwai makichik tsawantan.

6 Nuigtu Apajui chichaak: “Agkaju muun wajasti, nuniak yumin akanjati”, tiuwai.
Tamawaik imanisag uminkauwai. 7 Dutika Apajuf agkajun najana, yumi nugkaya atinun
tuja yakiya atinjai akankauwai. 8 Dutika Apajui agkajua nuna adaikauwai “nayaim”. Juna
umik kintamag tsawak jimag tsawantan ejeyuwai.

9 Nuna ashimak Apajuf chichaak: “Nayaimpi nugkaan yumi aya juka makichik ijun-
baunmag ijunjati, nunitai buku wantinkati”, tiuwai. Tamawaik imanisag uminkauwai.
10 Yumi makichik ijunbaunmak ijunjamtai buku juwakua nuna Apajui adaikauwai
“nugka”, untsu yumi piyajua nuna adaikauwai “nayants”. Nuna Apajui shiig pegkeg
diisui. 1! Nuna umika Apajui chichaak: “Ashi nugkanum dekas ajak aidau, dupa
nejen aidaush, nuigtush numi nejen aidaushkam tsapakti”, tiuwai. Tamawaik imanisag
uminkauwai. 12 Nugkanmak ashi ajak aidau tsapakui, dupa nejen aidaush antsag numi
nejen aidaushkam, nejenak mantamsawag ijuntsauwai. Nuna Apajui shiig pegkeg diisui.
13 Juna aatus kampatum tsawanta duwi umikui.

14 Tuja nuigtushkam Apajuf chichaak: “Agkaju mdun wigka weaja juiyash, etsantug
nugkan tsaapmitkau aidau aitnume, nund etsantak akankati tsaaptinun suwenmayan,
dutikam tsawan, nantu, mijan aina nunt dekaapatain iwainau agtinun. 15> Nunu

1:2 “Apajuin Wakani” tawa nunak “Wakani Pegkejin” taku tawai. Duwi Nuevo Testamentonmak tutupnik Wakani
Pegkeji tawai. Tuja Wakani Pegkejiya duka Apajuiyai.

nayaimpin agkajujin nanamsag etsantuinak ashi nugkan tsaapmitkau agtinme”, tiuwai.
Tamawaik imanisag uminkauwai. 1 Nuadui Apajui dekas jimag etsantin agtinun
najanauwai: Tsawai etsanjatnun ima muuntan najanak, kashi etsanjatnunak yaijan
najanauwai. Nuigtushkam yaya aidaunashkam najankauwai. 17-18 Dutika Apajuf nugkan
tsawai kashijai tsaapmitkatnun, etsantin aina nuna apusauwai agkaju miun wigka weaja
nuwi. Nuna Apajuf shiig pegkeg diisui. 1°Juna taka takakua kintamag, ipak usumta juu
tsawantan ejeyuwai.

20 Nuna ashi umiku asa, Apajui chichaak: “Namaka batsamsatin aidaush di-
tashkam yujaktinme, nuniagtai nugka awanken, nayaimpin agkajuji aina juwi yu-
jasagtin aidaushkam, chigki wegantu aidaush yujaktinme”, tiuwai. Tamawaik imanisag
uminkauwai. 2! Nuigtushkam Apajuf najankauwai nayantsanmaya kuntin dekas miun
aina nuna, nuigtushkam tikich namak yaig aidaun nagkamas ash{ najankauwai. Chigki
wegantu aidaunashkam imatiksag najankauwai. Nuna Apajuf shiig pegkeg diisui. 22 Juna
najanak Apajui pegkegnum yumigkiak: “Yujaktajum imaniakjum nayantsanum piakta-
jum, tuja chigki wegantu aidautigmeshkam imanisjumek yujaktajum, imaniakjum ash{
nugka jamagtajum” tiuwai. 23 Makichik uwejan amua tsawanta duwi junak najanauwai.

24 Nuigtushkam Apajuf chichaak: “Nugkanmashkam yujakti kuntin maki makichik
niimtin aina nund, kuntin tagkumtai aidau, tagkumchatai aidaujai, tuja tikich kuntin
japiinas yujau aidaushkam”, tiuwai. Tamawaik imanisag uminkauwai. 25 Apajuf juju
kuntin aidaun najankauwa nunak, ashi pegkeg diisui.

26 Ashi juna umik chichaak: “Yamai aents iina niimejai betek najanami, nii nugkanum
pujusmatai, namak nayantsanmaya aidaush, nanamtin aidaush, kuntin aidaush, kuntin
japiinas yujau aina dushakam ima niinak umigtinme” tiuwai.

27 Apajui aentsun najadauwa nunak niina niimejai betek, aishmagkun nuwajai na-
janauwai.

28 Dutika pegkegnum yumigkiak:

“Yujaktajum, nuniakjum nugkak ashi jamagtajum,

tuja nayantsanmaya namak aidauk ashi atum kuitamkatajum,

tuja agkajunum chigki nanamin aidaush,

kuntin wegantu nugkanum yujaka

dushakam ash{ atumin umigtamtinme”, tiuwai.

29 Tusa Apajui chichaak: “Yamai atum shiig antuktajum; ashi ajak juju nugkanmaya
nejen aina nunak, numi neje yujutai aina nujai, atum yuwatnun umigkajime. 3° Unstu,
ashi kuntin nugkanum aya nunash, chigki wegantu aidaunashkam, japiinas yujau aina
nujai, ashi pujutji ajamu aina nunak, ashi dupa samekbau aina nuna dita yuwatnujin
umigkajai”, tiuwai.

Tamawaik imanisag uminkauwai. 3! Apajui ashi nii najankamujin ijumag diis tiki
pegkeg wakejumain diisui. Juna najanak ashimak juinia uwejan makichik ijuk tsawantan
ejeyuwai.

2
1Juna Apajuf aatus nayaimpin, ashi nayaimpinum aya nujai najana, nugkanash ash{
nugkanum aya nujai najanak ashimkauwai. 2 Ashi najanak umik, tsawan sieteya juwi
Apajuik ayamjauwai. 3 Nuadui nund tsawantan Apajui etegkauwai, tsawan pegkejam
tuke takashtai, ayamtai atin ati tusa. 4Jujuwai Apajui nayaimpin nugkajai najanamua
nunu pachisa augbattsamu.

Nugka pegkeg Edén tutainum Apajuf aentsun apusamu
Apajui nayaimpin nugkajai najanauwa nunu tsawantaik, 5 makichik numikesh, du-
pagkesh tsapaichu aajakui. Wagki eke Apajui yumin yutumtikchau asamtai. Nuig-
tushkam aents nuna takai ajakmamainkesh atsujakui. © Ayatak nugka initkenia yumi
bukuiti jiinki nugkan ukatujakui. 7 Nuwiyan Apajui, nugka yukukuntun juki aentsun

najanauwai. Dutika najana aepes, dujinum umpua mayain egketuk, aents iwaku ema
inankiuwai.

8 Nuna dutika, Apajuf etsa minitaijiya atti Edén nugkanum yujagken ajatuauwai, dutika
nuwi nii aents najanamujin apusauwai. 2 Apajuf ashi numi pegkeg aidaun yujag yutai
aidaunash uyujkauwai. Untsu nuna ejapeen ajatuawai jimag ajakan. Makichik ajak nuna
neje yuwakuik tuke jachatai tabaun, tikich ajakan neje yujuaik, pegkejash pegkegchaujai
dekatai tabaujai.

10 Nund nugka Edégnum makichik namak jiiniuwai ajak aidaun ukatkatin. Nunik
nuwiya ipak usumta imajin namak tsegkejui. 1* Makichik tsegkeakun daaji Pisén tutai
aajakui. Nunt namakak nugka Havild tutai dekas oro pujamua nuna tentea apajakui.
12 Nuiya oro ima shiig pegkejai. Nuanuig ayawai numi bedelio daagtin puwaji kugkuin,
tuja kaya dénice tutaishkam ayawai. 13 Tuja tikich tsegkeakbaun daajiyai Guihén tutai.
Nunu Cus nugkan ashi tentea apajakui. 14 Kampatuma nunuwai namaka daaji Tigris.
Duka Asiria nugka, etsa minitaiya nuni awa aatus nagkaemakui. Untsu ipak usumta nuna
daajiyai namak Eufrates.

15 Apajui aentsun Edégnum: “Juwi pujusam takakum ajakmata, dutikakjum kuita-
mkata ashi wi najankag juka”, tusa apusauwai. 1¢ Dutika chichajak: “Ashi yujag juju
ajanum ay4 juka yuwata. 17 Untsu yujag pegkeg, pegkegchaujai dekatai aja ejapeen waja
duka yuwawaipa, nunt yuwakmek dekas jakattame”, tiuwai.

18 Nuna tusa Apajui chichaak: Aishmag ima nigki pujakug pegkegchauwai, dekas niijai
tsanias pujusa yainimainun najanatjai, tiuwai. 1° Apajui ashi nugkanmaya kuntin aidaun
najankauwai, ashi chigki wegantu aidaunashkam najanak aentsun juki itan awajus:
Ame maki makichik kuntin aina juna daajig adaijata, tusa tima nii imatiksag adai-
jauwai. 20 Ashi kuntinu daaji aidaunak, chigki wegantu aina nunashkam nii adaijamua
nunisag juajui. Nuna aents dutika takak pujakushkam, niijai atuesa yainimainjinak
igkugchauwai.

21 Nuadui Apajui aishmagkun kajan ipatuk senchi ikanag niina pagaen makichik
jujukiuwai, dutika agkau tepeamtai nigki esamtikauwai. 22 Nunu aishmagkun pagae
jujukbauwai Apajui nuwan najanauwai, dutika aishmagkun ejetiuwai. 23 Nuna wainak
aishmag chichaak:

“Juka mina iyashjuiya pagae juki najanamui, nuadui niina daajig nuwa tutai atatui,
wagki Apajuf aishmagnumian juki najadau asamtai.”

24 Nuadui aishmag nuwenkug makichik iyashik weawai. Nuniau asa apajinak niina
dukujijai ukuak ima niina nuwejaig pujumainai.

25 Aishmagkuk, niina nuwejai mai wisu batsamajaku ainawai, tujash nuniakush
datsaamdjakchaju ainawai.

3

Addn Evajai Apajuf chichame intimjukiagbau

1 Apajui ashi kuntin tagkumchatai aidaun najankauwa nuwiya, dapi ima senchi
kajinkachu, tsanumtan yacha asa, nuwan tajua iniak:

“; Apajuish wajinjutpagmae, juju yujag aina duka makichkish yuwawaigpajum tujami-
agmaka?” tau.

2Tama nuwa ayaak:

“Yujagkek ashi yumainaitji. 3 Untsu Apajui iina chichagtamak, tikich yujig ejapeen
waja auna nejeg yuwawaigpa, antiitkesh antigkaigpa, auna neje yuwakjumek jakatta-
jume, tusa tujamaji” tau.

4 Tutai dapi nuwan chichajak:

“Auk wainak tujamne, jakashtatjume. > Apajuf shiig dekawai, au yujdg yuwakjumek,
atum wajukua ainagme nund wainmamkajum Apajufjai betek wajasjum, pegkeg,
pegkegchaujai dekamainaitjum nuadui aunak tujabiugme”, tiuwai.

6 Tama nuwa yujagken diistakama shiig senchi wakejukui. Nuniak dekas yuwatjai,
nunikan Apajui wainbau yacha iman atajai tusa, akaka juki yuwauwai. Nunik aishi-
nashkam susam, niishkam juki yuwauwai. 7 Nuna yuwawag wajanbauwaik, mai wisu
wajamun wainmamkajui, nunikag makichik ajak higuera tutaya nuna dukeen apajag
itipjuawajui.

8 Nunikag batsatai aagkt dase dasenbaunum Apajui wekagun antukag, waipakai tusag
tupikakiag numi jjunbaunum uumkajui. ® Tujash Apajuf aishmagkun untsuka iniak:

“;Tuwi amesh pujame?” tau.

10 Tama nii ayaak:

. “Wika ame minamun antukan ishamkajame, niinikan wisu pujau asan uumjukjame”,
au.

1 Tutai Apajuf aishmagkun chichajak:

“;Ya ame wisu pujamunash dekamtijamame? ;Wagka wi amina yujdg yuwawaipa
timajam dusha yuwamume?”

12 Tama aishmag Apajuin ayaak:

“Ame wijai tsaniasa pujusa yainikti tusam nuwa sujusmaum nunu yujagken sujus-
matai, wika yuwamjai” tau.

13 Tutai Apajuf nuwan iniak:

“;Amesh wagka dutikamume?”

Tama nuwa ayaak:

“Minak dapi tsanujamtai, yujagken yuwamjai”, tiuwai.

14 Timatai Apajuf dapin chichajak:

“Amek juju dutikau asam, ashi kuntin aidaun nagkaesau tikima shiig pegkegchau
atinaitme. Yamai nagkamsamek japiintsam wekaesam nugka yukukuntu yuu wekaeti-
naitme. 15> Amek yamai nagkamsamek nuwajaig tuke shiwag atinaitme, nuadui amina
uchijum wegantu agtina dusha, nuwa uchiji wegantu agtina nujaish tuke shiwajak
agtinai. Nuwiya makichik amina buukmin dekenjamkatnai, tujash amek ayatak niina
sagkani esattinaitme”, tiuwai.

16 Nuna tusa nuwan chichajak:

“Amek ejapjukmesh najaimakum senchi waittsam uchigbau atinaitme. Imanika
waitiakmesh tuke amina aishjumjai pujutak waketinaitme, nuniakmeshkam amina
aishjum tabau tuke umigtinaitme”, tiuwai.

17 Tusa aishmagnashkam chichajak:

“;Wagka nuwemin chichame antugkumesh, wi juju yujdg yuwawaipa tusa timajam
dusha yuwamume? Ame umishtaimin yamai nagkamsag nugkak shiig pegkegchau
wajastatui. Amek nuwiya waittsam ajakmam yuwatnaitme, ima imaniakuam ame jakum
ukuktinaitme. 18 Nugkanmak jagki, ashi numi, dupa jagkigtin aidaush yujaktatui.
Imanikmatai ikamia ajak aidau yutinaitme. 1° Amina senchigmin takasa yuwa pujusam
ataktu nugka najaneakum ukuktinaitme, wagki amek nugka najanamu asam. Nuadui
ame jakmeshkam nugka juki najanamu asam, nunismek nugka najaneatnaitme”, tiuwai.

20 "lt"u_sa tima Adédn niina nuwe daajin adaikauwai Eva: Nii ash{ aentsun dukuji atin
asamtai.

21 Tuja Apajui dita nugkujagtinun kuntinu duwapen najatua anujauwai. 22 Dutika
Apajui chichaak: “Yamaik aentsuk jutii ainag nujai betekmamtin wajasaje, iman asag
ditashkam pegkejan pegkegchaujai dekainawai. Nuniau asag yamai nagkamsag yujag
pujutan sukagtina auna yuwawag, tuke jatsuk pujusainum tajai”, tiuwai.

23 Nuadui Apajuf aentsun Edégnum pujaun jiiki juki yamaik nugka najanamua juwi
takasa yuwa pujustinme tusa apusauwai. 24 Dutika jiiki ajapeak, Apajuf niina aentsjin
querubin aidaun etsa minitaiya aatuni awaantauwai. Dutikak yujag pujuta sukagtina
nuna waya yuwawainum tusa puyag kegaun apujtusui. Nunt Edégkan tentea apajakui.

4

Cain Abeljai pachisa augmattsamu

1 Adénka nuwe Eva ejapjukui, nunik pujus tsawanji jegajim aishmagkun uchigmakui,
nunik adaikauwai Cain. Nunak: “Makichik uchin aishmagkun uchigmakjai, junak Apajui
minak sujuse”, taku tiuwai. 2 Duwi pujus Eva tikichin uchin Abelan Caigka yachin
uchigmakui. Abelak uwijan kuitamajakui, untsu Cain ajakan ajakbau aajakui.

3 Kuashat tsawan nagkaemakiu ai, makichik tsawantai, Cain Apajuf anentag susatnun
ajaka nejen juuka juki ejentauwai. 4 Tuja Abelchakam makichik uwig yama nagkamchak
petsakbau shiig duwegman achika juki Apajuin emematak ejetiuwai. Dutikamtai
Apajui Abelnak shiig anenjauwai, nuadui Abeldaunak shiig anentus jukiuwai. 5 Untsu
Caignak shiig anenjachui, tuja nii anentag susamunashkam shiig anentsag jujukchauwai.
Dutikam Cain senchi kajekui, nunik kajekbautak wekagu. ¢ Nunittaman Apajui chichajak:
“;Wagka imanika kajekmesh wekaeme? 7 Amesh pegkeg takakmek, shiig aneasam
wekaemainaitme, amek nuniatsum duwi amina tudaujum wagagtamkittak awagtamui.
Tujash amek tudauwa duka depetmainaitme”, tiuwai.

8 Makichik tsawantai Cain yachin chichajak: “Ajanum wemi” tusa yachin juki weuwai.
Nunik atushat akanak yachi Abelan mauwai. ° Dutika yachin maamtai, Apajui Caigkan
chichajak:

“;Dusha amina yatsum Abelash wajukame?” tusa tama,

Cain ayaak: “Achah, wikaitag mina yatsuju kuitamnun”, tiuwai.

10 Tutai Apajui chichajak:

“;Wagka yatsumesh aikaume? Ame yatsum maakum numpe nugkanum ukagbauwa
nund mina untsujui, suwimak susata tusa. !! Nuadui amek shiig pegkegchaunum
juwaktatme, juju nugka yatsumi numpe ukagbaun uwaja nund nugkanmak amek
pujuschattame. 12 Ajakak ajattame, tujash tsapaishtatui. Emetnaja pujamugmek
atsugtamtinai, ayatak wainkam tikich nugkanum wekaetinaitme, imaniakmesh ame
pujusa ayamainuk igkugchatnaitme”, tiuwai.

13 Tusa tama Cain Apajuin ayaak:

“Mina suwimkajuk shiig katsunmainchawap atatua. 14 Yamaik juju nugkanmak
ajapjame, nuadui wi amijai pujamunak idaikun, tikich nugkanum machikish ayamtsuk
\tqiainkan wekaetatjai, nuni wekagai mina yaki igkunkat nuntd minak mantuatin ati”,

iuwai.

15 Tutai Apajui chichajak:

“Aents amina mantamuk, sieteya imania suwimkan jukiagtinai”, tiuwai.

Nuna tusa Apajuf Caigka iyashin maam amainchau apujtus akupkauwai. ¢ Dutikam
nii pujusa Apajufjai chichasbaunak ukuak Nod nugkanum wee pujusui. Nod nugkak
Edégnum wajasa diismak etsa minitaiya nuni aajakui.

Cain wegantu aidau

17 Caigka nuwe ejapjuk aishmagkun uchigmakui, dutika Enoc adaikauwai. Dutikamtai
Cain nuwi yaaktan najana niina uchiji daajin Enoc adaikauwai.

18 Tuja Enoc akiauwai Irad. Irad akiauwai Mehujael, Mehujael akiauwai Metusael,
Metusael akiauwai Ldmec.

19 Ldmec jimag nuwan: Ada daagtinun, Sild daagtinjai nuwatkauwai. 20 Ad4 uchig-
makui Jabalan. Tuja Jabal wegantu aidauk aakchinum batsamin, tagkun kuitamin aajaku
ainawai. 21]Jabala yachi aajakui Jubal. Nuna uchiji wegantu aidauk arpan awatin, pigkui
umpuin aajaku ainawai. 22 Silashkam uchigmakui Tubal-cain. Nigka jiju bronce, hierro
aina nuna najanajaku aidaun apaji aajakui. Tubal-caigka umayi aajakui Naama.

23 Lamec niina nuwe aidaun chichajak:

“Mina duwag aidauwah, antuktajum:
Makichik aents mantuatag tusa ijutkui wi maamijai.
24 Cafgka mauk sieteya imania suwimka jukitnai tibauwai.

Tuja mina mantauk setenta y sieteya imania
suwimkanak jukitnai”, tiuwai.

Addn niina nuwe Evayai uchiji kampatuma nuna akiamu
25 Adanka nuwe ataktu ejapjuk uchi aishmagkun uchigmakui, dutika adaikauwai Set.
Nunak: “Mina uchig Abelan Cain mauwa duwi minak juna Apajuf sujuse”, taku tiuwai.
26 Setchakam makichik uchin akia adaikauwai Ends. Duwi nagkamas aents aidauk
Apajuin emematuinak niina daajin adaitus segajaku ainawai.

5

Addn wegantu aidau
(1Cr. 1.1-4)
1Juju ainawai Addn wegantu aidaun daaji agatkamua duka. Apajui yama nagkamas
aentsun najankug niina niimejai betekmamtinun najanauwai. 2 Aishmagkun nuwajai
najanauwai. Dutika yama najanbauwaik shiig yumi yumigkis juna daajig aents ainawai,

tuu adaikauwai.
3 Dutikam Adén ciento treinta mijan ejeyi pujus akiauwai Set, niijai betekmamtinun.

4 Nuna akia pujusui ochocientos mijan, tuja nuigtushkam tikich uchiji aishmag aidaun,
nuwa aidaujai akigkui. > Ashi ijumjamak novecientos treinta mijan pujus jakauwai.

6 Set ciento cinco mijan ejeyi pujus uchiji aishmagkun Endsan akiauwai. 7 Nuna akia
pujusui ochocientos siete mijan, tuja nuigtushkam uchiji aishmag aidaun, nuwa aidaujai
akigkui. & Ashi ijlumjamak, novecientos doce mijan pujus jakauwai.

9 Ends noventa mijan ejeyi pujus uchiji aishmagkun Caindgkan akiauwai. 1° Nuna akia
pujusui ochocientos quince mijan, tuja nuigtushkam tikich uchiji aishmag aidaun, nuwa
aidaujai akigkui. 11 Ashi ijlumjamak, novecientos cinco mijan pujus jakauwai.

12 Caindn setenta mijan ejeyi pujus uchiji aishmagkun Mahalaleelan akiauwai. 13 Nuna
akia pujusui ochocientos cuarenta mijan, tuja nuigtushkam tikich uchiji aishmag aidaun,
nuwa aidaujai akigkui. 14 Ashi{ ijjumjamak novecientos diez mijan ejeyi pujus jakauwai.

15 Mahalaleel sesenta y cinco mijan ejeyi pujus uchiji aishmagkun Jéredtan akiauwai.
16 Nuna akia pujusui ochocientos treinta mijan, tuja nuigtushkam tikich uchiji aishmag
aidaun, nuwa aidaujai akigkui. 17 Ashi ijumjamak ochocientos noventa y cinco mijan
ejeyi pujus jakauwai.

18 Jéredtak ciento sesenta y dos mijan ejeyi pujus uchiji aishmagkun Enokan akiauwai.
19 Nuna akia pujusui ochocientos mijan, tuja nuigtushkam tikich uchiji aishmag aidaun,
nuwa aidaujai akigkui. 20 Ashi ijjumjamak novecientos sesenta y dos mijan ejeyi pujus
jakauwai.

21 Enoc sesenta y cinco mijan ejeyi pujus uchiji aishmagkun Matusalégkan akiauwai.
22 Nuna akia pujus Enoc trescientos mijan Apajui wakegamun takajak pujusui. Tuja
nuigtushkam tikich uchiji aishmag aidaun, nuwa aidaujai akigkui. 23 Ashi ijumjamak
trescientos sesenta y cinco mijan pujusui. 24 Enokak Apajul wakegamun takak pujau,
makichik tsawantai ayatak megkaekauwai. Apajui niinak jukiuwai.

25 Matusalén ciento ochenta y siete mijan ejeyi pujus uchiji aishmagkun Lamekan
akiauwai. 26 Nuna akia pujusui setecientos ochenta y dos mijan, tuja nuigtushkam tikich
uchiji aishmag aidaun, nuwa aidaujai akigkui. 27 Ashi jjumjamak novecientos sesenta y
nueve mijan ejeyi pujus jakauwai.

28 Lamec ciento ochenta y dos mijan ejeyi pujus makichik uchiji aishmagkun akiauwai.
29 Dutika adaikauwai Noé. Nunak: “Apajuf nugkan pegkegchaunum yumigjau asamtai,
shiig senchi takainaku waituinag nunak, juju uchi ayamtijamjattawai”, taku tiuwai.
30 Noé akiinamtai nuigtushkam Lamec pujusui quinientos noventa y cinco mijan. Tuja
nuigtushkam tikich uchiji aishmag aidaun, nuwa aidaujai akigkui. 3! Ashf{ ijjumjamak
setecientos setenta y siete mijan ejeyi pujus, jakauwai.

32Noék niina uchiji: Sem, Cam Jafet aatus aajaku aina nunak quinientos mijanan ejeyi
pujus akigkui.

6

Aents aidau ayatak pegkegchaunak takajaku aidau

1 Aents ashi nugkanum kuashat kaweagtai, nawanji aidaushkam akiinkauwai. 2 Nunua
nuwa shigmauch aidaun, Apajuin uchiji aidau nuna diisag etegkeg dita wakejamun
nuwatkaju ainawai. 3 Nuniagtai Apajui chichaak: “Aentsuk ayatak tudauk asag yamai
nagkamsag tuke pujuschatin ainawai, ayatak ciento veinte mijan pujusajagtinai”, tiuwai.

4Tuja Apajuf uchiji aidau, aentsu nawanji aidaun nuwatuk uchi akiamu aidau gigante
senchi maanin wajasu aajaku ainawai.

5 Aents aidau nugkanum batsamas senchi tunamainak, ima pegkegchaunak anen-
taimtus yujajuidaun Apajui wainkauwai. © Imaniagtai Apajul wake besemag anen-
taimak, najanmainchaunas najanawabiagtaih, tusa awake anentaimjauwai. 7 Nuna tusa
Apajui chichaak: “Ashi aents aidaun wi najanawaitag nunak, aentsnum nagkamsan,
kuntinnash, tuja japiinas yujau aina nunash, chigkinash ashi betekmasan ijinatjai.
Najanmainchaunas najanawabiagtai, tusan awake anentaimjai”, tiuwai.

8 Tujash Apajuik Noénak ima nigki puyatjusa umigbau asa, shiig anenjauwai.

Noé arca najanamu

9 Jujuwai Noé pachisa augmattsamu. Noé aajakui aents shiig pegkeg, ima Apajuf
wakejamunak takajaku, tuja tikich aents batsamajakua nujai ijjumjamash niig dekas
pegkejam aajakui. 10 Noé akiauwai kampatum uchiji aishmagkun, duka: Sem, Cam, Jafet
aatus aajakui.

U Tujash nugkanmak Apajui diismak ayatak tudauk, pegkegchau takat aina duke piyak
aajakui. 12 Ash{ aents aidauk ayatak pegkegchaunak taka batsatun Apajui wainkauwai.
13 Nunik Apajui Noén chichajak: “Yamaik ashi nugkanum aents batsata nunak ijinatasan
anentaimtugjai. Ditd pegkegchaujin kuashat maaniamu ayawai. Duwi ditanak ashi
tikich nugkanum aya nujai ijinattajai. 14 Nuadui numi puwagtin aina nund dakajam
arca najanata, dutikam tesaka umikta. Tuja nuigtushkam yumi wayawai arca tuntupe,
tuja initkenishkam ashi pegkaejata. 1> Arca najankumek jujai betek dekapam najanata:
Esanti ciento treinta y cinco dekapamu atatui, untsu wegkanti veintidos dekapamu
nuigtu jimaituk atatui, antsag yakintig trece dekapamu nuigtu jimaituk atatui. 16 Tuja
kampatuma imajin ekenim najanata. Untsu arcan jeega nuna nugkaan jimaituk dekapam
makichik niimtai ujaittame, aikasmek nuna yantamen makichik waiti ujaita. 17 Wi
yumin yutumtijattajai, dutika ai nunt ashi nugkanum piyagtatui, nuniak nugkanum
pujutji ajamu batsataina nunak ashi ijinattawai. 18 Tujash amejaig chichaman umiktatjai.
Tuja amek, amina nuwem, uchijum aidau, uchigmi nuwe aidau, aatsajum arcanmak
chimpimattagme. 19 Tuja kuntin ashi nugkanmaya aidau, aishmag nuwajai arcanum
chimpiattame, ditashkam jinutsuk amejai betek uwemkatnume. 20 Ashi chigki wegantu
aina duka, kuntin tagkumtai wegantu aina dushakam, japiinas yujau aina nujai, jima
jimagchik apatdayas amejai arcanum chimpimattawai. Ame uwemtai ditashkam uwem-
jatnume. 2! Nuigtushkam ash{ yutai aidau juukam ijumjata, nuna kuntinush yuwatnume,
tuja atumshakam nuwiyag yuwattagme”, tiuwai.

22 Tusa tima Noé Apajui tibaunak imatiksag umikui.

7

Yumi yutug dujajua ashi nugkanum piyagbau

1 Apajuf Noén chichajak: “Ashi tikich aents aidaujai diismash, amek ima wi wakega-
mua duke umiakum pujame. Nuadui ame amina pataim uchijum aidaujai arcanum
egkematajum. 2 Nuniakjum kuntin pegkeg aina nunu siete aishmag, siete nuwa aajam
yajuakam chimpiata, untsu kuntin yuchatai aina duka makichik aishmag, makichik nuwa
aajam egkeattame. 3 Nuigtushkam chigki wegantu aina dushakam jinaa megkaejai siete
aishmag, siete nuwa aaja yajuakam chimpiata. # Siete tsawan asan yumin yutumtijat-
tajai. Duka cuarenta tsawan, nuigtu cuarenta kashi yutugtatui. Wi najankamu aidau



Génesis 7:5 8 Génesis 8:11

nugka batsata nunak ashi ijinattajai”, tiuwai. 5 Tusa tima Apajui tibaunak imatiksag Noé
umikui.

6 Yumi ashi nugka utuja piyajua nunak Noénak seiscientos mijanji ajai nunikui.
7Tsawan yumi yutugtin jegamtai, nujagken uwemtugtasag Noé, niina nuwe, uchiji aidau,
uchiji nuwe aidau aatus arcanum chimpimauwai. 8 Nunitai kuntin pegkeg aidaush,
kuntin yuchatai aidaujai, tuja chigki aidaushkam, nugka japiinas yujau aidaujai,  Noé
egkemamtai ditashkam nunisag Apajui tibaunak imanisag jima jimagchik arcanum
aishmag nuwajai chimpimauwai.

10 Arcanum chimpima siete tsawan wegai, nagkamdauwai yumi yutug dujajua
nugkanum pimutan. 11! Noé seiscientos mijan ejeyu ai, jimag nantu taka, diesisiete
tsawan wegai, yumi nagkamna nayaimpinmaya senchi yutau. Imaniai, initkanmaya
yumi piyag teenak aushkam, ashi nugkanum pukuni shiig mdun jiinjajui. 12 Nunik
cuarenta tsawan, nuigtu cuarenta kashi tuke yutuu au. 13 Nunu tsawantinig Noé niina
uchiji Sem, Cam, Jafet aatus aajakua nujai, tuja niina nuwe, nuigtu kampatum niina
uchiji nuwe aidau aatus arcanum egkemawajui. 14 Nuigtushkam kuntin tagkumtai
aidau, kuntin tagkumchatai aidau, japiinas yujau aidau, chigki wegantu aidau aatus
ditajai betek chimpimauwai. 15 Tuja Noé arcanum egkemtai, ashi kuntin aina duka
ditashkam jimag apa apatdayas chimpimauwai. 16 Ashi kuntin aidauk aishmag nuwajai
apatdayas chimpimamtai, Apajui Noén dutikata tusa tibaunak imatiksag umikui. Nunik
ashi chimpimamtai Apajuf arca waitijin epeniuwai.

17 Nunikmatai, yumi nagkamna cuarenta tsawan, cuarenta kashi mijamtsuk tuke
yutuu au. Imaniau asa nujag dujajua nugkanum pimak, arca kukag tepaun inanmiuwai.
18 Nujagkek neetsuk ayatak dujaju au. Imanik dujajak arcanak aan yaki takuiniuwai.
19 Imanik dujajiu asa, ashi nugkanum muja tsakaku aidaunak yutua emegkakui. 20 Ashi
yutua emegkak, nuigtushkam sieteya imajin yakintin ewagak piyajui. 2! Imaniku
asamtai aents nugkanum batsatuk ashf jinawajui, tuja chigki wegantu, kuntin tagkumtai
wegantu, kuntin tagkumchatai aidaushkam, kuntin japiinas yujau aidaujaf ashi jinauwai.
22 Pujutji ajamu aidau nugkanum batsatuk ashi{ jinauwai. 23 Ima Noék, tikich niijai
arcanum chimpimau aina nujaig uwemjauwai. Untsu arcanum egkemachaju aina duka
ashf jinauwai. Aents, kuntin tagkumtai wegantu, chigki wegantu aidaushkam, kuntin
japiinas yujau aina nujai ashi jinauwai. 24 Nujagkek ashi nugkanum piyag kuyutsuk
ciento cincuenta tsawan asauwai.

3

Abau mijaakbau

1 Imanik tsawan atai, Apajui Noén ashi kuntin niijai arcanum chimpijaidaujai wait
anenjauwai. Nuadui Apajui abau kuyuati tusa dasen nugkd ajunjauwai, dutikam nunt
umpuam kuyutan nagkamdauwai. 2 Tuja nugkanum waa mdun ujanjamtai, yumi
initkanmaya jiinaidaushkam ashi epennajui. Antsag nayaimpinmaya yumi senchi
yutaushkam ashi mijaakui. 3 Nunikmatai duwi diipas kuyutan nagkamdauwai. Nunik
ciento cincuenta tsawan ejegak nuni senchi kuyuau. 4 Nunik siete nantu taka nuigtu
diecisiete tsawan wegai, muja Araratnum arca patamiuwai. 5 Tuja nujagkek tuke kuyu

aig, diez nantu taka nuigtu makichik tsawan tsawaju ai, muja shiig miun aidaun titiji
wantinjauwai.

¢ Tuja cuarenta tsawan nagkaemai, arcanum egkemsa niimtain Noé ujainiuwai.
7 Dutika cuervon juki akupkauwai, tujash ekemainji atsau asamtai, kuyuati tusa dakak
ayatak nanaak wainak wekagu. 8 Nuna dutika duwi pujus, kuyua buku weatsuash tusa
dekatatus makichik pauman akupkauwai. ° Tujash nugkak eke buku wantinchau asamtai,
paumak nii ekemsa ayamainjin wainkachu asa wakitki arcanum tauwai. Nunikmatai Noé
uwejen awentun pauman juki arcanum awayauwai.

10 Dutika ataktu siete tsawan dakasui, nunik awentsag pauman akupkauwai.
1 Dutikamu etsa akagai, olivo dukeen tsujig apas tauwai. Nunikmatai Noé anentaimas,

dekas nugkak bukuap weawa tiuwai. 12 Tuja nuigtushkam siete tsawan dakasui, nunik
awentsag pauman akupkauwai; tujash paumak ataktu wakitkig tachui.

13 Tuja nujag kuyua buku wajasua nunak Noék mijanjinak seiscientos ejeyi nuigtu
makichik mijanan achiku ai nunikui. Mijan nagkamnamu yama nagkamchak nantu taka
makichik tsawan tsawaju ai, Noé arca jeen chigkainiuwai. Dutika diikma kuyua nugka
buku wajasun wainkauwai. 14 Tuja jimag nantua nuna achika veinti siete tsawan wegai,
namakak shiig kuyua buku wajasui.

Noé arcanum egketu jiinkimu

15 Ashi kuyua buku wajasmatai Apajui Noén chichajak: 16 “Arcanum ame, amina
nuwem, uchijum aidau, uchigmin nuwe aidaujai chimpigjum nuna ashi jiinjatajum.
17 Tuja ashi kuntin: chigki aidau, kuntin tagkumtai aidau, kuntin japiinas yujau aidau
amejai chimpija dushakam ash{ jiigta. Dutikawamin ashi yantamnum shiyaktinme,
nunik yujaktinme, nuniak ashi nugkanum piyaktinme”, tiuwai.

18 Tusa tima Noé jiinak niina nuwen, niina uchiji aidaun, tuja uchijin nuwe aidaun
aatus ashf jiijui. 1° Tuja ashi kuntin aidaushkam, tuja kuntin tagkumtai aidaush,
tagkumchatai aidaujai, kuntin japiinas yujau aidaushkam, chigki aidaushkam ashi
jiinjauwai. 20 Noé arcanmaya jiinki kuntin patasa apeaku Apajui ememattinun kaya
ekenag najanauwai.” Dutika kuntin aidaun, chigki aidaujai Apajuf diisam pegkeg aidaun
yajuak nuna nejen ashi apeakT Apajuin emematiuwai. 2! Nunt Apajuin shiig awagmakui.
Nuadui Apajui chichaak: “Yamai nagkamsanuk aents aidaun tudaujinig nugkanak
ataktuk pegkegchaunmak yumigjashtatjai, wagki aents aidauk yama datsameamuik
pegkegchau takatnak anentaimtin ainawai. Tuja nuigtushkam ataktu awagkinuk yamai
ijinag aikanuk pujutji ajamu aina nunak ijinashtinaitjai.
22Juju nugka awa junisag aigkik,
ajakma yutak tuke atinai, tuja nimpain, tsetsek,
yumi tepeau, esat, tsawai,
kashi aina duka ash{ imanisag atinai”, tiuwai.

9

Apajui Noéjai chichaman umikbau

1 Apajui Noén niina uchiji aidaujai pegkegnum yumigkiak aatus tiuwai: “Yujaktajum,
imaniakjum nugka pampankajum pimutkatajum. 2 Ashi kuntin nugkanum batsamin
aidauk atumin ishamjamainak kujaitin ainawai. Chigki wegantush, kuntin aidaush,
nayantsanmaya aidaushkam atumnak ashi umigtamiagtinai. 3 Nuadui atumek ashi
kuntin aidau, nuigtu dupa duke yujutai aina dushakam atum wakegamu yutinaitjume.
Nunu aidaunak wi atumin ashi amaajime. * Untsu kuntin maa yuwakjumesh numpe
yuwawaigpajum, wagki numpanum pujut au asamtai. 5 Aentsnak aishmagnash, tuja
nuwanash wijai betekmamtinun najanauwaitjai. Nuadui makichik aentskesh tikich
aentsun maunak niinashkam dutiksag maawagtinai, tuja kuntinkesh atumin mantamuk
dushakam dutiksaik maam agtinai.
6 Tuja makichkikesh tikich aentsun maunak,
niinashkam dutiksag maatin ainawai, wagki
aentsuk wijai betekmamtin najanamu asamtai.
7 Tujash atumek uchi akigjum yujaktajum,
nuniakjum ditajai ashi nugkanum piyaktajum”, tiuwai.

8 Tuja nuigtushkam Apajui Noén niina uchiji aidaujai chichajak: © “Wi yamai atumjai
chichaman umiktatag duka, atakea duish atumi uchijum wegantu agtina nujaishkam
tuke asatnun umiktatjai. 10 Nunak ashi kuntin atumjai arcanum chimpiju jiinjau

8:20 “Kaya ekenag najanauwai” tawa nunak apach chichamnum “altar” tawa nuna tawai. T 8:20 “ashi apeak”
tawa nunak “holocauston” taku tawai. Holocausto tawa nunak kuntinu maawag ampujin jujuki nejenak ash{ apejaku
ainawai.

aidau: Chigki wegantu, kuntin tagkumtai aidau, kuntin tagkumchatai aidau, ash{ kuntin

nugkanmaya aidaujaish umiajai. 1! Atumjai wi chichaman umikag duka makichkish

yapajinashtinai, nuadui atak awagkinuk aentsnak, tuja kuntin aina nunashkam yumin

%{utumtij anuk ijinashtinaitjai. Atakea duish yumi yutujag nugkanmayanak ijinashtinai”,
iuwai.

12 Tusa Apajui chichaak: “Jujuwai chicham tuke atinun, wi atumjai, tuja kuntin
aidaujaishkam umikbau iwainamua nund. 13 Yujagminum apusajai arco iris*, juju
diisjum adeagtinaitjume wi chichaman nugkanmaya aidaujai umikag duka. 4 Wi
nugkan yujagkim ematai, nuwi arco iris wantintinai. 15> Nuna wainkun wi atumjai,
tuja kuntin aidaujaishkam chichaman umikag nuna tuke aneetnaitjai. Nuadui ataktu
awenag yumi yutug piyajag ijipachagtinai. 16 Nund arco iris yujagminum wantinkui,
wi waintinaitjai, nuniakun ashi aents aidaujai, tuja kuntin ashi nugkanum batsataina
nujaishkam chicham tuke atinun umikag nuna tuke aneasnuke atinaitjai. 17 Chicham
tuke atinun ash{ aents aidaujai, tuja kuntin aidau nugkanum batsataina nujaishkam
umikag, nund iwainamuk arco irisa jujuwai”, tusa aatus Apajuf Noéjai chichasui.

Noé uchiji aidau

18 Noé uchiji arcanmaya jiinjau aina duka: Sem, Cam, Jafet aatus aajakui. Cam
aajakui Canadgka apaji. 1°Juju kampatuma nunu aajaku ainawai Noé uchiji aidau. Juna
uchiji wegantu aidau atak nagkamawag dita ashi nugkan pampantuk batsamsau ainawai.
20 Noé ataktu ajakmatan nagkama uva numijin ajakui. 2! Tuja makichik tsawantai,
Noé uva yumiji najanamun vinon uwag nampekui. Nunik niina aakji ejapeen wisu
iyan kanag tepesui. 22 Nunik wisu tepettaman, Cam Canadgka apaji aajakua nunu
wainak ukuak, weuwai yachi jimag agé batsatun ujaktatus. Tusa ujakam, 23 Sem Jafetjai,
nugkutaijin yakayin awagkek, apaji wisu tepaun wainkaig tusa, ukunmataik jegantag
apajin dukukajui.

24 Dutika ukukim tepa tepakua nampekbaujin sakapag shintaag, niina uchiji ekeu Cam
dutika ukukbaun dekauwai. 25 Nuna dekaa pegkegchaunum yumigkiak:
“Canadgkak yachi jimaja nuna inake atinai”, tiuwai.
26 Tusa nuigtu chichaak:
“Semnak mina Apajuijua nund shiig anentinai.
Dutikamu asa nii inatnai Canaagnak.
27 Apajuf Jafetan shiig kuashat nugkentin emati,
dutikam nigka tajimtamea Sem aakmagbaunum puja atatui.

Untsu Canadn niina inake atinai”, tiuwai.
28 Tuja yumi yutug aentsun ijinauwa duwi nagkamas Noé trescientos cincuenta mijan

pujusui. 2° Aatus ashi ijumjamak novecientos cincuenta mijan pujus jakauwai.

10

Noé wegantu aidau
(1Cr. 1.5-23)
1Noé uchiji, Sem, Cam, Jafet aina nunu, yumi yutug nugkanum piyag aentsun ijinauwa
duwi pujus uchin akigkaju aina nuna daaji aidauk juju ainawai:
2 Jafeta uchiji aidauk: Gémer, Magog, Madai, Javan, Tubal, Mésec, Tirds, aatus aajakui.
3 Gémeran uchiji aidaushkam: Asquenaz, Rifat, Togarmd, aatus aajakui. 4 Javdnka
uchiji aidaushkam: Elisa, Tarsis, Quitim, Rodanim, aatus aajakui. 5Juu aajaku ainawai
Jafeta uchiji wegantu aidau, juka maki makichik tikich chichaman chichaku aajakajui.
Nunidau asag dita patayi aidaujaig etegdayag, nayantsa pakajin nugka muunnum, tuja
ajuntainmashkam batsamsaju ainawai.
6 Cam aajakua nuna uchiji juju aajaku ainawai: Cus, Mizraim, Fut, Canaan aatus.
7 Cus aajakua nuna uchiji aidaushkam: Sebd, Havild, Sabta, Raamd, Sabteca aatus

9:13 “Arco iris” tawa nunak jutii muunji “pagki wajae” tuwama nuna taku tawai.

aajaku ainawai. Untsu Raama uchiji aajakui Sebd, Dedan aatus. 8 Cusak nuigtushkam
uchijin Nimrotan akiauwai. Duka apu ashi nugkanum nigki wagaku aajakui. ® Nimrotak
Apajuf yayamu asa senchi kuntinu main aajakui. Nuwiya chicham jiinkiun chichainak:
“Nimrod Apajuf yayasam, kuntinu main wajasu aajakua imanai”, tinu ainawai. 1°Nii apu
pujusmataig yaaktak juju aajaku ainawai: Babel, Erec, Acad, Calné aatus. Juju yaakat aina
juka Sinar nugkanum aajaku ainawai. 1 Nunt nugkanum pujau juwaki, Asiria nugkanum
weuwai. Nunik jegaa nuwi yaaktan najankauwai. Nuna daaji aidauk: Ninive, Rehobot-
ir, Quélah aatus aajakui. 12 Nuigtushkam najanauwai yaakat dekas muun, Resen tutaya
nuna. Duka yaakat Ninive Quélahjai niniaku aajakua nuna ejapeen aajakui.

13 Untsu Misraim aents wegantunmaya jiinjauwai: ludeo aidau, anameo aidau,
lehabita aidau, naftuhita aidau, 14 patruseo aidau, casluhita aidau, caftorita aidau. Untsu
juwiya jiinjauwai filisteo aidau.

15 Untsu Canadn niina uchiji aishmagkun iwain Sidégkan akiauwai, duwi pujus Het
aajakua nuna akiauwai. 1¢ Tuja Canadn wegantunmaya jiinjauwai: Jebus aents aidau,
amorreo aidau, gergeseo aidau, 17 heveo aidau, araceo aidau, sineo aidau, 18 arvadeo
aidau, semareo aidau, nuigtu amateo aidaushkam. Juju Canadn nugkanum aents
aidau dita patayi aidaujai pampagkajui. 1° Cananeo aents aidaun nugkeg yaakat Sidén
nagkamna nugka Guerar tutaya nuni juwaki, yaakat Gazanum nagkatkau aajakui. Tuja
nuwi nagkamna yaakat Sodoma, Gomorra, Admd, Seboim aatus aajakua, nuni juwaki
yaakat Lesa tutaya imanui nagkatkau aajakui. 20 Cam aajakua nuna uchiji wegantu aidauk
juju ainawai. Ditak maki makichik nugkentin, nuigtushkam maki makichik chichamtin
aajaku ainawai. Nuadui dita patayi aidaujaig etegdayag batsamajaku ainawai.

21 Jafetan yachi iwai Sem aajakua dushakam uchijinak akigkui. Tuja Heber aajakua
nuna uchiji aidauk Sem wegantu aajaku ainawai. 22 Seman uchiji aidauk: Elam, Asur,
Arfaxad, Lud, Aram aatus aajakui. 23 Araman uchiji aidauk: Us, Hul, Guéter, Mas
aatus aajaku ainawai. 24 Arfaxad aajakui Sélah apaji, untsu Sélah aajakui Heberan apaiji.
25 Heberak jimag uchijin akiauwai. Nuwiya makichik Péleg daagtin aajakui. Nunak nii
pujusmatai, ashi aents aidau pampagkag maki makichik nugkentin wajasajua duwi tuu
adaikau ainawai. Tuja niina yachig Joctdn aajakui. 26 Joctdnkan uchiji aidauk: Almodad,
Sélef, Hazar-Mavet, Jérah, 27 Hadoram, Uzal, Dicl4, 28 Obal, Abimael, Sebd, 29 Ofir,
Havil4, Jobab aatus aajaku ainawai. 30 Dita batsamsamu aidauk nugka Mesd tawa nuwi
nagkamnas Sefar nugka aajakua imanui nagkatkau aajakui. Duka etsa minitaiya nuni
nugka muun aajakua nuwiya ainawai 3! Seman uchiji wegantu aidauk maki makichik
nugkentin, maki makichik chichamtin aajaku ainawai. Nunidau asag dita ditak patayi
aidaujaig etegdayag batsamsaju ainawai.

32Juju adaijag nund ainawai Apajuf yumin yutumtikag aentsun ijinawa duwi batsamas
Noé uchiji wegantu akigbau aina duka. Nuniayatak ditash kanakag tikich nugkanum
pampagkag batsamsaju ainawai.

11

Apajuf chichaman pachimkamu

1Nund tsawantin ashi aents batsamajaku aina duka makichik chichamnak chichajaku
ainawai. 2 Etsa minitaijiya nuni batsatu jiinag shima shimakua Sinar nugka pakajin
wainkag nuwi batsamsajui.

3 Makichik tsawantai dita ditak chichainak: “Ladrillo najanka jinum jiya inagkagmi”,
tusag kayajai takamainnak idayinak ladrillon ekenag takainak, cemento pachimja
takamain atsau asamtai, pegkae jukiag nujai achimtikag ekenag takaidau. 4 Dutikainak:
“{Kaunatajum yaakat najanawagmi, dutikaku kumpin jiika, nuwi eke ekenkawa nayaimp-
inum iwakmi! jIbau umiku asaja, eme anentsa diitai atin ami! Tuja pampagka tikich
nugkanmak shimutsuk juwig tuke batsamsatin agmi”, tuidau.

5 Tujash Apajui Tuke Pujuu nugkanum taa diikma aents aidau yaaktamawag, kumpin
muuntan apujawag batsamtiagtatman wainkauwai. © Nunik anentaimas: “Ditak ma-
kichik wegantu ainawai, antsag chichamnash makichik chichaman chichaaku ainawai,
nuadui juna nagkama ijuntujag takainawai, tuja juna idaimitkamainuk shiig atsawai,
tusa, 7 dekas akaetukmi, dutika dita chichame pachimjukmi, dutika ajin pempeentu-
nikiag antugdaimainchau wajastinme”, tiuwai. 8 Aatus tusa, Tuke Pujuu chichaman
pachimjuk, ashi nugkanum dapampaak ishiakui. Dutikamu asag yaakat najantanak
idaisaju ainawai.

9 Nuadui nunt yaaktanak Babel adaikau ainawai. Wagki nund nugkanum Tuke Pujuu
aents aidaun chichaman pachimjuk dapampaak ashi nugkanum ishiaku asamtai.

Sem wegantu aidau
(1Cr. 1.24-27)

10 Juju aajaku ainawai Sema uchiji wegantu aidau. Apajuf yumin yutumtikag aents
aidaun ijinauwa nunu jimag mijan nagkaemai, Sem niina mijanjin cien ejeyi pujus
akiauwai niina uchijin Arfaxad. 11 Nuna akia nuigtushkam quinientos mijan pujusui.
Tuja nuigtushkam uchiji aishmag aidaun, nuwa aidaujai akigkui.

12 Arfaxad treinta y cinco mijanjin ejeyi pujus akiauwai Sélah. 13 Nuna akia nuig-
tushkam cuatrocientos tres mijan pujusui. Tuja nuigtushkam tikich uchiji aishmag
aidaun, nuwa aidaujai akigkui.

14 Sélah treinta mijanjin ejeyi pujus akiauwai Heber. !5 Nuna akia nuigtushkam
cuatrocientos tres mijan pujusui. Tuja nuigtushkam tikich uchiji aishmag aidaun, nuwa
aidaujai akigkui.

16 Heber treinta y cuatro mijanjin ejeyi pujus akiauwai Péleg. 17 Nuna akia nuig-
tushkam pujusui cuatrocientos treinta mijan. Tuja nuigtushkam tikich uchiji aishmag
aidaun, nuwa aidaujai akigkui.

18 péleg treinta mijanjin ejeyi pujus akiauwai uchiji aishmagkun Reti. 1° Nuna akia
nuigtushkam pujusui doscientos nueve mijan. Tuja nuigtushkam tikich uchiji aishmag
aidaun, nuwa aidaujai akigkui.

20 Reu treinta y dos mijanjin ejeyi pujus akiauwai uchiji aishmagkun Serug. 2! Nuna
akia nuigtushkam pujusui doscientos siete mijan. Tuja nuigtushkam tikich uchiji
aishmag aidaun, nuwa aidaujai akigkui.

22 Serug treinta mijanjin ejeyi pujus akiauwai uchiji aishmagkun Nacor. 23 Nuna akia
nuigtushkam pujusui doscientos mijan. Tuja nuigtushkam tikich uchiji aishmag aidaun,
nuwa aidaujai akigkui.

24 Nacor veintinueve mijanjin ejeyi pujus akiauwai uchiji aishmagkun Térah. 25 Nuna
akia nuigtushkam pujusui ciento diecinueve mijan. Tuja nuigtushkam tikich uchiji
aishmag aidaun, nuwa aidaujai akigkui.

26 Térah uchiji aidauk: Abram, Nacor, Hardn aatus aajakui. Junak sesenta mijanjin
ejeyi pujus akigkui.

Térah wegantu aidau

27 Juju aajaku ainawai Térah uchiji wegantu aidauk: Térah akiauwai Abram, Nacor,
Hardn aatus. Untsu Hardn akiauwai Lotan. 28 Hardgkak Caldea nugkanum yaakat Ur
tutai nii akiinamua nuwi pujus, apaji Térah eke iwaku pujaig niya jakauwai.

29 Untsu Abram Sarain nuwatkauwai. Tuja Nacor nuwenauwai Milcdjai. Milcdk
Haragkan nawanji iwai, Iscd tawa nuna kai aajakui. 30 Untsu Saraik kaga asa uchigtuchu
aajakui.

31 Térah caldeo aents aidau nugken yaakat Ur tutainum pujau ukuki Canaan
nugkanum weuwai. Nuwi weak uchiji Abragkan, niina tijaji Lotjai ayauwai. Tuja
nuigtushkam niina uchiji nuwen Sarain ayauwai. Tujash eke Canadn nugkanmak
jegatsuk, yaakat Hardn jegawag nuwi batsamsajui. 32 Nuwig batsamas Térah doscientos
cinco mijanjin ejeyi pujus jakauwai.

12
(Gen. 12-50)

Apajui Abragkan untsukbau

1 Makichik tsawantai Apajui Abragkan chichajak: “jAmina nugkem, pataim aidau,
apa jeshkam ukukta, nunikam wi ame pujustinun nugkan inaktustatjam nuwi weta!
2 Ame uchijum wegantu aidaunak wi shiig kuashat uyujkatnaitjai, dutika ai shiig kuashat
agtinai. Wi aminak pegkegnum yumigsattagme, tuja nuigtush eme anentsa chichag-
tai atatme, nuadui aminiyan tikich aidaush pegkeg yumigkin jukiagtinai. 3 jAmina
pegkegnum yumigtamaidaunak wishakam dutiksanuk pegkegnum yumigsagtinaitjai!
iUntsu amina pegkegchaunum yumigtamunak wishakam dutiksanuk pegkegchaunum
yumigjatnaitjai! Nuadui ashi nugka muunnumia aidaunash amina daagmin pegkegnum
yumigsagtinaitjai”, tiuwai.

4 Tusa tima nuna umiak Abragkak Hardn pujau nuwi juwaki weuwai. Abram Canaan
nugkanum weuwa nunak setenta y cinco mijanji ajujakui 5 Nunik weak niina nuwe
Sarain, nuigtu niina yachi uchijin Lotan ayauwai. Nunik shimuinak ashi ditd wajiji
aidaunak tagkuji aidaujai yajuakajui. Tuja aents inataiji aidau Haragnumia sumakbau
aidaunashkam yajuakui. Nunik wea weakua Canaan nugkanum jegauwai. ¢ Nunik jegaa,
nuwi juwaki tikich nugkan amaka nagkagag wea weakua yaakat Siquemnum jegaa Moré
tutainum numi encina ayaunum amamak, canadgnumia aents aidau batsatbaunmak
niishkam nuwi pujusui. 7 Nuwi pujaun Tuke Pujuu Abragkan wantintuk chichajak:
“Amina uchijum wegantu aidaun juju nugkanak susagtinaitjai”, tiuwai.

Tusa tima Abram Tuke Pujuu emematku kuntin maa patasa apeatnun kaya ekenag
najanauwai, wagki nuwi Tuke Pujuu wantintukbau asa.

8 Nuwi juwaki muja tepaju yaakat Betel™ tutaya nuna yantamen etsa minitaijiya nuni
shiyakajui. Nuwi jegaa niina aakjin aakmakui. Abram pujusua nuwi pujusa diyamak
Betelak etsa akaetaijiya nuni aajakui, untsu yaakat Hai tawa nund etsa jiintaijiya nuni
aajakui. Tuja nuishkam kuntin maa patasa apeaku Apajui ememattinun kaya ekenag
ataktu najanauwai. Dutika Tuke Pujuu daajin adaitus untsuka segauwai. ° Nunik nuwi
pujau Néguev nugkanum wegak aakjin tegaja yajuak, diipas jinté kanag waja wajakua
weuwai.

Abram Egipto nugkanum webau

10 Nunt tsawantin ashi nugkanum senchi yapajut tepeauwai. Nuadui Abram niina
patayi aidaujai Egipto nugkanum pujustatus weuwai, wagki nii pujamunmag makichik
yumainkesh shiig atsau asamtai. 1! Egipto nugkanum jegattak wesa, Abram niina nuwe
Sarain chichajak: “Antukta nijah, amek nuwauch shigmauchitam nunak wika shiig
dekajai, 12 nuadui egiptunmaya aents waipakag chichainak: ‘Juka nuwak juna nuwegai’
tusag, mina mantuinak aminak jujamain ainawai. 13 Nuadui amina inimpainakuish,
wait aneasam mina ubajui tujutta, amina shigmatjumin mina mantuawainum, wisha
utugchat atsaunum jegatjai”, tiuwai.

14 Tusa Egipto nugkanum jegawagmatai, nuwiya aents aidau Sarai shigmauch wa-
jaknun wainkajui. 15 Antsag faradgkan atuwe aidaushkam wainkajui, nunik nuwa
shigmauch tae tusa faradgkan ujakagtatus wejiajui. Dutika ujakag nuadui Sarain jukiajui
faradgka jeen.

16 Sarai shigmauch asamtai, faraén wakejuk juwak Abragkan shiig awagmakui. Du-
tikak susauwai uwig aidaun, baka aidaun, burro aidaun, camello aidaunashkam, tuja
nuigtushkam inak aishmag aidaun nuwa aidaujai susauwai. 17 Tujash Sarai jukimunum
Apajui faradgkan ashi niina patayi aidaujai suwimkan suwak, jata ishamainun ajun-
jauwai. 18 Dutikam waitiak, faradn Abragkan untsuka itan chichajak: “;Wagka minash

12:8 “Betel” tawa nunak hebreo chichamnumak “Apajui jee” taku tawai.

jusha jutijuaume? ;Wagka juju nuwa jusha mina duwajui tusamesh tujutchamume?
19 Ame chichaakum mina ubajui tichamkum, tau asamin wi jukin nuwatmain awajkash-
jak. Jujuwai nuwemek, {Juju jukim wamak wetd!” tiuwai. 20 Nuna aatus tusa faraén
niina aentsji aidaun ishitkauwai, Abram nuwejai Egipto nugkanum puja duka, ashi niina
wajiji aidaujai jiiki awematajum, weti tusa.

13

Abram Lotjai kanakbau

1 Abram niina nuwejai Egipto nugkanum pujau Néguev nugkanum wakitkiuwai. Nuwi
weak ashi niina wajijinak yajuak weuwai. Nunik weak niina yachi uchijin Lotan ayauwai.
2 Abragkak shiig wiakuch aajakui. Niinak ajujakui oro, jiju plata tutai najanamu aidau,
tuja nuigtushkam niina tagkuji aidauk jshiig kuashat! ajujakui. 3 Néguev pujau wakitki
diipas jintd kanag waja wajakua jegauwai yaakat Betelnum. Tuja nuwi juwaki yaunchuk
nii pujujakbau yaakat Betelan nagkaiki, yaakat Hai tawa nuwi jegatsuk ejapeen aajakua
nuwi weuwai. 4Nund nugkanum yaunchuk Abram Apajuin emematak kuntin maa patasa
apeatnun altaran najanauwai. Nuwi Apajuf daajin adaitus segauwai.

5> Tuja Lotchakam antsag shiig wiakuch aajakui. Niina apaji yachi Abragjai betek
ishiig kuashat! uwigji, bakajishkam imanisag, tuja niina inake aidaushkam jshiig
kuashat! ajujakui. ¢ Nuadui nugka dita batsatbaunmag kuntin piyakui, nuniak yutaiji
ayugmain atsau asamtai, nuwig ijunja pujumainchau aajakui. 7 Nuigtushkam aents
Abragkan tagkujin kuitamin aidau, Lotan tagkujin kuitamin aidaujai maanijaku ainawai.

Tuja canadgnumia aents aidaush, ferezeo aents aidaujai nuwig ditashkam batsamajaku
ainawai.
8 Nuadui makichik tsawantai, Abram Lotan chichajak: “jAmek mina yatsujun uchi-

jiyaitme, nuadui iik pempeentunikik kajegdaimaitsuji! Tuja amina tagkugmin kuitamin
aidaush, mina tagkujun kuitamin aina nujaig kajegdaya yujamaitsui. ° Juju nugka mtun
weaja nunu diisam ame wakegamu etegkam, wait aneasam kanakta. Ame tsumunum

weakminig, wi nujinum wetajai. Untsu ame nujinum weakminig, wi tsumunum wetajai”,
tiuwai.
10 Tusa tama Lot namak Jordagkan pakajl weajun ditkma pegkeg yumi kuashat ayau,

nugka piipich Séar tutai aajakua imanui jegaku, nugka Edén pegkeg aajakua iman,
nuigtush Egipto nugka pegkeg aajakua nujai betekmamtinun wainkauwai. (Juka iman
aajakui Apajuf yaakat Sodoman Gomorrajai eke tsayatsaig) 1! Imanun Lot wainak ashi
namak Jordagkan pakajinak nii etegkauwai. Dutikau asa dita batsatbaun ukuak etsa
minitaijiya nuni weuwai. Aatus Abram Lotjai kanakajui. 12 Abragkak Canadn nugkanum
juwakui. Untsu Lot Jorddgka pakajin yaakat Sodomanum jegattak pujusui. 13 Nund
yaakat sodomanmaya aentsuk shiig pegkegchau, Tuke Pujuu dakitamun ayatak katsek
aina nuna takajaku ainawai.

14 1ot weu ai, Apajui Abragkan chichajak: “Ame ant wajam nuwi nagkamam nujiya
aatu, tsumunma aatu, etsa minitaijiya aatu, tuja etsa akaetaiya aatushkam shiig diista.
15 Juju ashi nugka ame wainam junak wi amina amastatjai, juka aminu, tuja amina
uchijum wegantu agtina nudau tuke atinai. 16 Amina uchijum wegantu aidaunak nugka
yukukuntujai betek awajsattajai. Nugka yukukuntu dekapamainchawa iman amina
uchijum wegantushkam dekapamainchau agtinai. 17 jWajakim weme juju nugka juna
esanti wegkantijai ashi diista, junak ashi amina amastatjame!” tiuwai.

18 Tusa tima Abram aakjin tegaja yajuak makichik aents Mamre daagtindau ikam
encinar tutai, yaakat Hebrégnum jegattak awa nuwi pujusui. Nuwi pujus kuntin maa
apeaku Tuke Pujuu ememattinun altaran najanauwai.

14

Abram Lotan ayamjuk awagkimu

T 12:20 “faraén” tawa nunak egiptunmaya aents aidau chichamenig “apu” taku tawai.

1 Nund tsawantin Amrafel aajakui Sinar nugka apuji, untsu Arioc aajakui Elasar
nugka apuji, tuja Quedorlaémer aajakui Elam nugka apuji, nuigtushkam Tidal aajakui
Goim nugka apuji. 2 Nund apu aidau: Bera Sodoman apuji, Birsa Gomorran apuji,
Sinab Adman apuji, Seméber Seboiman apuji, Bela Séar tuuta awagtaya nuna apuji
aatus aajaku aina nujai maaniamun aepjuniawajui. 3 Makichik uwejan amua apu aina
juju ashi dita suntaji aidaun nugka Sidiman pakajin nayants yapaku™ tutaiya nuwi
ijjumjajui. 4 Tuja doce mijanai, apu Quedorlaémer ditan depetuk pujuju. Tujash trece
mijan wegai, makichik uweja amua apu aidau ataktu apu Quedorlaémerjai maanitan
nagkamawajui. 5 Tikich mijanan achiak, apu Quedorlaémer niina suntajijai, nuigtu
tikich kampatum apu niijai atunidau, nugka Astarot Carnaim tawa nuwi maaniawagtatus
shiyakajui. Nuwi refaita aents aidaun depetuk amukajui. Tuja nuigtushkam zuzita aents
yaakat Ham tutaya nuwiyan depetkau ainawai. Tuja nuigtushkam emita aents aidaun
nugka paka Save-quiriataim tawa nuwi batsatun depetkau ainawai. ¢ Untsu horeo aents
aidaun muja Sefrnum batsatun depetkau ainawai. Dutikawag pisagmatai pataetukag
yaakat El-Pardn tutai uwegshun ijus awa imanui wakajui. 7 Nuwiya apu Quedorlaémer
nii ijunja yujamujijai waketak, yaakat En-mispat tutai Cades tuuta awagmatia nuwi
jegawajui. Nunik nuwi juwakiag wenak Amalec aents aidau batsamtainian, amorreo
aents aidau batsamtainian, tuja Hasesén-tamar tawa nuna batsamtaijinianashkam ash{
dita wainbaunak tsaikajui.

8 Dutikiagtai Sodoma, Gomorra, Adma4, Seboim, Bera Sdar tutaya nuwiya apu aidau
ijjunag chichaman umikag, Sidiman pakajin shiyakajui. ®Nuwi makichik uwejan amua
apu aina nunt apu Quedorladmerjai Elam nugka apuji, Tidal Goim nugka apuji, Amrafel
Sinar nugka apuji, Arioc Elasar nugka apuji aina nujai maaniau ainawai. 10 Dutika
maaniamunum Sidima pakajin waa ayaunum nuwi pegkae pimasua weakunum Sodoman
apuji Gomorran apujijai pisakma chimpimawajui. Nuniai tikich apu aidauk muja
pisajajui.

11 Nunikagmatai, ipak usumat apu depetmakaju aidau ditd suntaji aidaujai, Sodoman-
mayan, Gomorranmayajai yutaiji aidaun, wajiji aidaujai ashi yajutkag ukukiajui.
12 Nuninak Abragka yachi uchiji Lotnashkam Sodomanum pujuttaman achikag ashi
wajijinak tagkujijai jukiag shiyakajui. 13 Lotan dutika jukiagmatai, makichik aents
maaniamunum uwemjau Abragkan hebreo aentsua nuna jegajua ujakui. Abragkak
Mamre nugke ikam encinas tutai, amorreo aentsu nugke aajakua nuwi pujujakui.
Mamren yachi aidauk Escol, Aner aatus aajakui. Juju aidau Abraman atuidau.

14 Abram niina yachi uchijin achika jukiagbaun dekaa, ashi niina inake niijai yujas
akiidau kajittsa anentai aidaun ipaa, trescientos dieciocho aentsun ijumjauwai. Dutika
ditajai atuegak apu aidaun pataetuk yaakat Dan tawa nuwi jegawajui. 1> Nunikag kashi
pachiachbau Abram niina aentsjijai jetekag ipisig yaakat Hoba tutai yaakat Damasco
nujiin awa nuwi ejegawajui. 16 Dutikainak ash{ waji yajuakbaujinak awagtujajui. Aatus
Abram Lotan ayamjuk agkanmitkauwai, dutika ashi niina wajiji aidaunak imatiksag
awagtujui. Dutikak nuwa aidaunashkam ayamjukui. Tuja aikasag niina aentsji tikich
aidaunashkam ayamjukui.

Sacerdote Melquisedec Abragkan pegkegnum yumigjamu

17 Abram apu Quedorlaémeran tikich apu aidaujai ashi depetuk waketak, nugka
paka Save tutai apu nugke tuuta awagmatia nuwi minittaman igkug kumpamatatus
Sodomanmaya apu, jiintukiuwai. 18 Dutika igkug juki inimtatman Melquisedec yaakat
Saleman apuji, sacerdote niig Apajui nayaimpinum pujuuwa nund etegkamu pujau
pagkan vinojai juki, 1° Abragkan igkug pegkegnum yumigkiak aatus tiuwai:
“Abragkah, Apajui nayaimpinum pujuuwa nunt
pegkegnum yumigtamsatin ati.
20 Apajui nayaimpinum pujuuwa nund

14:3 “Nayants yapaku” tawa nunak apach chichamnum “Mar Muerto” tawa nuna taku tawai.

amina shiwajumin depetmitkagmaka nunt

tuke ememattai ati”, tiuwai.

Tusa tima Abram maania depetmak maki makichik waji yajuakbaunmayan diezmon
susauwai.

21 putikamtai Sodomanmaya apu Abragkan chichajak:

“Aents aina anka mina sujusta, untsu waji aina duka ame jukita”, tiuwai.

22 Tusa tama Abram niina ayaak:

“Wika Tuke Pujuu yaki nayaimpinum pujuuwa nunti nayaimpin nugkajai najanauwa
nuna wi dutikatnujun juni dutikattajai tusan ujakjai. 23 Tiu asan aminunak makichik
hilonakesh, sapat jigkataichinakesh ashi amina wajijum wegantunak jukishtatjai. Atakea
duikish ame mina chichagtakmek: ‘Wi Abragnak wiakchamtikawabiajai’, tusamek
tujutchatnaitme. 24 Wika wajiinak shiig dakitajai, untsu mina inakeg aidau yutain
yuwawaja duka maake, untsu mina uyuntuidau Aner, Escol, Mamre aatus yuja nund
ditanu amainun jukiagtatui”, tiuwai.

15

Apajuf Abragjai chicham umikbau
I Nunt ash{ nagkaemaju ai, Apajuf Abragkan wakanmantun™ wajantun chichajak:
“jAbragkah, ishamjukaipa, witjai amina kuitamnunuk! Amek shiig kuashat wajigtin

atatme”, tiuwai.
2-3 Tusa tama Abram ayaak:

“Apu Tuke Pujuuwah, ;jwisha nunash itugkatnunak ibaunash waketaja? Amek, mina
uchig atsugta duka shiig dekame. Amek minak makichik uchikesh sujuschaume, nuadui
ashi mina wajiig aidaunak, nugkajai nagkamas, wi tsakapagbau Eliezer Damasconmayaya

nudau atinai” tiuwai.
4 Tutai Tuke Pujuu ayaak:

“Antukta nijah, juju ashi amina wajijum aina duka amina uchigminu atinai, tikich
aents amina uchigmichuk jukishtinai”, tiuwai.

5Nuna tusa Abragkan agd jiiki chichajak:

“Yamai nayaim shiig diista, dutikam yaya ayd nund ame dekapamainaitkumek
dekapagta. Juju dekapamainkait, iman atinai amina uchijum wegantu aidauk”, tiuwai.
6 Tusa tama Abragkak Tuke Pujuuwai kajinas anentaimu asa dekaskeap tujutua tiuwai.
Nuadui Apajui Abragnak aents ima pegkegnak takauwa iman diisui. 7 Tuja nuigtushkam
chichajak:

“Witjai Tuke Pujuunuk, wi aminak yaakat Urnum caldeo aents aidaujai pujaumin, juju

nugkan ame wegantu agtina nudau tuke atinun amastasan jiikbaijame”, tiuwai. 8 Tusa
tama:
“Tujash, Apu Tuke Pujuuwah ;wisha wajuk shiijash dekamainaitja, wi wegantu

aidauwap juju nugkanum batsamsatin ainawa tusanush?” tusa aatus Abram aikui.
9 Tusa tama nii ayaak:
“Makichik baka tsakat, makichik cabra, makichik uwig aishmag, kampatum mijanji

ajamu aidau, nuigtushkam makichik yampits, makichik paum tsakat aajam itagtuata”,
tluwai.
10 Tusa tima Abram ashi nuna yajuak Apajuin ejetuauwai, dutika jimai jimaituk dakaja

igkumtikjattak batsakui, untsu chigkinak dakagchauwai. 1 Dutika pujai chuwag, kuntin
dakaja batsasbaun kakeetiagtai, nuna yuwawai tusa Abram jiyaka ishimu.

12 putika pujujai, etsa akaegak suwe wegau, nunitai Abram senchi kanag tepesui.
Nuniaig shiig senchi suwe wajasmatai, senchi ishamkauwai. 13 Imanik suwe wajas-
baunum Tuke Pujuu Abragkan chichajak:

“Juju yamai shiig antukta, ame uchijum wegantu agtina duka nugken ukukiag,
tikich nugkanum batsamas wainka inaku waitkam cuatrocientos mijan waitu batsamtin

15:1 “Wakanmantun wajantun” tawa nunak juju versiculonum apach chichamnum “visién” tawa nuna taku tawai.

ainawai. 14 Tujash tuu nugkanmayag nunash inakush waitkastin ainawa, nunak wi
ditanashkam suwimkan susatnaitjai, duwi ame uchijum wegantu aidauk waitu bat-
satu agkanmagawag, shiig wiakuch wajasag jiinjagtinai. 15> Tuja untsu amek shiig
muumpakim agkan pegkegnum jakattame. Nunikamin amina uchijum aidau ukug-
masagtinai. 16 Tuja amina uchijum wegantu akiinak, nuna tijaji aidaush, nuigtush
nuna tijaji aidaush akiinkatna nund, juju nugka juwi waketug kaunatin ainawai. Wagki
amorreo aents aidaushkam nunt tsawantinig tikima shiig katsekak achagtinai”, tiuwai.

17 Imanik suwe wajasu ai, ichinkanmaya jii bukuitau wantinkauwai, nunt wantinai
shijikap ayai ekemakbauwa nunin kegak kuntin dakaja batsasbaunum ejapeena nagkae-
mattaman Abram wainkauwai. 18 Nunu tsawantai, Tuke Pujuu Abragjai chichaman

umikui. Nunak aatus tiuwai:
“Juju nugka junak amina uchijum wegantu aidaun susatnaitjai. Tuja namak Egipto

nugkanum awa nuwi nagkamsan, namak mdun Eufratesa aatsan susattajai. !° Tuja
juju nugka juka quenita aents aidaun, quenizita aents aidaun, cadmoneo aents aidaun,

20 hitita aents aidaun, ferezeo aents aidaun, refaita aents aidaun, 2! amorreo aents
aidaun, cananeo aents aidaun, gergeseo aents aidaun, Jebus aents aidaun nugke ainawai.

Tujash wi nunak ash{ amastatjame”, tiuwai.

16

Agar niina uchiji Ismaeljai

1Sarai kaga asa niina aishi Abragkan uchijin ejapjumainchau aajakui, untsu niina jeen
inake Egipto nugkanmaya nuwa Agar daagtin pujujakui. 2 Nunik pujai Sarai Abraman
chichajak:

“Nijah, amek Apajui mina uchigmachu ati tusa tujutiuwa duka shiig dekame. Nuadui
wait aneasam mina inakeg Agar puja au jukita. Nunikamin nuwi uchi akiinamtai, wi
nuna jukin uchijimachainjash”, tiuwai. Tusa tama Abram niina nuwe tabaun antujus,
ayu, tiuwai.

3 Nunik pujus Sarai Agaran juki Abragkai sujukui. Nunak Canadn nugkanum jegawag
diez mijan pujusua duwi dutikauwai. 4 Abram Agaran juki pujus ejapmitkakui, dutikam
pujus, Sarai ejapjuchu asamtai, dushikiak chichaman umigchau. > Nunitai, Sarai
Abragkan chichajak:

“iMina inakeg Agar dushiktak chichaman umigtatsu duka utugchatak aminui! Wi
amina nuwem ati tusan amasbaijame, dutikamaitak, yamai amina uchigmin ejapjuk
mina nagkaetasu ememawai. Tujash ima Apajuiya duke tujamti, yakita juna utugchatan
apujush wiyashitag, atsa ameashitam”, tiuwai.

6 Tusa tama Abram ayaak:

“Yamai nagkamsanuk amina inakminak amina idaitajame, ame itugkatag tame,

dutikata”, tiuwai.
Tusa tima Sarai Agaran shiig senchi inak waitkau, imatika waitkam Agar tupikakiuwai.

7Nunik tupikaki Shur nugkanum wetainum uwegshunum jintd yumi pukuni jiinbaunum
ayaumas pujuttaman, Apajuf angela nunin wajas wantintukui. 8 Dutika iniak:

“Agar Sarain inakegah, ;amesh tuwiyamea miname? ;Tuu weakmea aniame?” tau.
Tama nii ayaak:

“Sarain wi takagnaitag nunu dakitjugmatai tupikajai”, tiuwai. ° Tusa tutai, Apajuf
angel tumain chichajak:

“Wakitkita amina takagtaigmin, nunika jegaam Saraiyai sumimkata”, tiuwai.

10 Nuna tusa nuigtushkam chichajak:
“Amina uchijum wegantunash shiig kuashat
ikauntuktinaitjame, dutika ai makichkish dekapamainchau atinai.
1 Nijah, juju uchi ejapjukum nund uchigmakam,
adaikattame Ismael,” wagki ame

16:11 “Ismael” tawa nunak “Apajuf antugtamkae” taku tawai.

wekaesa waitiakum wake besemag anentaima
wekaegam nuna wi antugkajam duwi.
12 Tuja niig kakajus yunumtukchamin,

caballo unuinakchamua iman atinai,
iman asa ashf aentsjai maanitnai, nunitai

niina shiwaaji aidauk ima niijaig maaniagtinai.
Niina yachi aidaujaishkam shiwag atinai,
nuniau asa ima niina nugkenig pujustinai”, tiuwai.

13 Tusa tima, Apajufjai chichasu asa, dekas amek “Apajui wainbauwaitme” tusa
puyatuk nigki anentaimas: “jApajuinap wainkaja, imanun wainkanush jakachjapi,
iwaakjapi!” tiuwai. 14 Nuadui nuwi yumi piyag aajakua nuna “Iwaku pujuuwa nunti mina
waita nunuwai” tuu adaikauwai. Nunt yumi piyajua duka yaakat Cades Béredjai niniaku
awa nuna ejapeen awai.

15 Agar tsawanji jegajim uchi aishmagkun Abragka uchijin uchigmakui, nunikmatai
Abram uchi daajin Ismael adaikauwai. 16 Agar niina uchiji Ismaelan uchigmakua nunak
Abragnak ochenta y siete mijan ajujakui.

17

Apajui Abragjai ataktu chicham apakbaunum uchi aishmagkuch aidaun katiuchiji chuchuke
* tsupijatajum tibau

1 Abragkan noventa y nueve mijanji ajai, Tuke Pujuu wantintuk chichajak:

“Antukta nijah, witjai Apajui ashi senchigtinnuk. Nuadui amek mina emtijuig
pegkegchau takamtsuk pujusta. 2 Wi amijai yamajam chichaman umiktatjai. Tuja amina
uchijum wegantunak shiig kuashat ikaugkatnaitjai”, tiuwai.

3Tusa tama Abram Apajuin eme anentus tsuntsuma nijayin nugkan antig pujusmatai,
Apajui chichajak:

4 “Jujuwai wi amejai chichaman umiag duka. Amek kuashat aents aidaun muunji
atinaitme. 5 Nuadui amek Abram tamak achattame. Tuja yamai nagkamsamek Abraham
tama atatme, wagki wi aminak kuashat aents aidaun muunji awajsatnaitjame. ¢ Amina
uchijum wegantu aidaunak shiig kuashat ikaugkattajai. Nuadui ame wegantunmaya
apu agtinai, tuja ame wegantu aidau kuashat aents nugka muunnum yujakagtinai.
7Nuadui wi amejai chichaman umikag duka ajumaya duish ame wegantu aidaujaish tuke
atinai. Wika tuké amina Apajufjum, tuja amina uchijum wegantu aidaunashkam Apajuiji
atinaitjai. 8 Juju nugka Canaagka juwi ame pujam nunak ash{ amina, nuigtu ame wegantu
agtina nudaun tuke atinun amastatjai, tuja wi ditd Apajuijig atinaitjai”, tiuwai.

9 Tuja nuigtu Apajui Abragkan chichajak:

“Juna wi chichaman umikag duka imatiksamek umikta, tuja amina uchijum wegantu
agtina dushakam umikagtin atinme. 1° Amejai chichaman umikag duka jujuwai: Ashi
amina uchijum wegantu aidaush ima junak umikagtinai. Ashi aishmag aidau atumjai
batsatuk tsupigkamu agtatui. 1! Tuja ashi atum aishmag aidautigminuk tsupima-
mainaitjume, nuni iwainmamkattagme wi atumjai chichaman umikag nund. 12 Yamai
nagkamsagmek, ashi uchi aishmag aina duka ocho tsawan akiina wegauk katiuchiji
chuchuke tsupigkattajume. Tuja amina wainka inataijum amina jemin akiinau aidaush,
kuichik kayai tikich nugkanmaya sumakbaushkam tsupigkatajum. 13 Ashi uchi aishmag
aidauk makichkish idaitsuk tsupigkamu agtatui. Wi chichaman umikag nunt iwainamu
aatus atumi iyashin juwaktatui tuke atinun. ! Tujash makichik aishmagkesh nuna
tsupimatan dakitauk atumjai ijunjag pujumaitsui. Duka ayatak jiiki ajapeam atatui,
wagki wi chicham umikbaun ajaantus diyachu asa”, tiuwai.

15 Tuja nuigtushkam Apajui Abrahaman chichajak:

17:  “Uchi aishmagchin katiuchiji chuchuke tsupijatajum tibau” tawa nunak apach chichamnum “circuncisién”
tawa nunuwai.

“Amina nuwemi daajig Sarai tamak achattawai, yamai nagkamsag niina daajig Sara
atatui. 16 Niina pegkegnum yumigsattajai, dutikakun niyai makichik uchin amastatjai.
Dekaskenum wi niinak pegkegnum yumigsattajai. Nuadui kuashat aents nugka miun
aidaunmayan dukuji atinai. Tuja ame uchijum wegantushkam nugka mtun aidaun apuji
agtinai”, tiuwai.

17Tusa tama Abraham tsuntsuma nijayin nugka antig pujus, niina anentainig chichas:
“;Aents cien mijanji ajamush uchinash akiimainashit? ;Sarash noventa mijanji aja
ibaush ejapjumainkait?” tusa dushiau. 18 Nuna tusa Abraham Apajuin chichajak:

“jUntsu utusamek Ismael kajimatjuttsuk ame pegkegnum yumigtugsam tajai!” tau.

19 Tama Apajuf Abrahaman ayaak:

“Amina nuwem Sara uchigmin uchigmaktatui tusan timagme, nunikmatai ame niina
daaji Isaac adaikattame. Nunt akiinamtai wi amina anagkuajam duka uminkattawai.
Tuja nii uchiji wegantu agtina nujaishkam wi chicham umikbauwa nunak tuké ya-
pajiashtinaitjai. 20 Ame mina Ismael pachisam tujutam nunashkam antugkajame,
nuniku asan wi pegkegnum yumigsattajai. Niina uchijish kuashat atinai, tuja niina
uchiji wegantunmayanash kuashat uyujkatnaitjai. Ismaelak doce apu agtina nuna
apaji atinai. Aatus nugka muunnum batsamsatin ainawai. 2! Untsu wi chichaman
umikag nunak amina nuwem Sara yamai nagkamas tikich mijan jegatta duwi Isaakan
uchigmatjamkatta nujai umiktatjai”, tiuwai. 22 Nuna aatus Apajui Abrahamjai chichas

ashimak, wakitkiuwai.
23 Nunik Apajuf wakitkimtai, nunt tsawantinig Abraham niina uchiji Ismaelan juki,

ashi niina inake niijai batsamas akiinau aidaunash, tuja kuichik kayai sumakbau aidaujai,
ashi aishmag niina aakjin batsamin aidaunak betekmas yajuak tsupijauwai, Apajui tibaun
imatiksag umiak. 24 Abrahamak noventa y nueve mijanji ajamu asa tsupimakui. 2> Untsu
Ismaelnak trece mijanji ajamun tsupigkauwai. 26 Aatus tsupimatai ati tibaun Abraham
umiak, nund tsawantaik niina uchiji Ismaeljai tsupimakajui. 27 Ash{ aishmag niina aakjin
akiinkau aidauk, tikich nugkanmaya kuichik kayai sumakbau aidaujai, betekmasag
tsupimajajui.

18

Tuke Pujuu Abrahaman uchi akiattame tibau

1Makichik tsawantai Abraham Mamrenum ikam encinar tutainum niina aakji waitijin
etsa tajiajai eketun Tuke Pujuu wantintukui. 2 Abraham pagkas niimsatakama kampatum
aents ijunun wainkauwai. Nunik wainmawaik wamak wejiuwai igkug jukitatus. Nunik
jegantun tikishmag nijayin nugkan antig pujusa, 3 chichajak:

“Mina Apujuh, wi amina eme anentsan tajame, wait aneasam wamak wepa.
4 Atumnash shiig awajtamkuig, yumi itagtuatajum tusan dawemin dijajatjime, dutikam-
tai numi wakenti bikintua juwi pujusjum machik ayamjatajum. > Atumek dekas wi
atumin inakmin pujag nuwi taugme. Nuniku asagmin atum yuwatnun wi amastajime.
Nunt yuwajum ichichmamjajum wetajum”, tiuwai. Tama dita ainak:

“Ayu, ame tame duke ati”, tiajui.

6 Tusa tiagmatai Abraham niina aakjin waya nuwe Saran chichajak:

“{Harina pegkeg diisam veinte kilo jukim wamkesam pag najanata!” tiuwai.

7 Tusa ukuak, tupikaki toro tsakat batsatun jegantun duwegman etegka, niina inake
aidaun chichajak: “Juju maajum wamak inagtujuatajum”, tusa tima ditashkam imatiksag
umikajui. 8 Dutikawagmatai Abraham baka muntsuji ijjugbaun, kantekujai, neje inajua-
mun aatus juki ejeentun apujtusui. Dutikam nuna numi wakentin pujusag yuwagtai,
dakak pujau.

9 Nuna yuwawag inagnakag Abrahaman iniinak:

“;Amina nuwem Sarash tuwi pujawa?” tama Abraham ayaak: “Au aaka awi pujawai”
tau.
10 Tusa timatai nuwiya makichik chichaak:

“Tikich mijan atata duwi ataktu tajuan ijagsattajame, tujash nund tsawantinig amina
nuwem Sara uchiji ajittawai”, tiuwai. Tusa tutai Sara aaknum Abrahaman ukujin
waitinum wajasa, antu wajau. 11 Tuja Abrahamak Sarajaig shiig muumpakiaju ainawai,
nuadui Sarak nantutin nuwauch jau aina nunash nagkankau aajakui. 12 Nunin asa dita
chichainamun Sara antuk, nigki anentaimas dushiak: “; Wi mina aishjujai shiig mdaun-
tuch wajasag nunash, wajuk mina aishjujaish wakejunikan pujusnuk uchigmaktaja?”
tau. 13 Tusa tabaun Tuke Pujuu antuk Abrahaman chichajak:

“;Wagka Sarash dushiawa? ;Nigka dekaskeap tawa, tuja wi mduntuch ataish,
Apajuiyap sujustatua tumainchauk dekapea? 4 ; Apajui makichik waji tujinka dutiktsuk
idaimainush awak? Tikich mijan atata duwi amina ijagsatasan ataktu tajuattajame.
Nunu tsawantin Sara uchiji ajittawai”, tiuwai.

15 Tusa tutai nuna Sara antuk senchi ishamkauwai, nuniak dekas tsanugtajai tusa

chichaak:
“Wika dushigchamjai”, tau.

Tusa tutai Apajuf ayaak:
“Wika dekajai ame dushiamunak”, tiuwai.

Aents pegkeg aidau Sodomanum batsatun ijinawai tusa Abraham Apajuin segau

16 Nuna tusag ijag aidau Sodomanum shimutai, Abrahamshakam ditan kumpama
ishiaktatus uyuniuwai. 17 Nunitai Tuke Pujuu anentaimas:

“Dekas wi dutikattag nuna pachisan Abrahaman ujaktajai, 18 wagki niig dekas kuashat
aents agtina nuna apaji atatui. Nuigtushkam wi niinak, aents ashi nugkanmaya
aidaunmayash ima niinig pegkegnum yumigkiam atinme tusan anagkuawaitjai. 1° Wi
niinak etegkauwaitjai, ashi niina uchiji wegantu aidaunash mina chichamjun jintintuati,
dutikam mindk umigtuktinme, nuninak ima pegkeja nunak takastinme tusan. Nuna
aatus uminakui, wi anagkuawaitag nunak imatiksanuk umiktatjai”, tiuwai. 20 Nuna tusa
Tuke Pujuu chichaak:

“Aents yaakat Sodomanmaya, nuigtu Gomorranmaya aidauk ayatak pegkegchauk
tikima shiig katsek ainawai tabaun antajai. 2! Nuadui wi yamai wejitjai ditan, ninikan
dekaatjai ditd pegkegchauji shiig miuntai tabau minai wajuta dusha dekaskeashit”, tau.

22 Tusa jimag aents Sodoman wejutai, Abraham Apajuijai ukuunum juwakui. 23 Nunik
Apajuin jegantun iniak:

“;Aents pegkegchaun takau aina nund ijinkumesh, pegkejan takau aina nujai iji-
nattamek? 24 Tuja namputchawame cincuenta aents pegkegchaun takaschau aidau
yaaktanum batsatkuish, ;nunt batsataigkik yaaktash tsaiktatam, atsa tsagkujashtat-
mek? 25 Aents pegkegchaun takaschau aidauk, pegkegchau takasu aina nujai ijumjamek
pegkegchaun takasua numamtukek ijinmaitsume! jDekas wait aneasam dutikawaipal!
Amek Apu chicham epegkin asam ashi nugkanmaya apu aina nuna Apujiyaitme, nuadui,
jaents pegkegchaun takaschau aina duka ayamjukchattamek?” tiuwai.

26 Tusa tama Tuke Pujuu Abrahaman ayaak:

“Cincuenta aents pegkeg yaakat Sodomanum pujaun wainkanuk, dita tsagkujakun
ashf tikich aidaunash tsagkujattajai”, tiuwai.

27 Tusa timatai, ataktushkam Abraham Apajuin chichajak:

“{Wait aneasam tsagkugtugta! Amek Apajufyaitme nuniaminig wika aents wainkau-
chitkun juna iniajame. 28 Tujash namputchawame cuarenta y cinco aents pegkejam
akuish, ;jashi yaaktash tsaiktatmek?” tama Apajuf ayaak:

“Atsa, cuarenta y cinco aents pegkejam akuishkam ijinashtatjai”, tiuwai.

29 Awentsag Abraham Apajuin iniak:

“Namputchawame jima cuarentak akuish itugkattame?” tau.

Tusa tama Apajuf ayaak:

“Atsa cuarenta pegkejam pujakuish tsaikchattajai”, tiuwai.

30 Tujash Abraham ataktu awentsag iniak:

“Apuh, wi kuashat iniimkuish, wait aneasam kajegtukaipa. Tujash ;treinta aentskesh
pegkeg akuish, itugkattame?” tau. Tama nii ayaak:

“Treinta aents pegkeg yaaktanum pujakuishkam yaaktanak tsagkujattajai”, tiuwai.

31 Tusa timatai nuigtushkam awentsag iniak:

“Mina Apujuh, wika aents wainkauchitkun aajan iniajame. Tujash, ;jayatak veinte
aents pegkeg akuish itugkattame, tsaiktatmek?” tau. Tama nii ayaak:

“Veinte aents pegkeg akuishkam, yaaktanak tsaikchattajai”, tiuwai.

32 Tuja nuigtu iniak: “Mina apujuh, wait aneasam kajegtukaipa, yamaik inagnamun
iniastatjame, nuigtu awagkin iniaknuk waitkaschattajame. ;Tujash ayatak diez aents
pegkeg akuish itugkattame?” tau.

Tama nii ayaak:

“Diez aents pegkeg akuishkam, yaaktanak tsaikchattajai”, tiuwai.

33 Juna aatus Apajui Abrahamjai chichas ukuak, weuwai. Nunikmatai Abrahamshakam
niina aakjin wakitkiuwai.

Apajui Sodomanmayan Gomorranmayajai jii ajuntug apea ijinamu

1 Etsa akagai Apajuin aentsji nayaimpinmaya jimag yaakat Sodomanum jegawajui.
Tuja Lotchakam yaakat tentea apakbaunum nuna waitijin, aents ijunajaku aina nuwi
eketu. Nunik eketu niimsatakama jimag aents minidaun wainkauwai. Nunik wajaki
wejiuwai igkugtatus. Nunik jegantun tsuntsuma nijayin nugkan antig pujusui. 2 Nunik
chichaak:

“Mina apug aidauwah, wika atumin inakegaitjai, nuadui wait aneasjum mina jegajui
wayatajum, nunikagmin wi dawemin dijajatjime, dutikamtai mina jegajui kanagjum,
kashin kashikmasjum wetajum” tau. Tama dita ayaak:

“Atsah, nunikchattaji, juwi agd pujusa tsawagtatji”, tuidau.

3 Tusa tiagtaishkam: “Atsah, wait aneasjum tiigpa”, tusa imatjau niina jeen awayata-
tus. Tusa imatjam ayu tusag Lota jeen wayawajui. Nuwi wayawagmatai, Lot inamjamtai
yutai pegkejan umikajui dita yuwatnun. Dutikak levadurajai pachimtsuk pag inajuamun
yuwawajui.

4 Nuna yuwawag eke kajinatsaig, Sodomanmaya ashi aents aishmag aidau, datsa
aidaunum nagkamas muuntuch ai aidaujai, jeganak tenteawajui. 5 Imanikag senchi
pampaidau, imatuinak:

“;Tuwi batsatua aents amina jemin utsaanama dusha? jWamak jiikta! jDita aikatasa
wakegajil” wajaidau.

¢ Tusa imatiagtai ditajai chichastatus Lot jiintuki, waitin shiig epeni tuntupek wajas,
7 ditan chichajak:

“Mina kumpag aidauh, wait aneasjum atum anentaimjum duka dutikawaigpa, shiig
pegkegchauwai. & Juwi mina nawantug jimag aentsun takashtai pujawai, auna jiigkitjime,
dutikamtai atum wakegamu umiktajum. Tujash juju aents aidauk aikawaigpajum, wagki
ditak wi ipaamu ainawai”, tau.

9 Tusa tutai dita ainak:
“;Amek menasta! Ame iina apuji najaneamek juka aikawaigpa tusamek tikich nugkan-

mayayaitkumek tukagtumaitsume. jYamaik, amina dita dutikmainaitag nuni senchi
dutikattajame!” tusag Lotnak suwimaidau waitijin tegagkatag tusag. 10 Imatikiagtai
jimag aents nayaimpinmaya Lota jeen waya pujau waitin ujainiag kuntujin etsaptiag
Lotnak japiki waitin ujati awayak waitin epeniuwai. !! Dutika agéd ijununak ashi
datsa aidaunum nagkamas mauntuch aidaujai wainmachu emakui, dutikawajam waitin
wainkatatus egai egainakua yawekajui.

12 Nuna dutikawag, nunt ijag aidau Lotan chichajuinak:

“; Tikich pataim aidaush juwish ajutjamtsumek? Nuniakuig amina uchijum aidau,
nawanjum aidau, nuigtu nawanjumin aishi atin aidaushkam, ashi aminu aidau juju

yaaktanum atsuak duka ashi yajuakam atushat tupikakta. 13 Juju nugka juka tsaiktatj,
juju yaaktanmaya aents aina juna pegkegchaujig shiig kuashtai, iman asamtai Tuke
Pujuu awetamaji tsaiktajum tusa”, tiuwai.

14 Tusa tima Lot niina nawanji aishi agtinun ujaktatus weuwai, nunik ditan chichajak:

“{Wamak nantagjum juju yaaktanum pujutsuk jiinjatajum, juju yaaktanak Apajuf
tsaiktatuil” tau. Tusa tamaitak, wainkas tuu wekagatai tuidau asag antugkachaju
ainawai. 15 Nuniaig tsawau asamtai, Apajuf aentsji angel nayaimpinmaya aidau Lotan
chichajak:

“{Wamkesam nantakim amina nuwem nuigtu jimag nawanjumea nujai jukita! Juju
yaaktanmaya aidau suwimak suwaku tsayajin atumesh jakatag tachakjumek”, tau.

16 Tusa tamaitak Lot emetnatai, dngel aidau, Tuke Pujuu niina wait anenjau asamtai,
japikiag jiikiajui. Tuja nuwenashkam nawanji aidaujai jukiag jiikiajui, wagki yaaktan
ukumtikiag uwemtijatag tau asag.

17 Dutikawag yaaktan ukumtikiag makichik dngel chichajak:

“Wamak tupikakum uwemjatal Ukuujum diisaipa, tuja juju paka aina juigkik
makichkish wajatash wajantaipa, ayatak mujanum weta jakatasam wakegashkumek”,
tiuwai.

18 Tusa tama Lot chichaak:

“jAtsah, mina apug aidauwah, tikima nunak nunikchattajai, wait aneasam antugtukta!
19 Atum minak wait anenjugjum jakai tusajum jiigkiugme, tujash wika tikima mujanmak
wemaitsujai, wagki nuni wekagai juju yaakat tsayamu minash amaintuk mantuawai
tajai. 20 Untsu tikijua juwi yaakat piipich awa atd tupikaumainaitjai. jWait aneasam ayu
tujutta, yaakat piipichia awi pujusan uwemjatjail” tau.

21 Tusa tutai nuwiya makichik dngel ayaak:

“Ame segatam nunak antugkajame duka imanisag uminkati. Nuadui au yaaktanak
tsaikchattajai. 22 Tujash jwamak weta! {Juwi pujutsuk ame tame nuwi wetd! Wagki ame
eke jegatsminkik juju nugkanak tsaikchattajai”, tiuwai. Nuadui nund yaaktan daajinak
Séar™ adaikauwai.

23Tuja tsawak etsa puwau jiinai, Lot Séarnum jegau ai, 24 Tuke Pujuu nayaimpinmayan
jii azufre tawa nujai pachimjamun yaakat Sodomanum Gomorranmashkam yutumti-
jauwai. 25 Dutika, ashf aents nund yaaktanum batsataidaunak ijinauwai, nuigtushkam
nugka paka weajunum batsatun ashi ajak aidaujai ijinauwai. 26 Untsu Lota nuweshkam
niig wegayatak, ukujin ayampas diikma, wee najanea wajasui.

27 Nuna Apajui tsaiku ai kashikmas Abraham nii Tuke Pujuujai chichaaku wajas-
baunum weuwai. 28 Nunik nuwi jegan wajas Sodoman Gomorrajai diistakama ash{
nugka paka aidauk yaakat aidaujai nagkamas ekemaka tsaikbau asa, senchi bukuiti jiinak
yujagkim akijua atatman wainkauwai. 2° Aatus Apajuf yaakat nugka pakanum aajaku
aina nuwi Lot pujujakua nunak ashf tsaikui. Tujash Apajutk Abrahamnak kajimatkichui.
Nuadui niina yachi uchiji Lotan jiiki uwemtikjauwai.

Lot niina nawanji aidaujai

30 Lot Séarnum pujutan ishamak jiinki mai nawanjin juki muja weuwai. Nunik nuwi
waa pagkakunum kampatuma duka nunisag utsanawag batsamsauwai. 3! Nuwi pujus
makichik tsawantai Lota nawanji emkau kai ekeun chichajak:

“lina apajig muumpakni, tuja tuke nunitai asamtai aishmag nuwan nuwatin aina
dutika iina nuwatjamainuk juwig makichik aishmagkesh shiig atsawai. 32 Nuniau asamtai
dekas iina apaji enamkami, dutika enamka niijai ankami. Nunika iina apaji uchiji jukimi”,
tiuwai.

33 Nuadui nund kashia duik apajin vinon aajag enampek aepes, nawanji emkau iyanti
niina apajijaig ankauwai. Tujash apajig nawanji tepesa nantaki wegaunakesh machikish
dekapjachui. 34 Nunik tsawag, kai emkau ekeun chichajak:

*
19:22 “Séar” tawa duka “piipich” taku tawai.

“Wi yamai kashi iina apajijai ankamjai, tuja yamai kashia duwi ataktu enamkami,
dutika ameshkam niijai ankata; aatsa mai iina apaji uchiji jukishpash”, tau.

35 Tusag nunu kashia duwi ataktu enamkag aepes, nawanji ekeu iyanti niishkam niina
apajijai anik ukukiuwai. Tujash Lotak nawanji tepes nantaki wegaunakesh machikish
dekapjachui. 3¢ Nunik batsamas Lota nawanji mai ejapjukui, niina apajinunak. 37 Emkau
uchigmakui uchi aishmagkun, dutika adaikauwai Moab. Nuwiya jiinjauwai Moab aents
aina duka. 38 Tuja ekeushkam uchigmakui aishmagkun dutika adaikauwai Ben-ami.
Nuwiya jiinjauwai Amén aents aina nund.

20

Abraham Abimelecjai

1 Abraham nii pujamun ukuak Néguev nugkanum weuwai. Nunik nuwi jegaa yaakat
Cades, Shur nugkajai niinis awa nuwi ejapena yaakat Guerar tawa nuwi pujusui. 2 Nuwi
jegaa pujus niina nuwen, juka mina ubajui, tiuwai. Timatai Abimelec Guerar nugkan
Apuji niina aentsjin awemauwai, Sara utugtitajum wi nuwatkatjai tusa. 3 Tusa timatai
itajuawajui, dutikawagmatai kanittaman kajanum Apajui chichajak: “Ant nuwa jukium
duka aishintin jukiume, nuadui amek jakattame”, tiuwai.

4 Tusa tama eke nuwajaig tsanigchau asa, chichaak: “Mina Apujuh, ;eke wi nuwan
dutikachu aigkik mantuatag tame? 5 Abraham chichaak juka mina ubajui tujutmae,
nuwashkam dutiksag mina ubajui timae, nuadui uyumat aneakas wika jukimjai, tujash
pegkegchaunak dutikachjai”, tiuwai.

6 Tutai Apajui kajanmak ayaak: “Wika shiig dekajai ame pegkegchau dutikachum
nunak. Nuadui ame nuwa antigkam mina emtijui tunamajaim tusan wika aminak idait-
sugme. 7 Tujash yamaik, anti nuwak awagkim aishi susata, wagki niig mina etsegtugkati
tusa etegkamui. Nuniau asa amina pachipas mina segatti jatsuk pujusminum. Untsu
awagtutsuk pujakmek duka dekas ashi aents amina jemin batsata nujai jinattagme”,
tiuwai.

8 Tusa Apajul ujakam, kashikmas Abimelec nantaki niina inake aidaun untsuka
ikaunman, niina kajanum tibaunak ashf{ ujakui. Nuna antukag senchi ishamkajui. *Nuna
etsejuk Abrahaman untsuka itan chichajak:

“;Amesh wagka jutikagtame? ;Wisha aminash wajinma pegkegchau awajkamu
asamea mina jegajuish tudaush ibaush itagtuaume? Juka tikima jutikdaichatia”, tusa
10 awentsag chichajak: “;Waji anentaiyaiya jusha jutikagtame?” tau.

11 Tama Abraham ayaak:

“Wika juiyag makichkish Apajui nemagchaus ainawa timajai. Tau asan ishamkagtakun
mina nuwajui tichamjai, wagki mina mantuinak duwajun jujutkinum tusan. 12 Tujash
auk dekas minak ubajui. Wagki niig mina apaju nawanji asa, tujash mina dukujuig
akiinachui, nuadui wika nuwatkauwaitjai. 13 Apajuf chichagtak: ‘Amina apa jeen pujam
duka jiinkim wetd’ tujutmatai, Saran chichagkun makichik yaaktanmakesh jegakuik
mina ubajui tujutta tusan tiuwaitjai”, tiuwai.

14 Tusa tutai, Abimelec Saran awagtuki susauwai. Dutikak nuigtushkam uwig aidaun,
baka aidaun, aents wainka inatai aishmag aidaun, nuwa aidaujai susauwai. 15 Dutika
chichajak:

“Nijah, juju nugka juka ashi mina nugkajui. Tuwi ame ima shiig pujumain dekapeame,
nunu etegkam nuwi pujusta”, tiuwai.

16 Nuna tusa Saranashkam chichajak:

“Wi amina umaimin susag duka mil kuichik plata najanamu akikega imanun susajai.
Nunuwai ii pegkegchau takaschamunum tikich aents aidaunmash ayamjumaktina duka.
Tuja makichik aentskesh pegkegchaun chichagtamainuk atsutnai”, tiuwai.

17 Nuadui Abraham Abimelekan pachis Apajuin tsagkujata tusa segauwai. Tusa tima
Apajui Abimelekan etsagag, niina nuween, nuigtushkam niina inake nuwa aidau, nuwi
batsatunak uchi uchigbau atinme tusa ashf etsagakui. 18 Wagki Apajuf Sara jukimunum

niina ayamjak, ashi nuwa Abimelekan jeen batsamin aidaunak uchin uchigmakchamin
emaku asa, nunak etsagaak ataktu uchigbau emakui.

Isaac akiinamu
1 Apajuf Saran anagkuamunak imatiksag umikui. 2 Nuadui Sara ejapjukui. Nunik

muumpatnum Abrahaman uchijin aishmagkun uchigmatkauwai. Uchik Apajui chichaak
nund tsawantin akiinattawai tibaunak imanisag akiinauwai. 3 Nunikmatai Abraham
uchiji daajin adaikauwai Isaac. 4 Nund uchi akiina ocho tsawan ejematai, Apajuf tibaun
umiak uchiji katiuchijin chuchuken tsupigkauwai. 5 Abragnak cien mijan ajamu ai niina
uchiji Isaac akiinauwai. ¢ Nunikmatai Sara anentaimas: “Apajuf minak dushimtijuje
shiig aneasti tusa, nuadui wi uchigmakbaun ashi aents aidau dekawajag shiig aneenak
dushijagtin ainawai”, tiuwai. 7 Tuja nuigtushkam Sara anentaimas: “Makichik aentskesh
minak Abrahamnap uchin uchigmatkattawa tusa tujutiuk atsawai. Tujash yamaik
muumpatnum uchigmatkajai, niishkam mauntuch wajasu ai”, tiuwai.

Agar niina uchiji Ismaeljai Abrahama aakjin pujaun jitki awemamu

8 [saac muumpak muntsun tsujagkauwai. Nunikmatai Abraham yutain kuashat umika
uchijin jiistamjuauwai. ®Nuna imatikiagtai, Abragkan uchiji egiptunmaya nuwanum aki-
inauwa nunt Isaakan kajejak, pegkegchaun chichajun Sara antukui. 19Nunik Abrahaman
chichajak: “{Juju nuwa inaka juka uchijijai jiiki awemata! wagki uchi inaknum akiinauwa
duka mina uchijua jujai betekak amina wajijum aina nunak jumaitsui”, tiuwai.

11 Tusa tama Abraham senchi wake besemag anentaimsauwai, wagki dushakam niina
uchiji asamtai. 12 Tujash Apajuf niina chichajak: “Juju uchia nuig, tuja nuwa inaka
anuishkam imanikmek anentaimsaipa. Sara tujama duke umikta, wagki amina uchijum
Isaakai uchi akiinak weagtina nunti ame wegantuk agtinai. 13 Tujash amina uchijum
inaknum akiinauwa nuwiyanashkam amina uchijum asamtai, kuashat ikauntuka ai
yaakat miun wajastinai”, tiuwai.

14 Tusa tima Abraham tsawag kashikmas, pagkan juki nuigtu duwap apagbaunum
yumin aimjuk Agaran susauwai. Agaran aentsek, uchiji Ismaelnashkam susa kumpama,
awemauwai. Dutikam Agarchakam niina uchijijai uwejush Beersheba nugka jega
atsamunum wainak wagaka wekagu. 15 Nuwi wekagas yumi jukimujin amuekamtai,
uchijinak numi wakentin awayag aipkiuwai. 1¢ Dutika aepeak, nigka tupaan ekemas
anentaimas: Mina uchig jau waintanak dakitajai, tau. Nunik eketai uchijishkam buutu.

17 Nunik uchi buutun Apajui antugkauwai. Nunik Apajui angel tumain Agaran
chichajak: “;Wagka Agarah amesh aniame? Ishamkaipa, Apajuf uchi buutun antuke.
18 Nuadui wamak weme uchi jukim akuptsuk takusta, wagki ant uchia anuiyan wi
kuashat aentsun uyujkatnaitjai, dutika ai shiig kuashat agtinai”, tiuwai.

19Nuna tusa Apajuf Agaran yumi pukini jiinun iwaintukui. Dutikam Agarchakam yumi
aimtai duwap apagbaun juwakug weji yumin aimak itanta, uchin aajui. 20-21 Aatus Apajul
uchinak yaigkui. Dutikamu asa tsakaja uwegshunum nugka Paran tutaya nuwi pujusui.
Nunik nund uwegshunum pujaun niina dukuji egiptunmaya nuwan egatuk nuweauwai.
Tuja nigka shigki apunbaunum shigki etsakamu ekenka nagkimtain shiig yacha aajakui.

Abraham Abimelecjai dita dutikatnun chichasagbau

22 Nunu tsawan aajakua duwi Abimelec niina suntaji aidaun apuji Ficol aajakua
nujai uyunis Abrahamjai chichastatus weuwai. Nunik jegawag Abimelec Abrahaman
chichajak:

“Ame ashi{ takam nunak Apajuf yaimpa duka dekaji. 23 Nuadui, Apajuish antugtamai
minash tujutta. Juju nugka juwi mina uchig aidaush, ame uchijum wegantu aidaush wi
amijai shiig awagdayag aiksamek shiig awajkatnujum pachisam tujutta”, tiuwai. 24 Tusa
tama Abraham ayaak:

“Ayu, Apajuish shiig waitui, wika ame tujutam nunak imatiksanuk umiktatjai.

25 Dutikatin asamtai ame amina inakem aidau yumigmatan jukiu aina nunt awag-
tugkita”, tusa tiuwai. 26 Tama Abimelec ayaak:

“Achah, wika nunak makichkish dekatsjai, amek minak: Juka mina yumigmatjui,
tusamkesh tujutchauwaitme. Wika yaki yumigmatnash jukiuwaita nunak yamaikish
dekatsjai”, tiuwai.

27 Timatai Abraham uwig aidaun, baka aidaujai juki Abimelekan susauwai. Dutika
nunu tsawantinig mai chichaman umikajui.

28 Nuna umikag Abraham siete uwijan juki akanak awajsauwai. 2° Nuna dutikamtai
Abimelec iniak:

“;Wagka jusha siete uwig akankam ijumjaum dusha aikaume?” tau.

30 Tama Abraham ayaak:

“Juju siete uwijan amaajam nunt jukim dekattame wi juna yumigmatan tainiuwaitag
duka”, tiuwai.

31 Nuadui nunt dutikamunum nuna nugka daajin Bersheba adaikauwai, wagki nunt
nugkanum chichaman umikaju asag. 32 Dutika chichaman bershebanum umikag,
Abimelec Ficoljai filisteo aents aidaun nugken wakitkiajui.

33 Nunik wakitkiagmatai Abraham numi tamarisco tutain bershebanum ajauwai.
Dutika nuwi Apajui Tuke Pujuuwa nuna daajin adaitus emematiuwai. 34 Aatus nuwi
filisteo aents aidaun nugken Abraham kuashat tsawan pujusui.

Apajui Abrahaman anentuash tusa dekapsamu

1 Kuashat tsawan asa, Apajul Abrahaman niiyai kajinas anentaimak dekaskeapi
tabaujin dekapsatatus niina daajin adaitus untsukui. Tusa untsuam nii ayaak:

“Juwi pujajai”, tiuwai. 2 Tutai Apajuf chichajak:

“jAmina uchijum makichkiuch asamtai, senchi aneam nunud jukim niijai Moria
nugkanum wetad! Nuwi jegam wi mujan iwaintuktatjam nuwi uchijum maa apeakum
mina emematjita”, tiuwai.

3 Tusa tima tsawak shiig kashikmas nantaki, nii ekemi wetinun burronum patai
umika ukuak, chigkimin jigka umik nund burronum pataja jukiag Apajui nuwi weta
tibaunum niina uchiji Isaakan juki, nuigtu jimag inaken juki weuwai. 4 Nunik we wenakua
kampatuma juna tsawampag wesa diikma, atushat nii jegatnujin wainkauwai. 5 Dutika
nuna wainak, Abraham niina inake aidaun chichajak:

“Atumek juwi burro kuitamkujum juwaktajum. Nuniagmin wi mina uchigjai wetajai,
ndnikan niijai Apajuin emematin ukuakun taatjai, nunikmatai wakitkiagmi”, tiuwai.

® Nuna tusa Abraham chigkimin niina uchijin aentsek tuja ekemaktinun jii akaamun

“{Apawah!” tiuwai. Tama nii ayaak:

“; Waji wakegame uchuchih?” tau. Tusa tama Isaac chichaak:

“Jii juki, chigkimish umika wegaji. Tujash ;jtuwi pujawa uwig aishmag tsakat maa
apeaku Apajuf ememattinush?” tau.

8 Tutai Abraham ayaak: “Apajul uwig aishmag tsakatan sujamsattawai, nuni maa
apeaku nigka ememattatji”, tiuwai.
kaya ekenag najanauwai kuntin patasa apeaku Apajui ememattinun. Dutika chigkimin
patag nuadui niina uchiji Isaakan achika jigkag juki patainiuwai. 10 Dutika patai uchijin
maatatus kuchiijin jutatman, 1! Apajuf dngel tumain nayaimpinum pujus untsuak:

“iAbraham! jAbraham!” Tama nii ayaak:

“Tuwi pujajai”, tiuwai.

12 Tutai nii chichajak:

“Uchigmek makichkish antigkaipa. Ame Apajui ima senchi umijam nunak yamaik
dekajuajame, wagki, amina uchijum makichkiuch aigkish, sujimtsuk mina sujustasam
umiku asamin”, tiuwai.

13Tusa tima niimsatakama, uwig tsakat aishmag numi kanawen niina kachujin tutinak
wajaun wainkauwai. Nunik uchijin maatag tabaun idayak, nuna weji achika juki maa
nuna nejen ashi apeak Apajuin emematiuwai. 14 Nuna dutikau asa Abraham nunt
nugka daajin: “Apajuik atsumamun sukagtawai” tuu adaikauwai. Nund tibaunum
yamayajuikish: “Apajuik mujanum atsumamun sukagtawai”, tinu ainawai.

15 Tuja awentsag Apajul angel tumain nayaimpinmaya Abrahaman untsuka,
16 chichajak:

“Tuke Pujuu chichaak juna timae: ‘Amek wi tabau umiakum amina uchijum ma-
kichkiuch aigkish sujitjukchau asamin, wiki wi chicham umiktinjun tumamjai’ tujamui.
17 Aminak dekas pegkegnum yumigsattajame: Ame uchijum wegantuk yaya nayaimp-
inum aya iman, nuigtu kayam nayantsanum ayd iman agtinai. Ditak shiwaajinash tuke
depetin agtinai. 18 Aents ashi nugkanmaya aidauk ame uchijum wegantu agtina nuna
daajin pegkegnum yumigkiam agtinai, wagki ame wi tabau intimjuttsuk umiku asamin”,
tiuwai.

19Tusa tima Abraham Isaakjai wakitkiuwai niina inake batsakbaunum. Nunik jegantag
ditajai betek waketug bershebanum jegawajui. Nunik nuwi Abrahamak pujusui.

Nacoran uchiji aidau

20 Nuwi kuashat tsawan pujus, Abraham niina yachi Nacoran nuwe Milcd, niina
aishinak kuashat uchin uchigmatkauwai tabaun dekauwai. 2! Iwaijig Us daagtinai,
nuwi patatkauwai Buz, nuwi patatkauk Quemuel, tuja nunuwai Araman apaji. 22 Untsu
Quemuelai patatkau aidauk Quésed, Hasd, Pildas, Idlaf, Betuel aatus ainawai. 23 Betuelan
nawanjiyai Rebeca. Juju ainawai Abrahaman yachi Nacor niina nuwe Milcdyai ocho uchin
akiinkauwa nunu.

24 Tuja nuigtushkam niina ikaa nuwe Reuma aajakua nuwishkam akiauwai: Teba,
Gaham, Tahas, Maac4, aatus, tusa tabaun dekauwai.

23

Sara jakamtai ukusbau

1 Sara cientoveintisiete mijan pujusui. 2 Nunik yaakat Quiriat-arbd, Hebrén tuuta
awagmatia nuwi Canadn nugkanum pujus jakauwai. Nunikmatai Abraham Saran aneak
buutiuwai, nunik kuashat tsawan anentaimak pujusui.

3 Nunik nuwe jakamtai aepes pujau ukuak, hitita aents aidaun apujijai chichastatus
weuwai. 4 Nunik jegaa ditajai chichaak:

“Wika atum wegantuchuitjai, nuniaigkish wait aneasjum makichik ukumatai sujusta-
jum sumaktajai, dutikan nuwi mina duwajun ukustajai”, tiuwai.

5 Tusa tama makichik nuwiya ayaak:

6*“;Apuh, wait aneasam antugkagtukta! Jutii ainag nuwiyamek ametme dekas Apajuf
etegkamumek. Nuadui iina ukumataiji dekas pegkeg aina nuwi nuwemik ukusta.
Makichkish jutii ainag juwiyag ukumatain sujitjamainuk shiig atsawai”, tiuwai.

7 Tutai Abraham wajaki hitita aents aidau emtin ditan eme anentus tsuntsuma wajas
pagkainiuwai. & Nunik chichaak:

“Atumesh mina duwag jaka nuna ukusti tusa wakegakjumek Efrén Séharan uchijiya
nuna ukumatai awa nunu segatjitajum. ° Tuja Macpeldnum waa niina nugke nagkatka-
munum awa nuna sujusti. Wi nuna akikenak ashi akiktajai. Dutikau asamtai, juju nugka
juwi makichik waa ukumatai midaush ajuttf tajai”, tiuwai.

10 Tutai Efrén hitita aents nii nuwi pachitkau asa, nii wegantu aidaush ijunbaunum,
ashf aents yaaktan waitijin utsaanaidaush betek antuinamunum chichaak:

11 “;Atsah, mina apujuh, wait aneasam antugtukta!l Wi yamaik ashi mina pataag
aidaush antuinamunum tajame: Au nugkak ame jukita amina amaajame, tuja waaya

aushkam aminu ati, nuwi amina nuwem ukusta”, tiuwai.
12 Tusa tima Abraham aents nugkentin ijunbaunmanini ataktu tsuntsuma pagkaini-

uwai, 13 nunik dita emtin Efrégkan chichajak:

“{Wait aneasam antugtukta! Wi kuichkin nugka akiken amaag duka wait aneasam
jukita. Dutikawamin wisha anentag mina duwag jajutka nunash ukustajai”, tau.

14 Tama Efrén Abrahaman ayaak:

15 *:Mina apujuh antugtukta! Nugkak akikai cuatrocientos plata najanamu. Tujash
juna akikega duka chichamjuk pujuchmi. Dekas nuwem jaka duka ukusta”, tiuwai.

16 Tima nunak antusag Abraham Efrén hitita aents aidaun emtin imaan akikai
tibaunak imatiksag kuichkin juki akikmakui. 17 Dutikau asa, Efrégkan nugke Macpeld
Mamrenum etsa minitaiya nuni awa nunak ashi niinu emauwai. Tuja nuigtushkam nunt
nugkanum waa aunak, ashi numi miun aidaujai, 18 ashi Abrahamdauk wajasui. Tuja
Abraham nugkan sumakua nunak hitita aents aidau emtin nuigtushkam tikich aents
nund yaaktanum utsanaidaush antuinamunum sumakui.

19 Nuna ashi umika, Abraham niina nuwe jakaun juki, Mamrenum wajasa diyam etsa
minitainini Hebrén tutai Canadn nugkanum waa Macpeldnum awa nuwi ukusui. 20 Aatus
nunu nugkak, waajai, hitita aentsun nugke aajakun, Abraham sumakua duka, niina
ukumatai wajasui.

24

Abraham niina inaken Isaaka nuwe atin egatkata tusa awemamu

1 Abrahamak shiig miuntuch wajasui. Tuke Pujuu niinak ashi pegkegnum yainkui.
2 Makichik tsawantai Abraham niina inake chichintan, ashi niina wajiji aidaunash
kuitamin atinaitme tusa tibaun untsuka chichajak:

“Amina uwejum mina bakuju wakentin yununkata, wagki ame chicham umiktin-
jum dekaskenum tujuttin asam, 3 nunikam Tuke Pujuu Apajui nayaimpinum nugkan-
mashkam inamna nunt antugtamai, ame chicham umiakum mina uchig canadgnum wi
pujag juwiya nuwan nuwatkai tusam kuitamkatnujum pachisam tujutta. 4 Juwiya nuwak
egattsuk, mina nugkajui weme mina pataajuiya Isaaka nuwe atin egatkata”, tiuwai.

5Tusa tama niina inake ayaak:

“Ayu, tujash nuwa wijai minitan dakitakuish ;wisha utugmainaitja? ; Amina uchigmin
jukinuap ame pujaum ukukiuwaitam nuwi eman nuweattaja?” tau.

¢ Tama Abraham ayaak:

“jAtsah, mina uchijuk awi jukimek emaipa! 7 Tuke Pujuu Apajui nayaimpinmayaya
nund mina pataju nugkeen mina apaju jeen pujai jiijak, mina, tuja mina uchijun uchiji
wegantu agtina nund batsamsatnun susatjai tusa juju nugkan anagtuauwa nund Apajuf
niina aentsjin nayaimpinmayan emtikak awemattawai. Nuadui mina uchijun nuwe
atinuk nii yaimpasmatai juki itaattame. 8 Untsu nuwa amijai minitan dakitakuig, wi
tajam duka amek agkan juwaktatme. Tujash jmakichkish mina uchijuk awi jukimek
emaipal” tiuwai.

9 Tusa tima nunu inak niina apuji Abrahaman bakui wakentin uwejen yununak pujus

chichaak:
“Dekas ame mina tujutam nunak imatiksanuk umiktajai”, tiuwai. 19 Nuna tusa niina

apuji wajiji aidaunmayan, shiig pegkeg aidaun etegkeg nuwa susatnun, tuja nuwa patayi
aidau susatnunashkam jukiuwai. Dutikak nuigtushkam niina apuji tagkujinian diez
camellon jukiuwai. Dutika juki Mesopotamia nugkanum Nacora yaaktajin weuwai.

11 Nunik wea weakua yaaktanum jegauwai, tujash eke wayatsaig etsa akagu. Nuniai
nuwiya nuwa aidau yumin aimainak yumigmatnum shimuidau. Nuninai nund in-
akshakam camello aidaun ayamtikak yumigmatnum ayaunas batsasui. 12 Dutika nuwi
wajas Apajuin aujak: “Mina apujun Abrahaman ememattai Apajuf Tuke Pujuuwah, wait

aneasam yamai mina apug Abraham wait anenjata, dutikakum minash shiig pegkegnum
wekaegas wakitkiti tusam yainkata. 13 Tuja juwiya nuwauch aidau yumin shikinak
mininai, juju yumigmata juwi ayaumsan pujustajai. 4 Nunikan pujai nuwauch yumin
shikika waketkui: ‘Wait aneasam anti yumi aimka juki weam nunt apusam shikisam
ajampusta uwagtajai’ tai, nii aijak: ‘Pai uwagta, nuniakmin amina camellojum aidaunash
aaktajai, tusa tujuttata nunu, dekas Isaaka nuwe atin ame etegkamu ati. Nund betek
uminkamtai, ame mina apug wait anentamunak shiig wika dekattajai’ ”, tiuwai.

15 Tusa Apajui augbaun eke ashimtsaig, makichik nuwauch yumi aimtain yanas
minaun wainkauwai. Duka Rebeca Betuela nawanji aajakui. Betuelak Abrahama yachi
Nacoran uchiji Milcdyai akiamu aajakui. 16 Rebecak shigmauch, nuigtush makichik
aentskesh takaschamu aajakui. Nuni nuwa yumi shikitaijin apujus yumi aimak wakitki
wetatman, 17 Abrahama inakeshkam tupikatki jegantun chichajak:

“Wait aneasam, minash yumi machik ajampusta uwagtajai”, tiuwai.

18 Tusa tama:

“Ayu uwagta apuh”, tiuwai. Nuna takug yumi aimtaijin apujus susauwai, dutikam
niishkam uwajui. 1° Nunikmatai Rebeca chichajak:

; “Amina camellojum aidaunash yumin shikikan susatjai dita wakegamun uwagtinme”
iuwai.

20 Tusa waujus yumi aimka takakbaujinak tagku amutainum yajatua ukuak, tupikaki
kuashta yumin shikika ash{ tagku aidau umumainun aimjukui. 2! Imanitai inakak
takamtak wajas dii wajau, dekas juwashit Tuke Pujuu etegkamush tusa nuna ejetatus.
22 Camello yumin uwakagmatai, makichik oro dujinum nenatai najanamun seis gramo

iniak:

“Wait aneasam tujutiah ;amesh yana nawanjiyaitpa? ; Amina apa jenish agkanchaukai
wi mina aentsug aidaujai kanumainush?” tau.

24 Tusa tama nii ayaak:

“Wika Nacor Milcdyai Betuelan akiauwa nuna nawanjiyaitjai. 25 lina jenig atum
kanumainuk awai, nuigtushkam chijichi camello yumainchakam kuashat awai”, tiuwai.

26 Tusa timatai nii Apajui segamunak ashi imanisag uminkamtai, tikishmag pujus
Tuke Pujuun emematak: 27 “;Tuke Pujuu mina apug Abrahama Apajuijig pegkegnum
chichagtai atin ati!l Dekas amek mina apug wait anentau asam anagkuamugmek
umitskek idaisachume. Ame minashkam jinta inaktugsam, mina apug Abrahama patayin
itajuaume”, tiuwai.

28 Aatus inak Apajuijai chichaak pujai, Rebeca tupikaki niina dukuji jeen jegaa nuna
pachis dukujin ashi ujakui. 2° Tusa etsegkamtai Rebeca umayi iwai Laban nunt aents
yumi aimtainum ayaumas pujaun wainkatatus tupikaki weuwai, 30 wagki niina umayi
kuntunum patakumtain dujinum nenataijai ayatak orok najanamu susamun wainkau
asa. Tuja nuigtushkam Rebeca chichaak: “Nund aents minak aatus tujutmae”, tusa
etsejun antuku asa, nunt aents yumi aimtainum ayaumas camellojin batsas pujaun shiig
wainkatatus wejiuwai. 3! Nunik jegantun, chichajak:

“;Wagka agaash pujame? Amek Tuke Pujuu pegkegnum yumigjamuitme, anui pujut-
suk wegajai mina jegajui wemi. jWi ame kanumainnak amina camellojum batsamsatin
aidaujai umikmajai!”, tiuwai.

32 Tusa tima ayu tusa jega weuwai. Nunik jegamtai, camellonum waji aidau pataja
ejegamun ashi Laban akaja ijumag duwi camellon ayujauwai. Tuja nuigtushkam yumin
shikika nunt inakan, niijai yujaujai susauwai nawen nijaktinme tusa.

33 Nuna dutika, yutain inajuk umika apujtusui. Dutikamtai Abrahaman inake chichaak:

“Eke wi chichaman tumain ajuta nuna amina ujatskek yumaitsujai”, tiuwai. Tama:

“Ayu, waji tame tita”, tiuwai.

34 Timatai inak chichaak:

“Wika Abrahaman inakegaitjai. 3> Mina Apug Abrahamnak Tuke Pujuu shiig kuashat
pegkegnum yaigkui. Dutikak uwijan, bakan, platanash, oronash, inak aishmag aidaun,
inak nuwa aidaujai, nuigtu camellon, burro aidaun aatus ashi susa wiakuch awajsae.
36 Tuja niina nuwe Sarashkam muumpatnum uchin uchigmatkabi. Mina apujuk niina
wajiji aidaunak, juka mina uchigdau agtinai tiuwai. 37 Nunt mina apug wi chicham
umiktinun chichagtak: ‘Mina uchiju nuwe atinuk Canadn nugkanum wi pujag juwiya
nuwak egatkaipa, 38 juwiyag egattsuk dekas mina apaju patayin wetd, nunikam nuwiya
mina uchiju nuwe amainuk egatkata’, tusa tujutmae. 3 Tujutkui wi ayaakun: ‘Mina
apujuh, ;tujash nuwa wijai minitan dakitakuish itugkattajah?’ timajai. 40 Tusa tai nii
mina aijak: ‘jApajuin wi emematkun umijag nunt, niina aentsji nayaimpinmayan emtika
awemattawai, wagki nii uyuntamsamtai pegkegnum wekaesamnum tusa! Duwi amek
mina uchiju nuwe atinuk yupichu mina apaju patayinia jukittame. 4! Untsu ame mina
pataajui jegaam nuwa sumamin sujitjamkagmataig, wi ame chicham umiktinun tajam
duka agkan juwaktatme’, tujutmae.

42 Tusa tujutiu asamtai, yamai yumi aimtainum taa wajasan, Tuke Pujuu mina apujun
Apajuijiya nuna augkun:

‘{Amesh dekas minash shiig pegkegnum wekagas nii dutikatag tabaunak betek umika
wakitkiti tujutkumek yainkata! 43 Tuja nunt betek uminkuig wi yamai juju yumi
aimtainum wajag juwi wajasan, nuwauch yumi shikik waketkui wi chichagkun: “wait
aneasam yumi shikikam machik ajampusta, uwagtajai”, tusan tai, 44 nii aijak: “Ayu,
uwagta, nunikamin camellojum uwagtinnash shikigkatjai”, tusa tujuttata nunt dekas
ati ame mina apujun uchiji nuwe atin egatkamuk’, tusan timajai. 4> Tusan Apajuijai
chichamunak eke ashimtsaig, Rebeca yumi aimtaijin yanaki midaun wainkamjai. Nunik
yumi akaetuki shikika iwakmatai, wi niina chichagkun: ‘Minash wait aneasam yumi
ajampusia uwagtajai’, timajai. 46 Tusa tai ayu tusa, yumi aimka juwamujin akaki apujus
chichagtak: ‘Amea uwagta, nunikamin amina camellojum aidaunash yumin shikigkan
aaktajai’, tusa mina yumin sujus idaitak, mina camellog aidaunashkam dutiksag susame,
47 dutikamtai duwi wi niina iniakun: ‘;Amesh yana nawanjiyaitpa? tusan tai nii
aijak: ‘Wika Nacoran uchiji Betuel Milcdyai akiinauwa nuna nawanjiyaitjai’, tujutmae.
Timatai niina nujiin nenatain detuamjai, tuja nuigtu jimajan kuntunum patakumtain
patakuamjai. 48 Nuna dutikan nuwig tikishmaja pujusan Tuke Pujuun emematmajai,
wagki Apajui mina apug Abrahaman ememattaiya nunti minak jintan inaktujus, mina
apug Abrahama uchiji nuwe atinun niina patayi nawanji pujamunum itajuau asamtai.
49 Nuadui yamai atumesh dekaskenum tsanumtsuk mina apug Abraham tibaun ujajim
nund tujuttajum. Untsu atsa dutikmaitsujai takugminig wi anentaimsatjai wajinak
dutikatja”, tiuwai.

50 Tutai Laban Betueljai niina ayaak:

“Juka ashi Tuke Pujuu wakegamua nunuwai, nuadui iik ayu tusaikish, nuniachkuish
atsa tusaikish tumaitsuji. >! Pai nijah, juwai Rebecak, juju jukijum wetajum. Amina
apugmi uchijiya nuna nuwe ati. Tuke Pujuu wakegamua nunisag uminkati”, tiuwai.

52 Tusa tutai Abrahaman inake tikishmag nijayin nugkan antig pujusui Tuke Pujuun
emematak. 3 Apajuin ememati idayak, kuashat waji takatai akik aidaun, plata na-
janamu aidaun, oro najanamu aidaun, tuja jdanch nugkutai aidaunashkam juki Rebecan
susauwai. Dutika nuigtushkam niina umayin niina dukujin aatus waji aidaun susauwai.

54Nuna dutikai aents niijai uyuunis yujauk betek ijuntujag yutain yuwawag, umutnash
uwajag kajigkajui.

Nunik tsawainak nantakiag nunu inak chichaak:

“Wisha yamai wakitkitjai mina apuju pujutaijin”, tiuwai.

55 Tutai Rebeca umayi dukujijai chichainak:

“Eke yamaikik Rebecak jukipa, dakasta jutijai diez tsawan pujusti, nunik duwi atumjai

weti”, tuidau.
56 Tujash inak ditan ayaak:

“Nuigtuk minak emetjuawaigpajum. Tuke Pujuu minak pegkegnum wekaesati tusa
tujutbaunum shiig umikjai, nuadui wika mina apuju pujutaijin wakitkitag tajai”, tau.

57 Tusa tutai dita afnak:

“Jasta, Rebeca untsuka dekajuami wajintig”, tuidau.

58 Tusag Rebecan untsukag itan iniinak:

“; Amesh juju aentsjai wetasamesh wakegamek?” tama, nii aimak:

“Ehe wetatjai”, tiuwai.

59 Tusa timatai Abrahama inake shimamunum Rebecan, tuja nuwa nii uchuch asamtai
kui kuitamkawa tsakapajua nujai akupkajui. ¢© Dutikainak, Rebecan pegkegnum yumigk-
inak aatus tiajui:

“lina umayi yamai akupkami: ‘Chah, ubajuh,

jAmek shiig kuashat aentsun dukujimtai atin ata!
iNuigtushkam amina uchijum wegantu aidauk,

ditd shiwaajin depetkatin atinme!” tusa wakegaji”, tiajui.

61 Aatsa pegkegnum yumigjam, Rebeca niina inake nuwa aidaujai camellonum
pekamiag, Abrahaman inake wetai niijai shiyakajui. Aatus Abrahama inake Rebecan juki
wakitkiuwai.

62 Tuja Isaakak Néguev nugkanum pujujakui. Nuniayatak makichik tsawantai yu-
migmat “Iwaku pujuuwa nuni minak waitui” tutainum weuwai. 63 Nunak nunikui wagki
tuke ayamak Apajuin aujak wekaesatatus. Nuwi wekagu pagkas niimsatakama camello
miniagtatman wainkauwai. ¢4 Tuja Rebecashkam niimkama wainkauwai Isaakan, nunik
camellonum eketu akaikiuwai. 6> Nunik akaiki inakan iniak:

“; Aush yaita ikama awiya ii weamunmanini mina dusha?” Tusa iniam, inak ayaak:

“Auk mina apujui”, tiuwai.

Tima jaanchin juki dukumak yapiin ejaka wajasui.

66 Nuniai inak Isaakan igkug nii wekaesa dutikamujinak ashi{ ujakui. 67 Dutikam Isaac
Rebecan juki niina dukuji aajakua nuna aakjin awayauwai, dutika nuwi nuwatkauwai.
Aatus Isaakak dukuji jakamtai, wake besemag pujau Rebecan aneak anentain ichichiajui.

25

Abraham Ceturayai uchin akigkua nunu wegantu aidau
(1Cr. 1.32-33)

1 Abraham tikich nuwa Cetura daagtinun jukiuwai. 2 Dutika nunti nuwanum imajin
uchijin akigkui: Zimram, Jocsdn, Medan, Madidn, Isbac, Suah, aatus. 3 Jocsdn akiauwai
Sebankan Dedanjai. Untsu Deddnkan uchiji wegantu aidauk: Asureo, letuseo, leumeo
aatus aajakui. 4 Tuja Madidgka uchijishkam: Ef4, Efer, Hanoc, Abid4, Elda4 aatus aajakui.
Ash{ juju aina juka Cetura uchiji wegantu aajakui. > Tujash Abrahamak niina wajiji
aidaunak ashf niina uchiji Isaakan susauwai. © Tuja tikich nuwanum akigbau aidaunak
ayatak anenjauch wajichin susa, Isaac pujamun ukumtiki atushat ishiakui. Tuja nigka
nuwig pujayatak nugka etsa jiintaiya nuni ishiakui.

Abraham jakamtai ukusbau

7 Abrahamak ashi ijumjamak ciento setenta y cinco mijan pujusui. & Nunik shiig
muuntuch wajas, jakauwai. Nunikmatai ukusaju ainawai. ® Nunik jakamtai, niina uchiji
aidau Isaac Ismaeljai jukiag Efrégka nugke Macpeld Mamrenum etsa minitaiya nuni awa
nuwi ukusajui. 1© Nunt nugkanak Abraham hitita aents aidaun nugken sumakua nuwi
niina nuwe Sara ukusbaunmak ayaunas ukusajui.

11 Abraham jakamtai, niina uchiji Isaac yumigmatan daaji “iwaku pujuuwa nund
minak waitui” tutainum ayaumas pujaun, Apajui pegkegnum yumigjauwai.

Ismaelan uchiji wegantu aidau
(1Cr. 1.28-31)

12 Sara inake egiptunmaya nuwa Agar aajakua nuwi Abraham Ismaelan akiauwa nuna
uchiji wegantu aidauk: 13 Nebaiot aajakui iwaiji, nuwi patatkau ainawai: Quedar, Adbeel,
Mibsam, 4 Misma, Duma, Masd, 15 Hadar, Tem4, Jetur, Nafis, Quedma aatus. 6 Juju
ainawai Ismaelan uchiji doce aajakua duka. Juju aina juka maki makichik nugkentin
aakan aakmajag yaaktamkajui. Dutikawag nunt yaakta daajinashkam dita daajinak
adaijau ainawai. Dutikawag maki makichik dita yaaktajin apuji wajasaju ainawai.

17 Ismaelak ciento treinta y siete mijan pujus, jakauwai, nunik jakamtai ukusajui.
18 Nunikmatai nii wegantu aidauk nugka Havild tutai, Shurjai niniaku awa nuna ejapeen,
jinta asirianum juwaki Egipto wetaya nuwi ditd yachi aidau dakitamaitak batsamsajui.

Jacob Esaujai akiinamu

19 Jujuwai Abrahama uchiji Isaac pachisa augmattsamu. 20 Isaac cuarenta mijanji
ajamu asa, Betuela nawanji Rebeca Labdgka umayi arameo aents aidau, Padan-aram
batsamajaku aina nuwiyan nuwatkauwai. 2! Rebeca kaga asamtai, uchi akiatjai tusa
[saac Apajuin senchi segauwai. Tusa segam Apajuf [saakan antugkauwai, nuadui Rebeca
ejapjukui.

22 Tuja jimag uchi asa initak egkemsag maanidau. Imaniagtai Rebeca nigki anen-
taimas: “Juju imaninakui, wika iwaku pujutnak dakitajai. ;Wagka minash jusha
jutijawa?” tusa Apajuin iniasui. 23 Tusa iniam Tuke Pujuu ayaak:

“Amina ampugminig jimag uchi egketui,

nunu akiinawag atakea duwi yujakag maaniawagtinai.
Nuadui uchik eke akiintsuk initak egkemsag maaninawai.
Tikichia nuna aentsji ima kuashat agtinai.

Untsu iwaiya nunt yachi awanin umigtinai.

Nuni kanakagtin asag imatijamainawai”, tiuwai.

24 Tusa tima pujus tsawan nii uchigmaktin jegamtai jimajan uchigmakui. 25 Yama
nagkamchak uchi jiinkiuwa duka intashi kapantu uje wajakin akiinauwai. Nuna

adaikauwai Esati.* 26 Nuniai tikishchakam patatkau, niina yachi Esati sagkanin achitkau

akiinauwai. Nuniku asamtai, nunak Jacob adaikauwai. Juju uchi aidaun jimagma Rebeca
uchigmakua nunak, Isaakan mijanji sesenta ai uchigmakui.

Esau nii iwai asa jumainun puyatjutsuk sujukbau

27 Nunt uchi aidauk mai muumpajajui. Esau kuntin mautan yacha aajakui, untsu
Jacob batajuch aajakui, niinak ayatak jega pujut shiig awagmajakui. 28 Isaakak Esatin ima
senchi anejakui, wagki egakbaun yuu asa, untsu Rebeca Jacopan ima senchi anejakui.

29 Makichik tsawantai Jacob yutain inajak pujai, Esat kuntinun maatatus weu pimpiki
minau. 30 Nunik minis Jacob inajak pujaun wainak chichajak:

“{Wait aneasam minash and yutai pachimjam kapantu emam inajam nun ajamjusta,
nujantai jajai!” tiuwai. Nuadui Esat tawa nunak kapantu taku, tawai.

31 Tusa segam Jacob Esaun chichajak:

“iKame amesh yapajakmek, eke yutain amatsaig ame iwai asam jumainaitam nund
mina ashf sujustal” tiuwai.

32 Tusa tama Esat chichaak:

“iNijah, wi iwai asan jumainaitag dusha, waji pegkegnumak yainkati! jNuna suji-
maknuk nujantai jakattag jamal jDuka dekas ame jukitin atal” tiuwai.

33 Timatai Jacob ayaak:

“Dekas takumek yamaikiuchia juwik ame tame nund umiktinjum chichaakum: ‘Duka
dekas ame jukitin ata’ tusam tujutta”, tau. Tusa tama Esau chichaak:

“Nunak dekas tajai”, tiuwai. Nuni susauwai Jacopan ashi nii iwai asa jumain aidaunak.
34Tusa tima Jacob, Esauin pagkan lenteja pachimja inagkamujai susauwai. Dutikam nuna

25:25 “Esat” tawa nunak hebreo chichamnumak “ujentin” taku tawai. T 25026 “Jacob” tawa nunak hebreo
chichamnumak “yachi sagkanin achitkau akiinau” taku tawai.

yuwa, umutainashkam uwag uminak weuwai. Tuja nii iwai asa jumainjinak puyatjachu
asa, dutika sujuk niig wainak juwakui.

26

Isaac yaakat Guerar webau

1 Yaunchuk Abraham iwaku pujai, yapajut tepeauwa nuna nagkaesau, Isaac pujus-
mataishkam yapajut tepeauwai. Nunikmatai Isaac yaakat Guerar filisteo aents aidaun
apuji, apu Abimelec pujamunum weuwai. 2 Nuwi jegaa pujaun, Tuke Pujuu wantintuk
chichajak: “Egiptunmak wepa, dekas wi amina titatjam nuwi weme pujusta. 3 Tuja
yamaikik juju nugka juwig pujusta, wi aminak kuitamkattagme. Wi aminak pegkegnum
yumigsattagme. Tuja amina uchijum wegantu aidaun ash{ juju nugka aina juna
susattajai. Wi amina apa Abrahaman anagkuawaitag nunak, nuni umiktatjai. 4 Amina
uchijum wegantu aidaunak nayaimpinum yaya dekapamainchauwa iman awajsattajai.
Dutikakun juju nugka junash ashi ditanak susattajai. Tuja nuigtushkam, ashi tikich
nugkanmaya aidaush amina uchijum wegantu aidaunum yunumas pegkeg yumigkin
jukiagtinai. 5 Nunak dutikattajai, wagki wi Abrahaman mina chichameg, wi jintinjam
jujai betek umikta tusa tibaunak imatiksag umigtuku asamtai”, tiuwai.

6 Tusa tima Isaac Guerarnumak pujusui. 7 Nunik pujaun nuwiya aents aidau Rebecan
pachis: “;Jusha yaita?” tusa inidau. Tusa iniam Isaac mina nuwajui tutan ishamak:
“Mina ubajui”, tiuwai. Nunak tiuwai wagki Rebecak shigmauch asamtai niina shigmatin
juinak mantuawainum tusa.

8 Kuashat tsawan nagkaemai Abimelec makichik tsawantai niina jeen wajasa niim-
tainum niimkama Isaac niina nuwe Rebecan achika wasugtatman wainkauwai. ° Dutika
wainak Abimelec Isaakan untsuka itan chichajak:

“Dekas au nuwa amina nuwemiapih. Nuniaish, ;wagka mina ubajui timaume?” tau.
Tama, Isaac ayaak:

“Niina juinak mantuawainum tusan timajai” tiuwai.

10 Tutai Abimelec chichajak:

“;Wagka jusha jutikagtame? Mina aentsug aina nuwiya makichkikesh amina
nuwemin aikauwaitkuig, amek jutiik pegkegchau takasua iman ekagtumain awajkag-
tukume”, tiuwai.

11 Nuna tusa ashi niina aentsji aidaun chichajak:

“Juju aentsun waitkauk, tuja niina nuwenakesh waitkauk mantamnattawai!” tiuwai.

12 Tuja nund mijantin Isaac Guerar nugkanum pujus ajakan ajakbauwai, dutika Apajuf
yayasam jshiig kuashat! juukui. 13 Imatikau asa jshiig kuashat wajigtin! wiakuch
wajasui. 14 Uwigjish, bakajish kuashat, nuigtush inake aidaush shiig kuashat ajujakui,
iman asamtai, filisteo aents aidau kajejuidau. 15 Dutikaidau asag Abraham pujusmatai,
niina inake aidau yumigmat aidaun taimu aina nuna yututkajui. 16 Tuja Abimelecshakam
Isaakan chichajak:

“{Wetd juwi pujam duka, amek jutii nagkaekagtasu shiig wiakuch wajasume!” tiuwai.

17 Tusa tima Isaac jiinag Guerar nugka pakajin shiyakag nuwi batsamsauwai. 18 Nuwi
niina apaji iwaku pujusa yumigmat aidaun tainiuwa nuna apaji jakamtai, filisteo aents
aidau yutukagbaun ataktu tai iwajauwai. Dutika iwajug, nii apaji adaikamu aajakunak
dutiksag niishkam adaikauwai.

19 Makichik tsawantai Isaaka inake aidau nugka pakanum yumigmatan tau bat-
samkama yumi pukuni jiinun ejeyu ainawai. 20 Tujash nuna wainkagmatai, Guerarnumia
aents uwijan kuitamin aidau, Isaaka uwigjin kuitamin aidaujai: Juka yumik iinui
tusag maanitkajui. Nuadui Isaac nuna adaikauwai “Esek”,” wagki nuna maanitkaju
asag. 2! Nunikag Isaaka inake aidau, tikichin yumigmatan tainiajui, dutikawagmatai

*
26:20 “Esek” tawa nunak hebreo chichamnumak “maaniamu” taku tawai.

nunashkam dutiksag maanitkajui. Untsu Isaac nuna adaikauwai “Sitna”. Nunak
“shiwagmagat” taku tawai.

22Dutika ukuak Isaac atushat weuwai, nunik nuwi tikich yumigmatan tainiajui. Tujash
nunak maanitkachaju asag, adaikajui, “Rehobot”. Nunak “agkanmagamu” taku tawai.
Nunak “yamaik Tuke Pujuu agkanmitkagmae juju nugka juwi takainak emkatnume” taku

tuu adaikauwai.
23 Nuna ashi umika nuwi pujau, Isaac bershebanum pujustatus weuwai. 24 Tuja nund

kashia duik Tuke Pujuu Isaakan wantintuk chichajak:
“|Witjai amina apa
Abrahama Apajufjinuk,
makichkish ishamkagtukaipa,
wi aminak kuitamjame!
Abraham mina chichamjun umigtukua duwi
aminash aikasnuk pegkegnum yumigsan,
amina uchigmin uchiji wegantu agtinashkam
ikauntuktatjame”, tiuwai.
25 Aatsa tima kuntin maa patasa apeaku Apajuf ememattinun nuwi najanauwai, dutika
nuwi Apajuin niina daajin adaitus emematiuwai. Dutika nuwi aakmag pujusajui. Tuja
nuwi niina inake aidau tikich yumigmatan tainiajui.

Isaac Abimelecjai chicham umikbau

26 Makichik tsawantai Abimelec Guerar pujau Isaakjai chichastatus weuwai. Nuwi
wetai niina kumpaji Ahuzat, Ficol suntajan apuji aajakua nujai uyuuniajui. 27 Nunik
kaunawagmatai Isaac chichajak:

“Atum mina dakitjakjum, atumin nugkemin pujai jiigkijum ajapjuamujum dusha,
;wagka wijai chichastasagmesh minagme?” tau.

28 Tusa tama dita afnak:

“lik dekaji Apajuf amina kuitamjama duka, nuadui anentaimsa dekas iish amijai mai
ikdaisa chicham umigdaikatna nunt chichasmi tusa minaji. Tuja ii tabauk jujuwai:
29 Amesh jutiish pegkegchau awajkagtukaipa, wagki itk amek waitkatsuk, ayatak pegkeg-
num kuitamka apusa jiyakuish utugchat atsaunum agkan jiiki awemabiagme. Tuja
aminak yamai Apajui pegkegnum yumigtamsae”, tiuwai.

30 Tusa aatus chichasag, Isaac yutain umikmatai nuna yuwinak, umutain umuinak ji-
istamawajui. 3! Nunik tsawajag kashikmas Isaac, ditajai mai ikdaikag chicham umigdaik-
agtinun chichasag umikajui. Dutika umikag Isaac ditan kumpamak awakjauwai.

32 Tuja nund tsawantinig Isaaka inake aidau yumigmatan tagak batsatu yumin
chigkawag, yumi chigkaji tusag ujaktatus kautuawajui. 33 Nunikagmatai Isaac nunt
yumigmata daajin Sebat adaikauwai. Nuadui nunt yaakta daajig Beersheba tama awai.

34Esad cuarenta mijanji ejeyi pujus, hitita aents Beerf aajakua nuna nawanjin Juditan
nuwatkauwai. Nunik pujus tikich nuwa Basemat daagtin tikich hitita aents Elén aajakua
nuna nawanjinashkam nuwatkauwai. 35 Juju jimag nuwa aina nuna pujutji pegkegchau
asagmatai nuna diisag, Isaac Rebecajai shiig pujuschamin wake besemag pujujakajui.

27

Isaac uchiji Jacopan Esaujai yumigjamu
1 [saakak shiig muumpakiu asa wainmatnash wainmamainchau wajas pujujakui.
Nunik pujau makichik tsawantai niina uchiji iwain untsuka chichajak:
“iUchuchih!” tau. Tusa untsuam nii ayaak:
“Juwi pujajai apawah, waji tame, tujutta”, tiuwai.
2 Tama nii ayaak:

T 26:33 “Seb4” tawa duka hebreo chichamnumak “chichasbau ewaetsuk umigdaikatin” taku tawai.

“Nijah, wika yamaik shiig muumpakjai, pachiachbaunum jamainaitjai. 3 jNuadui
kuntin mautaijum jukim ikam weme kuntin maam, 4 shiig pachimjam, mina yutaijuama
nunu yutai pegkeg inagkam itagtuata, yuwatjai! Nuna yuwakun wi eke jatsug duwik
amina pegkegnum yumigsatjame”, tiuwai.

5Nuna aatus Isaac tabaun Rebeca antukui. Nunik Esau apaji yuwatnun kuntinun egak
wematai, ¢ uchiji ekeu Jacopan chichajak:

“Antukta nijah, amina apa yamai amina yatsumjai chichaak: 7 ‘Kuntin maata, dutikam
yutai pegkeg pachimja inagkam itagtuata, nuna yuwan, eke jatsuk Tuke Pujuush antai
amina pegkegnum yumigsatjame’ taun antukmajai. 8 Nuadui uchuchi wi titatjam
nund shiig antukta: ° Wamak tagku batsamtain weme, jimag chivo tsakat pegkeg
jukim itagtuata, wi wamak maan amina apa yaitaijiyama nuna pachimjan inagtuktajai.
10 Dutikamtai ame jukim ejetuata nuna yuwati, nuna yuwa nii dekas iwaaka awik, amina
pegkegnum yumigtamsati”, tiuwai.

11 Tusa tama Jacob dukujin ayaak:

“Tujash mina yatsug Esaun iyashig uje wajasuwe, wika aannuchuitjai. 12 Namputkama
mina apag achigkama dekapjug, dushiktakpap jutijawa tusa, pegkegnum yumigtutsuk
pegkegchaunum yumigtujai tajai”, tiuwai.

13 Tusa tutai dukuji ayaak:

“jUchuchi amina pegkegchaunum yumigtamjamtaish duka minai juwakti! jAmek
ayatak wi tajam duke umikta, nuniakum wamkesam weme, jimag chivo tsakat jukim
itagtuatal” tau.

14 Tusa tima ayu tusa weji, jimag chivo tsakatan juki dukujin itajuauwai. Dutika
itajuam nuna maa Isaakan yaitaijin imatiksag pachimag yutai pegkejan inagtukui.
15 Dutika umika, Esat nugkutaiji jdanch dekas shiig pegkeg jegaa atatman juki, niina
uchiji ekeun Jacopan anugjauwai. 16 Dutika nuigtushkam chivo duwapen juki, niina
kuntujin pempenjauwai, dutikak, kuntujenchakam uje atsuju asamtai, nuwishkam
anugjauwai. 17 Dutika nii yutai pachimja pegkeg inagkamun pagjai juki apajin susati tusa
susauwai.

18 Dutikam nuna juki niina apaji pujamunum waya, chichajak:

“{Apawah!” tiuwai.

Tama: “Juwi pujajai, jyaa uchijuitpa amesh?” tusa Isaac iniasui.

19 Tusa iniam Jacob ayaak:

“Wika amina uchijum iwai Esadwaitjai. Ame mina segatmaum nunak umikjai.
{Wait aneasam nantakim juwi ekemsam yuwata wi kuntin maamua nund, ntnikam
pegkegnum yumigtugta!” tiuwai.

20 Tusa tama, Isaac uchijin iniak:

“;Uchuchi itugsamea kuntinush wamkesmesh wakemkaume?” tau.

Tama Jacob ayaak:

“{Tuke Pujuu Apajuf ame emematnum nund minak yainkamtai, wamak igkugmajai!”
tiuwai.

21 Tujash Isaac niina chichajak:

“Ayu, ame dekas mina uchig Esadwaitkumek adijtukta achikan dekapsatjame”, tiuwai.

22 Tusa tama Jacob apajin jegaantauwai, achijuk dekapjusti tusa. Nuna achika dekapes,
Isaac chichajak: “Chichamjumek Jacopan chichamejai betekai, tujash untsu kuntujum
Esain kuntujiyai”, tiuwai. 23 Niina kuntujinig niina yachi Esaun kuntujijai betek uje
wajakin asamtai, dekapjachui. Tujash pegkegnum yumigjattak, 24 ataktu awena iniak:

“;Dekas amesh mina uchig Esaukaitam?” tau. Tama nii ayaak:

“Ehe witjai, Esadwaitjai”, tiuwai.

25 Tusa timatai niina apaji chichajak:

“;Ayu uchuchih, ame kuntin maa inagkamu sujusta yuwatjai, nuna yuwan pegkegnum
yumigsatjame!” tiuwai.

Tama Jacob ayu tusa yutai umikbaun juki apajin susauwai. Dutikak nuigtushkam
umutai vino uva najanamun ejetuauwai. Dutikam Isaac nuna yuwa umutainashkam
uwajui. 26 Nunik chichaak:

“iUchuchih, juwi tantam kugkuntsata!” tiuwai.

27 Tama Jacob niina apajin kugkuastatus jegaantam, Isaac niina uchiji Esain jaanchji
kugkuntin dekapjujui. Nuna dekapjug pegkegnum yumigkiak:

“Juju juni kugkua juka mina uchig emkaun

kugkuntiyai. Ikaman kugkuntijai betekai,

Tuke Pujuu aan yumigjamu asa.

28;Uchuchi aminak Apajuf yumi

nayaimpinmayan amastf,

dutijamamtai amek nugkanum ajakmamesh

trigo shiig kuashat juutnaitme,

tuja vinoshkam umumain kuashat ajutjamtinai!

29 :Kuashat aents aidau aminak takagtamiagtinai,
nuigtushkam nugka muunnumia aidaush

ima aminak antugtamainak umigtamiagtinai!

jAme apu wajasamin, yatsumshakam amina umigtamtinai!
jAmina pegkegchaunum yumigtamaidauk,

ditashkam dutiksaik pegkegchaunum yumigkiam agtinai!
iUntsu amina pegkegnum yumigtamaidauk,

ditashkam dutiksaik pegkegnum yumigkiam agtinai!” tuu yumigjauwai.

30 Tusa pegkegnum yumigjam Jacob apajin pujau jiinki wegaig, Esatishkam kuntinun
maatatus weu tauwai. 3! Nunik niishkam apaji yaitaijin, yutai pegkejan pachimag inajuk,
juki jegan apajin chichajak:

“jApawah, nantakim, wi kuntinun maa inagtukjam nunt yuwata, ninikam pegkeg-
num yumigtustal” tiuwai.

32 Tusa tama Isaac iniak:
“;Yaitpa amesh?” Tama:

“Wika amina uchijum iwai Esatiwaitjai”, tiuwai.

33 Tutai, Isaac anentai jegagchauwai, nunik kujakjatun chichaak:

“Tujash ;ya minash kuntinun maa yutain umikash itagtuame? Nuna wika ame eke
tatsminig ashi yuwamjai. Dutikan niina ashi pegkegnum yumigjamjai. Nuadui nii
yamaik pegkegnum yumigjamu juwake”, tiuwai.

34 Tusa apaji tutai Esad antuk, kajeka buutak:

“;Apawah, minash wait aneasam pegkegnum yumigtujiah!” tau.

35 Tusa tama Isaac ayaak:

“Amina yatsum tajutua, tsanujug aminu pegkeg yumig atinuwe nunak ashi jujut-
jamkine”, tiu.

36 Tutai Esaul chichaak:

“{Awis niina daajinak Jacob adaikau ainatai! jAniau asa jimaja tsanumag midau
amainun atanjukne! Nagkamchakush wi iwai asa jumainun atanjukmae, tuja yamaish wi
pegkegnum yumignamainjun nigki atanjukne. ;Tujash mina yumigtumainuk makichk-
ish ukugtuschaumek?” tau.

37 Tama Isaac Esaun ayaak:

“Antukta nijah, wi Jacopan amina apujum ati tusan tijai, dutikakun ashi niina patayi
aidaushkam niina umijin atinme, timajai. Nuigtushkam trigo aidaush, umutai vino aina
nujai kuashat ajiti, timajai. ;Tujash uchuchi yamaish aminash, itugkatjamki?” tau.

38 Tusa tama Esau atak awagki segaak:

“;Apawah, makichkiuchikesh mina yumigtumainuk shiig atsugtamuak? jMinash
apawah, pegkegnum yumigtujiah!” tusa senchi buutu.

39 Imattai Isaac niina chichajak:
“iAntukta nijah, amek atushat weme,
juju nugka pegkeja juka ukuakum,
nugka pegkegchaunum yumish
yutachbaunum pujustinaitme!
40 Amek amina puyaajumjai
depetmasam pujakum amina
yatsum umigtinaitme, tujash ame senchijinkum
nii umiju pujaum agkanmagatnaitme”, tiuwai.

Esau maatag tama Jacob tupikakbau

41Jacob kasagkamu asa, Esad niina senchi kajegkauwai, wagki nii yumignamainun,
apaji Jacopan susau asamtai. Nunik anentaimas: “Mina apajuk jatanak namput
wajaschae, nii jakamtai agkan wajasan mina yatsug Jacobnak maatjai”, tiuwai.

42Tusa chichaman umiamun Rebeca dekaa, Jacopan untsuka itan chichajak:

“Antukta nijah, amina yatsum Esal mantamatag tawai, ame nii yumignamainji
atankiu asamin. 43 Nuadui uchuchi yamai antugtukta: Amek yamaik yaakat Hardgnum
tupikakta, ninikam mina ubag Labagka jeen jegata. 44 Nunikam amina yatsum kajeg-
tamka nuna sakapai, nuwi niijai pujusta. 45 Ame atankim kajegtamka nuna tsagkugmatai,
duwi wi chichaman akuptuktatjame, dutikamtai nund dekaam wakitkim taamnum.
iDakitajai mina uchig maaninak mai jaka megkaekai! tusan”, tau.

46 Nuna tii idayak, Rebeca Isaakan chichajak:

“Hitita nuwa, Esain nuwe aina nuna pegkegchaujin shiig aneasan pujumainchau,
jamain dekapeajai. Tuja juju hitita nuwa aidau Canadgnum pujuina juninjai Jacob
nuwenkuig, wika jakatjastai”, tiuwai.

28

1 Nuna aatus Rebeca timatai, Isaac Jacopan untsuka pegkegnum yumigkig, nii umik-
tinjin chichajak: “{Juju nugka Canadgka juwiya nuwajaig makichkish nuwenatin aipa!
2 Dekas Padan-aram amina apachjum Betuela jeen wetd. jNunikam nuwi pujusam duku
umayi iwai Labagka nawanji nuwatkata! 3 Apajuf ashi senchigtina nunti pegkegnum
yumigtamsati, dutijamak nigki ame uchijum wegantunash shiig kuashat uyujkati.
Imatikam nugka mdun aidaunum batsamsagtin atinme. 4 Nuigtushkam Abrahaman
pegkegnum yumigkiak anagkuauwa nuna amina amasti, tuja amina uchijum wegantu
aidaunashkam dutiksag susati. Nuadui ii yamai juju nugkanum iina nugke ukuaku
kauna batsatag juwig pujustin atinme, wagki Apajui Abrahaman juju nugkan anagkuau

asamtai”, tiuwai.
5 Aatus Isaac Jacopan chichajuk nugka Paddn-aramnum akupkauwai. Dutikam Jacob

niina dukuji umayi Laban pujamunum atushat weuwai. Labagkak arameo aents Betuelan
uchiji aajakui.
Esau nuwenamu

¢Isaac Jacopan pegkegnum yumigkiak: Makichkish canadgnumia nuwajaig nuwenatin
aipa, dekas Paddn-aram weme nuwenata tusa tima, 7 niina apaji dukujijai tibaun umiak
Jacob Padan-aramnum webaun Esat dekauwai. 8 Aatus Esal niina apaji canadgnumia
nuwan dakitamun dekauwai. ° Nuadui Abrahama uchiji Ismael pujamunum weuwai.
Nunik nuwi jegaa, canadgnumia nuwa aidaun jimajan ayakiatak, Ismaela nawanji
Mahalat Nebaiotan umayi aajakua nuna nuwatkauwai.

Apajui Jacopan Betelnum kajanum wantintukbau

10 Jacob Beershebanum pujau jiinki Hardn nugkanum weuwai. ! Nunik wesa eke
jegatsuk jinta etsa akaetai kanagtatus, kaya juki nuna atamjuk tepesui. 12Nunik kanukma
kajanum, watai jigkaka najanamu nugkanum awaja juki nayaimpinum iwakbaunum,
nuwi Apajuin aentsji nayaimpinmaya aidau, nugka akagag, yaki wajag ataktu nugka

akagag wajaidaun wainkauwai. 13 Tuja apu Tuke Pujuushkam niiyai ayaumas wajaun
wainkauwai. Nunik wajas chichajak: “jWitjai Tuke Pujuu, Apajuinuk, amina apachjum
Abraham, nuigtu amina apa Isaac emematujaku aina nunuwaitjai! jJuju nugka juwi ame
tepam junak amina, tuja amina uchigmin uchiji wegantu agtina nudau atinun amastatjai!
14 Dita aidauk kuashat yujakag, nugka yukukuntu dekapamainchauwa iman agtinai.
Iman asag ashi nugka pampankag etsa minitaiya aatus, etsa akaetaijiya ajashkam,
tsumujiya aatus, nujinmaninishkam ashi yujakagtin ainawai. Ashi aents nugkanum
batsatuk amini, nuigtu ame uchijum aidau wegantu agtina nuwishkam, pegkeg yumigkin
jukiagtinai. 15 Untsu wi amijaig pujajai. Nuniau asan tuwig wekaetam nuniakminish wi
kuitamkattagme, dutikakun awagkin juju nugka juwi itattajame. jMakichkish wi amina
anagkuajam nunak umitskek idaisashtatjail” tiuwai.

16 Tusa Apajui tima Jacob shintaag, anentaimas: “jDekas Tuke Pujuuk juimpap pujawa,
nuniaigkiap wika nunak dekachmaja!” tiuwai. 17 Nuna tusa senchi ishamkauwai, nunik
anentaimas: “jJuju nugka juka Apajui etegkamu dekas shiig pegkegmai, juwi dekas
Apajui jeeg awai! {Juwi dekas nayaimpin waitijiya duka awai!” tiuwai.

18 Nunik kanag tsawak kashikmas nantaki, kaya nii atamjukbaujin juki inantai apujus,
aceiten juki ukatuk, juka Apajuinu atin ati, tusa ukukiuwai. 1° Nuni nugkanum aajakui
yaakat Luz daagtin, nuna Jacob yapagtua Betel™ adayak ukukiuwai.

20 Nunt nugkanum Jacob nii umiktinjin juna aatus tiuwai: “Apajuf mina uyuuntakug,
wi yamai wetatag duwish nigki kuitamjak, wi yuwatnunash sujus, wi nugkumain-
nashkam sujustatui. 2! Tuja wi iwaku jatsuk pegkeg ataktu wakitkin mina apaju jeen
taanuk, Apajuiya nuna emematkun umigkattajai. 22 Wi juna kayan awajain apusag
juka, atakea duwish Apajuin jee tama atinai. Tuja Apajuijuh, ame mina sujustinaitam
nuwiyanak aminu atinun diezmon tuke amasnuke atinaitjai”, tiuwai.

29

Jacob yaakat Hardn pujusbau

1Jacob Betelnum pujau ukuki, etsa minitaiya nuni weuwai. 2 Nunik wesa yumigmat
taimunum ayaumas kampatum aents uwigjintin aidau, uwig nuwiyan yumin umin
asagmatai, maki makichik ditd uwigji aidaun ijumag ayamainak batsatun wainkauwai.
Nunt yumigmatak kaya muuntai dukukbau aajakui. 3 Tuja nuwi ashi uwig aidau
tuwakmatai, uwijan kuitamin aidau nuna kayan ujakag yumin shikik dita uwigjin aajag,
nuadui ataktu kaya juki dukukag ukujaku ainawai. 4 Nund uwija kuitamin aidau nuwi
batsatun Jacob wainak iniak:

“;Mina kumpag aidauh, atumesh tuwiya ainagme?” tau. Tama dita ainak:

“Jutiik yaakat Haragnumia ainaji”, tuidau.

5 Tiagtai Jacob ataktu ditan iniak:

“; Atumesh Laban Nacoran uchijiya dusha wainchaukujum?” tau.

Tama nii ayaak:

“Ehe wainnuji”, tuidau.

6 Tusa tiagtai Jacob ataktu iniak:

“;Niish pegkejak puja?” tau.

Tama uwija kuitamin aidau:

“Ehe, Labagkak pegkeg pujawai. Nijah diisia, juwi Raquel niina nawanji uwijan yajuak
minawai”, tiajui.

7 Tiagtai Jacob chichaak:

“Etsa atushat awa nuniaigkik uwijak chimpia epenik ukumaitsui. ;Wagka yumi
aakjum duwi yajuakjum ataktu chijichin egakag yuwatnume tatsugme?” tau.

8 Tama dita chichainak:

*
28:19 “Betel” tawa nunak hebreo chichamnumak “Apajui jee” taku tawai.

“Atsa dutikmaitsuji. Eke dakaji ashi uwig tuwakmatai, nuna kuitamin aidaushkam
kaunamtai, duwi yumigmat kaya mauntai dukukmawa nunt ijuntuja shitaki ekeka, uwig
yumi aaka nuadui shiyaktatji”, tuidau.

9 Aatus Jacob ditajai chichaak ijunai, Raquel niina apaji uwigji aidaun kuitamjin asa,
uwijan saas tantauwai. 10 Nunik tatatman wainmawaik, Jacob yumigmatan jegantun,
kaya mdun apujtuam aun, shitaki eketuk, nigki yumi shikijuk niina dukuji umayi
tagkujin aakui. 11 Nuna dutika Jacob Raquelan jegantun niina yapiin kugkuas kumpama
shiig aneamunum buutiuwai. 12 Tuja Jacob chichaak: “Wika Rebeca uchiji Labagka
awegaitjai”, tusa Raquelan ujakui. Tusa ujakam, Raquel tupikaki weuwai niina jeen
apajin ujaktatus.

13 Nuna Laban antuk, niina umayi Rebecan uchiji asamtai, tupikatki jiintukiuwai
kumpamatatus, nunik igkug pagkuk yapinum kugkuas kumpama duwi niina jeen
jukiuwai. Dutikam Jacob niina diichjin ashi nii wajukaya tupikaki wekaewa nunak betek
ujakui. 14 Dutika ashi ujakam Laban niina chichajak:

“Amek dekas minak shiig pataajuitme”, tiuwai.

Jacob Raquelan Leajai jukitatus takasbau

Jacob makichik nantu Labagkai pujusui. 1> Nunik pujusmatai Labdn Jacopan chichajak:

“Amek mina pataag akumesh, tikima wainkamek takagtuk pujumaitsume. ;Wajupa
akigkati tusamea wakegame? nunu tujutta”, tiuwai.

16 Tuja Labdgka nawanjig jimag aajakui: iwai daajig Lea aajakui, untsu ekeu daaji
Raquel aajakui. 17 Leak imanikag shigmachu aajakui, untsu Raquel ash{ niina iyashijai
shigmauch aajakui. 18 Jacob Raquelan senchi wakejuku asa, chichaak:

; “Wika amina nawanjum ekeuwa nuna jukitag tau asan, takagsatjame siete mijadai”,
iuwai.

19 Tusa tutai Laban niina ayaak:

“Tikich aentsun sumainaitag nuna dekas amina amastajai. Amesh jutijai pujustin ata”,
tiuwali.

20 Tusa tima Jacob Raquelan jukitag tau asa siete mijan takasui. Tujash imaan mijan
takakush niig Raquelan senchi wakegau asa, ujumchik tsawanta nunin diisui.

21Nuna mijanan ejeyi Jacob Labdgkan chichajak:

“{Yamai nawanjum sujusta, nuwatkatjai! Wi niina jukitasan imaan mijan takastajai
tibaunak betek ejejai”, tiuwai. 22 Tusa tima Labdn ayu tusa, ash{ aents nuwiya aidaun
ipauwai nawanji aishinbaunum jiistamatag tusa. 23 Tujash Labagkak kashi niina nawanji
Lean juki ejetiuwai. Dutikam Jacob juki niijai kanajui. 24 Dutika nuigtushkam niina
inataiji aidaun makichik Zilpa daagtinun Lean susauwai niina yaigtinun.

25 Nunik Jacob kanag tsawak, wainkauwai Leajai kanagbaun. Nuadui kajeka Labagkan
chichajak:

“;Wagka minash jutijame? ;Wi Raquelan jukitag tau asan amina takagsachmakjam?
Dutikamu ayatkumesh ;Wagka minash tsanujaume?” tiuwai.

26 Tusa tama Laban ayaak:

“Juwiya aidautik iina nawanji iwai aishintsaigkik ekeuwa duka sujuchu ainaji. 27 Kame
ii nuwenku tuke nunitaiya nund makichik semana ejeta. Nunikamin ame siete mijan
nuigtushkam takastajai takuminig, Raquelnashkam amastajai”, tiuwai.

28 Tusa tama Jacob ayu tusa makichik semanan ejeyuwai. Nunikmatai Laban
Raquelnashkam susauwai. 29 Dutika nawanji Raquelan sujuk, nii inagtinun nuwa Bilh4
daagtinun susauwai, niina yaigtinun. 30 Aatus Jacob Raquelan nuwatkauwai. Nunik
niina ima senchi, Lean nagkesau aneau. Nunik pujus nuigtushkam siete mijan Raquel
jukimunum Labédgkan takajak pujusui.

Jacopan uchiji aidau

31Jacob Lean imatikas aneachun Tuke Pujuu wainkauwai. Nuadui Leanak Apajuf uchi
uchigbau awajsauwai, untsu Raquelan uchigmachu ema apusauwai. 32 Tuja Lea ejapjuk
aishmagkun uchigmakui. Dutika Rubén™ adaikauwai, wagki nuna uchigmak chichaak:

“Wi wake besemag pujamun Apajui waitkau asa wait anenjuje. Nuadui yamaik mina
aishjuk anentatui”, tiuwai.

33 Nunik pujus ataktushkam patasag uchigmakui, dutika adaikauwai Simeén.T Nuna
uchigmak chichaak:

“Tuke Pujuu mina dakitjuinamun dekau asa, minak tikich uchinash sujuse”, tiuwai.

34 Tuja nuigtushkam ejapjuk uchigmakui, dutika adaikauwai Levi.¥ Nunak:

“Yamaik mina aishjuk wijai ijjunag pujuttawai, wagki kampatum uchin uchigmatkag
duwi”, taku tiuwai.

35 Nuigtushkam ipak usumta nuna ejapjuk uchigmakui, dutika adaikauwai Jud4.$
Nuna uchigmak chichaak:

“Yamaik Tuke Pujuun ememattatjai”, taku tiuwai. Tuja Leak nundk uchigmak
nagkankauwai.

1 Raquel Jacopa uchijin uchigmatchau asa, niina kai Lea uchigmatu asamtai kajeju-
jakui, nuadui niina aishin chichajak:

“Minash uchi sujusta, sujachkuminig jakattajai”, tiuwai.

2Tusa tama Jacob Raquelan kajejuk chichajak:

“;Wikaitag Apajuin? Apajuf aminak uchinak amatsui”, tiuwai.

3 Tusa tama nii ayaak:

“Nijah, untsu mina inakeg Bilhd nuwatkata; dutikawamin nii uchigmakmatai, nuna wi
uchigmakmawa dutikan uchijimatjai”, tiuwai.

4 Tusa Raquel Jacopan niina inake Bilh4jai nuweauwai, ikaa nuwe atinun. Dutikam
Jacob Bilhdn nuwatuk, 5 pujus ejapmitkakui, dutikam pujus Jacopa uchijin uchigmakui.
6 Nunikmatai Raquel chichaak: “Apajuin wi segamag nuna antugtuk pegkegchau
Eakachbaun diigtus juna uchin midau atinun sujuse. Nuadui juju uchi daajig Dan atatui”,

iuwai.

7 Tuja ataktushkam Bilha ejapjuk jimaja juna Jacopan uchigmatkauwai. 8 Nunikmatai
Raquel chichaak: “Mina kaijun depetkatag tusan maa maaniakuan yamaik depetkajai,
nuadui juju uchik Neftalf atatui”, tiuwai.

9 Tuja Leashkam uchin uchigbauwaitak, uchigmamainchau dekapeak, niina inake
Zilpan Jacopan susauwali, niina ikaa nuwe atinun. 10 Dutikam pujus Zilpadshkam ejapjuk
Jacopan uchigmatkauwai. 1 Nunikmatai Lea chichaak:

“Yajau jukichjai! Nuadui juju uchi daajig Gad atatui”, tiuwai. 12 Nuigtushkam tikichin
uchin Jacopan uchigmatkauwai. 13 Nunik uchigmakmatai Lea chichaak:

“iChah, shiig aneajai! Yamaik tikich nuwa aidau chichagtuinakush, Leak shiig aneas
pujawai tujutiagtinai. Nuadui juju uchi daajig Asher™ atatui”, tiuwai.

14 Tsawan trigo juutai jegamunum, makichik tsawantai Rubén ikam weuwai, nunik
nuwi wekagas yujdg mandragora tutain wainak juuka niina dukuji Lean itajuauwai. Nuna
Raquel wainak Lean chichajak:

“Minash wait aneasam uchijum mandragoran juuka itagtama nund ajampusta”,
tiuwai. 15 Tusa tama Lea ayaak:

“Ame mina aishjuk atanjukmayum duke nagkanmainchauk, jyamaish mina uchig
yujag mandragoran juuka itaa dusha atanjuktag tame!” tau. Tama Raquel ayaak:

20:32 “Rubén” tawa duka hebreo chichamnumak “wainkamu” taku tawai. T 29:33 “Simeén” tawa duka hebreo
chichamnumak “antugkamu” taku tawai. ¥ 29:34 “Lev” tawa duka hebreo chichamnumak “wijai pujuttawai”

*
tawai. § 29:35 “Judad” tawa duka hebreo chichamnumak “emematut” taku tawai. 30:13 “Asher” tawa nunak
hebreo chichamnumak “dakunkut” taku tawai.

“Kame amina uchijum yujdg mandragoran juuka itaa anti minash sujusta, juju kashia
duwi amesh Jacobjai kanagminum”, tiuwai.

16 Tusa tima, nunt kashia duwi Jacob ikam weu wakitki minittaman, Lea jiintuki igkug
chichajak:

“Yamaik amek wijai kanagtatme, wagki mina uchig mandrigoran juuka itagtuamtai
nujai sumakjame”, tiuwai.

Tusa tima Jacob Leajai kanajui. 17 Nunik nii Apajui segamunak betek antugkamu asa
ejapjuk, cinco uchia nuna uchigmakui. 18 Nuna uchigmak Lea chichaak: “Juju uchia
juna daajig Isacart atatui, wagki wi mina aishjun mina inakjujai nuweamag, duwi minak
Apajuf juju uchin sujuse”, taku tiuwai.

19 Tuja nuigtushkam Lea Jacopan seis uchia nuna uchigmatkauwai. 20 Nunik chichaak:

“Junak Apajuf minak shiig anenjus wainkauch sujuse. Nuadui yamai mina aishjuk
ima shiig eme anenjittawai, wagki seis uchin uchigmatkag duwi. Nuadui juju uchia juka
Sabulén¥ atatui”, tiuwai.

21 Duwi pujus Lea inagnamun makichik nuwauchin uchigmakui, dutika Dina
adaikauwai.

22 Tujash Apajuik Raquelnashkam kajimatkig idaisachui, nuadui nii segamunashkam
antugkau asa uchin susauwai. 23 Dutikam uchigmachu pujau uchigmak chichaak:

“Uchi uchigmachkun datsaama wekaenuweg nunak datsannak Apajui emegkatjuke.
24 Ataktush Tuke Pujuuk tikich uchinash sujumainapi tajai”, tau. Nuadui uchi daajin
José8 adaikauwai.

Labdn Jacopan tsanugbau

25 Raquel Josén uchigmakmatai pujus. Jacob Labdgkan chichajak:

“Minash wait aneasam agkan idaitusta, mina nugkajui wakitkitjai. 26 Mina uchig
aidau, tuja duwag aidaushkam sujusta, wika ditan jukitag tau asan amina takagsamjame,
nuadui minash agkan idaitusta, wakitkitjai. Amek shiig dekame, wi wajuk amina
takagsajame duka”, tiuwai.

27 Tusa tama Laban ayaak:

“Wait aneasam wetsuk jutijaig pujusta. Ame pujau asamin, Tuke Pujuu minash
pegkegnum yainkae, nunak wika makichik aents anentaimas dekamin tujutmatai deka-
jai”, tau. 28 Tusa nuigtu chichajak: “Untsu tujutta wajupa akigkati tusamea wakegame,
nuna akiktajame”, tiuwai.

29 Tusa tama Jacob niina chichajak:

“Wi wajuk amina takagsajame, tuja nuigtush wajuk amina kuntinjumnash kuitamjuk-
jame dushakam amek shiig dekame. 30 Tuja wi juwi tatsaigkik tagkugmek kuashtachu
ayi, tujash wi taa pujusa kuitamam kuashat tagkujum kawenjamkae. Tuke Pujuu aminak
yaimpake; tujash ;wajutiya wisha mina uchigdau agtinnash takastatja?” tiuwai.

31 Tutai nii ayaak:

“; Tujash wajupa akigkati tusamea wakegame?” tusa ataktu awagki iniasui. Tama nii
ayaak:

“Minak makichkish akigkaipa. Untsu wi amina titatjam nunt ayu takuminig, wisha
amina uwigjumin kuitamjuktatjame. 32 Dutikatin asan wi ame takagsamunum akig-
mainaitam nuna dekas amina uwigjum batsata nuwi yamai wenu uwig tsakat aidaun,
chivo tsakat aidaujai bukusea aidaun, tuja bukusea apujtugbau aidaunashkam, nuigtu
utsak aidaujai ashf ijumjan jukitjai. 33 Tuja wi nuna uwig tsakat bukusea aidaun, nuigtu
chivo tsakat utsak aidaujai ijumjamtai, nunt diisam dekaskeapi tujuttatme, untsu nuna
diikman, nuninchaukesh pachitkau wainkamek kasagtukeapi tujutta”, tiuwai.

T 30:18 “Isacar” tawa nunak hebreo chichamnumak “wainkauch susamu” taku tawai. t 30:20 “Sabulén” tawa

duka hebreo chichamnumak “wainkauch suwamu, eme anentamu” taku tawai. § 30:24 “José” tawa duka hebreo
chichamnumak “Apajuf aan kuashat susatin” taku tawai.

34 Tusa tama Labdn: “Ayu, ame tame duka nunisag ati”, tiuwai. 35 Tujash nund
tsawantaik Labdn chivo painch aidaun, utsak aidaujai, nuigtushkam chivo nuwa utsak
aidaunak, tuja bukusea apujtugbau aidaujai, nuigtu uwig bukusea aidaun aatus yajuak
ijjumag niina uchiji aidaun tinamkauwai kuitamkatajum, tusa.

36 Nuna dutika idayak, niina uchiji aidaujai, Jacopak eke dekatsaig, ashi nuna yajuakag
uumak jiinkiag, kampatum tsawan atushat shiyakajui.

Nuna Labagkak dutikak wekagai, Jacopak tikich uwig Labagdau aidaun kuitamak
pujau. 37 Nunik pujus numi dlamo, almendro, castafio kanawen tsupig yajuak, saepenak
ashi pakatsuk, ayatak piipichin tsentsaja yajutkauwai painch wajasti tusa. 38-3% Dutika
umika kuntinun batsamtain nuwi yumi amutaiji aunum nuna ijus ajigkui. Dutikamunum
nuwi entsamjunidau asagmatai, uchiji painch aidau, bukusea apujtugbau aidaujai,
nuigtu utsak aidau aatus akiinaidau. 40 Nunik Labagka uwigji petsainamu utsak aidau,
bukusea aidau aatus akiinaidaunak Jacob yajuak niinu atinun akanak ijumjauwai. Dutika
yajuak niishkam kuashat kuntinjintin wajasui. Nuadui Labagdaunash akanak ijumag,
niinunashkam akanak ijumjauwai. 4! Dutika nuigtushkam uwig dekas duwejam aidau
entsamjuniagtaik, nund entsamjuninak wainkatnume tusa Jacob payagkun juki, uwig
aidau yumi umuinak ijuntaijin aepjujakui. 42 Tujash uwig watsaju minitaik, payagnak
aepjujakchauwai. Nuadui kuntin watsaku aidauk Labdgdau aajaku ainawai, untsu kuntin
duwejam aidau Jacobdau aajaku ainawai. 43 Dutika yaju yajumkawa Jacopak shiig
wiakuch wajasui. Niig kuashat uwigjintin, tuja inake aishmag aidaush, nuwa aidaush
shiig kuashat, tuja camellojishkam imanisag, burrojishkam jshiig kuashat aajakui!

31

Jacob Labdgkai pujau tupikakbau

1 Labdgka uchiji aidau Jacopan pachis augmatuinak: “Jacopak, iina apajinu aajakua
nuna ashi yajuaku asa, imanik shiig wiakuch wajase” tusa chichaidaun dekauwai. 2 Tuja
Jacobshakam Laban niina yaunchuk shiig anentujakua nunak, imanis shiig awagmach-
baun wainkauwai. 3 Nuadui Tuke Pujuu Jacopan chichajak: “Amina apa nugken pataim
aidau batsata nuwi wakitkita, wi aminak uyuntsattajame”, tiuwai.

4 Tusa tima Jacob niina inaken awemauwai Raquel, Leajai ujakam itagtuatajum, wi
uwija kuitamkun pujag juwi kaunatnume tusa. 5 Tusa timatai ujakam, nuwe aidau
kaunamtai chichajak:

“Atumin apa yaunchuk mina shiig anenjuya nuniachun wainjai; tujash mina apaju
Apajuijiya nunt tuke minak uyuntawai. ¢ Atumek shiig dekajume, wi atumi apanun
shiig kuitamsan pegkejan takagsauwaitag duka. 7 Imatika takagmaitak, nii minak imaan
akiktajame tujutbaunak tsanujug, nuna yapajia midau amainnak sujatsui. Tujash nii
dutijutaishkam, Apajuiya duka minak tukek idaituschae, Laban pegkegchau awajkai tusa.
8 Nuadui Laban chichaak: aminak kuntin bukusea apujtugbau aidaun petsagtata nuna
akiktajame tusa tujuttaik, ashi kuntin nuwa aidauk imanisag bukusea apujtugbaun pet-
sagmayi; nuniagtai ataktu yapajia chichaak: yamaik dekas kuntin painchin petsagtata
nuna akiktajame tusa tujuttaishkam imanisag petsagmayi. 2 Nunak Apajui Labdgka
kuntinjin atantug mina sujustatus dutikmayi.

10 Makichik tsawantai uwig entsamjunit jegamunum, kajanum wainkabiajai kuntin
aishmag painch aidau, bukusea apujtugbau aidau, nuigtu utsak aidau aatus uwig nuwa
aidaun entsamjuidaun. ! Nuna dii wajai, Apajuf 4ngel tumain™ kajanum mina daajun
adayak untsugkabi, tujutkui wi ayaakun: ‘Juwi pujajai’ tibaijai.

12 Tusan tai nund dngel chichagtak: ‘Yamai juu shiig diista, ashi kuntin aishmag
nuwan entsamjuina duka bukusea apujtugbau aidau, painch aidau, nuigtu utsak aidau
aatsam wainkattame. Wi junak amina Labdn shiig akigmatsu nuna wainu asan jutikajai’,

*
31:11 “Apajuf dngel tumain” tawa duka apach chichamnum agagbau “angel del Sefior” tawa nunuwai. Tuja duka
tikich dngelan tatsui, Apajui nigki tumamiatak tawai.

tujutmayi. Tusa nuigtu chichagtak: 13 ‘Witjai Apajui, amina Betelnum wantintukmaijam
nund, nuwi ame kaya jukim juka Apajuinu ati tusa timayume. Dutikakum ame umiktin
aidaushkam anagtuabiume. jWamkesam juju nugka juka ukuakum ame akiinamugmia
nuwi wakitkita!’ tusa tujutmae”, tiuwai Jacob.

14 Tusa tutai Raquel Leajai ayaak:

“Iik iina apaji jakush niinu aina aunakesh juju atumdau ati tusa ukugtamkimtaig
jukishtin ainaji. 15 lina apajig tikich nugkanmaya nuwa amaina anin yamaik anenjamji.
ilina sujupakush, waji akik sujutia dutika sujupaku asa, ame takagsam niig pujawail
16 Nuadui dekas Apajuf ashi iina apajinun yajutuk amina amasa auk iinu ainawai, tuja
ii_nfa uchijinu aidaujai, nuadui amina Apajui wajinjutpame duka dutiksamek ashi umikta”,

iajui.
Jacob Paddn-aram pujau webau

17-18 Aatus nuwe aidau tiagmatai, duwi Jacob umintsauwai, niina apaji Isaac Canadn
pujujakua nuwi wakitkitatus. Nunik weak niina uchiji aidaun, nuwe aidaujai, camel-
lonum pekainiuwai, tuja wajiji aidaunashkam ash{ jukiuwai, nunik Paddn-aram pujusa
takaku kuntin jukimu aidaun yajuak jintanum amanag ashi umikui wetatus. 1° Tuja
Labagkak tikich yantamnum uwija ujen tsupijatatus weu ai, Raquel niina apaji apa-
juimtaiji dakumka najanamu atatman kasamak juki ukukiuwai. 20 Aatus Jacopak Labdn
amorreo aents aajakua nuna wika tupikatsjai tusa tsanug ukukiuwai. 2! Nunik weak
ashi niina wajiji aidaunak yajuak tupikakiuwai. Nunik shiig wamak, namak Eufratesan
nagkaiki muja Galaad tutaya nuni weuwai.

Labdn Jacopan pataetukbau

22 Nunik Jacob tupikaki kampatum tsawan wegai Laban dekauwai. 23 Nunik niina
patayi aidaun ipaa pataetuk wea weakua siete tsawanta duwi muja Galaadnum batsam-
tatman amaigkauwai. 24 Tujash nunt kashia duwi Apajuf kajanum Labdn arameo aentsua
nuna wantintuk chichajak: “jAntukta nijah, Jacob augkumesh pegkegnum ausata,
wainkam pegkegchauk chichagkaipa!” tusa tiuwai. 25 Tusa tima wea weakua muja
Galaadnum aakan aakmajag batsamtatman amaigkauwai. Dutika niishkam nuanuig ash{
niina patayi aidaujai aakan aakmakag pujusajui.

26 Nunik nuwi Laban Jacopan chichajak:

“;Wagka amesh jusha juniame? ;Wagka minash tsanujaume? jAmek mina nawan-
tug aidauk nuwa maaniaku bisatkama yajumtaya numamtuk awajkaume! 27 ;Wagka
tsanujamesh uumjutkamesh mina aujtuskesh tupikakiume? Wi dekauwaitkunuk,
shiig anentsan kantamjukin tampujan arpajai awatuinakui, shiig jiistamjuan akup-
main awajkashjamek. 28 Amek minak niish nawanjinash, niina tijaji aidaujai shiig
kugkuas kumpama akupkati tusamesh dakagsachume. jDuka nunitsuk aents anen-
tainkachu wajukmaina numamtuk wajakume! 29 Nuadui wika atumnak pegkegchau
awagmamainaitkun, amina apa Apajuijiya nunt kajanum chichagtak: ‘Jacob augkumesh
shiig ausata, wainkam pegkegchau chichagkaipa’ tujutma nuadui pegkegnum augjame.
30 Amek yaunchuk nagkamsam amina apa jeen wakitkitasam wakemaum duwi miniume,
tujash nunika minakmesh ;wagka mina apajuimtaig aidaush kasagtukmesh miniume?”
tau.

31Tusa tama Jacob Labdgkan ayaak:

“Wika amina ujamainnash, namputchawame niina nawanjin japiki emetjutuawai
tusan ishamkagtakun ujakchamjame. 32 Untsu amina apajuimtaijum aidau kasamkaume
tujutam dusha ya takakuk wainkatam, dutikawaminig duka, jmantamnati! lina patayi
aidau ijunas waipainai, wisha wajina aminunash jujukjame nund egakam jukita”, tiuwai.
Nunak Jacopak Raquel niina apaji apajuimtaiji kasagkamunak dekachu asa tiuwai.

33 Aatus Jacob timatai, Laban Jacopa aakji carpa aakmakbaunum waya egaka, nuigtu
Lea aakjin waya egaka, tuja jimag nuwa inak aidau aakjinchakam ashi egakui. Tujash
imatika egakush wainkachui. Nunik ashi egaka wainkacha Lea aakjin pujau jiinki

wayauwai Raquela aakjin. 34 Nunik apaji waitai, Raquel dakumka najanamu jukimujin
camello tuntupen patai nuwi waka nuna ekeemtuk ekemsauwai. Nunik eketai Labagkak
ashf egakui, tujash makichkish wainkachui. 3> Nuna egak wekagun Raquel chichajak:

“Apawah, kajekaipa, wi juwi eketag nuna akaikin kumpamtsujam nunak, mina
tsawanjui jau asan aniajai”, tiuwai.

Tuja Labagkak imatika egakushkam niina apajuimtaijinak wainkachui. 3¢ Nunikmatai
Jacob kajeka niina chichajak:

“;Wajina wisha pegkegchaunash dutikaja? ;Tuna wisha pegkegchaunash takamsam-
taiya imanikmesh wakeketash pataetugkaume? 37 Ame mina aakjui wayam mina wajiig
aidau ashi diisum duwish, jamina wajijum aidau jukimush tuu wainkaume? jNunud
wainkamek amina pataim ijuna juna emtin juwi itantam aepsata, tuja mina pataag ijuna
nuna emtinishkam! Nuna wainak dita titinme yaki waitjawa, ameash waitjam, atsa
wiyash waitjag nuna.

38 Wi amina veinte mijadai takagsamjam nuaduik, amina uwigjum aidauk tuja cabra-
jum aidaukesh makichkish uchijinak pegkegchaun petsakag ajapachui; tuja wikish ma-
kichik uwig tsakatchinakesh maanuk aminunak yuwachuitjai. 3° Nuigtushkam makichik
kuntinjumnakesh ikamyawa maamunak itajuachuitjame, tuja kuntin megkaekuish,
nunak wi akiyajame; tuja tsawaigkish nuniachkush kashikesh kuntinun kasamkag-
mataish, mina segatkumin wi akiyajame. 40 Tsawai takaknush etsayai jamain dekapiajai;
tuja kashi takaknushkam tsetsekai waitiajai, jimaniakun shiig aneasa kanumainchau
dekapiajai! 4! Imanikan waitiaknush veinte mijan amina jemin takakun pujusuitag duika
;minajutik akijam? Amina nawanjum jimaja juna jukitasan takagsawaitjame catorce mi-
jadai; tuja amina kuntinjumin kuitamkunchakam seis mijan takagsawaitjame. Imaniaish
amek imaan akiktagme tusa anagtuawaitkum betek akigtsayume. 42 Abrahama Apajuijin,
mina apag Isaac emematia nuni mina yainchakuig, amek minak dekas wi takasbaunmak
makichkish akigtsuk akupjumain awajtukume. Tujash wi senchi takaku wake besemag
pujamun Apajui waitjuku asa, aminak nii kajanum jiyapakume”, tiuwai.

Jacob Labdgjai chicham umikbau

43 Tusa tama Labdn Jacopan ayaak:

“Juju jimag nuwa aina juka mina nawantug ainawai; tuja uchi aina jushakam mina
tijagkig ainawai; tuja uwig aina jushakam midau ainawai, nuadui jame ashi juju wainam
juka midau ainawai! Tujash jwisha mina nawantug ainakuish, nuigtu mina tijagkig
ainakuish itugkatjaki? wika emetmaitsujai. 44 Nuadui amesh taata, ninikamin juwi
amejai chicham umikmi, ii umigdaikatna nuna”, tiuwai.

45 Tusa timatai Jacob kaya juki inantai apujus, 4 niina patayi aidaun chichajak: “jKaya
juuktajum!” tusa tima kaya juukag ijumag tsakapiajui, dutikawag nunud kaya ijumja
tsakapimunum ayaumas pujusag dita chicham umikbaun iwainainak yutain yuwawajui.
47 Nunik nagkanainak Labdn nunt nugka daajin adaikauwai niina chichamen “Jegar
Sahadutd”, tuja Jacobshakam niina chichamen adaikauwai “Galaad”. Nunak kaya
ijjumjamu taku tiuwai. 48 Nuna dutika inagnakag Laban chichaak:

“Ii yamai chicham umikag juka juju kaya ijumjamua nund wainku tuke aneasaiki ati-
naitji”, tiuwai. Nuna taku nund nugkanak Galaad adaikau ainawai. 49 Tusa nuigtushkam
“Mispa” ati tiuwai, wagki nunak Labdn chichaak:

“ ‘Apajuf iina mai atushat pujajinchakam diigmaku ati’ taku tiuwai. 50 Tuja ame
mina nawantug shiig kuitamtsuk waitkamunash, nuniachkumesh dita ayakiatkum tikich
nuwa aidaujai nuwenmin amina waipak etsegtugmamain atsutaish, ima Apajufya duke
nii waipau asa ame wajuk pujuttame nunak ashi nigki dekaatin ati”, tiuwai.

51 Nuna tusa nuigtushkam ataktu awena Jacopan chichajak:

“Antukta nijah, juju kaya ijumjamu aina nund, tuja tikichin kayan inantain apusag
juju 52 nagkaikimek amesh wayashtinaitme, tuja wishakam antsanuk juna nagkaikinuk
wayashtinaitjai, nuni nuniakuik waitkanimain asamtai. >3 Amina apachjum Abrahaman

Apajuijiya nund, nuigtu mina apachug Nacoran Apajuijiya nun ii umikag nunak diistin
atinme”, tiuwai. Tusa Laban timatai, Jacob niina apaji Isaac Apajuin emematujakua nuna
pachis nii umiktinjin niishkam dutiksag: “Aatus ati”, tiuwai. 54 Nuna umika, nuadui,
Jacob kuntinun maa nund mujanum nuna apeak Apajuin emematiuwai. Dutika nuna
nejen ashi apeachu asa patayi aidaun ipaa ashi ijuntujag yuwawajui, nunikag nunt
mujanmak kajigkajui.

55 Nunik kajigkag tsawamunum, Labadn kashikmas nantaki, niina nawanji aidaun
tijaji aidaujai yapinum kugkuas kumpamak, pegkegnum yumigkig nuadui niina nugken
wakitkiuwai.

32

Jacob Esaujai igkunikbau

1 Nunik Labdn wakitkimtai Jacob nuwi nagkaemaki wegau. Nunik wetatman Apa-
juin aentsji dngel aidau jiintujajui niina igkugtatus. 2 Nunik minidaun Jacob wainak
chichaak: “Juka Apajuin suntaji ainawai”, tiuwai. Nuadui nunti nugka daajin adaikauwai
Mahanaim™

3 Dutika ukuak nuwi juwaki wesa niina yachi Esat nugka Sefr tutai Edom nugkanum
awa nuwi pujuttaman, yatsum minawai tusajum ujatjuktajum tusa, niina aentsji
chichama etsejin aidaun ishitkauwai. 4 Dutika ishimak aatus akatmamjauwai:

“Wika nii tabaun umiktasan, kuashat tsawan Labagkai pujaun ukukin minajai. 5> Tuja
baka aidau, burro aidau, uwig aidau, nuigtu iinak aishmag aidau, nuwa aidaushkam
kuashat ajutui, juna susatjai dutika ai mina apug wait anenjugmatai, niijai kumpamday-
atjai tajai”, tiuwai.

6 Tusa akatja ishiakam chichama etsejin aidaushkam shimutuk Esatn ujaka ukuinak,
waketug kaunawag, Jacopan chichajuinak: “Amina yatsum Esatk ame akatmamjamum
duka imatiksaik ujakmaji, dutika ujaka ajin, ayu igkugtajai tusa, cuatrocientos aentsun
yajuak minitjamae”, tiajui. 7 Tusa ujakam Jacob senchi ishamkauwai, nunik kuashat
anentaimu. Nuniak aents niijai yujaidaun jimajan akanak ijumjauwai, dutikak uwig
aidaun, baka aidaun, camello aidaunashkam dutiksag akanag ijumjauwai. & Nunak nii
anentaimas: “Yaja aneas Esau jetepataish, juju aents aidau akanka ijumjamua nunt
maaniaimpap, tikich aina au tupikakiag uwemain ainawa”, tusa dutikauwai.

9 Nuna dutika Apajuin segaak:

“Tuke Pujuuwah, mina apachug Abrahaman, tuja mina apag Isaakan Apajuijiyah, ame
mina chichagtakum, amina nugkemin pataim batsata nuwi wakitkita, wi yaigtatjame
tujutmaume. 10 Wika tikima wainkauch aig, ame minak wait anenjau asam yainkaume.
Yaunchkek wika juju namak Jorddgka junak ima mina ushujutaignak takusan katigkabia-
jai, tujash yamaik ame yaintsamin kuashat aents aidaush ajutui, tuja kuntin aidaushkam
imanisag ajutui, nuadui kuashat asamtai, jimajan akankan ijumjajai. 1 {Wait aneasam
agkanmitkajuata mina yatsug Esad mantuawai! Wika ishamajai, mina jetetak ashi mina
duwag aidaun, mina uchig aidaujai amutkai tusan, tajame. 12 Ame chichaakum, wi
aminak kuitamkattagme, dutikakun amina uchijum wegantunak nayantsa kamatkaji
dekapamainchauwa iman awagsatnaitjai tujutmayume”, tiuwai.

13 Jacob nuna aatus Apajuin segaa kiitai, nuwig tepes kanajui, nunik tsawag, niina
tagkuji aidaunmayan akanjauwai yachi Esat susatnun. 4 Dutikak doscientos chivo nuwa
aidaun, veinte chivo aishmag aidaun, doscientos uwijan, nuigtu veinte uwig tsakat

toro aidaun, veinte burro nuwa aidaun, nuigtu diez burro aishmag aidaun aatus akanag
ijjumjauwai.
16 Dutika duwi niina inake aidaun, maki makichik kuntin akanjamun tinamkauwai,

dutika chichajak:

*
32:2 “Mahanaim” tawa nunak hebreo chichamnumak “jimag aakmaja batsamsamu” taku tawai. Jacopan aakji

aidau, tuja Apajuf aentsji 4ngel aidaun aakji aatus aajakua nuna taku tawai.

“Atum emkatajum, tujash betek ijutkau wetsuk, makichik kuntinun ujuikimtai, duwi
tikich kuntin aidaushkam saaktajum”, tiuwai. 17 Nuna tusa aents eemak wetinun
chichajak:

“Mina yatsug Esatl amina igkumpak: ‘;Yaita amina apugmesh? ;Tuja tuu weakmea
aniame? ;Juju tagku yajuaka minam jusha yanau ainawa? 18 Tusa tujamkuig ame
ayaakum:

‘Apujuh Esad, juju kuntin aina juka aminu ainawai, junak Jacob amina inakmea nunt
awetugmame. Tuja niishkam iina ukujin minime’ tusam ujakta”, tiuwai. 1° Nuna tusa,
tikich aidau kuntinun yajuak wedaunashkam chichajak:

“Atumshakam Esau igkumpakuig dutiksagmek chichaktajum. 20 Tuja nuigtushkam:
‘Amina inakem Jacob iina ukujin minime’ tusajum titajum”, tiuwai. Nuna tiuwa
nunak Jacob anentaimas, dekas kuntinun emtikan ishitkatjai dutikan nii kajekbaujin
etsagjan, nuadui wisha niijai wainiaktajai. Namputchawame nuna wainkash shiig
anenjus jujukchaintash, tusa dutikauwai.

21 Aatus ashi emtika ishiak, nigka wetsuk niina aakjinig kanajui.

Jacob dngeljai maanikbau

22 Nunu kashia duik, Jacob nantaki, niina nuwen mai juki tuja jimag nuwa inake
aajakua nunashkam mai juki, uchiji once aajakua nujai ashi yajuak namak Jaboc tawa
nuna amain ikatiajui. 23 Dutikak, ashi niina wajiji aidaujai ijumag ikatiajui.

24 Nuna ashf ikatiag nigki juwak pujai, makichik aents tajuam niijai maa maaniakua
tuke tsawampau; 25 nunik tsawautai nunt aents Jacopan depetmainchau dekapeak,
nantagnum awati manchamitkakui. 26 Dutika chichajak:

“jAkupjukta tsawawail”, tau.

Tusa tama Jacob ayaak:

“;Ame mina pegkegnum yumigtatsminigkik akupkashtatjame!” tiuwai. Tusa tama
nunu aents Jacopan iniak:

27%; Amina daagmesh yaita?” tau. Tama:

“Wika Jacopaitjai”, tiuwai. 28 Tutai nund aents chichajak:

“Amek yamai nagkamsamek Jacob tutaig achattame. Amina daagmek Israel atatui,
wagki amek Apajufjai maaniakmesh, tuja aentsjai maaniakmesh, depetmaku asam”,
tiuwai. 29 Tusa timatai Jacob niina iniak:

“;Amina daagmesh yaita?” tau. Tusa iniam nunu aents ayaak:

“;Wagka mina daag dekaatasamesh wakegame?” tau.

Aatus tusa nunu aents Jacopan pegkegnum yumigjauwai. 30 Dutika ukukim, Jacob
nunt nugka daajin PenuelT adaikauwai, nunak:

“Dekas Apajuinak shiig paantap wainkaja, imanun wainkanush jakachjapi iwakuap
pujaja” taku tiuwai.

31Tusa ukuak Penuelan nagkaiki wegai etsa jiiniuwai; tujash niina nantajen najaimak
shutus wegau. 32 Nuadui Israel wegantu aidauk yamaya juikish baku wajakbaunum neje
achitka nunak yuchau ainawai, wagki nuwi Jacopan awati manchamitkakbau asamtai.

33

Jacob Esaujai igkunikag chicham epegtuniamu

1 Nunik wesa Jacob wainkauwai niina yachi Esad cuatrocientos aentsun yajuak
minittaman. Nunik wainak niina uchiji aidaun yajuak, niina nuwe Leayai, Raquelai,
nuigtu jimag nuwa inak aajakua nuwi aatus yununjauwai. 2 Dutika jimag nuwa inake
untsu inagnamunum Lea ukujin Raquelan Joséjai awantauwai. 3 Nuna dutika ijumag
ukuak nii eemak wajan, sieteya imania tikishmag tsuntsuma nijayin nugka antig waja
wakakua yachi midaun jegantauwai.

T 32:30 “Penuel” tawa nunak hebreo chichamnumak “Apajuin niime” taku tawai.

4 Tujash Esaudk tupikaki yachin igkug kuntujen achik kajut pagkuk kugkuasui. Nunik
wajasag eganijajui. 5 Nunik Esatl niimkama nuwa aidau uchijijai jjunun wainak Jacopan
iniak:

“Jusha ;ya ainawa?” tau.

Tutai nii ayaak:

“Aanka amina inakmin Apajuf uchin susauwa nunt ainawai”, tiuwai.

¢ Timatai nuwa inak aidau uchijijai tikishmag tsuntsuma nijayin nugka antig pujusajui
Esaun eme anentus. 7 Nunikagmatai Leashkam niina uchiji aidaujai Esain jegantag
ditashkam nunisag pujusajui. Nund nuninai inagnamunum José Raqueljai jeganta
ditashkam nunisag pujusajui. 8 Nuniagtai Esati Jacopan iniak:

“;Wajuk anentaimsamea juju tagku aidaush emtikamesh ishiakmaume, dutikamu-
nash wisha wai wainkawanush minaja?” tau.

Tutai nii ayaak:

“Juju aina juna juwak tsagkugtugti tusan ishitkamjame”, tiuwai.

9 Tama Esau chichaak: “jAtsa yatsuju, minak kuashat tagkuk ajutui, aminu aina duka
aantsag aminuk agtinme, sujusaipa!l” tiuwai.

10 Tutai Jacob ayaak:

“jAtsa, tutsuk wait aneasam jukita. Wika ame shiig aneasa jujukiu asamin, Apajuf
wainka anentaimaina iman dekapeajai! 11 Nuniau asamtai, wait aneasam wi ikautuajam
juka jukita, Apajui minak yaintsamtai wiakuch wajasjai, nuadui makichik atsumamukesh
atsugtawai”, tiuwai.

Tusa imatjam Esadshkam ayu tusa jukiuwai. 12 Nuna juki Esat Jacopan chichajak:

“Ayu wemi, wi emkatjai”, tau.

13 Tusa tama Jacob ayaak:

“Yatsuju mina aneetaijuh, amek shiig dekame uchi piipich aina juka kakakchau
ainawai, tuja nuigtush uwig aidau, baka aidau yama petsaju asag uchiji piipichin
saakuaske aina nuna puyatju wajajai; wagki wi senchi wetaik makichik tsawantaik uwig
aidauk ashf jinumainai. 1* Nunimain asamtai mina apujuh, amek emkata, wika diipasan
mina tagkug aidaun, mina uchig aina nujai saasan mina minakuan ame pujamunum
Sefrnum taatjai”, tiuwai.

15 Tutai Esau ayaak:

“Ayu dekas tame, untsu wi aentsun saakag juna akankan amina yaimpaktinun
ukugkitjame”, tiuwai.

Tutai Jacob ayaak:

“iAtsa, wait aneasam tsagkugtugta! Yamaik imanikmek puyatjutkaipa”, tiuwai.
16 Tutai ayu tusa ukuak, nunt tsawantaik Esat Sefrnum wakitkiuwai.

17Yachi wakitkimtai Jacobshakam Seirnumak wetsuk, nugka Sucot tawa nuwi weuwai.
Nunik nuwi jegaa niina jeen jegamak, nuigtushkam kuntin aidau aakjinashkam aakmat-

jauwai. Nuna dutikau asa nunt nugka daajin Sucot™ adaikauwai.

18 Jacob Paddn-aram pujau wakitki Canaan nugkanum jegauwai pegkeg, jamamtuchu
utugchat atsaunum, nunik nuwi yaakat Siquem tawa nujai niinis pujusui. 1° Nuwi pujus
Hamor Siquema apaji aajakua nuna uchiji aidaun nugken cien kuichik plata najanamun
akikmak sumakui. Dutika nuwi niina jeen jegamag yaaktamauwai. 20 Nuwi pujus, Apajuf
emematku kuntin maa patasa apeatnun altaran najanauwai. Dutika adaikauwai El-
elohé-Israel. Nunak Israelan Apajuiji taku tiuwai.

34

Dina pegkegchau awajkamunum ayamjaku amujatkamu
1Jacob Leayai akiamu Dina, makichik tsawantai niina jeen pujau nund yaaktanmaya
nuwauch aidaun ijagsatatus weuwai. 2 Nunittaman nunu yaaktan apuji Hamor heveo

33:17 “Sucot” tawa nunak hebreo chichamnumak “aak” “numi kanawe tsupija askmakbau” taku tawai.

aents aajakua nuna uchiji Siquem wainak dakimaunak waitkas achika juki niina jeen
awaya nuwi ikanak pegkegchau awajkauwai. 3 Dutikauwaitak senchi wakejuku asa, niina
wakemitkaktatus shiig pegkegchin ausauwai. 4 Dutika niina apaji Hamoran chichajak:
“Juju nuwan nuwatkatasan wakegajai, ame weme sumagtukta”, tiuwai.

5 Nuna Jacob niina nawanji Dinan Siquem pegkegchau awajkamun dekauwai. Dutika
dekaayatak niina uchiji aidau tagkun kuitamainak ikam batsatu asamtai, dita kaunawag-
matai chichastajai tusa pachikchauwai. ¢ Nunik pujai, Siquema apaji Hamor Jacobjai
chichastatus weuwai.

7 Nuniai Jacopa uchiji aidau tagkun kuitamak batsatu kaunkama, Siquem Jacopa
nawanjin pegkegchau awajkae tabaun dekawajui. Nunik senchi kajekajui, wagki Israelan
dushikiak Siquem makichkish nunimainchaun dutikau asamtai. 8 Tuja Hamor ditajai
chichaak:

“Mina uchig Siquem atumi umayin senchi wakejuke; nuniau asamtai segajime,
wait aneasjum umaim sujimkaigpajum mina uchigjai aishinati. ° Nunik mina uchig
nuwenamtaig atumesh jutii patayi waigtajum. Aatsa ii aidautish atumi nawanji aidaujai
nuwenawagmi, tuja atumshakam iina nawanji aidaujai nuwenamnujum. 1° Nuniakjum
atumesh jutijai batsamsatajum. Nugkak atumdau atatui, nuwi pujusjum takasjum
sujuktajum, nuniakjum atumdau nugka sumaktajum”, tiuwai.

1 Tusa tutai, Siquemshakam Dina apajin, niina umayi aidaujai ijunun chichajak:

“Minash wi sumamua nund umigtuktajum, wisha atum wajig segattajum nunak
imatiksanuk umigkatjime. 12 Atum wi nuwan juwakui wajupa akigkati tujutmainaitjume,
nunashkam imatiksanuk umiktajai, untsu nuwak idaitugsatajum wijai aishinati”, tau.

13 Tusa tutai Jacopan uchiji aidau Siqueman niina apaji Hamorjai, umayi pegkegchau
awajtukbau asa tsanuinak, 14 juna aatus tiajui:

“Jutiik iina umayig aishmag tsupimakchau aidauk sumaitsuji, duka iniig shiig
pegkegchau datsan amain asamtai. !5 Untsu atumesh jutijai betek atag takugmek,
ashi aishmag aidautijum tsupimagtajum. ¢ Nunikagmin duwi jutii nawanji aidaush
atumjaish aishinmain ainawai, tuja ii aidautishkam atumi nawanjumjaish nuwenmain
ainaji. Nunikaja dekas atumjaish nunt wegantu aidauk yaaktamawag ijunas batsamaina
nunin amainaitji. 17 Tuja atum nunt dakitakjuminig iina umayig juki yaja wetatji”, tiajui.

18 Tusa tama Hamor niina uchiji Siquemjai chichainak: “Ayu, kame duke ati”
tiajui. 19 Tusa tiajam nunu datsauchik Jacopan nawanjin senchi wakejuku asa, waugtus
tsupimakui. Niina apaji jenig Siquem aajakui dekas eme anentsa diitai. 20 Nuna nunika
niina apaji Hamorjai yaakta waitijin aents aidau ijunag chichatainum jegantag ditan
chichajuinak:

21 “Juju aents aina juka iina kumpaji ainawai, nunin asag ditak juju nugka juwi
batsamas takasa nuwiyan jukiag sujiagtatui. Dita batsamainuk nugkak shiig mduntai,
tuja ii aidauti dita nawanji aidau nuwatkagtatji, nuniajin ditashkam iina nawanji
aidaun nuwatkagtatui. 22 Nuigtushkam ditajai ijunja makichik yaaktakea nunin wajasa
pujusmi tama ayu tuinawai. Nuniktin asajin dita chichainak ashf iinia aishmag aidauk,
tsupimagtinme tujamainawai, dita wajuku ainawa nuninuk amf tusag. 23 Tuja ditd
wajiji aidauk kuntinji aina nujai iinu agtatui. Nuadui yamaikik nii segapamua duke
umigkagmi, aatus ditashkam jutijai juwakag batsamsatnume”, tuidau. 24 Tusa Hamor
niina uchiji Siquemjai tiagtai, tikich aidaushkam, ayu duke ati tusag aimkajui. Tiagmatai
ashf aishmag suntagbaemain aidauk tsupimajaju ainawai.

25 Tujash kampatum tsawanta duwi, Jacopa uchiji Dina umayi aidau: Simedn Levijai
puyagjin jukiag yaaktanum wayawag ashi{ aents tsupimajaju aidau nuna najaimainak
ayamjumamainchau wajas batsatun ashi kajegkajui. 26 Dutikainak Hamornashkam
Siquemjai apatuk puyajai ijuag maawajui. Dutikawag Dina Siquema jeen pujuttaman
juki ukukiajui. 27 Dutikawaju ai Jacopan uchiji tikich aidau kauna shimutuk aents
jinaa batsatbaunum utsanawag dita umayi pegkegchau awajkamunum aents jinau aina
nuna wajiji aidaunak ashf{ yajuakajui. 28 Dutikainak nuigtushkam yaaktan ukuki uwig

aidaun, baka aidaun, burro aidaun aatus ashi tikich waji ayaunak yajuakajui. 2° Tuja
nuigtushkam waji jegaya aidaunash kasamkajui, dutikainak uchi aidaun nuwa aidaujai
achija yajuakajui.

30 Dutikawagmatai Jacob Simedgkan Levijai chichajak:

“Atum minak utugchat itagtuaugme. Nuadui yamai cananeo aents, ferezeo aents aina
nund minak kajegtukagtatui, dutijuinak mina aentsug aidauk kuashtachua duwi dita
ijjunag mina mantuinak mina uchig aidaujai mantumain ainawai”, tiuwai.

31 Tutai dita aimainak:
“Tujash ;wagka niish iina umayinash, nuwa wainka takatai itugmaina dutikae?

Nuadui iishkam aikaji”, tiajui.

35

Apajuf Jacopan Betel pujuttaman pegkegnum yumigjamu

1 Apajui Jacopan chichajak:

“Wetd Betelnum, niinikam nuwi jegam pujusta. Nuwi pujusam amina yatsum Esat
mantamatag takui tupikamin, Apajui wantintugmakua nunti emematku kuntin maa
patasa apeatin altar najanata”, tiuwai.

2 Tusa tima Jacob niina nuwe aidaun, uchiji aidaun, niina aentsji aidaujai ijumag
chichajak:

“Atumi apajuimtaijum dakumka najanamu ajutjamaina duka ashi utsagtajum, dutika-
jum maijum tikich jdanch nugkugtajum. 3 Nunikagmin wamak Betelnum shiyakagmi,
nuwi jegaan, wi wake besemag wekagai, Apajui mina yainkauwa nuntt emematku kuntin
maa patasa apeatnun altaran najanatjai. Nii mina yaja wekagaish uyuuntusmatai
wekaesauwaitag nuadui”, tiuwai.

4 Tusa tiajam ditashkam ayu tusag, dakumka najanamu apajuimtai ajuinamunak,
kuishnum akiitai aidaujai yajuakag ash{ Jacopan susajui. Dutikam nii juki numi Encina
tutai, Siquem nugkanum jegattak wajaunum nuna wajautin yutua ukukiuwai.

5 Dutika ukuak jiinag shimutai, nuwiya aents aidaun Apajui senchi sapigmitkakui
ditan pataetukainum tusa. Dutikamu asag Jacob niina uchiji aidaujai shimutaish
pataetukchajui. © Nunik we wenakua ashi niijai aents aidau yujaunak imanisag yaakat
Almendro tutai tuja Betel tuuta awagmatia nunt Canadn nugkanum awa nuwi jegawajui.
7 Nunik nuwi jegawag kuntin maa patasa apeaku Apajui ememattinun altaran Jacob
najanauwai. Dutika nunti nugkan El-Betel adaikauwai. Yachi maatag tama tupikaki wesa
kanittaman Apajuf wantintukua nuwi.

8 Nunt nugkanum Débora Rebecan kuitamajakua nunt jakauwai. Nunikmatai Betel
jegattak numi Encina wakentin ukusajui. Dutika Jacob nund nugkan, “Encinanum

buutbau” adaikauwai.
9 Tuja Jacob Paddn-aram pujau wakettatman Apajui ataktu wantintuk pegkegnum

yumigjauwa nunak, 10 aatus tiuwai:
“Amek Jacopaitme, tujash tuke Jacob tamak
achattame; yamai nagkamsamek ‘Israel’ tutai atatme”, tiuwai.
Nuna tusa Jacopan daajin Apajui yapagtua ataktushkam 1! chichajak:
“Witjai dekas Apajuf ashi senchigtinnuk;
amek kuashat uchigtin atatme,
nuadui ame wegantu aidaush imanisag agtinai.
Nuadui ame wegantu aidau nugka muuntan
yaaktamawag batsamsagtinai.
Tuja ame uchijum wegantunmaya
apu waigkagtin ainawai.
12Wi Abrahaman Isaakjai nugkan susauwaitag nunak amina yamaik amaajai,
untsu ame jakamin amina uchijum wegantu aidaun
susatnaitjai”, tiuwai.



Génesis 35:13 49 Génesis 36:9

13 Aatus Apajui Jacobjai chichas ukuak wakitkimtai, 14 nuwig Jacob kayan juki inantai
apujus aceiten vinojai juki ukatkauwai, juju nugkak Apajuinu atin ati tusa. 1>Nuna dutika
ashimak Jacob nunt nugkan Betel adaikauwai.

Raquel jakamu

16 Jacob Betelnum pujau jiinki Efrata jegattak wegai, Raquel uchin najaima shiig senchi
waitus uchigmakui. 17 Nunik uchigmak ashf jaka tepaun, uchi uchigmitkau chichajak:
“Ishamkaipa, jushakam aishmag uchigmakume”, tau.

18 Tusa tima ashi jaka tepes niina uchiji daajin Ben-oni adayak jakauwai. Dutika
adaikamu aig, apaji dekas Benjamin ati tusa adaikauwai.

19 Aatus Raquelak jakauwai. Nunik jakamtai Efrata jintanum yamai yaakat Belén taji
nuwi ukusajui. 20 Jacob nuwen ukusa pempeenak kaya muuntan juki eketi ukukiuwai.
Nunt kaya eketi ukukmawa nunuwai yamaikish, juwi Raquelak ukusbauwai tutai awa

nund.
21]srael nuwen ukus ukuak jiinki, kumpin jitkbau Eder tawa nuna ukuki weuwai. Nunik

nuwi jeen jegamag pujusui. 22 Nuwi Israel jegaa pujai, Rubén niina apaji awan nuwe
Bilhajai ikagmakui. Nuna dekaa Israel senchi kajekui.

Jacopan uchiji aidau
(1Cr. 2.1-2)
Jacopa uchijig doce aajakui.
23 Leayai akiamuk: Rubén aajakui iwai, nuigtu Simedn, Levi, Jud4, Isacar, Sabulén aatus
aajakui.
24Raquelai akiamuk: José Benjamigjai aajakui.
25 Raquela inake Bilh4 aajakua nuwi akiamuk: Dan, Neftalijai aajakui.
26 Untsu Lea inake Zilp4 aajakua nuwi akiamuk: Gad, Asher aatus aajakui. Juju ainawai
Jacopan uchiji Paddn-aramnum pujusa akigbau aidauk.

Isaac jakamu
27 Nuwi pujau niina apaji Isaakan Mamrenum yaakta daaji Arba tuuta Hebrén tuuta
awagmatia nuwi Abraham yaunchuk pujujakbaunum pujau asamtai, niina wainkatatus
weuwai. 28 Nuwi Isaakak ciento ochenta mijan ejeyi pujus jakauwai. 2° Nunik shiig
muuntuch wajas jakamtai, niina uchiji Esad Jacobjai jukiag ukusajui.

36

Esati uchiji wegantu aidau
(1Cr. 1.34-54)

1Juju aajaku ainawai Esad, Edom tutaya nuna uchiji wegantu aidauk. 2 Esatl jimag
nuwan Canadan nugkanmaya aidaun nuwatkauwai. Jeteke aajakui Ad4, hitita aents
Elén aajakua nuna nawanji, untsu awan nuwe aajakui Oholibama, And nawanji heveo
aents Sibon aajakua nuna tijaji. 3 Nuigtushkam Ismaela nawanjin Nabaiota umayi
Basemat aajakua nuna nuwatkauwai. * Adéd Esaun uchigmatkauwai uchi aishmagkun
Elifazan, untsu Basemat uchigmatkauwai uchi aishmagkun Reuel. > Tuja Oholibama
uchigmatkauwai uchi aishmag aidaun: Jeus, Jaalam, Coré aatus. Juju aajaku ainawai Esati
uchiji nii Canadn pujusmatai akiinkaju aidau.

6 Canaan pujau Esad niina nuwe aidaun, uchiji aidaun, nawanji aidaujai ashi aents
niina jeen batsamin aidaunashkam imatiksag yajuak weuwai tikich nugkanum niina
yachi Jacobjai pujamun ukuki kanak pujustatus. Nuigtushkam niina tagkuji aidaun
asag, nuni nugkanmakek mai pujumainchau aajakui; nuigtushkam nunti nugkanmak

tagku ayugmainchakam atsujakui. 8 Nuniau asamtai, Esati Edom tutaya duka, nugka Seir
tawa nuna mujajin pujustatus weuwai.

% Juju aajaku ainawai Esai wegantu aidau, edomnumia aents aajaku aina nuna apaji.
Ditak nugka Seir tawa nuna mujajin batsamajakajui.

10 Tuja Esau uchiji aajaku aina nuna daaji aidauk juju ainawai: Elifaz Addyai akiidau,
Reuel Basematai akiidau. 1! Tuja Elifazan uchiji aidauk: Teman, Omar, Sef6, Gatam, Que-
naz aatus aajaku ainawai. 12 Elifaz tikichin ikaa nuwen Timnd daagtinun nuwatkauwai.
Dutika nuwi akiauwai makichik uchi aishmagkun dutika adaikauwai Amalec. Juju aajaku
ainawai Esain nuwe Ad4 aajakua nuna uchiji wegantu aidau.

13 Untsu Reuelan uchiji aidauk: Ndhat, Zérah, Shamd, Misa aatus aajaku. Tuja juju aina
juka Esaun nuwe Basemat aajakua nuna uchiji wegantu ainawai.

14 Tuja Esatn tikich nuwe Oholibama Ana nawanji, Sibdgkan tijaji aajakua nuwi uchi
akiinkau aidauk: Jeus, Jaalam, Coré aatus aajakui.

15 Tuja Esaun uchiji aidaunmaya apu aajaku aina duka juju ainawai: Esad uchiji iwai
Elifaza uchiji wegantu aidaunmaya apu aajaku aina duka juju ainawai: Temdan, Omar,
Sefén, Quenaz, 1¢ Coré, Gatam, Amalec aatus. Juju aajaku ainawai Elifaz wegantunum
akiinau aina nuna apuji, Edom nugkanum batsamajaku aina nunt. Juju aina juka ashi
Ad4 wegantu ainawai.

17 Untsu Esaun tikich uchiji Reuel aajakua nuna uchiji apu aidauk: Néhat, Zérah,
Shama, Misa, aatus aajakui. Juju ainawai Reuel wegantunum akiinau aina nuna apuji
Edom nugkanmaya. Juju aina juka ashi Basemat wegantu aajakui.

18 Untsu Esatt nuwe Oholibama And nawanji aajakua nuna uchiji aidaun apujig: Jeus,
Jaalam, Coré aatus aajakui. 1 Esad Edom tutaya nuna uchiji wegantu aidaun apuji aajaku
aina duka juju ainawai.

20 Tuja Seir horeo aents aajakua nuna uchiji aidauk: Lotan, Sobal, Sibén, And, 21 Disdn,
Eser, Dis4n aatus aajakui. Juju aajaku ainawai Sefra uchiji wegantu aidau horeo aents
wegaunum akiinau aina nuna apuji aidau Edom nugkanum batsamsau aina nunt.

22Tuja Lotdnka uchiji aidauk: Hori, Hemamjai aajakui. Untsu Timna aajakui Lotdnkan
umayi.

23 Tuja Sobala uchiji aidauk: Alvdn, Mandhat, Ebal, Sefé, Onam aatus aajakui.

24 Sibégka uchiji aidauk: Aid, And aatus aajakui. Nuni And mujanum niina apaji
Sibégka burrojin kuitamak uwegshunum wekaekama yumi pukuni initkanmaya jiinun
ejeyuwai.

25 And uchijishkam: Disén, nuigtu nawanji Oholibamé aatus aajakui. 26 Disénkan
uchiji aidaushkam: Hemd4n, Esbén, Itrdn, Querdn aatus aajakui. 27 Tuja Esera uchiji
aidaushkam: Bilhdn, Zaavin, Acdn aatus aajakui. 28 Disdnka uchiji aidaushkam: Us,
Arénjai aajakui. 2° Tuja horeo aentsun apuji aidauk: Lotdn, Sobal, Sibén, An4, 30 Disén,
Eser, Disdn aatus aajakui. Juju aajaku ainawai horeo aents aidaun apuji, maki makichik
wegantu aidau Sefr nugkanum batsamsau aina nund.

31 Nund apu aajaku aina nuu, inamajaku ainawai Edom nugkanum, Israel aents”
aidaunmayag eke apu atsau asamtai. 32 Beoran uchiji Bela aajakui Edoma apuji.
Tuja niina yaaktajig Dinhaba aajakui. 33 Bela jakamtai, Jobab Zérah uchiji yaakat
Boshrdnmaya aajakua nunti apu wajas inamjauwai. 34 Untsu Jobab jakamtai, Husam
Teman nugkanmaya aajakua nund apu wajas inamjauwai.

35 Husam jakamtai, Hadad Bedatan uchiji madidgnumia aents aidaun Moabnum
amukua nunt apu wajas inamjauwai. Nigka yaakat Avit tawa nuwiya aajakui. 3¢ Hadad
jakamtai, Samla Masrecdnmaya aajakua nunt apu wajas inamjauwai.

37 Samla jakamtai, Saul yaakat Rehobot tutai namak Eufratesa ijus awa nuwiya apu
wajas inamjauwai.

38 Saul jakamtai, Baal-hanan Acbora uchiji aajakua nund apu wajas inamjauwai.

39 Untsu Baal-handn jakamtai, Hadad yaakat Pau tawa nuwiya apu wajas inamjauwai.
Hadata nuwe aajakui Mehetabel, Matred aajakua nuna nawanji, tuja Mezaapa tijaji.

36:31 “Israel aents” tawa nunak apach chichamnum “israelita” tawa nunuwai. Israel aents tawa duka Jacopan tikich
daaji Israel tawa nunt wegantu ainawai. Yaunchuk “Jacob” daagtin aajakua nuna Apajui yapagtua “Israel” adaikauwai.

40 Tuja Esad wegantu aidau maki makichik daagtin patayi aidaujai juunik ditash
nugkentin batsamsaju aina duka juju ainawai: Timnd, Alvd, Jetet, 4! Oholibam4, El3,
Pindn, 42 Quenaz, Temdan, Mibsar, 43 Magdiel, Iram aatus. Tuja Esadn tikich daajig
Edom aajakui. Juju ainawai Edoman apuji aajaku aidau, maki makichik ditash nugkentin
batsamajaku aina nunisag apumeak inamjau aina nund.

37
1 Jacopak niina apaji Canaan pujujakua nuwi pujusui. 2 Juju agagbauwa juka Jacopan
patayi aidau pachisa augmattsamui.

José niina yachi aidaujai pachisa augmattsamu

Josék diecisiete mijan ajamaitak, niina apaji ikaa nuwe aidau Bilhd Zilpajai aajakua
nuwi niina yachi akiinau aidaujai ijjunas uwijan kuitamajakui. Nuniau asa niina yachi
aidau pegkegchau wajagtai apajin jegajua ujajakui.

3Tuja Israelak Josén ima senchi tikich yachi aidaun nagkaesau anejakui, nii miuntuch
wajas pujayatak akiau asa, José nugkugtinun jaanchin shiig pegkejan najatua susauwai.
4Tujash José yachi aidauk, iina apajig Josén ima senchi aneak iinak imatikas anempainat-
sji tuidau asag, kajejuinak makichkish kumpamainachu.

5 Dutikam pujus José kajanum kajamjauwai. Nunik wagkanuk juni kanagja tusa yachi
aidaun ujakui. Dutika ujakam nuna antukag, nuni senchi kajegkajui. ¢ Dutikainam José
ditan chichajak:

“jAntuktajum, wi kajanum kajamjag nuna ujaktajime! 7 Kajanum ii aidauti ash{
aja ejapeen trigo tsupija jigkaka ijumku batsamaji. Nuniajin wi jigka aepsamua nunt
nantaki tutupit wajasmae; nunikmatai untsu atum jigkamu aidau nantajag nunt midau
wajattaman tentea apakag eme anentuinak tsuntsuma ijuntsagmae”, tau.

8 Tusa ujakam, yachi aidau niina chichajuinak:

“; Amekaitam iina apuji wajasam inajajatnum?” tuidau.

Nuna tusag nuni senchi kajegkajui, wagki nii kajamjamujin imatiksag ujakajam.

9 Dutikam pujus ataktushkam tikichin kajamjauwai, nunik nunashkam yachi aidaun
ujaak:

“Antuktajum tikichnashkam ataktu kajamjajai. Kajanum wainkamjai etsan, nantun,
?uigtu once yayan. Nund aidau mina tententuawag eme anenjusag tsuntsumjutiagmae”,

au.

10 Tusa niina apajin, yachi aidaujai ujakui, tusa uchiji ujaam apaji chichajak:

“;Wajimpaya dusha nunin kajabaush? ;Wika amina dukujai, ashi yatsum aina nunt
aatsan amina tikishmatjan ememattinaitjam?” tiuwai.

11 Nuadui niina yachi aidau senchi kajejuidau. Tujash niina apajig wajuk asag nunash
nuni kajamjae tusa kuashat anentaimu.

Josén niina yachiuchiji aidauk sujukagbau

12 Makichik tsawantai José yachi aidau dita apaji uwigji ayujatnun chijichin egainak
Siquemnum shiyakajui. 13 Nunik shiyakmatai pujusa Israel Josén chichajak:

“Amina yatsum aidau uwijan kuitamainak Siquem batsata nunt wejim diista”, tiuwai.

Tama José ayaak:

“Ayu apawah, ame tame nunak imatiksanuk umiktajai” tiuwai.

14 Timatai Israel: “Ayu wetd, nunika jegaam yatsumesh wajuk batsatainawak nund
diista, nuniakum uwig aidaushkam diista. Dutikam ditash wajintuk chichainawa nunt
minash taam ujatkata”, tiuwai.

Tusa, José Hebrégka pakajin pujaun Israel akupkauwai, dutika akupkam Siquem
wekama, 15> wagaka wainak wekaetatman makichik aents wekagu wainak iniak:

“; Waji egakmea amesh wekaeme?” tiuwai.

Tama José ayaak: 16 “Wika mina yatsug aidaun egajai” tiuwai. Tusa nuna iniak: “Wait
aneasam minash ujatkata tuwi dekaskesh uwijan kuitamkush batsatua”, tau.

17 Tama nunu aents ayaak:



Génesis 37:18 52 Génesis 37:36

“Amina yatsumik juwig atsuinawai, juwi batsatu ukuak shiyakmae, tuja dita
chichainak, Dotagnum weagmi tuidaun antukmajai”, tiuwai.

Tusa tima Joséshkam yachi aidaun egak yaakat Dotagnum jegauwai, nunik nuwi yachi
aidau batsatun wainkauwai. 18 Nuwi jegattak wegaun, yachi aidau wainkag, maami tusag
eke jegatsaig chichaman umigkaju ainawai. 1° Dutika umigkaju asag chichainak:

“iDiisjua au kajamkagtinuwe nund minawai!” tuidau. 20 Nuna tusag: “Kaunatajum
maami, dutika waanum egkea ajapami. Dutika iina apaji jegaji ujakuishkam, ikamia
kuntin yuwae timi. iDutika ajinish nii kajamkagtugbauji aidaush wajuk uminkatig!”
tuidau.

21Tusa tuidaun Rubén antuk ayamjuktajai tusa chichaak:

“Dekas tikima mautak maachmi”, tau. 22Nuna tusa nuigtu chichaak: “Ayatak mautsuk,
juju uwegshunum waa awa juwi egkeatajum, tujash makichkish awattsuk egkeatajum”,
Euwa@. Rubén juna tiuwa nunak niina yachin uwemtikag juki apajin awagkitatau asa

iuwai.

23 Tusa imatu batsatai Joséshkam niina yachi aidau batsatbaunum jegantui, nunit-
taman jaanch nugkuagbaujin awituk jujukiag, 2* achika jukiag waa yumi atsamunum
egkeawajui.

25 Dutika waanum egkea idayinak, yutain yuwinak batsatu, nunik batsatu niimsa-
takama Ismael aents aidau Galaad nugkanmaya camelloji aidaunum kugkuin balsamo
tutain, kugkuin mirra tutai aidaun aatus yajuakag Egipto nugkanum shimuidaun
wainkajui.

26 Nuna wainak Judd niina yachi aidaun chichajak:

“; Waji imana jukittaji iina yachi, maa uuka idaikuish? 27 Dekas ayatak juki Ismael aents
Ehimq au sumakta tusa sujukmi, dutikaku tikima mautak maachmi, iina yachiya jamah”,

iuwai.

Tusa tama tikich yachi aidaushkam duke ati tusag tiajui. 28 Nuadui Madidn aents
waji sujin aidau nagkaemainai, Josén yachi aidau waanmayan jiiki jukiag diitai sujukajui
veinte kuichik plata najanamun juwinak. Dutikawagmatai dita sumak jukiag Egipto
nugkanum ejegawajui.

29 Dutika sujuk awemaju ai, Rubén wakitki taa waanum José egkeamun jegantun di-
ikma atsaun wainkauwai, nunik jdanchjin japiki ichigkui wake besemag dekapeamunum.
30 Nunik wakitki yachi aidaun chichajak:

“iUchik atsawai! ;Yamaish wisha wajukatjaki?” tau.

31 Tusa tutaish pachitsuk idayinak, José jaanchji awitka jujukbaun jukiag, chivo
tsakatan maawag nuna numpejai jdanchin numpeajajui. 32 Nuna dutikawag ditéd apajin
akuptukajui, dutikamun juki ejetuawag chichajuinak:

“Juju wainkaji ame shiig diista, amina uchigmi jdanchjichuashit”, tiajui.

33 Tama Jacob diistakama niina uchiji nugkutaijin wainkauwai, nunik chichaak:

“iEhe juju jdanchia juka mina uchigdauwai!” tiuwai. Tusa chichaak: “jKuntin kajen
pegkegchau aina nunt yuwae imatika shiig ichiajana!” tau.

34 Nuna tusa Jacob niina jaanchjin japiki ichigkui, nunik wake besemag dekapeaku
nugkutain nugkujui. Nunik pujus uchijin aneak kuashat tsawantai tuke buutd pu-
jau. 35Imani pujutai ashi niina uchiji aidau, nawanji aidaujai anentain ichichtuinak
kautuawajui. Tujash nigka dakitau anentaijun ichichtujatnume tusag. Nuniau asa:
“iWika tuke buu buutkawa jakan niijai wainiakun, duwi wake besemag dekapeamugnak
nagkaankattajai!”, tiuwai.

36 Tuja Madidn aents aidauk dita sumaku ainayatak, Egipto nugkanum ejegawag
suntag yaaktan utuawainum tusa kuitamin aidaun apuji faradgka atuwe Potifar aajakua
nuwi sujukajui.

33

Judd Tamarjai pachisa augmattsamu



Génesis 38:1 53 Génesis 38:20

1Tikich tsawantai Juda niina yachin ukuak weuwai makichik aents Hird daagtin yaakat
adulamnumia aajakua nuna jeen pujustatus 2 Nuwi jegaa pujus canadgnumia aents
Sda aajakua nuna nawanjin wainak nujai nuwenauwai. Nunik pujusa, 3 ejapmitkakui,
dutikam pujus tsawanji jegajim aishmagkun uchigmakui. Nunikmatai Judd uchiji daajin
Er adaikauwai.

4 Nuna uchigmak pujus ataktu ejapjuk uchigmakmatai nunak Ondn adaikauwai.
5 Nuigtushkam ataktu ejapjuk uchigmak nuna untsu Seld adaikauwai. Nunak Juddk
yaakat Quezib pujai uchigmakui.

6 Nuwi pujus Judd niina uchiji iwai Er aajakua nuna nuwa Tamar daagtinjai nuweauwai.
7 Tujash Era pujutjig Apajuf emtinig shiig pegkegchau aajakui, nuniau asamtai, Apajui
niina pujutjinak jujukiuwai. 8 Dutika jujukim jakamtai Jud4d Ondgkan chichajak:

“Ame yatsumin nuwe wajemea au jukim, yatsum uchi akiitsuk jaka nuna uchi
akiintuata, dutikam aminiya niina uchiji wegantu aidaush yujakti”,* tiuwai.

9 Tujash Ondgkak nii uchi akiamua duka niinuchu agtinun dekau asa, yachi nuwe
wajejai tsaniakush ejapmitkakaig tusa kuitamamajakui. Nunak nii akiamunmaya yachi
uchiji wegantu aidau yujakai tusa dakitak nunfjakui. 1© Nunittaman Apajuf wainak shiig
pegkegchau diisui, dutikau asa niinashkam dutiksag wamak pujutin jujukiuwai.

1 Dutikam jakamtai, Juda niina uchiji nuwe Tamar aajakua nuna chichajak:

“Yamaik wajemeaume, junismek amina apa jeen weme pujusta, mina uchig Seld
tsakagti”, tiuwai. Tusa tima Tamarshakam niina apaji jeen wee pujusui. Nunak Judd
anentaimas tikich yachi aidau jakaja nunik jusha jakachaintash, tau asa tiuwai.

12 Tuja kuashat tsawan nagkaemakiu ai, Judd nuwe Sda nawanji aajakua nund
jakauwai. Nunik nuwe jakamtai wake besemag pujamun sakapag niina kumpaji Hird adu-

lam aents uyuuntsam yaakat Timnatnum niina uwigji ujen tsupijuinak batsatbaunum
weuwai.
13 Tuja Tamarchakam niina aishi aajakua nuna apaji yaakat Timnatnum niina uwigji

ujen tsupijak wee tabaun dekauwai. 14 Nunik dekaa waje nugkutai nugkuagbaujin
awimak ukuak, waitkainum tusa jdanchin juki dukumak yapin ejak, jinta Timnat
wetainum ayaumas yaakat Enaim awa nuna waitaijin ekemsauwai. Nunak Seld tsakaju
aigkiap awi nemakta tusagkesh tujutchae tusa nunikui.

15 Nunik ekemtatman Judd wainak, yapiin dukuka eketu asamtai, juka nuwak wainka
takatai aina nuwapi tiuwai. 1¢ Nuadui niina uchiji nuwe aajakua nuwapi tachau asa
jegantun chichajak:

“;Minash wi amijai aankatjai taish ayu tujutmainchaukaitam?” tiuwai.

Tusa tama nii ayaak: “;Tujash ame mina dutijakmesh waji minash sujustatme?”
tiuwai.

17 Tusa tama Juda ayaak:

“Makichik chivo tsakatan awetitjame”, tau.

Tama nuwa ayaak: “Ayu, dekas takumek makichik waji ukugtukta, ame nunt chivo
tsakat awetujiamin nuna juwakun awagtuktagme”, tau.

18 Tusa tama Judd iniak:

“; Tujash wajina ukugtukti tusamea wakegame?” tau. Tama nuwa ayaak:

“Ame patakumtaijum, nugkutaijum, nuigtu numi amina ushujutaigmia nunt aatsa
ukugtukta”, tiuwai.

Tama Judd ayu tusa ashi susa nuadui niijai tsanigkui, dutikam Juda uchijin ejapjukui.
19 Nunik Tamar wakitki jeen jegaa, jdanch dukumakbaujin juki ukuak, wajemea nugku-
tain nugkug pujusui.

20 Nunik pujai Juda niina kumpaji adulam aentsun chichajak:

“Ame makichik chivo tsakatan amasmatai jukim nuwa ejetuam suwakum, mina wajig
aidaun susan ukukmayag nunt segam itagtuata”, tusa awemauwai. Tusa tima niina

38:8 Judio aents aidaunmak yachi jakamtaig, nuna nuwen tikich yachi juki uchi akiamua duka jakauwa nudau uchik
aajakul.

kumpaji nuwan jegajua susatakama wainkachui. 2! Dutika wainkacha nuwiya aents

aidaun iniak:
“; Tuwi pujawa nuwa wainka takatai Enaimnumia jintd ayaumas pujuma dusha?” tau.

Tama dita afnak:
“Juwig nuwa wainka takataig makichkish shiig atsawai”, tiajui.

22 Tusa tima Judd pujamunum wakitki jegaa chichajak:

“Nuwanak shiig wainkachmajai, awiya aents aidaushkam juwig nuwa wainka takataig
shiig atsuwe tujutiagmae”, tau.

23 Tusa ujaam Juda ayaak:

“Nunt waji aidauk niini juwakti, tikima shiig dushikiam aig; wika chivo tsakatan amas-
tajai tibaugnak awetijai, tujash amesh wainkachu asam susachume”, tusa idaisauwai.

24 Nunik idayas pujus kampatum nantu nagkaemai, Juddn kautuawag chichaman
ujainak:

“Tamar amina uchigmi nuwe aajakua duka wainak aentsjai takama wekaekama
ejapjuke”, tiajui.

Tusa tama Juda senchi untsumak chichaak:

“iNuwak jiiki jukijum apeatajum!” tiuwai.

25 Tusa timatai jegaji juwam, niina aishi aajaku apajin chichaman akuptak: “wika juju
wajiin takakag judaun ejapjukjai. ; Amesh juju diisiah, jusha patakumtai, nugkutai, numi
ushujutain wi takakag jusha yanawaita?” tiuwai.

26 Nuna dekaa nuigtu niina wajijin wainak wajaka Juda chichaak:

“Niig dekas shiig anentaimui, midauwai utugchata duka, wagki wi mina uchig Sel4jai
nuweachbau asa junak jutijuae”, tusa ayatak idaisauwai.

Nuadui ataktu awagkig nuwanak makichkish wejichui.

27 Duwi pujus Tamar uchigmati jegamtai, jimag uchi aishmagkun uchigmakui.
28 Dutika uchigmam makichik uchi uwejen eemtika jitkiuwai. Dutikamtai uchi uchig-
mitkau uwegnum hilo kapantun tsujig juki jigkauwai. Dutika chichaak: “Juju dekatkauk
akiinae”, tiuwai. 2° Tujash nund uchik niyd akiinachui ayatak kuntujin awagkiuwai,
nuniai niina yachi tikich eemak akiinauwai. Nunikmatai uchi uchigmitkau chichaak:
“;Amesh wajuk eteemamea jiinkiume?” taku nuna daajin Fares’ adaikauwai. 3° Nunt

akiinamtai uchi uwegnum jigkamushkam akiinauwai. Nunikmatai nunak zérah*
adaikauwai.

39

José apu Potifara nuwejai pachisa augmattsamu

1Josén Ismael aents aidau sumakag Egipto nugkanum ejegawajui, dutikawagmatai
nuwiya aents Potifar daagtin sumakui. Potifarak suntag yaakta utuawainum tusa kuita-
min aidaun apuji, faradgkan atuwe aajakui. 2 Tujash Josénak Tuke Pujuu kuitamajakui.
Dutikamu asa nii egiptunmaya aentsu jeen pujus takasua duwik pegkeg pujusui. 3Nuadui
niina apujishkam anentaimas, Tuke Pujuuwap junak dekas yayawa dutikamu asampap
takat susamash shiig umika emawa tiuwai. 4 Nuadui Josék apu shiig anentam asauwai,
duwi Josénak ame dekas mina jegajuiya aina nunt kuitamin ata tusa ashi niina wajiji
aidaunak susa idaisauwai. > Apu Potifar ash{ niinu aidaunak Josén ame yamaik diista
tusa susamunum nagkamas, Tuke Pujuu Potifaran pegkegnum yaigkui, dutikak niina
jenianash, ajajinianashkam aikasag kuashat ikauntukui. ¢ Imatikamu asa, Potifarak shiig
kajitus, Josénak ashi niinu aidaunak idaitusui. Dutikau asa niig ayatak yuwatnujinak
anentaimtujakui.

Josék shiig iwajamu, yantsaptin wajakin aajakui. 7 Iman asamtai, tikich tsawantai apu
Potifaran nuwe Josén senchi wakejukui, nunik makichik tsawantai chichajak:

“ilijai kanagmi!”, tiuwai.

T 38:20 “Fares” tawa duka hebreo chichamnumak “eteema jiinkiu” taku tawai. F 38:30 “Zérah” tawa nunak hebreo
chichamnumak “winchamtin” taku tawai.

8 Tujash Josék dakitau asa niina chichajak:

“Amesh anentaimsata, mina apug shiig kajitjus ash{ niina jenia aidaunak mina
idaitugsau asa, nigka makichkish puyatjutsuk shiig aneas pujawai. 9 Tuja juju jega
juwig tikich aents mina nagkaetasuk atsawai; makichik wajigkesh wi takamainchauk
atsawai, ima ameketme wi atimainchauk, wagki niina nuwe asam. Nunin aish, jwisha
wajukeaknuk amejai kanaknush Apajui emtinish pegkegchaunash takastaja?” tiuwai.

10 Tusa tamashkam nuwak Josénak antugtsuk kashi kashinig iijai kanagmi tusa
waitkau. Imatjamashkam Josék nuwa chichamenak antugkachui.

11 Tujash makichik tsawantai José niina takatji aidaun umiktatus jegaa wayauwai.
Nunik wayaun makichik aentskesh nuwig atsau asamtai, 12 nuwa Josén jaanchjin achika
emetua chichajak:

“ilijai kanagmi!” tau. Tujash Josék dakitau asa tupikaki jiinak, niina jaanchjin awimak
ukukiuwai.

13 Dutika jdanchin awimak ukukmatai, nuwashkam nunu jdanchin juki wajan, 14 nund
jeganum tikich inak aidau batsatun untsuka ikaunman chichajak:

“iDiistajum atumesh, mina aishug hebreo aentsun juwi itagtamama nund, iina
dushiktamak mina jutijawai! Juwi tajutua iijai kanagmi tujutkui, wi dakitakun senchi
untsumajai. 1> Tusa imatai jtupikak jaanchjin awimak ukuak jiinki wemae!” tau.

16 Tusa ashi etsejuk idayak, José jdanchjin juki ukus pujai niina aishi, José apuji
aajakua nund tauwai. 17 Nunikmatai nii tikich aentsun ujaak chichakbaujinak, imatiksag
aishinashkam ujaak:

“Ame hebreo aents™ inagtajai tusam itamum nund mina kanutaijui wainjua waitk-
agsae. 18 Tujash wi senchi jiika untsumai, tupikaki jiinak niina jdanchjin awimak juwi
ukukmae.

19Juna aatus amina inakem waitkagsae”, tau. Tusa ujakam José apujishkam niina nuwe
chichaak aatus waitkagsae tabaun dekaa senchi kajekui. 20 Nunik kajeka Josén achik juki
aents achika chimpitainum apu inake aidau achikam chimpijunum egkeauwai.

21 Dutika egkeawagmataishkam Tuke Pujuu Josénak tuke kuitamu, nuadui achijatka
chimpitai kuitamnun apujishkam niinak shiig anenjauwai. 22 Dutikak aents achika
chimpitainak, ashi aents achikam chimpijujai Josén ame ashf kuitamkata tusa idaitusui.
Dutikamu asa nuwi chimpimas takajaku aina nunak José diijakui. 23 Aents achika
chimpitain apujig Josén ashi idaitusu asa, nigka nunak puyatjujakchauwai. Wagki
Josénak Tuke Pujuu kuitamajakui. Nuadui niina takatjig shiig pegkeg aajakui.

40

José jimag aents kajamkagtugbaun ujakbau

1José achikam pujai, faradén uwagtinun vinon shikika su aidaun apuji, pagka najanin
aidaun apujijai faradgka chichamen betek umigkachajui. 2 Nunikagmatai faraén uwagt-
inun shikika suu aidaun apujin, pagka najanin aidaun apujijai mai kajejuk, 3 achika apu
Potifara jeen aents achika chimpitainum, José achikam egketunum, nuwi ditanashkam
chimpiauwai. 4Tuja aents achika chimpitain apuji Josén chichajak: “Apu faradgkan inake
aidaun achika egkeag juju ame ashi diista”, tusa niina idaitusui. Dutikamu asag kuashat
tsawan nuwi pujusajui.

5 Nuwi pujusag, faradgkan umutain shikika suu aidaun apuji, pagka najanin aidaun
apujijai mai kajamjajui maki makichik dita wajukawagtinuk ayanme nuna. ¢ Nunik
kajamag tsawajag batsatai, José kashikmas weji dilkkma wake besek pekajun wainkauwai.

7 Dutika wainak ditan iniak:
“; Wagka wake besekjumesh pekagjume?” tau.

8 Tusa tama dita afnak:
“Kajamkagtugji, nunika wajukatnuk aannush kajamjaji, yaki ujapakainta tusa anen-

taimku pekagji”, tuidau.

39:17 “Hebreo aents” tawa nunak, hebreo chichaman chichau asagmatai timauwai.

Tiagtai José ayaak:

“;Dekas Apajuichukai atum aan kajamjaujum nuna ujapamainuk? Wajuk atum
kajamjaugme duka mina ujatkatajum”, tiuwai.

9 Tusa tima apu uwagtinun shikika suu aidaun apuji, nii kajamjamun ujaak:

“Wi kajanum makichik uva numiji uva numiji tsapai wajaun wainkamjai. 10 Tuja
nuna kanaweg kampatum ajime. Nunt kanawe aina nuwi jeeka yagkujime, nuniak niina
yagkujiya duke neje najanea tsamame. 1! Nuniai wi faradgka umutaijin takusa wajasan
uvan juukan apu shikika sutainum nuna ijujan jukin wiki apu faradégkan sumajai”, tusa
ujakui.

12 Tusa ujakam José chichajak:

“Ame kajanum kampatum kanawe wainkaum duka, kampatum tsawan atina nunt
kajamjaume. 13 Tuja kampatum tsawan asa, apu faraén atumin itugchatjumin diigtam-
sattawai, nunik aminak ame takataigminig ataktu awaintamattawai, dutijamamtai ame
yaunchuk apu faradn niina umutaiji umigkam suyum dutiksamek sutatme. 14 Tuja wi
tajam nunu betek uminkamtaig, minash wait aneasam anenjata kajimatkim idaitutsuk,
nuniakum mina pachittsamesh faradn ujakta minash jiigkiti. 1> Wika hebreo aentsuitjai
nuniaig minak kasamjukag imajui itajuawagmayi, dutijuawagmatai pujai, makichik
pegkegchaunakesh takamsachu aig, juwi egketuawagmatai pujajai”, tiuwai.

16 Nuna aatus José tikichin betek ujakmatai, pagkan najannun apujishkam Josén nii
kajamjamujin ujaak:

“Wishakam kajanum kampatum chagkin yaignum pag puju aidau aimkamun yajuakan
mina buukeajui ekenjamjai. 17 Nunu chagkin kampatum mina buukjui ekenbauwa
nuwiya pag shiig pegkeg yumimitu najankamu faraégdau chimpijun chigki aidau kaunak
yuwagmae”, tusa ujakui.

18 Tusa ujakam José ayaak:

“Ame kajanum kampatum chagkin yaijuch aidaun mina buukeajui ekenjai tame duka,
kampatum tsawan atina nund kajamjaume. 19 Kampatum tsawan asa faraén amina
itugchatjumin diigtamsattawai, nunik jiigmaki numi muunnum aminak jigka detama
buukmin tsupigtamak mantamattawai, dutijamamtai amina iyashminak chigki aidau
yuwawagtatui”, tiuwai.

20 Tusa ujakajam batsamas kampatum tsawantan ejegainai, faradén nii akiinamuji
tsawan tsawagmatai, ipaama yutain umika yuwinak batsamas, ashi nii ipaamu aidau
emtin makichik aentsun awemauwai nii uwagtinun shikika suu aidaun apuji, pagka
najanin aidaun apujijai, achikam chimpija nunt jitkjum utitajum tusa. Tusa akupkam
jegajua jiiki juki itajuauwai. 21 Dutika itajuam nii uwagtinun shikika su aidaun apujinak
ataktu yaunchuk takajakbaujinig awayauwai. Dutikam niig faradgka shikijuk suwak
wekagu. 22 Untsu pagka najanin aidaun apujinak suwenum jigkajum numinum nenajum
maatajum tusa tiuwai. Tusa timatai dutiksag maawajui, José tibaunak imatiksag.

23 Tujash umutain shikika apun su aidaun apujig José akatjamunak kajimatki pachitsuk
idaisauwai.

4]

Faraén kajamkagtugbaun José ujakbau

1Faradgka umutain shikijuk su aidaun apuji achikam pujaun jiikiajua duwi nagkamas
jimag mijan wegai, makichik tsawantai, faraén niishkam kajanum namak Nilonum
uwet wajamujin kajamjauwai. 2Nunt namakia siete baka duwejam pegkeg aidau jiinag
chijichi namaka tugkitkenian yuwinak ijunun kajamjauwai. 3 Nuniai tikich siete baka
aidau watsaku pegkegchau tsumain aidau jiinag, tikich baka duwejam aidau chijichin
yuwinak ijunbaunum jegantatak nuna ukujin namaka tugkitken ijuntsauwai. 4 Tuja nund
siete baka watsaku pegkegchau tsumain aidau, tikich siete baka duwejam pegkeg aidau
ijjuntatman shiig wamak yuwa amukajui.

Nund nunidaun faradn wainak shintajui. 5 Nunik shintaag tepau ataktu kanukma
tikichin kajamjauwai: Untsu duwi wainkauwai trigo makichik numitak sieteya imajin
nejen nejeka mantamas wakemain wajas wajattaman. © Tuja nuna ukujin tikich trigo
sieteya imajin nejentin tujash dase umputai asa neje tsejegkush kagaku aidau jiiniajui.
7 Nunik dasen umputai asa kagaku tsejegkush aidau, tikich trigo pegkeg siete nejen
mantamas wajaun wamkes yuwa amukui. Dutiktatman dii pujau shintaag, kajanmap
junikja tiuwai.

8 Nunik nuna kajanum wainak puyatuk ane anentaimkawa tsawag kashikmas, Egipto
nugkanmaya anentaimas dekamin aidaun yacha aidaujai untsuka ash{ ikaunmauwai.
Nunik kaunamtai faraén nii kajamjamujin ditan ashi ujakui, tujash makichkish nunt
nuniktin aan kanajume tusag ujakchaju ainawai. ® Dutika tujinkagmatai apu uwagtinun
umijuk su aina nuna apuji, faradgkan chichajak:

“Yamai wi umikchamujun adeajag nuna ujaktajame. 1© Ame apuh, kajekam pagkan
najannun apuji wijai achigkam apu Potifara jeen aents achika chimpitainum mai
egkejatuawamin pujusa, ! kanamunum pagka najanin aidaun apuji kajamkagtujabi,
nuniai wishakam antsanuk nunu kashia duwik kajamkagtujamiajai, nund jimag kajamk-
agtugbauwa duka maki makichik nagkaemaktinji ajuyi. 12 Nunika kajamja, yaki ujapaka
tusa pujajin nuwi makichik datsauch hebreo aents, aents achika chimpitain kuitamin
aidaun apuji inaku waitkatai aajakua nunt achikam pujau waipakmatai, nii ujakabiaji.
Dutika ajin wajukatnuk dusha aan kajamjabiaji nuna nii betek ujapakabi. 13 Tuja nii
tujabauk imanisag uminkabi, duwi wika ataktu mina takatug aajakunmak wayamiajai.
Untsu tikichnak suwenum jigka nend maawagmayi”, tusa ujakui.

14 Tusa ujakam faradn chichaak:

“José utitajum” tusa awemauwai. Dutikam jegajua José achikam egketun wamkesag ji-
ikiag awajajui. Dutikawag jdanch pegkejan yapagmamamtai jukiag faradgkai ejegawajui.
15 Dutika ejegawagmatai faradn chichajak:

“Wi kajamkagtujan, wajukatnunak juni kajamkagtugja tusan ashi inimsajai, tujash
makichkish ujatuinatsui. Nunika pujai amina au kajanmayan shiig etsegmayi tuja-
mainakui untsukjame”, tiuwai.

16 Tusa tama José ayaak:

“Apuh, wika wikik tumaitsujai, jApajui minai pujau asa nii dekaskea nuna ujapakti!”
tiuwai.

17 Tusa tima faradn nii kajamjamujin Josén ujaak:

“Kajanum namak Nilonum uwet wajamjai, 18 nuniai nuni namakia siete baka dekas
pegkeg duwejam aidau jiinag namaka tugkitkenia chijichi ayaun yuwinak ijunun wain-
majai. 19 Nuniai tikich siete baka tsumain watsaku aidau jiinag, nunt baka duwejam
ijjunbaunum nuna ukujin ijuntsame. Wika yaunchkesh makichkish ashi Egipto nugka
juwiyanak baka watsaju ibau tsumainnak wainkachuitjai! 20 Nunt siete baka tsumain
watsaku aidau, baka duwejam pegkeg aidaun wamkesag ashi yuwawag amukagmae.
21 Dutika yuwawajash yuwachua nunik yama jiinainak tsumain watsaku aajakbaunak
nunisag ijuniagmae.

Nuna wainkan paantapi tukaman shintagmajai. 22 Untsu ataktu kanukman tikichin
kajamkun, wainkamjai makichik trigonmayag sieteya imajin nejek nejen mantamas
wakejumain wajas wajaun. 23 Untsu tikich nuna ukuujin dushakam sieteya imajin
nejekuwe, tujash dasen umputai asa neje tsejegkush kagaku aidau jiinag asagmae.
24 Nunu kagaku aidau tikich dekas pegkeg nejen mantamas wajaun wamkes yuwa
amukagmae. Nuna pachisan dekamin aidaun ashi ujakmajai, tujash makichkish nuna
nuniktin aan kajamjaume tusag ujatkachaje”, tau.

25 Tusa ujaam José faradgkan ayaak:

“Apuh, ame jimag kajanum kajamjaum duka makichkia duke. Nunak Apajuf nii du-
tikatnujin aminak iwaintugmake. 26 Siete baka pegkeg duwejam aidau kajamjaum duka
siete mijan atin kajamjaume, tuja siete trigo pegkeg kajamjaum dushakam nunisagke.

27 Tuja siete baka watsaku tsumain aidau baka duwejam aidau ukujin jiinag ijuntsau
wainkaum dushakam siete mijan atin kajamjaume. Tuja makichik trigonmaya sieteya
imajin nejentin tujash dasen umputai asa neje kagaku aidau wainkaum dushakam siete
mijana nunuwai. Juwai siete mijanai nujan tepeatta nunu.

28 Tuja wi amina tijam nunak betek Apajuf nii dutikatnujin amina iwaintugmake.
29 Siete mijanai ashi Egipto nugka juwig kuashat ajakma juwamu atatui. 30 Untsu nunt
mijan nagkaemaig, nuigtushkam siete mijana imajin nujan tepeattawai. Nunikmatai
nujantai senchi waitiamu atatui. Nuniau asamtai, ashi Egipto nugkanum tajimat
batsamajaku aidaush senchi waitiagtatui, wagki ashi nugkanum yumain atsau asamtai.
31Imanik shiig senchi yapajut tepeau asamtai, yaunchuk ajakma yuujakbauwa duka shiig
atsuttawai. 32Mina apujuh, ame mai numamtinuk kajamjaum nunak Apajui nii umiktata
nuna dekas aik iwaintugmake. jDuka imanisag shiig wamak uminkattawai!

33 Nund nuniktin asamtai, mina apujuh, ame aents yacha shiig anentaimkau diisam
etegkam Egipto nugka juwi apusata nuna diistin. 34 Nuadui mina apujuh, ame juju
aatsa umikta: Adaijata nugka apuji aidau, dutikam dita ashi Egipto nugkanum yujasag
ajak juukbaunmayan cinco saco aimkamu ataik makichik, tuja dieznumian jimajan aatus
yaju yajumainakua, jeganum utuaktinme siete mijana duwi. 3> Trigo senchi nejet mijan
atata nuadui juukag ashi yaakat aina nuwi ijumjatnume. Duka amina chichamjuminig
kuitamkamu ati, yapajut tepeamtaish nuwiya juki aents aidau ayugnatin asamtai.
36 Aatus trigo ijjumjamu asamtai, Egipto nugkanum siete mijadai yapajut tepeamtaish
nuwiya juki, juju nugka juwiya aents aidau ayugnati nujantai jinawainum”, tiuwai.

José Egipto nugkanum apu wajasa inamjamu

37 Tusa José timatai, faradn niina inake aidaujai nuna antukag shiig wakejukajui.
38 Nunik faradn niina inake aidaun chichajak:

“;Juju aentsun Apajuin Wakani aja imajush tikich aentsush igkumainkait?” tiuwai.
39 Tusa Josén chichajak:

“Amina Apajui yaimpasmatai yachaitam imanuk tikich aentsuk juwig shiig atsuinawai.
40 Ame wi pujusa inamtaijui pujusa inamjata, nuniamin ashi mina aentsug aidauk ame
tabaun umigtamkatnume. Untsu ima wiki apu ekemtaijin eketu asan amina wagagkau
atatjai”, tiuwai. 41 Nuna tusa: “iNijah, wi amina juju nugka Egiptua juna apuji ati tusan
adaijame!” tiuwai.

42 Nuna tusa apu faradn niina patakumtaijin juki Josén patakuauwai. Dutika patakua
chichaak: “{Jdanch shiig pegkeg lino najanamu jukijum apegatajum!” tima dutiksag
apegawajui. Dutikak nugkutai oro najanamunashkam anujajui. 43 Dutikawagmatai niina
tikich carrojin ekeniuwai, dutika ekeni aents aidaun chichajak: “José eme anentakjum
tikishmaja pujusjum senchi untsumkajum: ‘{Yamaik iina apujig juwail!” titajum”, tiuwai.
Tusa tiajam ashi aents aidauk tikishmag pujusag untsumaidau. Aatus faraén Josénak apu
adaikauwai, dutikam nii Egipto nugkanum inamjauwai. 44 Tuja duwi pujus faradén Josén
chichajak:

“Witjai dekas apu faraén chichame antugtainuk, tujash yamaik ashi Egipto nugkan-
maya aidauk amina chichamjumin antugtamiagtatui, makichik aentskesh intimjut-
pakchagtatui”, tiuwai.

45 Tusa faradn José daajin yapagtua amek yamaik Safenat-panéah ata tusa adaikauwai.
Dutika sacerdote Potifera yaakat On tawa nuwiya aajakua nuna nawanji Asenat aajakua
nujai nuweauwai. Dutikam nuadui José ashi Egipto nugkanum wekagas inamjauwai.

46 Josén jukiag faradn pujamunum ejegawaju aina nunak treinta mijanji ajai dutikau
ainawai. Dutika apu adaikam faradn pujamunum pujau jiinki, Egipto nugkanum yaakat
aidaun diyak weuwai. 47 Tuja siete mijanai ajak aidauk shiig kuashat nejeauwai,
48 jmaniku asamtai, José ashi nugkanum trigo juukbau aidaun siete mijanai yaju
yajumkawa maki makichik yaakat aidaunum ijumjauwai. 4 Josék trigonak nayantsa
kamatkajijai betek ijumjauwai. Imatikamu asa dekapamainchau asamtai dekapachui.

50 Tuja eke yapajut nagkamnatsaig José jimag uchin niina nuwe Asenatai akiauwai.
51'Yama nagkamchaku akiamujinak Manasés adaikauwai “wi waitiamugnak Apajuf ashi
mina pataag aidaujai sakapitkajuae” taku tuu adaikauwai. 52 Untsu tikich uchiji ekeun
Efrain adaikauwai. Nunak “juju nugka juwi pujusan waittsawaitag nund nugkanmak
pujaig, Apajui minak jimag uchin sujuse” taku tuu adaikauwai.

53 Tuja siete mijanai Egipto nugkanum ajak aidau kuashat nejek nagkaemakiu ai,
54 nuigtu siete mijanai nujan tepeattawai tusa José tibaunak imanisag uminkauwai.
Nuadui ashi nugka aidaunmak nujan tepeauwai, untsu Egipto nugkanmak yumainuk
aajakui. 5> Tuja egiptunmaya aents aidaushkam dita yumainjin amukag faradgkan
jegajiag yutain segaidau, dutikam ditan chichajak: “Joséyai wetajum, nunikjum nii
wajinjutpatig duke umiktajum”, tiuwai.

56 Ashi nugkanum yapajut tepeau asamtai, aents aidauk senchi waituidau, imaniagtai
José trigo ijumjamun ashi ujainiuwai egiptunmaya aidau sumaktinme tusa, yapajut
aan senchi tepea wegau asamtai. >7 Tuja ashi tikich nugkanmaya aents aidaush
José trigo ijumjamu sumakmi tusag Egipto nugkanum shimujakui, wagki ashi tikich
nugkanmakesh yutaig shiig atsau asamtai.

42

José yachi aidau yutain sumakagtatus Egipto nugkanum shiyakagbau

1Egipto nugkanum trigo ayawai tabaun Jacob dekaa, niina uchiji aidaun chichajak:

“;Atumesh wajukeakjumea pempeentunikjumesh ayatkesh niinish batsatjume?
2 Mina yamai ujatkaje Egipto nugkanum trigo kuashat ayawai tusa. Aan batsamtsuk
atumesh wejum trigo sumakjum utitajum, dutikawagmin nund, iish yuwami tikima
nujantai jinawaig”, tiuwai.

3 Tusa tima Josén yachi diez aajaku aina nund Egipto nugkanum trigon sumakagtatus
shiyakajui. 4 Nunik shimiagtaish Jacopak Benjamin José yachi aajakua nunak akup-
kachui, wagki jusha José megkaekauwa antsag megkaekai tau asa. ° Tuja ashi Canadg
nugkanmag nujan tepeau asamtai, Israela uchiji aidauk tikich aents aidaujai ijunag
Egipto nugkanum trigon sumakagtatus shiyakajui.

¢ Josék Egipto nugka apuji aajakui, nuniau asa aents tikich nugkanmaya trigon
sumaktatus kauntaik nii sujujakui. Nuna sujak pujai, niina yachi aidaushkam jegawajui,
nunikag José emtin tikishmajag nijayin nugka antig pujusajui. 7 Nuniagtai José ditkma
niina yachi aidaun wainkauwai, dutika wainkayatak dekachu utugmaina numamtuk
senchi chichajuk:

“; Atumesh tuwiyatigmea minagme?” tiuwai.

Tusa tama dita ainak:

“lik canadgnumiati trigo sumaktasa mininaji”, tiajui. 8 Tuja Josék niina yachi aidaunak
shiig wainkauwai, untsu ditak juka mina yatsujuapita tichajui.

 Nuadui José niina yachi aidau emematam atinun kajamjamun adeajui, nunik
chichajak:

“Atumek dekamin ainagme, nunin asajum wajuk utuaik jetemainaita tusajum, deka-
matasa yujagme”, tiuwai.

10 Tama dita ainak:

“iAtsa apuh! Ii amina inakem aidautik duka nuniatsji, ayatak trigo sumaktasa yujaji”,
tiajui. 11 Tusag: “Ash{ii ainag jutiik makichik aishmagkuk akiamu ainaji. lik aents pegkeg
ainaji, tuja dekamati tusa awemataigkesh ainatsji”, tuidau.

12 Tiagtai José chichajak: “Atsa, wainkajum tajume, atumek wajuk utuaik jetemainaita
tusajum dekamatasa yujagme”, tiuwai.

13 Tusa tama dita aimainak:

“Jutii amina inakem aidautinak, iina apajig doce akimpakui, tuja itk Canaan nugkanum
batsamin ainaji. Tuja makichik iina yachi ekeu iina apajijai juwakmae, untsu tikich iina
yachi aajakua duka atsawai, jakauwai”, tuidau.

14 Nuna aatus tiagtai José ataktu ditan chichajak:

“iNijah, juwi tajime! Atumek dekas dekamin ainagme, 15> tuja yamai dekap-
satjime atumesh dekaskeash chichajum: Junak faradgka daajin atum umiktinun tajime.
Atum chichaakjum, yatsug ekeu pujawai tajum nund tatsaigkik juwi pujajum duka
shiyakchattagme. 16 Yamai atum ainajum anuiya makichik akupkatajum, yatsum ekeun
utiti. Untsu tikich aidautigmek juwi achinkajum batsamsattajume, nuni dekajuatta-
jime atumesh dekaskeash chichajum nunak. Untsu nunt dekaskechuitkuig, dekamin
aidauwap tuu yujawa titatjime. {Junak dekas faradgka daajin tajai!” tau.

17Nuna tusa aents achika chimpitainum chimpia kampatum tsawan batsasui. 18 Dutika
nund kampatum tsawan nagkaemai ditan chichajak:

“Wika Apajuinak ishamajai, nuadui atumesh wi tajim nund betek umiktajum,
nunikagmin wishakam tsagkujan mautsuk idaisattajime. 1° Atum dekas aents pegkeg
ainakjumek, makichik atumi yatsum juwi ukuktajum, untsu tikich aidautigmek trigo
jukijum wetajum atumi patayi aidau yuwatnume. 20 Nunikjum atumi yatsum ekeu
pujawai tajum nund itagtuatajum, dutikawagmin dekaskeash chichajum nund dekaami.
Untsu nund dekaskechuitkuig atumek mantamnattagme”, tiuwai.

Tusa tama ditashkam ayu duke ati tiajui. 2! Nuna tusag ditdk pempeentunikiag
chichagdayinak:

“Juka iik iina yachi sujukuitag nuadui jutikam aji. lina yachi buutak, wait anenjug-
tajum tusa imatjutpakuish, antugtsuk sujukuitag nuadui juju utugchata juka igkuaji”,
tuidau. 22 Tiagtai Rubén ditan chichajak:

“Wika juna aneasan uchi maawaigpajum tusa tamaitkujum, minash antugtukchau
?yugme; yamai nii maamunum jutika waitkam ainaji, nund umiaku aatsa dekapjagmi”,

fuwai.

23 Nuna tusa chichainakush Josék ii chichamunak antawapi tuinachu, wagki nii
chichamunak tikich aents etsegtuidau asamtai.

24 Aatus dita chichainamun antuk, Josék tikich yantamnum wee buutiuwai. Nunik
ataktu wakitki niina yachi batsatbaunum jeganta dita wainbaunum Simedgkan etegka
juki egkeatajum tima egkea emetuauwai. 25 Nuna dutika José niina aentsji aidaun
inajui: “Tikich aina auk dit4 costaljin trigo aimjugtajum, dutikakjum dita kuichkijishkam
jukijum awagtukjum, dita trigo chimpia juwamujin egketuatajum. Tuja jintd wenak
yuwawagtinchakam dutiksagmek susatajum”, tiuwai. Tusa inajam imatiksag umikajui.

26 Dutika umigkam dita burrojin trigo aimjamun patag jukiag shiyakajui. 27 Nunik
we wenakua dita kajigtinnum jegantag, makichik burrojin ayujatatus costaljin atia
diikma wainkauwai trigo sumaku kuichik akikmakbauk imanisag awantak egkemtatman.
28 Dutika wainak, yachi aidaun chichajak:

“iAntuktajum, wi kuichkin akikmakmag nunak awagtugkine! Nijah mina costaljui
egketanal” tau.

Tutai ashi wainkag senchi puyatuk kujainak pempeentunikiag tudayinak:

“;Wagka Apajuish junash jutijamae?” tuidau.

29 Nuna tusag we wenakua ditd apaji Canadn pujamunum jegawajui. Nunikag dita
wekaesa wainkamujinak ashf{ ujakajui, nuna ujakag nuadui apajin chichajuinak:

30 “Apu Egipto nugkd apuji pujuma nunu iinak shiig senchi chichagtamkame, duti-
jamak: ‘Atumek dekamin ainagme’, tusa tujamae. 3! Tusa tujamkui ii ayaaku: ‘Atsa,
itk aents pegkeg ainaji, dekamnukesh ainatsji’, tusa timaji. 32 Tuja nuigtushkam
chichagku: ‘Jutiik ashi ijjumjamak makichik aents akigbautik doce aayaji; nuniamu
ir.laki.c.hik megkaekauwai, untsu tikich ekeuwa duka amina aujai Canadgnum pujume’,

imaji.

33 Tusa tajin nii chichagtamak: ‘Ayu, dekas aents pegkejash ainajum dekapsatjime,
juwi makichik yatsum ukuktajum nunikjum ujumak trigo jukijum atumi pataim yuwatin
ejetuatajum. 34 Tujash nunu susa ukuakjum atumi yatsum ekeu tajum nunu itagtu-
atajum. Dutikawagmin duwi wisha aents pegkejap ainawa titajime. Nunu itawagmin

wainkan, juju yatsum ukuajum nunashkam jiiktajai, dutikamtai atumesh shiig agkan juju
nugka juwish yujasminjum’ tujamae”, tuidau.

35 Aatus apajin ujakag idayinak nuadui, maki makichik dita costaljin atija diikma
kuichik ijlamu aajakuk imanisag chimpimtatman wainkajui. Dutika kuichkin wainkag
ditd apajijai senchi ishamkajui. 3¢ Nuna wainak Jacob chichaak:

“Minak atumek shiig uchigtuchu ukugjume. Josésh megkaetugkauwai,
Simedgshakam antsag wakitkig taache. {Yamai juju mina uchig Benjamin jujutkittagme!
iWika mina uchignak megkaejan wegag jamal” tau.

37 Tutai Rubén apajin chichajak:

“Apawa mina idaitugsata, wi Benjamignak ayan kuitamsan awagkin itajuatjame.
Untsu wi awagki itachmataig, mina uchig jimaja au maata”, tiuwai.

38 Tusa tama Jacob ayaak:

“Mina uchijuk atumjaig makichkish wechattawai. Niina yachi José jakamtai ima
nigki juwake. Namputchawame jintd weagmin mina uchig megkaekamtai, wi miuntuch
wajasa pujag nuna wake besemag dekapeakun buu buutkawa jakuig, duka atumi
utugchatji atatui”, tiuwai.

43

Benjamin juki Egipto nugkanum webau

1 Tuja aan nagkaemas nujan tepea wegau asamtai, 2 yutai sumaka ikaunmamu ash{
amuekamtai, Jacob niina uchiji aidaun chichajak:

“Ataktu wejum trigo sumakjum utitajum, yumain atsugtamji”, tiuwai.

3 Tutai Judd apajin ayaak:

“Tujash apu iina chichagtamak: ‘Atumi yatsum ekeu tajum nunu itachiatkugmek, juwi
ataktu taagmek waitkaigpa’ tujamayi. 4 Tujabiu asamtai iina yachi ekeuwa anu jutijai
akupeakminig, shiyaka trigo sumaka ikaunmamainaitji. > Untsu ame iina yachi ekeuwa
anu awemashkuminig, iishkam yutai sumakuik wechattaji. Apu iina chichagtamak
yatsum ekeu itachiatkugmek, juwi ataktu taagmek waitkaigpa tusa tujamayi”, tau.

6 Tusa tama Israel chichaak:

“;Wagka minash ibau pegkegchaush itagtuaugme?

¢Wagka nunu apush, tikich iina yachi ekeu ajutjamji tusagmesh ujakmaijume?”
tiuwai.

7 Tama dita ainak:

“lishkam ujamainchawaitku, nii iina patayi aidaun pachis inimpakui ujakmaiji. Dutika
ajin nii inimpak: ‘;Atumin apash pujawak? tusa ataktu inimpak, ;tikich yatsumish
pujatsuak?’ tusa inimpakui, aus yatsum ekeu itaata tujamti tachau asa ujakmaiji”, tiajui.

8 Nuna tusag Juda niina apaji Israelan chichajak:

“Apawah, uchik mina idaitugsata nii juki wegagmi, nuniashkuik ashf iina uchiji aidau-
jai nuigtu, ame aatsa nujantai jinattaji. ® Wi niinak kuitamkattajai. Tuja jintd weamunum
utugchat nagkaemakmataish, wi nunak umiktajai. Wi juna tiuwaitkun awagkin juwi
itashmataig, ashi nund utugchatak minai juwakti. 10 Ame sujiméd pujachkuminig iik
jimajakesh yutai sumaka ikaunmamain wajaji”, tiuwai.

1 Tusa tama apaji ditan ayaak:

“Ayu, duka nunisag uminkati, tuja nuniktin asamtai, iina nugkenia dekas waji
shiig pegkeg aina nunt apu susatin etegja jukitajum: Ujumak balsamo, ujumak dapa
yumiji, kugkuin mirra, nueces, almendra aaja tinamjajum jukitajum. 12 Nuigtushkam
jukitajum kuichik yama nagkamchaku jukibiujum nuni kuashat. Dutikajum kuichkin
awagtugmakiagma nujai ijumjajum susatajum, namputchawame dewaka egkeachaji-
awash. 13 jAyu yamaik yatsum ekeuwa dushakam jukijum ataktu wetajum nunt aentsjai
chichaakjum. 14 Apajuf ashi senchigtina nund atumnak yaimpaktinme, dutijamamtai
apu wait anenjamag yatsumin Simedgkan agkanmitka, yatsum Benjamignash emettsuk

awagkiti. Untsu namputchawame nuna awakeachkuish, wika uchigtuchukesh juwaktin
atajail” tiuwai.

15 Aatus timatai Jacopa uchiji aidau waji apu susatin aidaun yajuakag nuig-
tushkam kuichkin yaunchuk jukimun nagkaesau jukiag, Benjamignashkam jukiag Egipto
nugkanum shiyakajui. Nunikag José pujamunum jegawagmatai, 16 José Benjamigkan
niina yachi aidaujai wajaun wainak, aents José jenian kuitamnun chichajak:

“Juju aents aina juju yajuakam mina jegajui ejegata, dutikam baka maam inagkata.
Yamaik ditak etsa tutupit ai, wijai yujumkan yuwawagtatui”, tiuwai.

17 Tusa tima niina inake waji kuitamnuk imatiksag umikui. Dutika nigki aents
aidaunashkam yajuak José jeen emauwai. 18 Tuja yajuaka José jeen emam senchi
ishamkajui nunik ditdk pempeentunikiag chichainak:

“Junak anagtamak aikagmawai! Ii kuichik akikmakbaun awagtugmakbau egketu
wainkabiag nuadui jutijamji, niina inake etami, ashf iina tagkuji aidaujai waitkagmas-
tatus”, tuidau.

19 Nuna tusag jegaa eke waittsuk José wajijin kuitamnun jegaantajui niijai chichasta-
tus. 20 Nunik jegantag chichajuinak:

“jApujuh tsagkugtugta! Ii yaunchuk taamiag duka trigo sumaktasa taamiaji. 2! Tujash
nunt sumaku kuichik akikmakmayag nund ii kanagtinum jeganta costal atia diikma,
kuichik ii akikmakbau aajakuk imanisag egketaidau wainkabiaji. Dutika wainkau asa
yamai awagkitasa itaaji. 22 Tuja nuigtushkam trigo sumaktasa kuichik nuni kuashat
itaaji. Untsu yaki kuichkinash awagkish egketjamayawa duka dekatsji”, tuidau.

23 Tiagtai nunu inak ditan ayaak:

“Wainkajum puyatkaigpajum, aunak Apajuf atumi apa Apajuijiya dutsu costaljuminig
egketjamayatai, wi atum akikmakbaunak ashf jukimiajai”, tiuwai.

Nuna tusa idayak Simedgkan jiiki juki dita batsatbaunum ejentauwai. 24 Nuna dutika
ashi yajuak José jeen utsauwai, dutika yumin juki susauwai nawen dijagtinme tusa,
nuigtushkam dita burroji aidaunashkam yutain juki ayugtukui. 25 Tuja etsa tutupit ai
yujumkan yuwak José taatin asamtai, ditashkam nuwi yuwatnunak dekainau asag dakak
batsamas niina anentag susatnun umikajui.

26 Dutikau asag José taamtai, anentag susatin itaamu aidaun jukiag susajui. Nuna
suwinak tikishmatjag tsuntsumawag nijayin nugkan antig pujusajui emematuinak.
27 Nuniagtai José ditan iniak:

“; Atumesh pegkejak yujajum?” tau. Tusa ataktu iniak:

“;Atum chichaakjum iina apajig miuntuch wajas pujawai timaijum dusha pegkejak
pujuma?” tau.

28 Tusa iniam eme anentus tsuntsuma chichajainak:

“lina apaji amina inakmea duka eke jatsui, pegkeg pujume”, tuidau.

29 Tusa tiagtai José ditan diistakama niina yachi Benjamin nunti nuwanmak akiinauwa
nund wajattaman wainak chichaak:

“;Jukait atum chichaakjum iina yachi ekeu pujawai timaijum nund?” tau. Tusa:
“iUchuchih, Apajuf pegkegnum yumigtamsati!” tiuwai.

Juna aatus tusa, 3°José niina yachin wainak senchi wake besemag buutmain dekapeak,
ukuki niina kanutaijin tupikaki waya buutiuwai. 3! Nunik buuti nagkanak yumin juki
yapin niijai ataktu jegan niina wajijin kuitamnun chichajak:

“IYutai pekastajum!” tusa inamjauwai.

32 Tusa timatai inak aidaushkam Josénak makichik mesanum ekettsajui, dutikak
Jacopa uchiji aidau yuwatnunashkam tikich mesanum ekettsajui. Tuja egiptunmaya
aents aidaushkam aantsag ditash kanakag yuwidau. Wagki egiptunmaya aentsuk
Hebreo aentsjaig tsanigkag yumainchau asamtai, dutikau ainawai. 33 Tuja José yachi
aidau mesanum pekamainakug iwaiyad ekemsamtai, ekeu aidaushkam nunisag ekemsag
pekaamak tsakatnum nagkankauwai, José nuni pekamsati tibaunak imanisag. Nuwi

pekamsag anentai jegashmin dekapenak pempeentunikiag niinidau. 34 Yutai aidau-
nashkam dutiksag maki makichik pekattsauwai. Untsu Benjamigkan ima kuashat tikich
aidaun nagkaesau aimjuk ekettsauwai. Aatus ashf ijunas shiig yuwawag, umutnashkam
uwajag, dakunkut nagkankajui.

44

José shikika umutaiji

1Nuna yuwawag, nuadui José niina inake niina wajijin kuitamnun juna aatus inajui:

“Juju aents aidau jukiagtin dita costaljin trigo aimjugta, dutikam maki makichik
ditd costaljin awantak kuichik egketuata. 2 Nunu dutikakum mina shikika umutaig
plata najanamua nunu jukim, dita yachi ekeu trigon sumak kuichkin akikmakma nujai
apatkam niina costaljin awantak egketuata”, tiuwai.

Tusa tima José jenia waji aidaun kuitamnushkam imatiksag umikui. 3 Dutika ash{
umigkagmatai, wetajum tusa José tima, kashikmas etsa yama jiinai burrojin yajuak
shiyakajui. Nunik yaaktan ukukiag atushat kuwagainatsaig, José niina inaken chichajak:

“Aents shiyakagma nunt pataetuktajum, dutikajum amaigkajum, juju aatsa titajum:
‘; Wagka atumesh shiig kuitamkamaitkugmesh pegkegchaunmash iikagtagme? ;Wagka
shikika umutai plata najanamush kasamkaugme 5 mina apug duwi uumak dekamnuwe
dusha? Juka atumek shiig pegkegchau ankaugme’, tusajum titajum”, tiuwai.

6 Tusa tima Josén inake ditan pataetuk amainag, apu José tibaunak imatiksag tiuwai.

7Tusa tama dita aimainak:
“;Wagka amesh ajamesh jutiish tukagtame? ilik makichkish kasamchau ainaji!” tu-

idau. Nuna tusag: 8 “Iik kasachu asa iina costalji canadgnum jegaa ujaka ditkma, kuichik
chimpiju wainkaish juki awagtuki itajua sumag aikayatkuish, ;wagkaik wainkaish iina
apuji jeniash, kuichkish, orokesh kasamka jukish ukuktaji? 9 Untsu ame inakem
ainag juwiyash yana costaljin egketuk wainkatam duka mantamnati, nunikmatai tikich
aidautik apu inake wajasagmi”, tuidau.

10 Tusa tiagtai inak ditan chichajak:

“Ayu, atum tajum duka nunisag uminkati. Tujash yana costaljin egketuk wainkatag
duke mina inakjuk atatui. Untsu tikich aidautigmek agkan juwaktatjume”, tiuwai.

11 Tusa timatai maki makichik dita costaljin nugkd apusag jigkakbaun atijag ijumjajui.
12 Dutikawagmatai inak ditd yachi iwainum nagkama diya diyakua dekas ekeunum
ejekama Benjamigka costaljin apu shikika umutaiji egketun wainkauwai. 13 Dutika
wainkamtai, puyatkag wake besemag dekapeamunum jaanchjin japiki ichigkag™ ataktu
dita costaljinak burrojin patag yajuakag waketug yaakat jegawajui.

14 Nunik Judd niina yachi aidaujai waketug José niina jeen pujai jegawajui. Nunikag
tikishmatjag nijayin nugka antig pujusajui. 1> Nuniagtai José ditan chichajak:

“;Wagka atumesh anish yujagme? ;Atumek dekatsjumek aents witag juninuk
anentaimas dekagmamaina duka?” tau.

16 Tusa tutai Juda ayaak:

“ili tumainuk makichkish atsugtamji! ;Iik takamsachji takuish wajuk ejetajiki? Apajuf
iina pegkegchaujinak waitjamkaji. Nuadui ii aidautik ame shikika umutaigmin takaku
wainnaka nujai, ashi amina inakem waigkagtatji”, tiuwai.

17 Tusa tama José chichaak:

“jAtsa duka makichkish nunikchattawai, ima mina shikika umutaijun takaku wain-
naka duke mina inataijuk atatui! jUntsu tikich aidautigmek shiig aneasjum agkan atumi
apa pujamunum shiyaktatjume, makichkish atumin waitkagmamainuk atsawai!” tiuwai.

Judd Benjamigkan ayamjak chichakbau
18 Tuja Judd Josén jegantun chichajak:

*
44:13 “Jaanchjin japiki ichiijaku aina” nunak dita wake besemag dekapeamunum dutikajaku ainawai.

“Mina apujuh, wait aneasam kajegtukaipa, wisha makichik chichaman ima amek
antamin titajame. Amek dekas faradgkajai betekaitme. 19 Ame jutii inijatkum, atumi
apash pujawak, tuja tikich yatsumish atsuak tukagtakmin, 20 ii ayaaku, iina apajig
shiig muumpakiu pujugtamji, tuja iina yachi tsakat pujawai iina apaji muumpakiu ai
akiinauwa nunu. Tuja nunak iina apajig shiig senchi aneenuwe, wagki nuntt nuwanmak
jimag akiinau tikich jakamtai, makichik juwaku asamtai, timaiji. 2! Tusa tajin ame
chichaakum: ‘Nund itagtuatajum wainkatjai’ tusam segajatmayume, 22 tusa takumin ii
ayaaku: ‘Nunt uchik apajin ukukig minimaitsui, wagki ukuamak apaji jamain asamtai’,
timaiji. 23 Tujash ame chichagkagtakum: ‘Nunu yatsum ayasam minachkugminig,
makichkish awayashtatjime’, tukagtibiume.

24 Tusa tukagtiamin iina apaji jegajua juna aatus tujamaji tusa, ashi imatiksaik
ujakmaiji. 2> Nunika pujajin iina apaji chichagtamak: ‘Ataktush wejum trigo sumaka
utitajum’, tusa tujamaji. 26 Tusa tujamkui ii chichaaku: ‘Apawah, iina yachi ekeuwa nuna
jutijai minachkuig iikik wemaitsuji, wagki nii minichmataig, nunt apua duka makichkish
jegajuaik waimaitsuji’, timaiji.

27 Tusa tajin iina apaji chichagtamak: ‘Atumek dekagme mina duwag jimagchik
uchin uchigmakua duka; 28 nuwiya tikichia duka ayatak megkaekauwai, nuniku asam-
tai, yamaikish waintsujai. Wika dekas kuntin ikamia kajenuap yuwawaita tiuwaitjai.
29 Tuja juju niina yachi wijai puja nund jukijum namputchawame megkaekamtaig duka
atumi utugchatji atatui, wi muumpakin pujag nuna wake besemag anentaimkun buu
buutkawan jataik’, tujutmayi.

30 Tusa tujutiu asamtai, juna uchin ukukin wiki jegamtaig, juju ima senchi aneetaiji
asamtai, 3! iina apajig uchijin wainkachag jamainai. Nunik jakamtaig ii utugchatji
amainai, wagki muauntuch wajasu asa senchi ane anentaimkawa jamain asamtai.
32 Nuadui wi mina apajun chichagkun: ‘Apawah, wi uchinak kuitamkan itatjai, wi juna
tiuwaitkun awagkin juwi itashmataig, ashi nund utugchatak minai juwakti’, tibaijai.

33 Nuadui apuh wi amina tajame, wait aneasam antugtukta juju uchia nunt amina
inakem amaina nuna wi juwaktajai. Nuniai nigka tikich yatsug aidaujai wakitkiti.
34 ;Wagkanuk uchi ukuknush wikish mina apag pujamunmash jegatja? Wi uchf ukuki
jega ai, mina apag anentaimak waitiakui diitan dakitajai”, tusa Josén tiuwai.

45

José niina yachi aidaunum iwainmamkamu

1 José ugmama pujumainchau dekapeak, niina inake aidau emtin tumainchau asa,
senchi untsumak, tikich aidautigmek ashf jiinjajum shiyaktajum tima, jiinag ukukiajui.
Nunikagmatai niina yachi aidaun chichajak:

“iWika atumi yatsum Joséyaitjail” tusa etsegtumakui.

2 Nuna tusa Josék shiig senchi jitka buutu, imatu asamtai kuashat aents egiptunmaya
aidau antukajui, tuja faradgka pujusa inamtaijinchakam dekawajui. 3 Tuja José niina
yachi aidaun chichajak:

“{Witjai Josénuk! ;Mina apajush iwakuk puja?” tau.

Tama ditak ishamkag aimkashmin wajas ijuntsajui. 4 Nuniagtai José ditan chichajak:

“jAantsuk wait aneasjum juwi minai kaunatajum!” tau.

Tusa tama jegantagmatai yachi aidaun chichajak:

“Witjai atumi yatsum Josénuk, atum Egipto nugkanum sujutkauwaitjum nund.
5 Tujash wainkajum wake besemag anentaimkujum atumek pempeentunikjum ka-
jegdaikaigpajum, mina sujutkauwaitjum duka atum dutijatsjuminig, Apajui pujutan
ayamjuktin ati tusa juni awetiuwai. ®Juju nugka juwig nujan tepea jimag mijan weawai,
tuja nuigtushkam cinco mijana imajin ajak ajakmamash tsapaishtatui. 7 Nuniktin
asamtai Apajui juni akupkata tujamaidau asagmatai, minak atumek juni sujutkau
ainagme. Nii yutai aidaun ijumjatin ati dutikamtai nuna yuwinak iwaku atum wegantush
juju nugkanum batsamsatnume tau asa.

8 Atumchauwaitjume mina juju nugkanum awetiutigmek. Apajuiyai mina juwi itajua
faradgka chichajin ema apujtusa duka, nuadui minak ashi niina jenia aina nunak
amina chichamjumin batsasta dutikakum ashi Egipto nugkashkam amek kuitamkata
tujutiuwai. ° Yamaik wamkesjum mina apag pujamunum wetajum, nunika jegajum
juju aatsa ujaktajum: Juna aatus amina uchijum tawai: Apajui minak ashi egiptun-
maya aentsun apuji eti apujtuse. Dutijuau asamtai megkaetsuk wamkesam juwi taam
waitkata. 10 Nunikam nugka Gosén tutaya juwi ame uchijum aidaujai, tijajum aidau,
tagkujum aidau, nuigtu ashi amina wajijum aidau yajuaka kaunam wi pujag juwi tikiju
pujusta. 1! Juwi pujusamin wi amina pataim aidaun tuja amejai aents yujau aidaush
yuwawagtinun yutain amastajai nujantai waittsaijum; nujan tepea nunak cinco mijan
atatui, titajum.

12 Tuja wi taja nunak mina yatsug Benjamigkash atumjai wajas antamunum tajai.
13 Juju aatsajum mina apag wi Egipto nugkanum apu wajasan pujag nund ujaktajum,
tuja nuigtu tikich juwiya wainkaujum dushakam ujaktajum. {Wamak wejum mina apag
utitajum!” tiuwai.

14 Nuna tusa yachi Benjamigkan pagkuk buutu. Nunitai Benjamigshakam Josén
pagkuk wajas buutiuwai. 15 Nunik duwi tikich yachi aidaunashkam pagkuk yapinum
kugkuak buutiuwai. Nunikag duwi José yachi aidau niijai shiig chichasajui.

16 Nunu José yachi aidau kaunawaje tabau faradgka pujusa inamtaijin antuekauwai,
nuna antuka faradn niina atuwe aidaujai shiig aneasajui. 17 Nunik faraén Josén chichajak:

“Amina yatsum aidau kauna nunu trigon aimjag burrojin pataja jukiag Canain
nugkanum wetinme, 18 nunik jegawag dita apajin, patayi aidaujai yajuakag juwi itat-
nume. Dutikawagmatai wi dekas dita pujustinnak nugka pegkeg Egipto nugkanum awa
nuna susatjai, dutikawajam nuwi pujusag shiig yuwawag pujustinme, tajai. 1° Ame
juwiya carreta aidau ishitkata, nuwi ditd nuwe aidaun uchiji aidaujai yajumainak,
atumi apanashkam jukiag itathume. 20 Dita wajiji aina nunak puyatjukainmegka, wagki
egiptunmaya dekas waji pegkeg aina nunu ditanuk agtin asamtai”, tiuwai.

21 Tusa tima Israela uchiji aidaushkam, ayu duke ati tiajui. Tiagmatai José nii
ishitkauwai carreta aidaun faradn tibaunak imatiksag, dutikak nuigtu jintd weaku
yuwatnujinashkam susauwai. 22 Nuigtushkam dita nugkugtinun maki makichik jaanchin
tinamiuwai. Untsu Benjamigkan cinco jaanchin nugkutain susauwai, dutikak nuig-
tushkam trescientos kuichik plata najanamun susauwai. 23 Tuja apajinashkam waji shiig
pegkeg egiptunmaya aidaun etegkeg yajuak diez burronum patag akuptukui, nuigtu
tikich diez burronum yutai trigon pagjai patatug nii jintd minisa yuwatnujin ishitkauwai.
24 Dutika ashi susam nuna jukiag shimiagtai José niina yachi aidaun chichajak:

“Jinta wesajum wainkajum maani yujaigpajum!” tiuwai.

25 Tusa tima egiptunmaya jiinkiag Canadn nugkanum dita apaji Jacob pujamunum
jegawajui. 26 Nunik jegawag, Jacopan ujainak: “Josék yamaikish iwaku pujawai, nuniu
asa nii Egipto nugkan apuji wajas pujume”, tusa ujaam puyatuk anentaimak dekaskeash
tujutuina tusa dita tuinamunak antugmainchau dekapjauwai. 27 Nunitai dita Joséjai
chichasbaunak imatiksag ujakajui. Tusa tamash utujimiatak, José carreta aidau niina
jukiti tusa ishitkamun wainak shiig aneasui. 28 Nunik Jacob chichaak: “;Make yamaik
mina uchig José iwaku pujamun dekajai! {Nuniku asan wisha wenu iwaku pujag juajuik
mina uchijun waipaktajai!” tiuwai.

46

Jacob Egipto nugkanum jegamu

1 Israel niina wajiji aidaun niina tagkuji aidaujai yajuak wea weakua bershebanum
jegauwai, nuwi jegaa Apajui niina apaji Isaaka Apajuijin emematak kuntinun maa nuna

nejen ujumak apeauwai.* 2 Dutika nuwi kanittaman Apajuf kajanum wantintuk niina
daajin adaitus untsukui. Tusa untsuam nii ayaak:

“Juwi pujajai, Apujuh”, tiuwai.

3 Tutai Apajuf chichajak:

“Witjai Apajul amina apa Apajufjinuk. Egipto nugkanum wetak ishamkaipa, awi
pujusamin wi ame uchijum wegantunak shiig kuashat ikauntuktatjame. * Nuadui
ame Egipto weam nunak wi uyuntsattajame, tuja wiki ame wegantu aidaunashkam
Egipto batsatunak jiijan awagkitnaitjai. Tuja nuigtushkam ame eke jatsminig José
kuitamjamkamtai pujusam jakattame”, tiuwai.

5 Tusa tima kanag tsawag, Jacob bershebanmaya jiinki weuwai. Nunik wenak Israela
uchiji aidau, niina apajin, dita uchiji aidaun nuwe aidaujai aatus faradn carreta ditan
yajuakti tusa ishitkamunum pekamiag shiyakajui. ¢ Nunik shimak Jacob ash{ yajumakui,
nuniak nuigtushkam baka aidaunash, uwig aidaujai Canadn pujusa uyujkamu aidaunak
ashi yajuak Egipto nugkanum weuwai. 7 Tuja niina uchiji aidaush, nawanji aidaush, tijaji
aishmag aidaush, nuigtu tijaji nuwa aidaushkam Jacob wetai ashf shiyakajui.

Jacob wegantu aidau Egipto nugkanum shiyakagbau

8 Juju ainawai Israel aents aidau Egipto nugkanum shiyakajua duka: Jacob niina uchiji
aidaujai.

Tuja Rubén aajakui iwai. ° Untsu Rubénka uchiji aidauk: Hanoc, Falt, Hesrén, Carmi{
aatus aajakui.

10 Tuja Simedgka uchiji aidauk: Jemuel, Jamin, Ohad, Jaquin, Séhar, nuigtu Sadl
canadgnumia nuwanum akiinauwa nund aatus aajakui.

11 Untsu Levi uchiji aidauk: Guersén, Quehat, Merarf{ aatus aajakui.

12 Tuja Juda uchiji aidauk: Er, Ondn, Sel, Fares, Zérah aatus aajakui. Tuja Er Onagjai
Canaadn nugkanum jakauwai. Untsu Faresa uchiji aidauk, Hesrén, Hamul aatus aajakui.

13 Isacara uchiji aidauk: Tol4, Puva, Job, Simrén aatus aajakui.

14 Untsu Sabuldgka uchiji aidauk: Séred, El6n, Jahleel aatus aajakui.

15 Jacob niina nuwe Leayai Paddn-aram nugkanum pujusa uchin akigkua duka, juju
aajaku ainawai. Tuja niina nawanji Dinashkam. Nuwa aishmag aidaujai ash{ ijumjamak,
nii wegantu aidauk treinta y tres aents aajaku ainawai.

16 Tuja Gad uchiji aidauk: Sefén, Hagui, Esbén Sunt, Eri, Arodi, Areli aatus aajakui.

17Untsu Asera uchiji aidauk: Imn4, Isv4, Ishvi, Beridn nuigtu ditd umayi Sérah aatus
aajakm Untsu Beria uchiji aidauk: Heber, Malquiel, aatus aajakui. 18 Tuja juju aajaku
ainawai Jacob Zilpayai uchi aklgbau aina duka. Zilpa aajakui Labagka inake, nuna niina
nawanji Lean susauwa nund. Niina uchiji wegantu aidauk ashi ijumjamak dieciseis
aajakui.

19 Jacob niina nuwe Raquelai uchi akiamu aidauk: José, Benjamin aatus aajakui.

20 José niina nuwe Asenatai Egipto nugkanum pujusa uchi akiamuk: Manasés, Efrain
aatus aajakui. Asenatak aajakui sacerdote Potifera Onnumia aajakua nuna nawanji.

21 Tuja Benjamigka uchiji aidauk: Bela, Béquer, Asbel, Guera, Naaman, Ehi, Ros,
Mupim, Hupim, Ard aatus aajakui. 22 Juju aajaku ainawai Jacob Raquelai akiamu aina
nuna uchiji wegantu aidauk. Ashi ijumjamak catorce aajakui.

23 Untsu Danka uchiji aidauk: Husim aajakui. 24 Tuja Neftali uchiji aidauk: Jahseel,
Guni, Jezer, Silem aatus aajakui. 25 Juju aajaku ainawai Jacob Bilhdyai uchi akigbau
aajakua duka. Bilha aajakui Labagka inake, nuna niina nawanji Raquelan susauwa nund.
Niina uchiji wegantu aidau ashf{ ijumjamak, siete aents aajakui.

26 Ashi aents Egipto nugkanum Jacobjai ijunag kaunau aina nuwiya ditda nuwe aidau
dekapatsuk, aishmag aidauk dekaapamak sesenta y seis aents aajakui, ima dita wegantu

46:1 “Kuntinun maa nuna nejen ujumak apeauwai” tawa nunak “sacrificién” taku tawai. Juna Israel aents aidau
kuntinun maawag nuna nejen ujumak, tuja wiyajinashkam apeawag tikich nuna neje ampinjaun ijunag yuujakajua
nuna taku tawai.

aidauk. 27 José Egipto nugkanum pujusa uchi akiamua duka jimagchik aajakui, tuja nujai
ashf ijumjamak Jacob wegantu aidauk setenta aents Egipto nugkanmak jegawajui.

28 Nunik wesag Jacob, José ujakta nugka Goségnum pujai igkunkati tusa emtika Judan
awemauwai. Nunik Goségnum jegawajun dekaa, 2° José niina inake aidaun inajui nii
egkemja wetinjin carro umiktajum mina apajun igkugtajai tusa. Tusa tima umikagmatai,
nuwi egkemag weuwai, nunik niina apajin minittaman igkugkui. Dutika igkug pagkuk
wajas senchi buutd wajau. 30 Imanitai Israel Josén chichajak:

“Jakautskait tuwamjame, tujash iwaku pujamin paan wainkajame, nuniku asan
yamaik jaknush maak anentaimsan jakatjai!” tiuwai.

31 Tusa tima José niina yachi aidaun niina apaji patayi aidaujai chichajak:

“Wika yamaik wenu faradgka jegajuan, mina yatsug aidau nuigtu mina apag niina
patayi aidaujai Canadgnum batsatu wijai pujustag tusag kaunawaje. 32 Nunik mininak
uwijan kuitamin, nuigtu baka tsakapau ainawai tusan ujaktajai. 33 Tusa ujaka ai faraén
untsugmakag: ‘;Atumesh waji takata takau ainagme?’ tusa inimpakuig: 34 ‘Ii aidautik
uwig tsakapau ainaji, iina apachjishkam tagku tsakapajaku asagmatai’, titajum. Nuadui
atumesh juju nugka Goségka juwi batsamsamnujum, wagki egiptunmaya aents aidauk
tagkun tsakapau aina nujai ijunja pujutnak dakitin ainawai”, tiuwai.

47

Jacob faradgjai igkunikbau

1Nuna tusa ukuak José faradgkan ujaktatus weuwai. Nunik jegaa faradgkan ujaak:

“Mina apag mina yatsug aidaujai Canadn nugkanum batsatu uwig aidaun, baka aidaun,
nuigtu ashi tikich ditd wajiji aidaunashkam yajuakag, Gosén nugkanum kaunawaje”,
tiuwai. 2 Tusa ujaka ukuak niina yachi aidaun cinco etegkeg juki, faraén wainkati tusa
ejegauwai. 3 Dutikamtai faraén José yachi aidaun iniak:

“; Atumesh waji takata takau ainagme?” tau.

Tusa tama dita aimainak:

“Jutii amina inakem aidautik uwig kuitamin ainaji, iina apachji aajaku aidaush tuké
tagkunak kuitamajaku asagmatai. 4 Tuja nujan tepeau asa canadgnumak chijichi uwig
ayugmainush atsau asamtai, juwi batsamsatasa kaunaji”, tuidau. Nuna tusag: “jApuh,
wait aneasam nugka Gosén tutaya au sukagtusta, iish awi batsamsagmi!” tiajui. 5 Tusa
tiagtai faradn Josén chichajak:

“Amina apa, amina yatsum aidau amejai ijjunag pujusagtatus kaunawaje. ¢ Juju Egipto
nugka juka ame diyame, nuniau asam amina apa yatsum aidaujai nugka pegkeg Goségka
au susata, dutikam, nuwi batsamsatnume. Tuja dita aina awiya tagku kuitamin yacha
akuig, nund jukim mina tagkuju kuitamjutuina nuna apuji adaikata”, tiuwai.

7Tusa timatai, José niina apajinashkam juki faraén wainkati tusa ejentauwai. Dutikam
Jocobshakam faradgkan eme anentus kumpamauwai. 8 Dutikam faraén Jacopan iniak:

“;Aminash wajupa mijana ajutjamua?” tau. ® Tusa tama Jacob ayaak:

“Wika junika wekae wekaekawan ciento treinta mijan ejejai. Mina mijanjuk ujum-
chiki, wika mina apag batsamajakajua imaniknuk ejechajai”, tiuwai.

10 Nuna tusa Jacob faradgkan kumpama ukuak jiinki weuwai.

11 Nunikmatai José niina apajin niina yachi aidaujai faraén tibaunak imatiksag, nugka
muun Ramsés tutai aajakua nuwi batsasui. Dutikam ditashkam nuwi nugkeenawag
batsamsauwai. 12 Tuja nuigtushkam José niina apaji, niina yachi aidaujai ashi dita patayi
aidaujaf jjumag, yutai aidaun sujakui nujantai waittsainum tusa.

José nugkan trigojai yapajia yajuakbau
13 Ashi nugka aidaunmak makichik trigokesh atsujakui, nuadui nujantak aan senchi
wegau. Nuniau asamtai, egiptunmaya aents aidauk canadgnumia aidaushkam nujantai
jinuidau. ¥ Tuja Josék egiptunmaya aents, canadgnumia aents aidaujai yutain sumagtai

kuichkijai yapa yapajiakua dita kuichkijinak ashi yajutuk faradgka jeen ijumjauwai.
Dutika yajutuk kuichkigtinchau emakui.

15 Dutikamu asa Egipto nugkanmash, Canadn nugkanmash kuichik shiig atsutai,
wajiyaik akikmakash yutainash sumaktinme nuninak egiptunmaya aents aidau Josén
jegaji chichajuinak:

“{Wait aneasam yutai sukagtusta! ;Kuichik atsujui nujantai jinatnume tusamek
idaikagtustatam?” tuidau.

16 Tusa tama José ditan chichajak:

“Kuichkijum atsugtamainakuig atumi tagkujum itaatajum, dutikawagmin nuna
juwakun trigon amastajime”, tiuwai.

17Tusa tima egiptunmaya aents aidauk dita caballojin, uwigjin, bakajin, burrojin aatus

yajuakag Josén ikautuawajui. Dutikawagmatai José nuna yajumak makichik mijadai
trigon suu pujau.

18 Tujash nund mijan nagkaemakmatai, yutain amukag waituinak, ataktu Josén
kautuawag chichajuinak:

“Apujuh, iik dekas kuichkik shiig ashimkaji, tuja iina tagkuji aidaushkam ashi aminu
wajase. 1i tikich sujaku yutai yapagmainuk atsugtamji, ima aentsti aidautik iina
nugkejaig juwakji. 1° Nuniau asamtai trigo sukagtakum dekas jutiishkam iina nugkejai
sumajatkata, dutikagtuawamin iishkam faradgka inake wajasa iina nugkeenig nii taka-
jainaku ajak sukagtusamin nund ajakma nuwiya yuwawagmi. Tuja ;amesh wagkamek
jutiish dita nugken ajakma yutsuk batsamas jinaati tusamesh idaikagtustame?” tuidau.
20 Tusa imatiagtai José nugka egiptunmaya aidaunak ashi sumakui faraégdau atinun,
nunak egiptunmaya aents aidau nujantai jinak dita nugken sujukajui. Dutikamuk duka
ashi faraégdau juwakui. 2! Nuna dutikawag egiptunmaya aents aidauk nugkenchau
juwakag, apu inake wajasajui. 22 Untsu ima sacerdote nugkenak sumakchauwai, ditak
faradn trigo susam nuna yuwa batsatu asagmatai. Nuadui ditak nugkenak sujukchajui
wagki faradn susam yuwa batsatu asag.

23 Duwi pujus José aents aidaun chichajak:

“Wi atumnak sumakjime, dutikamu asajum atumek yamaik atumi nugkejaf faraégdau
wajasugme. Nuadui juju ajak ajakmatin jukitajum, dutikajum ajakmatajum. 24 Tujash
nunu ajakma juwakjumek ujumak akankajum faradén susatajum, dutikakjum ipak usumta
imajin juwaktata duka ajaatin, nuigtu atum uchijum aidaujai yuwatin, tuja atumjai
batsatu aidau yuwatnujai jukitajum”, tiuwai.

25 Tama dita aimainak:
“Amek dekas jutiik shiig wait anenkagtame, nuniau asam ii nujantai jamainush

uwemtikagtame. {Nuadui jutii aidautik faradgkan inake amf tuinaji!” tiajui.

26 Juna aatus José chichaman umikui. Nuadui ash{ aents egiptunmaya aidauk ajak-
mamujinian ujumak akanak faradgka suu atinme tusa tiuwai. Nund chicham umikbau
aajakua duka yamaikish nunisag awai. Tuja untsu ima sacerdote aidauk dita nugkenak
faraégkan susachaju asag, tuke akikmachu ainawai.

Jacob inagnak Josén juju umigtukta tusa tibau

271srael aents aidauk Egipto nugka Goségnum batsamsajui. Nunik nuwi batsamas shiig
kuashat yujakajui. 28 Tuja Jocopak Egipto nugkanum jegag diecisiete mijan pujusui, nujai
ijumjamak ciento cuarenta y siete mijan ejeyuwai.

29 Israel shiig muumpaki nii jakatnujin dekapmamag, niina uchiji Josén untsuka
chichajak:

“Wi titatjam nund umigtuktinaitkumek, amina uwejum mina bakuju wakentin yu-
nunkata, dutikam dekas ame segatam nunak umiktatjai tusam tujutta. jWait aneasam wi
jakamtaig Egipto nugka juwigkik ukugsaipa! 30 Wi mina apag wegantu jinawajua ninikan
jakamtaish, wi wegantu ukumasbau aina nuwig ukugsata”, tiuwai. Tusa tama, José ayaak:

“{Apawah, ame tame nunak dutiksanuk umiktajail” tiuwai. 3! Tama Jacob uchijin

chichajak:

“iDekas nunak umiktatjai! tusam yamaya juwik tujutta”, tiuwai. Tusa tama José ayaak:
“iNunak dekas umiktatjail” tiuwai. Tusa timatai Israel niina pegakji chaiken
tsuntsuma tepes, Josén see tusa Apajuin emematiuwai.

48
Jacob Efraigkan Manasésjai pegkegnum yumigjamu

1 Nuna ti ukuki dukap tsawan pujatsaig, Josén tajuawag amina apak jamae tusag
ujakajui. Tusa ujakam José weak niina uchiji Manasésan Efraigjai juki weuwai. 2 Nunik
jegamtai uchijum José amina waipaktatus tae tusa Jacopan ujakajui, tusa ujakam niina
pegakjin tepau katsuntus nantaki ekemsauwai. 3 Nunik ekemas Josén chichajak:

“Apajui ashi senchigtina nuni Canadn nugkanum yaakat Luz tutai awa nuwi mina
wantintujuk, pegkegnum yumigtak, 4 aatus tujutiabi: ‘Antukta nijah, wi aminak kuashat
uchin uyujtuktatjame, dutika ai ame wegantu aidauk kuashat kawegkag nugka muun-
num yaaktamak batsamsagtinai. Tuja nuigtushkam ame wegantu aidaun juju nugkanak
susatnaitjai. Nuadui ajumaish tuke ditanu atinai’.

5 Tuja, wi eke Egipto nugkanum taatsaig, amina uchijum Efrain Manasésjai akiinau
aina duka mina uchig agtatui. Ditak mina shiig uchig Rubén Simedgjai aina nujai betek
agtatui. © Untsu nuwi nagkama wi juwi taa pujai akiinau aina nund amina uchigmik
agtatui, tuja dushakam Efraigkan Manasésjai yachi asag, ditashkam wajiinak nugkajai
betek jukiagtin ainawai.

7WiPadan-aram pujaun wakitkin wegai canadgnum yaakat Efratanum jegattak amina
duku Raquelak jakauwai, nunikmatai nunt jintanmak yamai Belén tutaya nuwi ukusan
ukukiuwaitjai”, tiuwai.

8 Tusa Israel José uchiji aidaun wainak iniak:

“;Jusha ya ainawa?” tau. Tusa iniam,

9 José ayaak:

“Junak wi Egipto nugkanum pujai Apajuf uchin sujusua nund ainawai” tau. Tusa tutai
niina apaji chichajak:

“Wait aneasam juwi minai itanta, dutikawamin wi pegkegnum yumigsatjai”, tiuwai.

10 Tuja Israelak muuntuch wajasu asa shiig wainmachu asamtai, José niina uchiji
aidaun juki apajin ejentuntui, dutikam pagkuk kugkuasui. 1! Nuna dutika Israel Josén
chichajak:

“Wika aminak jutikanus wainkatja tusankesh anentaimjachuitjai. Tujash Apajui juni
tiu asamtai wainkajame, dutikan amina uchijum aidaunashkam wainkajai”, tiuwai.

12 Tusa timatai José niina uchiji aidaun juki emenaas awajak, niina apajin eme anentus
tikishmatug tsuntsuma nijayin nugka antig pujusui.

13 Nunik nagkanak, mai uchijin achikui. Efraigkan untsugnum achiak, Manasésan
menanum achikui, dutika niina apajin ejentuntui. Dutikamu asa Efrain Jacopa menajin
juwatai untsu Manasés untsugnum juwakui. !4 Tujash Israelak niina uweje untsuja
duwi Efraigka buuken achikui. Untsu menajiya duwi Manasésa buuken achikui. Nunak
nigka iwai aig, makichik anentaimtugbau au asamtai dutikauwai. 15 Nuna dutika Josén
pegkegnum yumigkiak aatus tiuwai:

“Mina apachug Abraham,

Isaac Apajuin umijujaku aina nunt

wi yama nagkamchakun akiinawaitag duwi nagkamas
yamaikish tuke kuitamja nund,

16 tuja Apajuf angel tumain nayaimpinmaya
pegkegchau aidaunmash ashi agkanmitkajuauwa
dushakam, jjuju uchi aidaunak pegkegnum yumigsati!
iNuadui mina daajush, mina apachug

aidau, Abraham, Isaakan daajish,

ditd daajin atakea duwish tuke pachitai atinme!

iDitak kuashat uchigtin atinme,
nuninak shiig kuashat yujaktinme!”

17 Tusa tutai José ditkma Efrain ekeuwa nuna buuken untsujin achiaun wainak
makchau diisui, nuniak apaji uweje untsuja nuna achijuk juki uchiji emkau Manasésa
buuken achimtikatag tiuwai, 18 Dutikak:

“jAtsa apawah aikawaipa! {Juwai emkauwa duka, juna buuken uwejum untsugmea

nuadui achikta!” tiuwai.
19 Tusa tamashkam apajig uchijinak antugtsuk chichajak:

“iEhe, uchuchih nunak dekajai! jNiishkam kuashat yujaka nugka muunnum yaakta-
mak batsamsatnai! jTujash, niina yachi ekeuwa nunu ima senchigtin atinai! {Nuadui nii
wegantu aidauk shiig kuashat agtinai!” tiuwai.

20 Nuna tusa nund tsawantaik Jacob ditan pegkegnum yumigkiak aatus tiuwai:

“Tikich aidaush pegkeg yumigkia nuna jukitag tusag atumin pachipasag:
jApajui Efraigkan Manasésjai
yaigkua dutika iinash yaimpakti
tiagtinail” tau.

Nuna aatus tusa Israel Manasésan buuken niina uweje untsuja duwi achimainun
idayak Efraigka buuken achikui.

21Nuna dutika Israel Josén chichajak:

“;Antukta nijah, wika jakattajai; tujash Apajuf atumjaig pujuttawai! Nuniau asa atumi
apachjumi nugkeenig awagtamkiagtinai. 22 Tuja aminak yatsum aina nuna nagkaesau
pegkeg yumigkin amaajai: Wi amorreo aents aidau depetka jujukbau, nugka Siquem
tutaya nuna amaajai, nunu jukitin ata”, tiuwai.

49

Jacob jakattak tepesa chichakbau

1Nuna tusa ashimak niina uchiji aidaun untsuka ikaunman chichajak:
“Juwi tantatajum, nunikagmin
atakesh wajukatnuk ainagme
nuna pachisan ujaktajime:
2 {Jacopan uchiji aidauwah,
juwi tanta jjuntsajum
atumin apa Israel tawa nund antuktajum!

3 “Rubénkah, ametme mina uchig iwaimek,

wi aminak nagkamchakun datsa asan akiauwaitjame,
nuadui amek ajantusa diitai senchigtin wajasuitme.

4 Tujash imankek achatnaitme,

shiig emetja anentaimchau,

yumi tsukati waketama nujai betek asam,

tuja mina eme anenjusa diigchau asam,

mina duwagjaish ikagmakuitam nuadui.

5 “Simedgkak niina yachi Levijai

betek ajankachu ishamain ainawai.

6 jAjumaish wika atumjai ijunja pujutnak dakitajai!

wagki atumi kajetinig aents aidau maakjum,

kuntinu kagkajish kupijajum uku yujau aidau asagmin.

7 jAtumek pegkegchau, dekas shiig pegkegchau!

Atumi kajetjumik kuntin ikamia kajena ibauwai.

iNuadui wi atumnak ash{ Israel nugkanum dapampaaktinaitjime!

8 “Untsu Judd aminak, yatsum aidauk
pempeentugmakiag emematjamtin ainawai.
Nuadui yatsumin waitkaidaush

ame depetkam ayamjuktinaitme,

tuja amina yatsum aidau

emematjamainak tikishmatjamiagtinai.

9 Jud4, mina uchijuh!

Ledn nejen yuwa ejemag wajas

tsuntsuma ayamak mtuntsukaitai tumain
nugka tepegama numamtuk atinaitme.

¢ Yaki aminash imanminash waitkagmasti?
10 Makichkish Juda senchijinak atankichagtinai,
tuja nii apu wee inabaujinashkam.

Untsu niina nagkaesau dekas apu taamtai,

nuna ashfi aents aidau niina chichamen
umijuinak wedau asagmatai ukuktinaitme.

11 Niina burrojinash uva numijin

tuja uva daekjinig jigkatnai, dutikak niina jaanchjinash
jvino uva yumiji najanamua duwik nijatnai!

12Niina jiig uva yumiji vino bukuseaya

aan nagkaemas bukuseayai; tuja niina naishkam

leche pujua aan nagkaemas pujui.”

13 “Sabuldgkak nayantsanum uwet

dekas lancha mdun aidau anumtaiji aidaunum pujustinai.
Tuja niina nugke nagkatkamuk

Sidén nugka aatus atinai.

14 “Isacarak burro senchigtin kijinun yanau,

niina wenuken waya tepesa dakimakug

inanmainchawama numamtinai.

15 Niig nugka pegkeg ayamainjin wainak

nuna tsuntsumtitnai niina tuntupen kijinun patai jukitatus,
nuniak chichamjumatsuk tikima wainka

tikichi inatai atinai.

16 “Dagkak Israel wegantu aidaujai betek
nii wegantu aidaun apuji atinai.
17 Dagkak dapi jintd dakamak tepes

caballo minittaman sagkannum esai
ajiyama iman atinai.

18 :Chah Tuke Pujuuwah,
uwemtijugti tusan amina dakajame!

19 “Gaadnak shiwag aidau jetetnai,
tujash nii wajantak depetuk ipistinai.

20 “Asera nugkeg shiig pegkeg asamtai,
yutai aidauk pegkeg shiig kuashat ajitnai,

iman asamtai nuwiyan apunashkam tuké sutinai.

21“Neftalik japa agkan wekagas
uchijin shiig pegkejuch aidaun petsama numamtinai.

22 “Josék numi namaka uwet wajas

shiig kagkapena kanawe mtun waig

senchi nejegama imanai.

23 Nagki akenin aidau kajejuinawai,

nuniak nagki aketuinawai,

dutikainak tuké waitkainawai.

24 Tujash José kuntujig senchi wajaknai,

iman asa tuke depetmawai.

iSee kuashat Jacopa Apajuiji senchigtinuh!

jApajuf Israelan kuitamna nuna daajin see kuashat!
25 ;See kuashat, Apajuf amina apa Apajufjiya nunt yaimpakti;
Apajuf dekas ashi senchigtina nuna

aminak pegkegnum yumigtamsatin ati!
iNayaimpinmaya pegkeg jutai aina nuwiyanash!
iNayantsa initkenia pegkeg jutai aina nuwiyanash!
Tuja juchi akia shiig tsakapaktinnashkam,
dutiksag yaimpakti!

26 Mina apag pegkegnum yumigtujua

nuna nagkaesan wika aminak pegkegnum yumigkiajame.
Wi yumigkiajam juka, nugka nain aidau

tuke megkaekashtina iman atinai.

Juju pegkeg yumigkia juka Josénu atinai,

wagki niyai yachi aina nuwiyan

Apajuf etegkamua duka.

27*:Benjamigkak lobo kajen yukagtin
kashikmas neje yuwa ajum agkuantai
ampinjaun tinamkagtina imanai!”

28 Juju doce aina juwai Israela uchiji aidau. Juna aatus ditd apaji maki makichik
yumigjauwai.

Jacob jakamu

29 Makichik tsawantai Jacob niina uchiji aidaun juna aatus tiuwai:

“Wi jakatnuk namput wajaschae. Wi jakamtaig mina apag ukusbau aina nuwi waa
umikbau Efrégnum hitita aentsu nugken awa nuwi ukugsatajum. 30 Canaan nugkanum
waa Macpeld Mamrejai niinis awa nuna mina apachug Abraham ashi Efrégka nugken
sumak, juka mina pataaju ukumatai ati tiuwa nuwi ukugsatajum. 3! Nuwi ukusajui
Abrahaman niina nuwe Sarajai, nuigtushkam nuwig ukusajui mina apag Isaakan niina
nuwe Rebecajai, tuja wishakam nuwig Lean ukusuitjai. 32 Nund nugka duka, ashi waa
aidaujai hitita aentsu nugke aajaku sumakbauwai.”

33 Juna aatus Jacob niina uchiji aidau umikagtinun ujaka ashimak, pegajin ataktu
tepesui, nunik nuwig jakauwai.

50
1Nunik niina apaji jakamtai, José niina apajin pagkuk buutak kugkuasui. 2Nuna dutika
ampijatin aidaun José chichajak: Ampi iyash kaushtaiyai ukatjajum umiktajum wamak
kaujai, tiuwai. Tusa timatai imatiksagJosé apaji Israela iyashin ukatuk umikajui. 3 Dutika

uka ukatuinakua cuarenta tsawan ejeyajui, nund dutikakuik tuke imaan tsawan umitai
asamtai.
“Tuja egiptunmaya aents aidaushkam Israel jakamtai, setenta tsawantai buutiaju
ainawai.
4Nund buutbaun mijaakag, José faradgka inake aidaun chichajak:

“Atumesh minash dekaskenum wait anenjakjumek faradén jegajuajum ujatjuktajum:
5‘Mina apag jakattak tepesa chichagtak: Juju makichkish ewaetsuk wi jakamtaig, Canaan
nugkanum wi ukumastinjun waan tainiuwaitag nuwi ukugsatajum tujutiuwa nuna
imatiksanuk umiktag tajai. Wait aneasam tsawan sujusta wisha nuwi wenu mina apajun
ukusan ukuakun taatjai’, tujamui tusa ujaktajum”, tiuwai.

¢ Tuja nuna faradén dekaa ditan ayaak:

“Dekas tawali, niina apaji wajintiuwaita nunak dutiksag ukusa ukuak taati”, tiuwai.

7 Tusa tima José weuwai apajin ukustatus. Nunik wetai faradgka atuwe chicham
antugtai egiptunmaya aidauk ashi uyuniajui. 8 Nuniagtai José jenia aidauk ashi, tuja niina
apaji jenia aidaushkam niina yachi aidaujai betekmasag shiyakajui. Nunik ashi shimak
Goségnumak ima uchi aidaunak ditd tagkuji aidaujai ukukiajui. ° Nuigtushkam tikich
aents aidaushkam carretanum, caballonum aatus José wetai uyunainak pataetukajui.
Imanidau asag shiig kuashat aentsuk aajakui.

10 Nunik shiyakag, namak Jorddgka yantamen etsa minitaiya nuni nugka Goren-ha-
atad awa nuwi jegawajui. Nuwi jegawag shiig kuashat tuwakag buutuidau, imadiagtai
Joséshkam apaji jakamunum wake besemag dekapeak siete tsawan pujusui. 1! Nunt
imatuidaun canadgnumia aents nuwi batsamin aidau wainkag chichainak: “jAunak
egiptunmaya aents aidau jakaun ukuinak imatuinawai!” tuidau. Nuadui nunid nugka
Jord4gka yantamen etsa minitaiya nuni awa nunak Abel-mizraim® adaikajui.

12 Jacopa uchiji aidauk niina apaji tibaunak imatiksag umijuinak, 13 Canadn nugkanum
ejegawag Macpeldnum Efrén hitita aents aajakua nudau waa taimun Abraham sumak
juka iina ukumataiji ati tibau aajakua nuwi ukusajui. Nund nugkak waa taimu aajakua
nujai mai, Mamre nugkanum etsa minitaiya nuni awai. 4 Dutika ukusa ukuak Josék niina
yachi aidaujai, nuigtu tikich aents niina uyuniaju aidaujai ash{ betek Egipto nugkanum
waketjajui.

José jakattak pujusa yachi aidaujai chichasbau

15 Nunik Jacob jakamtai José yachi aidau ditdk anentaimas chichainak: “Nam-
putchawame José kajegtamtsuash, nuniakug ii pegkegchau awajkauwaitag duwi nuna
umiak iina iiktamainai”, tusag 16 aentsun akateg akuptuinak: “Amina apa eke jatsuk
tepesa José ujaktajum tusa, 17 juna aatus iina akaatamak: ‘{Wi amina segajame, wait
aneasam amina yatsum waitkagmasu aina nuna tudauji tsagkujata! tajame’ tujamayi.
Aatus iina apaji tujabiu asamtai, iishkam ataktu pataka sumaku: Iina pegkegchauji
tsagkugtamjati taji, wagki itk amina apa Apajuijiya nuna inake aidau asaja”, tiajui.

Tusa akatja ishiakam, chichama etsejin aidau jegajua ujakajui dutikam José nuna antuk

buutiuwai.
18 Nuniai niina yachi aidaushkam kautuawag, niina emtin tikishmag nugkan nijayin

antig pujusag chichajuinak:

“Juwi pujaji, yamaik iik amina inakem ainaji!” tuidau.

19 Tujash José ditan ayaak:

“Ishamkagtukaigpajum, wika Apajuichuitjai atumin suwimkan amastinnuk.
20 Atumek pegkegchau awajkami tujutiuwaitjume, tujash Apajuf nund pegkegchauwa
nunak pegkegnum yapajiauwai, yamai wainag juna jutikatin asamtai, tuja aents aidau
pujutjin uwemtikati tujutu asa. 2! Nuadui ishamkagtukaigpajum. Wi atum yuwatnunak
uchijum aidau yuwatnujai amastatjime”, tiuwai. Aatus tusa anentain ichichtukui,
dutikak shiig anentus ausauwai.

*
50:11 “Abel-mizraim” tawa nunak hebreo chichamnumak “egiptunmaya wake besemag pujamu” taku tawai.

José jakamu

22 Josék niina apaji patayi aidaujai betek ijunas Egipto nugkanum pujusui. José pujusui
ciento diez mijan, 23 imaan mijan pujau asa Efrain akiamua nuna uchiji akiinaunash,
ama tijajinashkam wainkauwai. Manasésa uchiji Maquir aajakua nuna uchijinashkam
nii yajuak tsakapakui.

24 Makichik tsawantai José niina yachi aidaun chichajak: “Wi jakatnuk namput
wajaschae, tujash Apajui atumnak tuke yaimpakagtatui. Dutijamak juju nugka juwi
batsatjum nunashkam nigki jiigmaki Abrahaman, Isaakan, Jacopan aatus nugkan amasti-
naitjime tusa anagkuawa nuwi ejetamawagtin atinme”, tiuwai. 25 Nuna tusa José Israela
uchiji aidau umikagtinun chichajak: “Dekas tajime, atumnak Apajui yaimpakagtinai.
Dutijamainakuig mina ukunchjush juwi ukugtutsuk jukitin atajum”, tusa yachi aidaun
akatjauwai. 26 Tuja Josék ciento diez mijanji ajamu Egipto nugkanum pujus jakauwai.
Nunikmatai iyashi wamak kaujai tusa kugkuinai ukatuk, aents jakau egketainum
egkeawag ukusajui.

YAMAJAM CHICHAM MATEO AGAGBAU

Jisukristu muunji agjaku aidau

(Lc. 3.23-38)

1Ju ainawai Jisukristu muunji aajakajua nuna daaji agatkamua duka. Nigka David,

Abraham aina nu wegantu aajaku.

2 Abragka uchijiyai Isaac,
Isaaka uchijiyai Jacob,
Jacopa uchijiyai Judd nuigtt yachi aidaushkam.
3Juda Tamarai akiauwai Faresan, Zarajai.
Faresa uchijiyai Esrom,
Esroma uchijiyai Aram.
4 Arama uchijiyai Aminadab,
Aminadapa uchijiyai Naasén,
Naasogka uchijiyai Salmén.
5 Salmdn Rahapa juki akiauwai Boozan,
Booz Rutan juki akiauwai Obetan,
Obeta uchijiyai Isal.
¢ Isaf uchijiyai apu David,
tuja David Uriasa nuwe aajakua nuna juki Salomogkan akiauwai.
7 Salomogka uchijiyai Roboam,
Roboama uchijiyai Abias,
Abiasan uchijiyai Asa.
8 Asa uchijiyai Josafat,
Josafata uchijiyai Joram,
Jorama uchijiyai Uzfas.

9 Uziasa uchijiyai Jotam,
Jotama uchijiyai Acaz,
Acaza uchijiyai Ezequias.

10 Ezequiasa uchijiyai Manasés,

Manasesa uchijiyai Amoén,
Amogka uchijiyai Josfas.

1 Josiasa uchijiyai Jeconias nuigtd yachi aidaushkam, ditak akiinawajui Babilonian-

maya aidau Israel aentsun achig yajuaku aina nunt tsawan jegatsaig.

12 Tuja Babilonia yajuakam batsamsag
Jeconias akiauwai Salatielan,

Salatiela uchijiyai Zorobabel.

13 Zorobabela uchijiyai Abiud,
Abiuta uchijiyai Eliaquim,
Eliaquima uchijiyai Azor.

14 Azora uchijiyai Sadoc,

Sadoca uchijiyai Aquim,
Aquima uchijiyai Eliud.

15 Eliuta uchijiyai Eleazar,
Eleazara uchijiyai Matan,

Matagka uchijiyai Jacob.

16 Jacopa uchijiyai José, Maria aishi aajakua nund; tuja Marfayai akiinauwai Jisus,

Apajui awemamu taku Kristu tujakbauwa nu.

17 Imaan aajakajua nuni Abragkai nagkamsa dekapa Davitai ejemak awai catorce
aents, tuja Davitai nagkamsa dekapaja Babilonianmaya aidau Israel aentsun achija ya-
juakajua nui ejemash catorce aents awai, aantsag Kristu akiinauwa imanui ejemashkam
catorce aents awai.

Jisukristu akiinamu
(Lc. 2.1-7)

18 Jisukristu akiinatnai tibauk aatus aajakui. José anagbauwai Marfan Jisukristu
dukuji atinun, tujash Marfak eke nematsuk pujayatak Wakani Pegkejin ejapjukui.
19 Nuniktatman José dekaa, nigka aishmag pegkeg asa: Wakenmataik tikichish dekainat-
saig idaisatjai, tiuwai. 20 Aatus José anentaimas kanittaman, Apajuf aentsji nayaimp-
inmaya kajanum wantintuk: “José David wegantu uchijiyah, utujimtsuk Marfak jukita,
ame anagmamua duka. Ni ejapjuka nunak Wakani Pegkeji egkemtukam ejapjuke”,
tiuwai. 21 “Nunu uchi akiinkui adaikata Jisus, ni aentsti tudaujin tsagkujug uwemtikatin

asamtai.”
22 Ju aatus ejapjukua duka, duwik Apajuf etsegtin tibauwa nu uminbaunum nunikui,

duka tawai:
23 “Ejapjuktinai makichik muntsujut aentsd takashtai, nunik uchigmaktinai uchi aish-

magkun,
nunu adaikatnaitjume Emanuel”,
(nunak: “Apajuik jutiijai awai” taku tawai).
24 Nu aatsa tima José shintaag, nayaimpinmaya aents tibaunak imatiksag umiak
Marfanak niina jeen jukiuwai. 2> Tujash dutika jukish Josek Marfajaig tsanigchauwai,
eke uchi iwaiya nu akiintsaigkik, nuni pujai uchi akiinamtai adaikauwai Jisus.

2

Yacha aidau kaunkag Jisusan emematiagbau

1 Herodes Judea nugka apuji wajas pujai, nunti nugkanmag yaakat Belegnum Jisus
akiinauwai. Nunik akiinamtai yaakat Jerusalegnum tikich nugkanmaya etsd minitaijin
batsamin aidau kaunkajui. Nund aents aidauk yacha yaya aidaun dekapawag diisag
dekau aajakajui. 2 Iman aidau Jerusalén jegawag iniimaidau:

—;Tuwi pujawa judio aidaun apuji atin uchi yama akiina dusha? Ii nugken etsa jintain
pujusd yaya wainkamji, Apu akiintai wantinkatnai timawa nunu. Nunika wainkaja minaji
ni ememattasa, —tuidau.

3 Nu tibaun aents aidau etsejiagtai, apu Herodes antuk puyatkau, tuja aantsag ashi
aents Jerusalegnumia aidaushkam nuna antukag puyatkaju, nunikag:

—iWajukutskaih! —tusag kuashat pachis chichaidau.

4 Nuna aatus apu Herodesak antuk, kuashat anentaimu. Nuniak sacerdote apuji
aidaun, chicham umiktin agagbaun pachis etsejin aidaujai untsukd, nunik:

—;Tuwi Apu Kristush akiinatnaita? —tiuwai.

5Tutai dita aiinak:

—Duka yaakat Belén, Judea nugkanum awa nui akiinatnai, juna aatus Apajui etsegtu-
jaku aidau agaju ainawai:

6 ‘Belén, Judea nugkanum awa juuwai yaakat ima piipichik, tujash nui akiinatnai
makichik Apu,
tikich apu aidaun nagkaesau Israel® aentsu Apuji atina nu’ tawai, —tuidau.

7 Nuna dekaa apu Herodes untsuki nunt yacha kaunkajua nuna, tikich aidauk

dekainatsaig:

* 2:6 “Israel” dekas yama nagkamchaku naamkamujig Jacob aajakui, hebreo chichamnumag “tsanumin” taku tawai,
niina uchijig doce ajujakui. Untsu “Israel” tawa nunak Apajui adaikauwai, nunak nayaimpinmaya aentsjai maaniku
taku tawai. Niina daajig jimag aajakui Israel, Jacob, nunin asamtai Apajui chichame apachnum “Israela uchiji aidau”
takug nuna uchiji doce aajakajua nuna tawai, “israelita” takushkam Israela uchiji aidaunum akiinkag yujakajua nuna
ashi taku “judio” tuuta, Hebreo tuuta awagmawai.

—;Yaya wainkagmesh wajupa dukapea yujagme? —tusa chichastatus.

8 Dutika shiig aujus dekajua Belén ishimak:

—Wetajum, nunikjum shiig dekaatajum tuwig pujawa uchi Apu atinush, nunika
wainkajum waketkujum minash ujatkatajum, wisha wenu uchin ememattajai, —tiuwai.

9 Tusa aaja apu akatjam wegaju, nunikmag wainkaju yayan, dita nugkeen batsamsa
wainkamun. Nunik yaya eketbaun nemajuk we wenakua, jegd uchi pujamunum nuna
mamikis yaya eketunum jegawajui. 10 Nu jegan mamikis yaya eketun wainkag shiig
aneasaju. 1! Nunikag jegawag jegd waikmd uchin dukujijai pujuttaman wainkaju.
Dutika uchin tikishmatug emematuidau. Nuninak dita kajunjin ujakag uchin anentag
waji wakejumain aidaun susaju: Oron, ekematai incienso pegkeja kugkuinun, kugkuin
mirranashkam. 12 Juna dutikawag kintamag kajiittaman Apajuf aentsji nayaimpinmaya:
“Herodes pujamunum wakettsuk yaja tikich jintanum wakitkitajum”, tusa ujak. Tima
nunisag yaja tikich jintanum waketjau.

José Mariajai Egipto tupikakbau

13 Nunt aents yayan wainak kaunkaju waketjamtai, Josenashkam nayaimpinmaya
aents kajanum wantintuk: “José nantaktd, nunikam nuwem uchijai jukim Egipto
nugkanum waamak wetd. Apu Herodes suntajin ishiaktatui uchin kajegt{ tusa. Awi
pujamin tsawan uminkamtai, wakitkita tusan ujaktajame”, tiu. 14 Tima Joseshkam
nantaki{ nunu kashik uchin dukujijai juki Egipto weuwai. 15> Nunik nuanuf pujusuf,
Herodes jakamtai wakitkitatus. Tuja nuna dita Egipto wegajua duka, Apajui etsegtin
aajakajua nunt agagbaunum: “Mina uchig Egipto nugkanum pujaun untsuktatjai”, tawa
nunud imanisag uminkauwai.

Herodes suntaji aidaun uchin kajegti tusa ishiakbau

16 Nund aents atushtanmaya yayan wainak kaunkau aidau, yaja waketjamun Herodes
dekaa: Tsanujajeapi, tusa senchi kajekud. Nunik ni suntaji aidaun: Ashf uchi Belegnumia,
nuigtd Belén tikiju batsataidaushkam, jimag mijan ajamu nagkamsajum yama akiinau
aidaujai kajegtajum, tusa ishiaku. Nunak Herodesak yayan wainak kaunkau aidaun inias,
wajupa tsawantak aayi uchi akiinash nuna shiig dekau asa tiuwai. 17 juna Herodes dutika
uchin kajegkua duka, Apajuf etsegtin Jeremias agagbaunum:
18 “Antukmajai Ramanum senchi buutuidaun,
nunak Raquel niina uchijf aidaunum buutak anentaish ichichtumain wajashmae,
uchiji aidauk jinawaju asamtai”, tawa nund imanisag uminkauwai.

José Mariajai Nazaret wakitkimu

19 Nunik dukap tsawan asa Herodes jakamtai, Apajui aentsji nayaimpinmaya José
Egipto pujuttaman kajanum wantintuk: 20 “José nantaktd, nunikam uchi dukujijai jukim
Israel nugkanum wakitkita. Yamaik uchin maatatus wakejibia duka jakae”, tiu. 2! Nunt
tima Joseshkam nuween uchijai juki Israel nugkanum wakitkiuwai. 22 Nunik niina
nugkeen jegakma José dekau, Herodesa uchiji Arquelao, apaji jakamtai ni apu wajas
inamak pujau tabaun, nunik ajankauwai Judeanum wetan. Nunittaman kajanum ujakuf:
“Judeanum wetsuk Galilea nugkanum wetd”, tusa. 23 Tima yaja tikich jintanum we, ni
nugkeen yaakat Nazaret pujustatus jegau. Nunu aatus nagkaemakiuwa duka, Apajui
etsegtin Isafas chichaak: “Kristuk Nazaretnumia” tutai atinai, tiuwa nund imanisag
uminkauwai.

3

Juan Yamijatin uwegshunum chichagkagtukbau
(Mr. 1.2-8; Lc. 3.1-20; Jn. 1.19-28)
1Jisus eke Nazaret pujai, Juan Yamijatin chichagkagtd wekagu Judea nugka uwejush
wegakunum. 2 Nunik chichagkagtak: “Tudau takatak idaikujum Apajui nemagkatajum,
ni aentsnum inamjatnuk tsawantak ashi jegae”, tau. 3 Juan chichagkagtamuk yaunchuk
Apajuf etsegtin Isafas agak:

“Makichik aents eemak taa uwegshunum wekagas senchi jiikd chichagkagtak:

‘Apu wekaesatnun jintan shiig iwajug esegak tutupit dakuegajama numamtuk, atumi
anentaimish shiig iwajajum umiktajum Apu minitin asamtai’, titinai” tiuwa nunt
imanisag uminkauwai.

4 Juagkak camello uje najanamun nugkujakui, akachumtaijish duwap aajakulf,

Jerusalegnumia aents aidau, ashi Judea nugkanum batsamin aidaushkam, namak Jordan
uwet batsataidaushkam ni chichagkagtamun antukagtatus kautkajui. ¢ Nund chicham
etsegbaun antukag ditashkam ashi tudau takataiji aidaun: “Apawah tsagkugtugta”, tusa
etsegtumaidau. Nunikmatai nunt aents aidaun Juagshakam Jordagnum yamiau.

7 Aatus yamijatak pujai saduceot aidau, fariseo aidaushkam kautkaju, Juan
yamigmagti tusag. Nuni imanik kaunkagmatai wainak, Juan chichajak: “jAtumek
iwanchi uchiji asajum aents tsand yujagme! ;Wagka yamimagtasagmesh wakegagme?
(Atumek ayatak yamimamuikis Apajuf suwimak sukagtumaina duka uwemtumainaitai
tajumek? 8 Dekas tudau takatan idaisaush wajuku amainaita, nund iwainmamkatajum
pegkeg aina nu takaakjum. © Atumek: Jutiik Abraham wegantu asaja yupichuch
uweemain ainaji, tumamigpa. Dekas tajime: Apajuik juju kaya aina junakeshkam
Abragka uchiji emamainai. 10 Ash{ ajak nejechu aidauk, jachai ajaka tsupija apetiama
numamtuk, aents tudaunak takd batsatun Apajui suwimak susatnuk uminas awai.
11 Wika ayatak yumi yamijatjai tudaujin idayinak etsegtumainakui, tujash mina uku-
jui dekas minittawai mina nagkaetasu. Nund yamigmagtatjume Wakani Pegkejiya
nujai, nuigtushkam nigki jiiyai suwimkan sukagtustinuk. Wika niina sapatjinakesh
ukuitmaitsujai, nigka mina nagkaetasu senchigtin asamtai. 12 Nigki ash{ aents aina
nuwiyan akanjattawai, aents trigon ajakbau aidau juukd ijumag, awagti wampujin utsaak
nejeen trigo ijumtainum yajumama numamtuk, Apajui umigkau aidaunak jii ajumaish
kajinkashtina nui suwimkan suwak, niina umigkau aidaunak ni pujutaijin yajuaktinai”,
tiuwai.

Jisus yamimagbau
(Mr. 1.9-11; Lc. 3.21-22)

13 Tikich tsawantai Jisus Galileanmaya jiinki namak Jordagnum weuwai, Juan yamiijati
tusa. 14 Nunik jegaamtai Juan yamimainchau dekapeak:

—Wiitag jamah amina yamiijata tumainnuk, ;nuniaig ame minai yamimagtasam
minam? —tiu

15 Tama:

—Ehé, amina yamiijati tusan minitjame, mina awetiu ash{ pegkejan dutikati timawa
nuna imatiksanuk umikta tau asan.

Tutai Juagshakam yamijd. 16 Dutika yamijam Jisus yuminmaya jiinki nayaim ujan-
matai, Wakan{ PegkejiS pauma nunin akaiki niinf jegattaman wainkauwai. 17 Nunt
nuniaig antuekau nayaimpinmaya chicham: “Juuwai dekas mina Uchig anetaijuk, niin{
shiig aneajai”, tabau.

4

Iwanch Jisusan pegkegchau takamtiksata tibau
(Mr. 1.12-13; Lc. 4.1-13)

* 3:4 “Manchi” Diistd Mr. 1.6. 1 37 Saduceo aajakajua duka, Moisés chicham umiktajum tibau aajakua nunak
betek umijakaju ainawai, nuninayatak nayaimpinmaya aentsuk atsawai tuja iwanchish atsawai nuigtushkam jakau
aidaush nantagchatin ainawai tuujakajui. 37 Fariseo aajakajua duka, Moisés chicham umiktajum tibau aajakua
nunak betek umiijakd ainawai, nuninayatak ditd muunji aajakajua nuni takajakajua nuna imd senchi puyatjus umijakd
ainawai. S 3:16 “Apajuf Wakan{” tawa nunak “Wakan{ Pegkejin” tau asamtai, “Apajuf Wakan{” takuish “Wakan{
Pegkeji” taji.

1Jisus Jorddn yamimagmatai Wakani Pegkeji egkemtujui, dutika juki uwegshunum
emauwai, iwanch™ Jisusan dekapsata tau asamtai. 2Nunt uwegshunum pujusuf cuarenta
tsawai, cuarenta kashi. Imaan tsawantai yujumkan ijagmak pujau asa, Jisuschakam
yapajuauwai. 3 Nunitai iwanch chichajak:

—Ame dekas Apajuf Uchijiyaitkumek, ju kaya aina juju pag emakam yuwakia, —tau.

4Tusd tama Jisus ayaak:

—Apajui chichame agagbauwa nui: ‘Aentsuk ima yujumkajaigkik pujumaitsui, Apajuf
chichamega nujaishkam pujumainai’ tawai, —tiuwai.

5 Nuna aatus Jisus timatai nui inagkeaki emauwai yaakat Jerusalegnum. Dutika jega
Apajuf ememattai jegamkamunum yaki nagkatkamunum iwaka awajus, ¢ chichajak:

—Ame dekas Apajuf Uchijiyaitkumek tsekem iyaata, agagbau awai:
‘Apajuf ni aentsji nayaimpinmaya aidaun ishitkatnai ni Uchiji aidaun kuitamkatnunak’

tibauwai.
Tau asamtai, ame tsekem iyautaish Apajuf ishiakbau igkumpak achigmaktinme, iyaakum
kaya aina au tukumkaim, —tiuwai.

7 Tama Jisus ayaak:

—Dushakam agagbau awai: ‘Amina Apujum Apajuiya nu pegkegchaunum dekapsa-
tasamek wakeyipa’, tawai —tiuwai.

8 Tusa timatai nuigtd iwanch Jisusan muja tsakajunum iwakui. Dutika jut inaktamuik
ashi nugkanum yaakat aina nuna, nuigtu ashi pegkeg aidaunashkam iwaintukui. °Dutika

ashi inaktus:
—Ashi junak amina amastajame, tikishmatjujam emematjita, —tau.

10 Tama Jisus ayaak:

—{Wet4 iwanchih!T agagbau awai: ‘Ima amina Apujum Apajuiya duke emematta,
nuniakum imd nigki umigkata’ tawai, —tiu.

11 Tusa timatai iwanchik ukukiuwai. Dutikamtai nayaimpinmaya aents kautuawajui
kuitamkagtatus.

Jisus Galileanum ni takatji nagkamamu
(Mr. 1.14-15; Lc. 4.14-15)

12 Tikich tsawantai Judeanmaya apu, Juagkan aents achikd egketainum egkeau,
nunikmatai Jisus nuna antuk Galilea nugkanum wakitkiuwai. 13 Tujash nigka Nazaretak
pujutsuk nagkaemaki, yaakat Capernaum Galilea kuchajin uwetus awa nui weuwai.
Nunt nugkanum yaunchuk muun Zabulén, Neftali aajakajua nuna uchiji wegantu aidau
batsatu. 14 Nuna Jisus nunikua nunak, yaunchuk Apajui etsegtin Isafas agajua nunt
imanisag uminkauwai. Nund agagbaunmag;:

15 “Zabulogkan nugke kuchd yantamen awa nui batsatutijum antuktajum,
nunisjumek Neftali nugke etsa akaetainmanini Jorddn uwet awa nui batsatutigmeshkam
antuktajum,
antsagrile'k atum Galileanum judiuchu aidaujai pachimdaeja batsatutigmeshkam antuk-
ajum.
16 Nund nugka nui batsamin aidautijum pegkegchau takaakjum suwea numamtinum
batsatutijum,

uwemat pachisa etsegbau antukjum tsaaptin waintayama numamtuk wajaktinaitjume”,
tawai.
17 Jisus Capernaum jegaa, chichagkagtutan nagkabau. Nuniak: “Tudau takatak

idaikujum Apajui nemagkatajum, ni aentsnum inamjatnuk tsawantak ash{jegae”, tiuwai.

Jisus ni jintintaiji atinun cuatro namakd main aidaun yajuakbau
(Mr. 1.16-20; Lc. 5.1-11)

* 41 “Iwanch” tawa nunak tuinayatak griego chichamnum “Diablo” tai, hebreo chichamnum “Satands” tawai.
“Diablo” tawa duka “Apajui nemajin aidau tsanumjin” taku tawai. Tuja “Satands” tawa nunashkam “Apajuf Shiwaji”
taku tawai. Nunin asamtai “Satands” takuish tuja “Diablo” takuishkam iina chichamenig “iwanch” taji. 4:10
Diistd versiculo 1.

18 Tikich tsawantai Jisus Galilea kuchajin wekaekama Simdn, Pedro daagtina nuna,
ni yachi Andresjai namakan main asag retan ajuntuinak yujattaman wainkau. ° Nunik
wainak Jisus chichajak:

—Wegajai wi jintintuatjime, namak maatasajum yujagjum anmamtuk, Apajuf
chichame etsegkujum aents aidau minai ikautjin atajum tusan, —tau.

20 Tusa tamawaik, dita retjinak ukuinak niijai wegajui.

21 Nunik Jisus ditajai ijunag machik kuwaesag wekama, Zebedeo ni uchiji Jacobo, Juan
aatus botenum chimpimas retjin apijuinak chimpimtatman wainak, nunashkam:

—Wegajai mina jintintaig atajum, —tiuwai.

22 Tama ditashkam:

—AyU, —tusa apajinak ashi tikich takataiji aidaujai botenum ukuinak, Jisusjai wegajui.

Jisus kuashat aents jintintuamu
(Lc. 6.17-19)

23 Nunik Jisus ashi Galilea nugkanum wekagas, jega ijuntai aidaunum wayaa jintinkag-
tau yamajam chichaman Apajui nuni inapawai tusa, nuniak ash{ aents jau aidaunashkam
etsagau. 24 Nund dutika Jisus etsaegkagtamun pachis kuashat etsejuk dapampajaju,
dutikamun ash{ aents Sirianmayashkam antukaju, nunikag kuashat jaun, iwanch egkem-
tuamun imaanjaun, jata iyashin ipimpin achikam pimpiji wekaemainchaun, ashi tikich
jatai jau aidaunashkam ikautkaju, dutikam Jisuschakam etsagaakui.

25Jisus imatika aents jau aidau etsagamun antuinak, kuashat aents Galileanmaya, De-
capolisnumia, Jerusalegnumia, Judeanmaya nuigtu Jordagkan amain batsataidaushkam
shimutuidau, Jisus yamajam chicham etsegbaun antukagtatus.

5

Jisus shiig aneasjum pujustajum tibau
(Lc. 6.20-26)

1Imatika tuwajam Jisus wainak wakau nainnum, nunik nui ekeemsamtai ni jintinbau
aidau kautuawaju. 2 Nunikmatai Jisus nagkama jintintak tau:

3“Atum iik nagkamik iina senchijinig pegkeg pujuta duka jumaitsuapi tautigmek, shiig
aneasjum pujustajum, atumiin Apajui inamjatin asamtai.

4 “Atum wake besemag pujakjum, buutd pujautigmek, shiig aneasjum pujustajum,
Apajui ichichmamtan amasagtin asamtai.

5 “Atum kakagchauch aidautigmek, shiig aneasjum pujustajum, atumnak Apajuf ash{
ni anagtamauwa nunak amastin asamtai.

6 “Atum Apajuinu pegkeg takastasa wakegakjum yapajaku, kitamaku waitmaina
imanikjum waitiautigmek, shiig aneasjum pujustajum, atumnak Apajui yaimpaktatjume
nu wakegajum nuna takast{ tusa.

7“Atum tikich waitiaush wait anentin aidautigmek, shiig aneasjum pujustajum, nunt
dutikautigminak Apajui atumnashkam wait anenjamjattagme.

8 “Atum tsagkugnagjum pegkeg wajasi aidautigmek, shiig aneasjum pujustajum,
atumek Apajui wainkatin asajum.

9 “Atum tikich aidaujaish pegkegchau awagdaitash dakitin aidautigmek, shiig
aneasjum pujustajum, atumnak Apajuf mina uchijui tujabiagtin asamtai.

10 “Atum Apajuinu pegkeg takaagmin tikich nuna dakituinak waitkam pujautigmek,
shiig aneasjum pujustajum, atumiin Apajuf inamjatin asamtai.

11 “Atum mina dekaskeapi tusajum nemagtuidautigmin pegkegchau chichagta-
mainak, niimjutpas yujainak, atum chichakchamunash wainak tsanumjutpajag shiig
pujuschamin awajtamainakuish, shiig aneasjum pujustajum. 1% Dakujustajum nuni-
akjum shiig aneetajum, atumek nayaimpinmaya waji shiig pegkeg umikbau jukitin
asajum, yaunchuk Apajuf etsegtin aidaunashkam atumin waitkagmaina aikasag waitkasu
ainawai.

Weega numamtin tsaaptina numamtin ainagme Jisus tibau
(Mr. 9.50; Lc. 14.34-35)

13 “Atumek ju nugka juwig tuke weega numamtin ainagme. Tujash nunt wee,” jea
jeatuji megkaekamtaish, jitugsaya ataktush jea jeatush emamainaita? Ayatak agaa
ajapmaina numamtuk, atumshakam Apajuinu pegkeja nunu takatsuk pegkegchau aidau
takaakjumek ayatak bakumattagme, nuniakjum Apajui suwimkega nunu jukittagme.

14 “Atumek ju nugka juwi batsataina nuna tsaaptinjiyaitjume. Yaakat nainnum
auk uumkag amaitsui. 15 Lamparashkam ekemakaik dukukd idaichatiame, dutikt-
suk yaki ekentayame jegan tsaaptin emamtai, aents aidaush diisa yujastinme tusa.
16 Atumshakam numamtuk, ashi pegkeg aidauk takaakjum iwainaktajum, tikich aents

aidaush wainainak ditashkam Apajui nayaimpinum pujuuwa nuna ememattinme
tusajum.

Chicham umiktin agagbauwa nunu pachisa Jisus jintinkagtuamu

17 “wWika juju nugka juwig Moisés chicham umiktinun agajua nuna esakagtasanuk
taachuitjai, tuja Apajui etsegtin aidau agajajua nunakeshkam idaisatajum titasankesh
taachuitjai. Wika Moisés, tikich Apajuf etsegtin aidau mina pachitus agaju aina nuna
umiktasan tauwaitjai. 18 Nuna tajim nunak dekas tajime: Nugka, nayaim aina nunt
megkagainatsaigkik chicham umiktinun Moisés agajua duka, makichkish yapajinashti-
nai, ashi betek imanisag uminkatnai. 1° Tuja juju chicham umiktin aina juwiyan
imanchau diinak, tikichnash dutiksag jintintuk, Apajui eme anentsd inam achagtinai.
Untsu nunt chicham umiktajum tibauwa nuna betek umiak tikichnashkam dutiksag
jintintuau aidauk, Apajuf eme anentsa inam agtinai.

20 “Tujash atum fariseo aidau, chicham umiktinun jintinkagtin aidaujai Apajuin
umijuina nuna nagkaesau umigchakjumek, Apajui inamak achatin ainagme.

21 “Moisés chicham umiktin agagbauwa nuanuig: ‘Magkagtuawaipa, ame tikich
maakmek suwimak suwam atatme’ tawai. 22 Tujash dekas wi tajime: Makichik aentskesh
ni yachin tuke aneas kajejauk, suwimak suwam amainai. Nunisag yachin anentainkachu
chichaju wekagushkam, apu chichaman epegkin aidau dekajam amainai, tuja yachin
lt<aj§jal§ tikima pegkegchaun chichajushkam jii ajumaish kajinkashtina nui pujus wait-

satnai.

23 “Ame tikich aentsjai kajegdaikamu ajutjamaig, Apajui anentag susata tibaugmea nu

jukim jega Apajul ememattainum wetsuk, 24 dekatkauk amijai kajegdaikamua nunuwa
wejim: Yamaik tsagkugdaijami, tusam epegtuniata. Nunikam agkan wajasam Apajuf
ememattasam wegakmesh ni anentag susata tibaush jukim wet4.

Shiwajumjaish shiig chichasd epegkeata Jisus tibau
(Lc. 12.57-59)

25 “Makichik aentskesh: Pegkegchau takagtusume tusa apunum chichaman egketja-
mamtai, niijai apu chichama epegnunum wegakmek, jintaag shiig chichasam epegtu-
niata, nunikchaminig apu chichaman epegnunum jegaa amin dekagtama, ni jujamki
achijatin aidaunum sujupakmatai, achijatin jujamki aents katsek aidau achika chimpi-
tainum egkepawai. 26 Junak dekas tajime: Amina apu achigmak egkepamtaig kakajus
jiinmaitsume, ayatak amina kuichkijum ash{ akikmakam, shiig ashimkam jiinmainaitme.

Jisus tsanijinawaigpa tibau
27 “Moisés chicham umiktinun agajua nuanuig: ‘Tsanijinawaigpa’ tawai. 28 Tujash
wi dekas tajime: Aents nuwan dutikachainjash tusa wakegas diyaushkam, anentainig
tsanijimui.
29 “Nuniau asamtai amina jiim pegkegchau anentaimtuja diitnum niimtijamkuig, jiim
untsugmia nu ukuinkam ajapmainaitam numamtuk wajakta tudau takat idaikum, dekas

* “ : : 3 . ” : . . . . . .. . . .
5:13 “Wee jea jeatuji megkaekamtaish” tawa junak Palestinanmaya week nigkish jea jeatujig megkayin ainawai
tawai Thomson.

pegkejai tudau idaisau asd Apajui inamtaijin makichik jiiyaik niimsa waimaina numam-
tuk wajamuk, nu dutikachmek ashi amina iyashmijai jii ajumaish kajinchaunum pujusam
tuke waitd pujumain asamtai. 3° Tuja uwegmishkam pegkegchau takamtijamkuig,
uwejum untsugmia nu tsupikam ajapmaina numamtuk tudau takat idaisatajum, dekas
pegkejai tudau idaisau as4, pujut tuke atina nui makichik uwegtin waimaina numamtuk
wajamuk, nunu dutikachaminig ash{ iyashim jii ajumaish kajinchaunum pujus waitmain
asamtai.

Jisus nuwak idaimaitsui tibau

(Mt. 19.9; Mr. 10.11-12; Lc. 16.18)

31 “Junashkam Jisus jintinkagtak tiuwai: Nuwa idaitan pachis Moisés agajua duka:
‘Aishmag nuwen idaikug papiin agag, yamaik idaijai, tusa nuadui idaimainai’, tawai.
32 Tujash wi tajime: Aishmag nuwen ekagmakchau aig idaikug, aentsjai tsanijinata tusa
awemak itugmaina numamtuk awagmawai. Nuwa idaisamujai nuwenushkam aantsag
mai ekagmawai.

Atum dutikatin pachisjumek Apajuik adaikaigpajum Jisus tibau

33 “Nuigtushkam Moisés aents aidau yaunchuk agatjamunum tawa nu dekagme, duka:
‘Ame Apajui pachisam dutikatjai tibauk umitskek idaisaipa’, tawai. 34 Tujash wi tajime:
Apajui daajiya nu adaikajum, Apajuish dekas waitui wi taja nunti umiktinak, tusagmek
tiigpajum. Tuja nayaimpia aushkam Apajuf pujutai asamtai, au pachisjumshakam tigpa-
jum. 35Juju nugka jushakam pachisjumek tiigpajum, Apajui najamsa eketbau asamtai;
Jerusalegshakam pachisam wainkam chichakaigpa, juji yaaktanmag Apu ju nugkan-
maya aina nuna nagkaesau pujusa inamjatin asamtai. 3¢ Atumi pujutjum pachisjumesh
tiigpajum, atumek intashim puju ati takugmesh, tuja bukusea ati takugmeshkam
dutikmainchau asajum. 37 Dekas nuni wainkam tu wekaetsuk, ayatak tutupnik ame
dutikmainaitkumek ‘ehé’ titd, tuja ame dutikmainchawaitkumshakam ‘atsa’ tita, aaja
tutsuk wainka tu wekaebauk pegkegchau asamtai.

Jisus pegkegchaunmag ikdaikaigpajum tibau
(Lc. 6.29-30)

38 “Atumek Moisés yaunchuk agagbauwa duka dekagme, nuanuig: ‘Aents jiimin
emestugmakuig, ameshkam dutiksamek emestugta, tuja daimin akagtamkuishkam,
ameshkam dutiksamek niina nai akagkata’, tawai. 3° Tujash wi tajime: Duka dutikmait-
sui. Amina pegkegchau takagtamkuishkam iikatasam wakeyipa. Makichik aentskesh
yapim untsugmia ati awatamkuishkam, atumesh iikajum awattsuk, juinia yapijuish
awatita tusajum ayampatuatajum. 40 Makichik aentskesh nugkutaigmin atanjamki-
tatus utugchatan aputugmakuig, awantak patakd nugkutaigmesh® susata. 4! Aents
kijinun amaak: ‘Juju jukim makichik kilémetro kuwagtukta’, tujamkuishkam jimag
kilometronum ejentuntajum. 42 Atsumamun segapainakuishkam sujittsuk susatajum,
tuja atumiin wajiigmin tsagkatjukta tujamkuishkam, atsa tusa sujittsuk tsagkatkatajum.

Shiwajum aidau aneetajum Jisus tibau
(Lc. 6.27-36)

43 “Dushakam yaunchuk agagbau chichaak: ‘Amejai ijutkamu aneakum, shiwajum
aidauk ausaigpajum’ timawa duka shiig dekagme. 44 Tujash wi tajime: Atumi shiwa-
jum aidaush aneetajum, nuniakjum atumin pegkegchaun chichagtamaidaush pegkeg-
num chichagkatajum. Dutiksagmek kajegtamaidaush pegkegnum yaigtajum, waitkag-
mainakuish, dita pachisjum Apajui aujtustajum, ni esegati tusajum. 45 Nund aajam
dutikakmek, ii Apaji nayaimpinum puja nuna uchiji atatme. Apajuik ash{ aents pegkeg,
pegkegchau aina nudaujai etsanak etsanmitkawai, aikasag yuminashkam pegkejan
takaidau, pegkegchau takaidaujai yutumtikui. 46 Tujash atum aents anempaina nujaig
aneniakjumesh ;wajf imana juwagme? Aents pegkegchau aidaushkam ni aneeniamujaig

5:40 “Awantak patakd nugkutai” tawa nunak, judio aidauk tsetsektin ejamakta tabaunum awantak patakd
p g J ) p
nugkujaku asagmatai tiuwai.

aneeninawai. Nunitsuk atumin kajegtamaidaushkam atumek aneemainaitjume. 47 Tuja
atum imd atumin pataim aidaujaig shiig anendaisa chichasd pujakjumesh ;waji imana
iwainame? Nunak Apajuin umigchau aidau nunin ainawai. 48 Dekas atumek pegkegchau
atsugbau atajum, iina Apaji nayaimpinum puju pegkegchau atsugna ibau.

6

Aents atsumau yayamunak tikichik dekamainchau ainawai

1 “Atum pegkeg takaajum nund aentsnum iwainmamkata tabaunum dutikawaigpa,
kuitamamkatajum. Atum ayatak aentsnumak iwainmamkatasa nuniagtaik, iina Apaji
Apajuf nayaimpinum pujuwa duka wajf shiig pegkeja nunak amaschagtinai.

2 “Nuniau asamtai atum aents atsumau yayakjumek, tikich aidaush wi dutika takaa-
mun dekaatnume tusagmek jega ijuntainmagkesh, jinta nagkaematainmagkesh etseju
yujaigpajum; nunak aentsd tsanu aidau aents eme anenjus diigsatnume tusag nunf
yujau ainawai. Dekas tajime: Nuna nunidauk aents eme anentam aidau asag Apajui
akiamak achagtinai. 3 Jujd aatus asamtai, atum aents atsumak waitiau yayakjumesh, wi
aajan yaimjai tusagmek ame shiig chichataigmikesh ujakaigpajum. 4 Dekas pachitsuk
idaisatajum etseju yujatsuk, nunak ii Apaji Apajuiya nu ii takaamunak wainui, nuadui
atak nayaimpinum akigmak wajf shiig pegkeg aidaun sujamsatnai.

Apajuf aujut Jisus jintinkagtuamu
(Lc. 11.2-4)

5 “Atum Apajui aujkugmeshkam, aentsu tsanu aidau, aents waitkatnume tusag jega
jjuntainum tuwakbaunum wajaidiag, nuninachkush jintd ash{ aents wainainamunum
wajantag, senchi chichakd Apajuin aujd yujau aina nunikaigpajum. Dekas tajime,
nuna nunidauk aents eme anentam aidau asag, Apajui akiamak achagtinai. © Tujash
atum Apajui aujkugmek, ame kanutaigmin wayaam waiti epenim pujusam, tikichish
dekainachbaunum amina Apa Apajuiya nu ausata. Aaja tikich dekachbaunum segamash,
Apajuik ashi wainainamunum waji shiig pegkeja nuna amastinai.

7“Atum Apajuf aujkugmesh chicham imanchauk awa awagkijum segaigpajum, Apajuin
dekaskenum nemagchau aidau imatjamas imd shiig antugtukainta tusag nunak imatin
ainawai. 8 Atumesh nujai betekak aigpajum, Apajuik dekawai atum atsumamunak eke
segatsjuminig. ® Nuniau asamtai atum Apajuf augkugmek aatsajum titajum:

‘Apawah, amek nayaimpinum pujuwaitme.

Pegkegmaitam ibau asamin, ashi tikich aidaush ima aminak emematjabiagtinme.

10 Amek jutiishkam inajatjata.

Amina aentsjum nayaimpinmaya ame wakegamun umigtamin aina dutiksag nugkan-
mayashkam umigtukti tusam.

11 Dutiksamek ii yuwatnushkam kash{ kashinig sukagtita.

121j tudaujishkam tsagkugkagtugta,

jutii tikich pegkegchau takagtamaidaush tsagkugnaitag aikasmek.

13 Twanch pegkegchaun takamtiksati tusamek idaikagtutsuk, ayatak yaijatkam agkan-
mitkagtuata’, tiuwai.

14 “Atumin tikich pegkegchau takagtamsau tsagkujakjumek, atumshakam iina Apajf
Apajui nayaimpinum puja dusha tsagkujam atatjume. 15 Untsu tikich pegkegchaun
takagtamsau tsagkugchataik, Apajuishkam atumi tudaugminash tsagkugtamjashtatui.

Ijagmd pujusd Apajuf aujut Jisus jintinkagtuamu
16 “Atum yujumak ijagmaka pujusjum Apajui aujkugmesh, aentst tsant aidau: Wi
ijagmd Apajui aujbaunash tikich aidaush waitkatnume, tusag wake besekag ayatak
anentaimas yujau aina atumek nunikaigpajum. Dekas tajime: Nuna nunidauk aentsnum
iwainmamad yujaidau asag, Apajui wajf shiig pegkeg suwamak achagtinai. 17 Nuadui ame
yujumak ijagmaka pujusam Apajui aujkumek wake besekam wekaetsuk, yapim nijaim,
shiig temashmajam, shiig dakunkut wekaesata, 18 tikich aents aidaush ame yujumak

ijjagmaka wekaesd Apajul aujbaugmin dekagmawainum. Ame ijagmaka wekaebaunak
Apajui waipau asa, ame atsumamu segamashkam nigki amastatui.

Nayaimpinum wiyakchameaut
(Lc. 12.33-34)
19 “Juji nugka juwi wajiin kabau emesmain, nuniachkush kawanchjumain, kasashkam
wayaa kasamain aina juninum wiyakchameatasagmek wakeyigpajum. 20 Dekas nayaimp-
inum kabaush wajiin emeskamtai megkaemainchau, nuniachkush kawanchjumainchau,

kasashkam wayaa kasamainchauwa nui wiyakchameatajum. 2! Nunt wiyakchameatin
ajutjamaina nuanuig anentaimsajum pujustajum.

Ldmpara pachisa augmattsamu
(Lc. 11.33-36)

22 “Atumi jiimek ldmpara ekemakam tsaaptin emaama numamtuk atumi iyash-
minak awagmawai. Jiim pegkeg asamtai shiig wainmamainaitam imatiksam, ash{
pegkeg aina duke anentaimtaik, anentaiminish tsaaptin ajutjamainai. 23 Untsu jiim
pegkegchauwaitkui wainmamainchauwaitam nunisjumek ayatak pegkegchauk anen-
taimkugmek suwenum pujagme. Amin{ tsaaptin awa nu suwe wetaik, nuni nagkaemas
pujutjum pegkegchau wemainai.

Inakak jimd apugtinuk amaitsui Jisus tibau

(Lc. 16.13)

24 “Inakak jimag apugtinuk amaitsui. Tikich apujin ima senchi aneak, tikichin
dakitmainai. Nuniachkush makichik apujin wakejus umijak, tikichnak dakitau asa

umigmaitsui. Numamtuk atumshakam Apajui umigkata tu, wiyakchameatasa anen-
taimtu wajamaitsugme.

Apajui ni uchiji aidaunak kuitamui Jisus tibau
(Lc. 12.22-31)

25*Junashkam tajime, atumek: ;Wajina yuwanuk, wajina uwagnuk, wajina nugkugnuk
pujustaja? tusagmek uyumd pujuigpajum. Yutdi nagkaesauwa duka dekas atumi pu-
jutjumia nuuwai, tuja jaanchin nagkaesauwa duka, atumi iyashmia nuuwai. 26 Atumesh
pishak agkajunum nanamaina nund anentaimsajum diistajum. Ditak ajakmakagkesh
juwinatsui, jeganakesh jegamkag yutaijinak ijumainatsui, nuniaunak Apajui suwawai
dita yuwatnunak, dutikam nuna yusag batsatainawai. Tujash atumetjume dekas pishak
nagkaesau aidautigmek, iman ainagminish ;wagkag Apajuish atum atsumamunash
amaschagtinme? 27 ;Atumesh wajupatigmea, tikich esajam aina ibau wisha atajai
tusajum senchi anentaimtt pujakjumesh esaumainaitjume?

28“; Wagka jaanchish ima puyatjagme? Atumesh yagkug yagkujuina nuni anentaim-
sajum diistajum. Yagkug aidauk takainatsui, ujuchnash kutamainatsui. 29 Salomén
nugkutai pegkejan tikich aents aidau waitus najanamun sumak nugkujd, tikichin
nagkaesau iwagmamajakua nuna nagkaesau pegkeg iwajamun yagkujuinawai, Apajui
yagkugmitkamu asag. 3° Yagkug ikamia aidau yamaikik pegkejan yagkujuk, ajuma
duwi etsa sukuam kagagtin aidaunakesh, Apajuf imatikas iwaja ibaush, ;wagka atumesh
minash nigkiap imatikas iwagtumainaita tatsugme, Apajuiyai imatikas kajinas anen-
taimchau aidauwa? 3! Nuaduf atumek: ‘;Wajinak yuwatja, wajinak uwagtaja, wajinak
nugkugtaja?’ tusajum uyuma pujuigpajum. 32 Nunak aents Apajui nemagchau aidau,
nunin aidaun uyumas anentaimtuinak waitd yujau ainawai, tujash atum atsumamunak
atumin Apa nayaimpinmayaya nu shiig dekagtamui. 33 Nuadui dekatkauk Apajuf
pegkegnum inapa nunuwa umigkatajum. Nuniakjumek ash{ nunt aina dushakam aan
kuashat jukitnaitjume. 34 Atumek tikich tsawantin atinuk, wajuk pujustajaki tusajum
emtikajum puyatju pujuigpajum, imd makichik tsawan tsawamunmayag puyatjusjum
anentaimtitajum, Apajuf atum utugchatnum jegataish yaimpaktin asagmatai.

7

Tikichi pujutji pachisjumek augmatigpa tibau
(Lc. 6.37-42)

1“Tikichi pujutjig augmatt yujaigpajum, atumnash Apajuf aikasag tujaminum. 2 Tuja
atum tikich aidau pegkegchaujish augmatd yujataik, Apajui atumnash nund aents
tajum dutiksag tujamtatjume. Atum tikich itujagme dutiksag Apajuf atumnash dutija-
mattagme. 3 ;Wagka yatsum imanchau takaish, atum imd pegkegchau takayatkugmesh,
auk pegkegchau takaawai tusagmesh augmati yujagme? 4 ;ltugsamek ame ima
pegkegchau takaayatkumesh, yatsum imanchau takau diigsamesh nunikaipa titagme?
Nund nuniakjumek amina jiimin tsetse muun egketukesh wainkam jiiki ajaptsuk,
yatsumi jiin tsetse piipich egketu wainkam: Jasta jiigkitjame, tumaina numamtuk
wajajume. 5 jAentsd tsanu aidauwah! Dekas dekatkauk ame imd pegkegchau takaam
nunuwd idaisata, nunikam yatsum imanchau takaidaushkam, idaisata titajum.

6 “Tuja Apajuf chichame pegkegma nu ujamaitak antutan dakituinakuig, waitkatsuk
idaisatajum, ditak yawa kajen aidau yutai pegkeg suwamaitak iiki esajatta tuwama
numamtuk wajaidau asagmatai. Tuja makichik waji pegkeg akik aidauk kuchi{ batsam-
tainig ukubaitsugme, kuchi dajag emesjainum tusam. Numamtuk wajainawai aents
pegkegchau aidauk chicham pegkeg antutan dakituinak.

Segatajum, egaktajum, untsuktajum Jisus tibau
(Lc. 11.9-13;6.31)

7 “Apajuishkam segatajum, imatjamak amastatjume; egatash egaktajum, egakjumek,
igkugtatjume; untsuktajum, imatjamak waitin ujatjamtatjume. 8 Ashi aents sumauk
suwam auwai, egauk igkuinai ni egamujinak, waitinum wajas untsumushkam waiti
ujatam auwai. 9 jAtumesh uchijum yujumkan segapaig, kaya sumainkaitjum?
10 ;Dutikachkugmesh uchijum namakan segapaig, dapi sumainkaitjum? 1 Atum
pegkegchau ainayatkugmesh, uchigmik pegkeg suu ainagme. Atumkesh nuniagminish,
Apajuif nayaimpinum puja dusha ;wagka atum pegkeg sumamunash amaschagti?

12 ‘Atum tikich aidau shiig awajtuktinme tusajum wakejin ainajum, nunisjumek
tikichish shiig awajkatajum.” Aatus Moisés chicham umiktinun agajua nuwish tawai, tuja
aantsag Apajuf etsegtin aidau agaju aina nuwishkam tawai.

Jinta menakun pachis Jisus jintinkagtuamu
(Lc. 13.24)
13 “Waiti menakua nuni wayatajum. Kuashat aents aidau jinta untsujin, waiti
wegkajam megkaetanum ekagta nuni ima weenawai. 14 Tuja machikiuchi aents jinta
tsejegkuch, waiti menaku pujut nagkanchaunum ekagta nuni waidauk.

Numik neje diigsajum dekamainaitjume Jisus tibau
(Lc. 6.43-46)

15 “Atum aidautigmek kuitamamkatajum: ‘Apajui chichame etsejin ainaji’ tusag,
waitan jintinkagtuina nu tsanugmajainum. Ditak aents kasa ishamain ainayatak,
aentsun shiig kumpama ajuma duwi kasajama numamtuk wajainawai. 16 Nuaduf atumek
aents aidauk wainmainaitjume dita takatji diigsajum. Untukjak munchiinak nejetsame,
aantsag uvashkam jagkinmayag juushtayame. Numamtuk aents pegkejak pegkeg-
nak takaawai, tuja aents pegkegchaushkam pegkegchaunak takaawai. 17 Numamtuk
ajakshakam pegkejan nejenuk nunisag pegkegnak nejegame. Tuja ajak pegkegchaun
nejenchakam nunisag pegkegchaunak nejegame. 18 Nuniau asamtai ajak pegkejan ne-
jena duka, pegkegchaunak nejemaitsui, aantsag pegkegchaun nejenchakam, pegkegnak
nejemaitsui. 1° Ashi numi pegkegchau nejen aidauk tsupija apea ajaptayame. 20 Nuadui
atumek aents aidauk wainmainaitjume dit4 takatji diigsajum.

Nayaimpinmag ashi wayachagtinai Jisus tibau
(Lc. 13.25-27)

21“Ash{ aents mina dekaskenum umigtuinachiatak: ‘Apujuh, Apujuh’, tujutuina duka
Apajuf inamak achagtinai. Mina Apag nayaimpinum puja nund wakegamun umiina
nuuwai Apajuf inam agtinuk. 22 Tuja wi tsawan jegaakui nayaimpinmayan minitai,
kuashat aents: ‘jApujuh, Apujuh! Iishkam kuashat takasuitji amina chichamjum
etsegku, nuniaku ame daagmin wakan pegkegchau aidau aentsun egkemtuaush jiija
utsantujakuitji, tuja aents dutikmainchau aidaush kuashat takasuitji’, tujutiagtinai.
23 Tusag imatjutuinakuish wi chichagkun: ‘jTuwiyants ainajum! wainchauwaitjime.
iPegkegchau takau aidauwah, wetajum!” titinaitjai.

Jega jegabaun pachis Jisus augmattsamu
(Mr. 1.22; Lc. 6.47-49)

24 “Aents mina chichamjun antugtukag, wi tabaun imatiksag umigtuidauk, aents
jega jegamtan dekau nugkan initak tai kayanum dekanmitkak ajia jegamama numamti-
nai. 2> Nunu imatika jegamkamunak yumi yutug dujajakush, dase senchi umpuakush
yumputsame, kayanum dekanmitkaka ajia shiig jegamkamu asamtai. 26 Untsu mina
chichamjun antuinayatak umigtachuk, aents jega jegamtan dekachu kaamatkanum tauk
ajigkd jegama numamtuke. 27 Nund nuninnum jegamkamunak yumi yutug dujajua
piyujak, dase senchi umpuak yumpuag ajapama numamtinai.”

28 Juna aatus Jisus jintinkagtua ashimkamtai, aents aidauk puyatjusag antugkajui,
29 wagki aents chichame antugtai aidaun, chicham umiktinun jintinkagtin aidaunash
nagkaesau nigka jintinkagtuau asamtai.

3

Aents jata lepra achikbaun Jisus etsagagbau
(Mr. 1.40-45; Lc. 5.12-16)

1 Nuna ashf jintinkagtua ashimak, ni jintintaiji aidaujai nainnumia akaiki wetai,
kuashat aents saetus ashinaidau. 2 Nuniai aents jata lepra tutai achikam jaak pujau,
Jisusan wainak nugka tikishmag pujus segaak:

—Apuh, wakegakmek etsaentumainaitme, —tau.

3 Tama Jisuschakam uwejen antiak:

—Wakegajai, yamaik tsagagta, —tiuwai. Tamawaik leprak megkaekauwai.
4 Nunikmatai Jisus chichajak:

—Wetd, tujash makichik aentskesh ujakaipa, tutupit sacerdote pujamunum je-
gaata, nuniakum Apajuinu atin jukim, Moisés tibauwa dutiksamek ejegata, ditashkam
waipakag dekaskeap tsagaje tujamtinme, —tiu.

Jisus Capernaumnumia capitani inaken etsagagbau
(Lc. 7.1-10; Jn. 4.43-54)

5Nuna tusa ukuak nui jiinki, Jisus Capernaum jegattaman capitdn tajuntun:

6 —Apujuh, mina inakeg senchi jamae chichigka, nantamaichame, ashi iyashi aidaun
najaimak senchi waitmae, nuniak pegajinig tepeme, —tiuwai.

7 Tama Jisuschakam:

—AyU, wi tajuan etsagagtajai, —tiuwai.

8 Tusa tutai capitdn™ chichaak:

—Apuh, wika amea ibaunak, mina jegajuig wayaata tumain dekapeatsjai, nuigtushkam
judiuchu asan. Nuniau asamtai ayatak juajuig pujusmekesh inakjuk tsagagti tujutta, tusa
ame tamak tsagagtatui. ® Tuja wi apu umigbau ajutui, aantsag suntag mina umigtuidau
ajutuinawai, nund aidaun wi: ‘Jiinjajum shiyaktajum’, tamak jiinag shimumainai, tuja:
‘Waketjatajum’, tamashkam waketug kaunmainai, nunisag mina inakeg aidaushkam: ‘Ju
dutikata’, tamak betek umigtuinawai. Aantsag ame juwi pujusmek: ‘Tsagagti’, tamak
tsagagtatuapita tajai, —tau.

10 Nuna aatus tutai Jisus anentai jegagchau, nunik nui aents minidaun:

* “ LM 11 “ L ” : :
8:8 “capitdn” tawa nunak tikich agagbaunmag “centurién” tuinawai.

—Dekas tajime, Israel aina juwiyagkesh imatikas minai kajinas anentaimunak wain-
chaujai. 1! Nunin asamtai tajime: Ashi nugkanmaya aents aidau kaunkag, Apajuf
inamtaijin Abraham, Isaac, Jacob aina nujai pekaamsag yuwawagtin ainawai. 12 Nuniai
Israel aidau Apajuf inamtain waimain ainayatak, minai kajinas anentaimainachu asag,
Apajui inamtainig wayashtin ainawai, ayatak waitut ajumaish nagkankashtin suwea
nui utsagkam Apajuiyai kanakag batsamas senchi waituinak nain takegtuinak buutt
batsamiagtinai, —tau.

13 Nuna tusa Jisus capitanin chichajak:

—Jeemin wakitkita, ame dekas etsaentujattawapi tiu asamin ame inakjumshakam
tsagaje, —tiuwai.

Jisus Pedro tsatsaji etsagagbau
(Mr. 1.29-31; Lc. 4.38-39)
14Nuna tusa ukuak Jisus Pedro jeen weuwai, nui jegakma Pedro tsatsajf senchi tsuweak
pegajin tepettaman wainkau. 15> Nunik Jisus uwegnum antigkui, dutikam tsuweamunak
bichatug pegkeg wajas nantaki yujumkan inajuk, Jisusan ashi ni ijunja yujainamujijai
ayugkauwai.

Kuashat aents etsagagbau
(Mr. 1.32-34; Lc. 4.40-41)

16 Nunt tsawantaik kintamai, kashi ikautkaju kuashat aents wakan pegkegchau
egkemtuamu aidaun. Imatika ikautkam Jisuschakam ayatak chichamenig wakan
pegkegchau aidaunak jiija ishiakui. Tuja jau aidaunashkam ashi etsagakui. 17 Nuna Jisus
dutikauwa duka yaunchuk Apajuin etsegtin Isafas juna agajua nund uminkauwai: “Ni

emegkaktinai ash{ ii najaimatai aidaunak, dutikak ashf jau aidaunashkam etsagagtinai”,
tawai.

Jisusa jintintaiji agtatus wakejukaju aidau
(Lc. 9.57-62)

18 Jisus kuashat aents tuwajuinam wainak, ni jintintaiji aidaun:

—Umintsatajum amain wegagmi, —tiuwai. 1° Tusd tiajam eke uminainai, chicham
umiktinun jintinkagtin jegaantun Jisusan:

—Jintinkagtinuh, wisha ame tuwig wekaetam nuniakminish tuke aminak nemagkin{
wajatin atajai tusan wakegajai, —tau.

20 Tutai Jisus chichajak:

—Kujancham aidauk kanutaijig ajuinawai, aantsag pishak aidaushkam pasugkeg
ajuinawai, tujash wi Apajui Uchijiyaitkun Aentsmaga Akiinaunuk jeenchau, tepesa
ayamainkesh atsugtaig wainkan wekaejai, —tiu.

21 Nuna tutai makichik niina jintintaiji aina nuwiya:

—Apuh, dekatkauk mina jegajui wenu, apag jakamtai ukusan ukuakun nemagkatjame,

—tau.
22 Tutai Jisus chichajak:

—Amek nemagtukta, idaisata aents wakanin jakaujai betekak batsata nu, apa jakam-
taish ukustin atinme, —tiuwai.

Jisus dase imijkamu
(Mr. 4.35-40; Lc. 8.22-25)

23 Nuna tusa ukuak Jisus ni jintintaiji aidaujai botenum chimpimjajui kuch4® amain
katigkagtatus. 24 Nunik weenai Jisusak kanag egkemsau. Nunika ai nagkamnauwai dase
dasentut, nunik dasentai botenum yumik senchi yajanu. Imaniak ishamain wajatai,
25 niina jintintaiji aidau jegantag ishintainak:

—iApuh, uwemtikagtugta jakektatji! —tuidau.

26 Tama:

T 823 Apach chichamnum “mar” tawa nunak tayatak “lago” tuuta awagbau asamtai, iina chichamenig “kucha” taji.

—;Wagka imanikjumesh ishamagme, aents imanis Apajuiyai kajinas anentaimchau

aidauwah?
Tusa nantaki dase imanik dasentatman imijiaku, dutikam kuchashkam miyasuch

yaunchuk aajakbauk nunisag we patamsauwai. 27 Nunikmatai nui aents chimpijaidauk
puyatjukag ditak pempeentunikiag:

—;Jusha waji aents asamtaiya dasesh, kuchash ni chichamenash antujuinawa? —
tudayinau.

Gadaranmaya aents wakan pegkegchau chimpimtuamu Jisus jiijamu
(Mr. 5.1-20; Lc. 8.26-39)

28 Nunik dase megkaekamtai we weenakua, kuchd amain Gadaranmaya batsamtai
nugkeen anumkajui. Nunik jinkamad jimag aents ukumatainum pujuidau ditan wainak
adijkagtatus minituidaun wainkajui. Duka aentsuk wakan pegkegchau chimpimtugbau
asag senchigtin kajen aidau. Iman asamtai makichik aentskesh nunu jintanmag wechatai
aajakui. 29 Nuniau asag Jisus anumak minittaman wainak, senchi untsumkag:

—Jisusah, Apajui Uchijiyah! ;tsawan jegatsaigkik suwimak sukagtustasam juwish
minam? —tuidau.

30 Nunikag kuchishkam ikaa yuwak batsatu asamtai: 31 —Ju aentsnumia jiijjatkumek
idaikagtusta au kuchi ijunaina awi utsanawagmi, —tusag segaidau.

32 Tus4 tama Jisuschakam:

—Ayu wetajum, —tiuwai.

Tima wakan pegkegchau aidauk aentsnak ukuinak kuchinum utsanawajui. Dutikam
kuchishkam pisajag betsag tajackaunum utsankama kuchanum iyagkag jinawajui.

33 Nunikagmatai kuchi kuitamin aidaushkam pisajag yaakat jegawajui. Nunikag:
“Kuchi nunf jiname, tuja aents wakan pegkegchau egkemtuamu aidaushkam nunikag-
mae”, tusag etsejuidau. 34 Nunt kuchi jinae tusa etsegbaun antukag, ashi yaaktanmaya
aidauk Jisusan wainkagtatus wejiajui. Nunik jegajiag: Wait aneasam ju ii nugkega juwig
pujutsuk yaja weta, tiajui.

9

Jisus aents wekaechau etsagagbau
(Mr. 2.1-12; Lc. 5.17-26)
1Tusa tima Jisuschakam botenum egkemag ataktd niina yaaktajin katigkuif. 2 Nunik
katig pujai, aents wekaechau ayatak tepenun pegaknum pataidiag ejetiaju. Dutika
itantagmatai Jisus niin{ kajinas anentaimaidaun wainu asa, wekaechaun chichajak:
—Uchijuh, amina tudaujum aidauk tsagkugnaje, —tau.
3 Nuna tutai chicham umiktinun jintinkagtin aidauk ditak tudayinak: “Juka Apajuin
pegkegchaun chichajak tu wekaewai” tuidau. 4 Tu anentaimaidaun Jisus dekau asa:
—;Wagka pegkegchaush anentaimjume? 5 ;Tuwaita imd yupichuch tumainush,
tudaujum aidauk tsagkugnaje taja dukaih, atsa nantakim wetd tumainaitag dukaih?
6 Tujash wi Apajui Uchijiyaitkun Aentsmaga Akiinau asan, ju nugka juwish tudau
aidaunash tsagkugkagtumainaitag nu dekaatajum, —tusa wekaechaun chichajak:
—Nantakim ainkd tepetaijum jukim jeemin wakitkita, —tiuwai.
7 Tama nantakug jeen wakitkiuwai. & Nu jau tsagagmatai tikich aidaushkam wainkag
puyatjukajui. Nunikag Apajuin emematuidau:
—Dekas nigka senchigtinapita, iman asampap juju aentsnash niina senchijinig et-
sagaje, —tuidau asag.
Jisus Mateon mina jintigtaig atd tibau
(Mr. 2.13-17; Lc. 5.27-32)

9 Nuna dutika Jisus wekama Mateon™ wainkauwai, kuichik apunu atinun akikmagtai
yajumak ekeemtatman, nunik:

*
9:9 Juju papiinum “Mateo” tawa nunak tayatak tikichnumag “Lev{” tawai.

—Mateo, wegajai mina jintintaig aminum.

Tama niishkam: —Ayu, —tusa wajakug Jisusjai weuwai. 10 Nunik nunu tsawantaik,
Jisus niina jintintaiji aidaujai Mateo jeen jegaawag mesanum jegantag pekamsagmatai,
tikich apu kuichkiji atinun yajumin kuashat kaunawajushkam ditajai pekamsajui.
1 Nunik yujumkan yuwagtai, fariseo aidau Jisusa jintintaiji aidaun chichajuinak:

—; Wagka atumi jintinjamnush apt kuichkiji atinun yajumin nuigtd aents pegkegchau
aina ibaujaish ijuntujash yuwawa? —tuidau.

12Nu tabaun Jisus antuk ayaak:

—Aents jamamtuchu aidauk ampijatnunak atsumtsame, aents jau aidau ampijatnunak
atsumame, 13 Dekas im4 pegkeg wetajum, nunikjum Apajuf chichamega nui: ‘Aents wait
anentin atajum tusan wakegajai, anentag kuntin itaajum tsagkugnagtasa maa apeajum
nunak dakitajai’, tawa dusha wajina takua tawa nu shiig aujsa dekaatajum. Wika aents
tudaugtuchu aidaunak minitchauwaitjai, wika aents tudaugtin aidau tudaujin idayinak
mina nemagtuktinme tusan tauwaitjai.

Iljagmaka pujusd Apajui aujut iniimsamu
(Mr. 2.18-20; Lc. 5.33-35)

14 Nuna aatus Jisus tutai, Juagka jintintaiji aidau jegantaju Jisusan, nunik iniidau:

—; Wagka jutiik, fariseo aidaujaig kuashta yujumak ijagmau agmag nuniajinish, amina
jintintaijum aidaush ijagmainatsua? —tuidau.

15 Tama Jisus ayaak:

—;Nuwena nund aents ipaamu aidaush wake besemag pekaamainkaih nu, nuwenu
ditajai pujaigkish? Anmamtuk mina jintintaig aidaush wi ditajai pujaigkik, yujumkanak
jjagmamain ainatsui. Tujash tsawan jegattawai nuwena nund juwam atata nu,
Eunikmatai ipaamu aidaush wake besemag dekapenak yujumkanak ijagmakagtatui, —

iuwai.
Jisus jintinkagtak, yamajam jintinkagtamua duka yaunchuk jintinkagtutai aina nujaig
pachiimaitsui tibau
(Mr. 2.21-22; Lc. 5.36-39)

16 Tusa junashkam tiuwai:

“Makichik aentskesh jaanch yamagman tsupikag jaanch mamujunmag adujtuchu
ainawai, yamajam asa jaanch mamujun nuni nagkaemas ichiimain asamtai. 17 Antsag
vino yajatai duwap apagbau ajutnumag uva yumiji yama ijugbaunak yajachu ainawai,
dutikamak vino kajiak pushutak ipatmain asamtai, nunik vinok ukagag, duwapshakam
ichiinak ajapnamainai. Tujash duwap yamagmanmag nunimaitsui, vino yamajam asa
pushututaish ayatak egkenag wetai nunisag pegkejak amainai.”

Jairo nawanji, tikich nuwa jaujai etsagagbau
(Mr. 5.21-43; Lc. 8.40-56)

18 Aatus Jisus chichagkagtak pujai, tajiuwai makichik judio aidau apuji, nunik Jisusan
tikishmatug chichajak:

—Mina nawantug yama jakaun ukukjai, tujash apuh ame minim uwegmin antinjukta,
dutikamak nawanjuk aneantatui, —tau.

19 Tama Jisuschakam ni jintintaiji aidaujai wegajui. 20 Nunik wegamunum nuwa doce
mijadai numpan senchi puwak jaa pujd, Jisusan wainak ukunum juwatki adijkauwai.
Nunik Jisus jaanch patakd nugkuagbaujin® antigkui, 2! nigka: “Jisusa jaanchjinakesh,
antignuk dekas pegkejap wetatja”, tu anentaimu asa. 22 Dutika antigkam Jisuschakam
ayampa diikma nuwan wainkau, nunik:

—Nawantah, ame kajintsa anentaimam duwi tsagaju asam shiig aneasta, —tiuwai.

Tima nund tsawanta nuaduik nuwashkam tsagag pegkeg wajasui. 23 Nuna dutika ukuk{
jegauwai apu nawanji jajukbauwa nuna jeen. Nunikma wainkau nuni nuwauch jakaun

T 9:20 “Awantak patakd nugkuagbauji” tawa duka, diistd Mt. 5.40.

ukusagtatus ditd nunitaiji asamtai, pigkui aidaun umpuinak pampantd batsataidaun.
24 Nuniagtatman Jisus chichajak:

—Atumek jinjatajum, nuwauchik jakache ayatak kanaje, —tiu.

Tutai dushikidau. 25 Tusa aentsun ishiak idayak wayaa, nuwauchin uwegnum achika
inantam, nuwauchishkam nantakiuwai. 26 Nu Jisus dutikamun ash{ yaaktanum etsejug
dapampajajui.

Jisus jimag aents wainmachu etsagagbau

27 Nuna dutika Jisus jiinki wetatman, jimag aents wainmachu pataetukag, senchi
untsumkag:

—iDavid wegantu uchijiyah, jutiish wait anenkagtugta! —wajaidau.

28 Nunikag Jisus jegd wayamtai, wainmachu aidaushkam utsantuawaju. Nunikagmatai
Jisus ditan iniak:

—;Atumesh minash niimtijumainapi tujutjumek? —tau. Tama ditashkam:

—Ehé Apujuh, —tuidau.

29 Tiagtai Jisus dit4 jiin antintak:

—Atum kajintsa anentaimjum nunisag uminkati, —tiuwai.

30 Tamawaik niimiajui. Nunikmatai Jisus ditan chichajak:

—Makichik aentskesh ujakaigpa, —tiu.

31Tibau ainayatak jiinjag weenak, ash{ aents nuwiya aidaunak uja ujakua wegajui.

Aents chichachun Jisus etsagagbau

32 Nund wainmachu etsagagbau jinki weenaig, aents wakan pegkegchau egkemtuamu
asa chichachun, Jisusan itajuawajui. 33 Dutikawagmatai wakan pegkegchaun jigkiuwai,
dutikam aents chichachushkam shiig chichakui. Nunikmatai aents aidauk senchi
puyatjukag:

—ilsrael aents aidautik makichkish aika etsagamuk wainchataiyai! —tuidau.

34 Tujash fariseo aidauk:

—Juka wakan pegkegchau aidau apujiya nuna senchijin wakan pegkegchaunak
jiyaawai, —tuidau.

Jisus wekaesd chichagkagtukbau

35 Nui juwaki Jisus yaakat aidaunum, nuigtd yaakat yaijuch aidaunmashkam, mak{
makichik jega ijuntai jegamkamunum, yamajam chichaman Apajui nunf inapawai tusa
jintf jintinkagtakua wegau. Nuniak etsagau ashi jatai jau aidaun, najaibau aidau-
nashkam. 3¢ Imatika Jisus etsagautai, tikich aents aidaushkam kuashat minituidau
minash etsaentugti tusag. Aents aidau imaniagtai Jisus wait anenmain diyau, uwig
kuitamain atsugbau wajukmaina numamtuk wajaidau asagmatai. 37 Nuniak Jisus ni
jintintaiji aidaun:

—Dekas tajime: Shiig kuashat aents aidau Apajui minaish inamjati tusa atsumainawai,
tujash ujumchikiuchi yamajam chichama juna etsejuidauk, 38 nuaduf Apajuf segatajum
tikich ni chichame etsegmain aidaun ishiakti tusajum, —tiuwai.

10

Jisus chicham etsegtugkatajum tusa ishiaktinji doce etegjamu aidau
(Mr. 3.13-19; Lc. 6.12-16)

1 Jisus niina jintintaiji doce aina nuna untsukd ijumag, aents wakan pegkegchau
egkemtuamu aidau, jau aidau, najaibau aidaushkam etsagagtajum tusa senchimtika
ishiakui.

2Jisus ni chichame etsegtugkatajum tusa ishiaktinji doce aajakajuk ju ainawai: Simén
tikich daaji Pedro, Andrés Simogka yachi, tikich Jacobo, yachi Juagjai mai Zebedeo
uchijig; 3 Felipe, Bartolomé, Tomds, Mateo apu kuichkiji atinun ijumjujakua nu, Jacobo
Alfeo uchiji, Lebeo Tadeo tuuta awagmatai, 4 Simén niina nugken agkanmitkatatus
kuashat aents aidaujai chichajakua nu, Judas Iscariote Jisusan sujukua nund.

Jisus ni jintintaiji aidaun chichagkagtuktinme tusa ishiakbau
(Mr. 6.7-13; Lc. 9.1-6)

5Jisus niina jintintaiji doce aina nuna ishimak tiuwai: “Judiuchu aidau batsatbaunmag
wepajum, Samarianmaya aents aidau yaaktajinish wayawaigpajum. ¢ Nunitsuk dekas
Israel aents aidau uwig megkaejauwa numamtin aidau batsata nui wetajum. 7 Nunikjum
chichagkagtuktajum, Apajuf ju nugkanum inamjatnuk ashi jegae tusajum. 8 Nuniakjum
etsagagtajum aents leprayai jau aidau, tikich jatai jaidaushkam aikasjumek etsagakjum,
etsagaitajum. Nund dutikakjumesh atumek akigkatajum tiigpajum; atumnak wi mina
senchijun amajime, dutikamu asajum wainkajum etsagaitajum.

9 “Wegakjumesh kuichkikesh, orokesh, cobrekesh, 10 waji egkesd jutaigkesh, ushu-
jutaigkesh, sapatkesh, nugkutaish yachiagmek jukigpajum. Wagki aents takd duka
yuwatnujig suwam auwai.

11 “Tuja yaaktanum jegaakjumesh nuniachkugmesh aents yaaktan ukuki batsat-
baunum jegakjumshakam, egaktajum yaita aents kajintsa diimainush, nunikjum nuwig
pujusjum wegakjum ukuktajum. !2 Tuja jegd wayakjumesh shiig augmamsajum way-
atajum. 13 Nuniakjum: Apajui atumnash yaimpakti titajum. Tajumin dita shiig aneas
jujabiagtaik, Apajuf ditanash yaigtatui. Tuja dita atumin dakitjabiagtaik, Apajuishkam
ditanak yaigchagtatui.

14 “Untsu atumin makichik aentskesh jeen awaintamtan dakitjamainak, chicham
etsegbau antutnash dakituinakuig, nund jegak ukuakjum, nuniachkugmesh yaakat
jiinkugmekesh daweminia tsetse pegatjam akaketkam ukuktajum. 15 Dekas tajime:
Suwimak sukagtamu tsawan jegatna duwik, nund yaaktanmaya aents nunina nunak,
Apajui duwik yaakat Sodomanmaya Gomorranmaya aidaun suwimkan susauwa nun{
nagkaemas suwimkan jukiagtinai.

Waitiamu atin Jisus emtika etsegkamu

16 “Wi atumnak uwig ikamyawa batsatbaunum ishimaina numamtuk aents
pegkegchau batsatbaunum ishimjime. Nuadui atumek shiig kuitamamkajum shiig
anentaimsajum yujastajum. Nuniau asajum tikichish pegkegchau awajkaigpajum.
17 Nuniakjum nu aents aina nujaig kuitamamkatajum, atumnak achigmakag
jega ijuntainum apu chichaman dekaawagtatus ijunjamunum ejetamawagtinai.
Dutijamawagmatai jega ditd ijuntaiji aidaunum awaintamawag suwimjamawagtinai.
18 Dutijamainak tikich apu aidaunmash ejetamawag nui jujamkiag, dekas apu nugkanum
inamin aidaunmash ejetamawagtinai mina nemagtuidau asagmin. Dutijamawagmatai
ditd emtin mina pachittsajum chichaakjum, judiuchu aidau emtinish etsegtugkatin
ainagme. 1° Tuja atumin ejetamawagmataish, wajuk chichaktajaki tusagmek uyumaktin
aigpajum. Nuna tujamainakui chichaktinnak Apajui tujamtinai. 20 Duka atumek Wakanf{
Pegkeji ichachtabauwa nu chichaktatjume.

21 “Nunt nuniamunum ditd yachiuchijinash maatnume tusag sujiagtinai, aantsag
uchigtin aidaushkam uchijinak sujiagtinai, nunisag uchi aidaush apajin maatnume tusag
inamiagtinai. 22 Atum mina nemagtin aidautigminak ashi aents aidau kajegtabiagtinai,
tujash ni mina nemagtukbautak pujusd nagkanbaunum jegaa nu uwemjatnai. 23 Tuja
makichik yaaktanum pujagmin aintamainakuish, tikich yaaktanum tupikaktajum. Dekas
tajime: Israelnumia yaakat aina nui mina chichameg pachisjum ashi etsegtsugminig, wi
Aentsmagan Akiinauwaitag nunak taatnaitjai.

24“Jintinbauwa duka jintinkagtinun nagkaesauk amaitsui, tuja inakak apujin nagkae-
sauchui. 25Jintinbauwa duka jintinkagtina nuninuk amainai. Aantsag inaka dushakam
apujijai betek amainai. Mina Beelzebi™ senchijin takaawai tusag augmatjuina nunisag,
atumnaku pegké tujamtin ainawai.

10:25 “Beelzebd” tawa duka tu chichamkita shiig dekantsui, tujash Iwanchnak taku tawai.

Dekas ishamaina nu
(Lc. 12.27)

26 “Nuna tujamainakuish, makichik aentskesh ishamkatin aigpajum, wagki ashi
uukbau aidaush wantinkagtinai, aantsag ashi dekaachbau aidaushkam dekaamu agtinai.
27 Nuaduf atumek tikichish antachbaunum wi ima atumnak jintinbau antukujum nund,
ashi aents antuinamunum etsejatajum dekaatnume. 28 Mantamainakuish ishamkaig-
pajum, wakanminak maumainchau ainawai. Dekas Apajui ishamkatajum, iyashmijaf,
wakanmijaf suwimkan sujamak jii ajumaish kajinchaunum egkepamaina nund.

29 %, Atumek makichik kuichik iman akikchaush juwakjum jimag pishak sujuchuk
agmaujum? Nunu aina duka, Apajuf jakati tachamak makichkish jamaitsui. 30 Apajuik
atumi intashim wajupa awa nunash shiig dekawai, 3! nunin asamtai atumek ishamkaig-
pajum. Atumek pishak aina nuna nagkaesau ainagme.

Ishamtsuk Kristu nemagnaitjai tumamainai
(Lc. 12.8-9)

32 “Nuniau asamtai atum tikich ujaakjum: Wika Kristu nemagnaitjai, tiu aidautig-
minak, wishakam dutiksanuk mina Apag nayaimpinum puja nunashkam: Ditak mina
nemagtin ainawai titinaitjai. 33 Atum mina nemagtin ainayatkujum tikich aidau emtin:
Wika Kristunak nemagchauwaitjai, tujutiu aidautigminak, wishakam aikasnuk mina
Apag nayaimpinum puja nunashkam: Ditak minak nemagtuchu ainawai, titinaitjime.

34 “Atumek minak: Shiig agkan anentaimas batsamsatnume tusas ju nugka juwig
tauwaitai, tusagmek anentaimjuttsaigpajum. Wika atum shiig agkan anentaimas bat-
samsatnume tusanuk taachuitjai, wika atum mina nemagtuidau asagmin, tikich mina
dakitjuidau utugchatan aputugmasag kajegtama batsamtin asamtai tauwaitjai. 3° Aatus
nuniamunum uchi apajin pempeentuki kajegtinai, nuwashkam ni dukujin kajegtinai,
nuwa nemakushkam tsatsajin shiwagmatnai. 3¢ Aatus shiwagmagamu asamtai atumi
pataim aidaujaig pempeentunikjum shiwagmagatnaitjume.

37 “Aantsag mina anenmaina nuni nagkaemas apajin, nuniachkush dukujin ima senchi
aneauk, midau amain ainatsui, nunisag mina anenmaina nuni{ nagkaemas uchijin,
nuniachkush nawanjin ima senchi aneaushkam midauk amaitsui. 3% Mina nemagtuk
waittan dakitaushkam midau amain ainatsui. 3° Tuja ju nugka juwi pujutan imd senchi

wakegauk, megkaekatin ainawai, untsu mina nemagtau asa pujutjin uyumatsuk jauk,
uwemjatin ainawai.

40 “Atumin jujamaina duka mina jujuinawai, tuja mina jujuina dushakam mina
awetiuwa nuna juwinawai. 41 Apajuf etsegtin minaun niina jeen juwaushkam, nu Apajui
etsegtin waji shiig pegkejan jukitna dutiksag niishkam jukitnai. Aantsag aents pegkejan
takau minaun juwaushkam, nu aents pegkeg juwamunak waji shiig pegkejan jukitnai.
42 Makichik aentskesh mina nemagtin imanchauch aina juna, yumin shikisd suwaulk,
dekaskenum niishkam waji shiig pegkeg suwam atinai.”

11

Juan Yamijatin ni jintintaiji aidaun chicham dekaatajum tusa ishiakbau
(Lc. 7.18-23)

1 Jisus ni jintintaiji doce aina nuna ashi jintintua inagnak, nuwiya jiinki yaakat
ayamunum chichagkagtuktatus weuwai. 2 Nuwi Jisus chichagkagtak wekaebaun
Juagshakam aents achikd egketainum egkemas antuku. Nunik ni jintintaiji aidaun
jimajan awemauwai, 3 Jisusan:

—;Amekaitam Apajui uwemtikagtinun awematnaitjai tibauwa nuna? ;Amechuitku-
minig tikichnak dakastatag? tusajum iniastajum, —tusa.

4Nund tusa iniam Jisus ditan ayaak:

“Wetajum, nunikjum atum ashi wainkamu, antukbauwa nu Juan ujaktajum:
5 Wainmachush wainmainawai, shutushkam wekagainawai, lepragtin aidaush
tsagainawai, empekush antuinawai, jakaush nantainawai, tuja ujunauch aidaunash

yamajam chichaman jintinmae tusajum. © Nuadui wi takaamujua nuna wainainak
dekaskeapi tujutuidauk, shiig aneasagtinai timae tusam ujaktd”, tiu.

Juan pachisa Jisus etsegkamu
(Lc. 7.24-35)

7Nunik waketjamtai, Juagkan pachis aents nui batsatun iniak: “; Waj{ wainkatasagmea
uwegshunmash wegabiugme? ;Tagkanan dase umpuau wainkatasagmek wegabiujum?
8 Nuniachkugmesh ; Waji wainkatasagmea wegabiugme? ; Aents shiig iwajamun nugkuja
pujau wainkatasagmek wegabiujum? Atumek dekagme nugkutai iman iwajamun
nugkuja iwagmamaidauk apu jeen pujuinawai. ° Tujash ;waji wainkatasagmea wegabi-
ugme? ;Apajui etsegtinuk wainkatasajum wegabiujum? Dekas tajime: Duka Apajuf
etsegtin aajakajua nuna nagkaesauwai. 10 Apajui etsegtin niina pachis agajua duka:

‘Wi mina chichamjun etsegnun amina emtimin awemajai,
ni jintanak umigtamkattawai’, tawai.

11“Dekas tajime: Ju nugka juwi akiinaidauk Juan Yamijatna nuna nagkaesauk atsawai,
tujash Apajui inamtainig aents dekas imanchauchia nuuwai Juagkan nagkaesauk.

12 “Juan Yamijatin Apajui inamjatnun pachis jintinkagtutai kajejujakd aina nunisag,
yamaishkam chichamnak shiig dakituinawai. Nunidau asag tikich aidau Apajuf inamtai-
jin wayawainum tusag dakituinawai. 13 Ashi Apajuf etsegtin agajaju aina nunt chicham
umiktin aina dushakam Juan tauwa imanuiya atin etsegkamui. 14 Niiyai Elfas taatnui
tibau aajakua duka, nunin asamtai atumek antugkatajum. 15 Dita antutaiji ajamuk
antuktinme”, tiuwai.

Juagkan dekaskeapi tichaju aidau
(Lc. 7.31-35)

16 “Nuigtush atumnash ;jwajina pachisan takunua antumtikmainaitjime? 17 Atumek
uchi aidau kuashat aents ayamunum pekaamsag wasugkamainak: ‘Wi nantsematnume
tusan flauta tutaya nuna umpuakuish nantsemashmaugme, wake besemjan kantamtai
buuttinme tamash buutchamugme’ tusa pempeentuniki untsuniyajama numamtuk
wajagme. 18 Juan Yamijatna nund yutai aidaunash yuwachu, vinunash umachu asamtai
chichagkujum: Wakan pegkegchau egkemtuamu asa aniawai, tajume. 1° Tuja wi
Apajui Uchijiyaitkun Aentsmagan Akiinaun yutainash yuwakun, umutain umakuish: Ju
aentsua juka ayatak wekagas yu wekaewai, umutnash umi wekaewai, nuniau asa apt
kuichkiji atinun yajumin, nuigtd tudaugtin aina nuna kumpajiyai, tujutjume. Tujash
Apajui umijuidau wajuk pujuinawa nuna wainainak, Apajuf yachajiya nunak dekamain
ainawai.”

Aents pegkegchau idaitan dakitin aidau
(Lc. 10.13-16)

20 Nuna ti idayak, nunt yaaktanum kuashat iwainataish dekaskeapi tusag tudaujin
idayinak Apajuin nemagkachaju asagmatai, najamnun chichajak: 2! “iCorazignumia
aidaunak, aikasnuk Betsaidanmayanash wait anentuinajai!, ditak mina chichamjun
dekaskeapi tujutchaju asagmatai. Yaakat Sidognum, Tironmash aents batsataina duka,
wi atumin wainchatain iwaintajim imatika ditash iwaintam wainkujag, dita wake
besemag pujaku iwainmamtain jaanchin nugkujag, buukenish yukuun batsakag, dita
tudaujin wake besemag batsatbaunash, Apajuin iwaintumain aajakajui. 22 Nuaduf Apajuf
suwimak sukagtamu tsawan jegatna duwik, yaakat Tironmaya aents aidau, Sidognumia
aidaujai suwimkan jukiagtin aina nuni nagkaemasjum atumek suwimkak jukiagtin
ainagme. 23 Yaakat Capernaum batsamin aidauwah, atum anentaimsagmek: Jutiik
jainakuish nayaimpinum juwam agtinaitji, tajume. Tujash dutikamak agchatnaitjume,
atumek tikich aents pegkegchau aidau jinawaju waitd batsata nui batsamsatnaitjume.
Yaakat Sodomanum batsamajakajua dusha, atum wainchatai iwaintajim imatika iwaina-
mun wainainakug, tudau takatan idaisag yamaya juwish batsaamain ainawai. 24 Tujash

atumek Apajuf aents suwimak suwamu jegatna nunt tsawantinig, Sodomanmaya aents
aidau nagkaesajum suwimkak jukiagtinaitjume”, tiuwai.

Jisus ni Apaji emematbau
(Lc. 10.21-24)

25 Nuna tusa idayak Jisus ni Apaji Apajuin emematak: “Apawah, amek ashi nayaimp-
inum batsamin aidaun, nugkaya aidaunashkam Apuji asamin emematjame. Iman asam
aents yacha aidauk iwaintutsuk, aents imanchauch aidau etegjamujum tikima uchi
itugmaina imatiksam iwaintukum nuadui. 26 Dekaske Apawah, amek aajam wakegame.”

27 Nuna ti idayak ni jintintaiji aidaun pempeentuki: “Mina Apag ashi nugkanmayag
ame diista tusa idaitugsauwai, nunin aig wi Apajuf Uchijiyaitag nunak makichkish deka-
juinatsui, imd mina Apajuk shiig dekajui, aikasag mina Apagnash wainainatsui ima wiki
shiig wainjai, tuja wi iwaintamu aidau Apagnak wainmain ainawai. 28 Atum tudaujum
idaisatasajum kakanmamkujum, takaaku pimpitia imanikjum pimpikjum pujautigmek
minai minitajum, wi ayamtijatjime. 2° Atum wi jintinjim jujd unuimagjum imatiksagmek
umiakjumek, dekattagme wi kakagchau, utugchatnash emamkesan depetnaitag nund,
nuniakum wakanmish ayamtiksattagme. 3° Tuja wi atum chicham umiktinun amajim
juka, utugchatak atsawai yupichuch umimainaitjume.”

12

Jisusa jintintaiji aidau tsawan ayamtai aig trigo juki yuwawagbau
(Mr. 2.23-28; Lc. 6.1-5)

1Tsawan ayamtai tsawaju ai, Jisus jintintaijin saasd aja trigo ajakbaunum utuja wegau,
jinta nund nagkaemaku asamtai. Nuniamunum Jisusa jintintaiji aidau yapajuinak trigon
kupik jukiag nejen yuwi yuwinakua ashinaidau. 2 Nuniagtatman fariseo aidau wainkag:

—;Wagka amina jintintaijum aidaush tsawan ayamtai tsawagmataig takantsashti
tibauwa nunin aish aikainawa? —tuidau.

3 Tusa tiagtai Jisus ayaak:

—;Atumek agagbauk ausachuk ainajum, David tsawan ayamtai tsawaju aig niijai
yujaamujai yapajuinak, 4 jega Apajuf ememattainum wayaa, pag ima sacerdotek yuwati
tibau aajakua nuna juki yuwak, aents niijai yujaunash ayugkauwa duka? > ;Nuigtush
atumek ausachuk ainajum Moisés agagbauwa nuanui: Sacerdote jega Apajui ememat-
tainum takau aidauk, tsawan ayamtai tsawaju aigkish ayamainatsui; tujash duka
pegkegchauk wegatsui tawa duka? © Nuniau asamtai tajime, juajui pujawai makichik
aents atum umigmain jega Apajul ememattaya nuna nagkaesau. 7 Apajui duwik tibau
agagbauwa nuanuf tawai: ‘Apajuf tsagkugtugti tusajum kuntin maajum apeajum nunak
dakitajai, dekas tikich aidaunash wait anenjatnume tusan wakegajai’ tawa nunt shiig
dekakjumek, tikich aidaush pegkegchaun takaachukek wainkagmek augmatmaitsugme.
8 Wi Apajui Uchijiyaitkun Aentsmagan Akiinau asan, tsawan ayamtai tsawagmataish
wajukmainaita nunak wikitjai tumainnuk, —tiuwai.

Tsawan ayamtai tsawaju aig dents uwejé chuwijun Jisus etsagagbau
(Mr. 3.1-6; Lc. 6.6-11)

9Jisus nuna tusa ukukmatai nui juwakiag fariseo aidaujai ijunjag jega dité ijuntaijin
wayawaju. 10 Nunud jeganum pujau aents uwejen chuwijd. Nuniau asamtai fariseo
aidaushkam Jisusan kajejuidau asag, wajintig timatai etsegtuka bakumi tusag:

—;Tsawan ayamtai tsawaja aish jaush etsagaumainkaih? —tusa iniasaju.

1 Tutai Jisus:

—;Atum aidautigmesh tsawan ayamtai tsawaja aig, uwigjum waanum egkemad jinki-
takama waitt pujakuish itugmainaitjupa, wejum jimainchaukaitjum? 12 Tujash aentsui
dekas uwija nagkaesauk, nuaduf tsawan ayamtai tsawaju aigkishkam pegkeg aina duka
dutikmainai, —tiu.

13 Tusa aents uwejé chuwijun:

—Uwejum dakuekta, —tiuwai.
Tamawaik uwejen dakuek, tikich kuntujijai betek pegkeg wajasui. 14 Jisus nuna
dutikamtai fariseo aidau agaa jinjag, Jisusan maatasag chichaman umiidau.

Apajuf etsegtin Jisus pachisa etsegkamu

15 Tusa chichainamun Jisus dekaa ijunjamunum pujau jinki wetai, kuashat aents aidau
saetukajui, imatikam Jisuschakam jau aidaun etsagau. 1¢ Dutikakush tikich aidauk nund
etsaentugmae tusagmek ujakaigpa, tau. 17 Junak tiuwai yaunchuk Apajuin etsegtin Isafas
agagbauwa nuna umiau asa. Nunu Apajuf tibauk tawai:
18 “Jujuwai dekas mina chichamjun etsegtugkatnun mina aneetaijun wi etegkauwaitag

duka, nuniau asamtai niinf shiig anentaibau ajutui.

Niina susatnaitjai mina wakanjun, dutikam ni etsegkatnai chicham pegkeja nuna ashi

aents aidaunum.
19 Nigka wainak chicham aidaunak jiyanituk wekaechatnai,

jintd wajantagkesh antugtuktajum tusag chichagkagtuk wekaechatnai.

20 Niig aents tudaugtinnash tsagkugtsukek idaisashtinai,

ayatak tsagkujug pegkemtiktinai, aikasag aents niina imatikas anentaimtuinachunash
nigki dekaskeapi tumamtiktinai.

Aatus as}tli pegkegchau aidaunak ni pegkejan takaak depetkatnai, ashi aents aidaun Apuji
atinai.

21 Aents judiuchu aidaushkam nuna wainainak dekas niimpap iinash uwemtijamjattawa
tiagtinai.”

Iwanch Beelzebu daagtinu senchijin Jisusak wakan pegkegchaunak jiyaawai tibau
(Mr. 3.20-27; Lc. 11.14-23; 12.10)

22Wajumak aents aidau aents wakan pegkegchau egkemtugbau, wainmachu, chichat-
nash chichachun Jisusan itajuawajui, dutikawagmatai niishkam etsagajui. Dutika
etsagajam wainmachushkam wainmaku, nuniak chichatnash chichau. 23 Nuna etsagag-
matai aents aidau wainkag puyatkaju, nunikag: “;Juchaukaih Apajui makichik Apu
Uwemtikagtinun David wegantun awematnaitjai tibauwa nu?” tuidau.

24 Tiagtai fariseo aidau antukag: “Ju aentsuk wakan pegkegchau aidau apuji Beelzebt
daagtina nuna senchijin wakan pegkegchau aidaunak jiyaawai”, tuidau.

25 Nund aatsa anentaibaujin Jisus dekau asa: “Makichik nugkanmag batsatiatak
pempeentuniki maani batsatkujag megkaemain ainawai. Tuja makichik yaaktanum
batsatu pempentunisag maani batsatkushkam megkaemain ainawai. Aantsag ma-
kichik jeganum ijunag batsatiatak pempeentuniki maan{ batsatkush ditak megkaemain
ainawai. 26 Nunisagke iwanchakam, ni senchijin mina sujus aents wakan pegkegchau
egkemtuamu aidaun jiijati tujutkug, nigki ditanbaujaig shiwagmaemainai, nuniak niina
senchijinash megkaemain ainawai. 27 Atumek minak: Beelzebu senchijin wakan
pegkegchau aentsun egkemtuaunak jiyaawai, tujutjume. Mina iwanch ni senchijin
sujaish atumi jintintaijum aidaunash, ; ya senchinash suwawa wakan pegkegchau aidaun
jitktinme tusash? Ditak Apajuf senchijin jiyaawai tujutkugmek, atum wainka dewakjum
tu yujagme. 28 Wishakam Wakani Pegkejijai wakan pegkegchau aidau aentsun egkemtu-
aun jiyaag nunak, yamaik atumiin Apajuf inamu asamtai jutikajai.

30 “Aents wi takaag nujai shiig aneas juwainachuk mina shiwagmatuinawai, nunisag

aents Apajuf chichamen etsegbaunash yainchagtaik kuashat aents uweemainun megka-
gainawai.

Wakant Pegkeji pachisa Jisus tibau
(Mr. 3.28-30)
31 “Dekas tajime: Apajuik ashi aentsun tudaujinak tsagkugmainai, niina pachis
pegkegchau chichagkau aidaunashkam, tujash Wakani Pegkejiya nuna pachis

pegkegchau chichagkau aidauk tsagkugnagchagtinai. 32 Makichik aentskesh wi Apajuf
Uchijiyaitkun Aentsmagan Akiinauwaitag junakesh pegkegchau chichagtuku ainakjash
tsagkugnamain ainawai. Tujash Wakani Pegkejin pegkegchau chichagkau aidauk,
yamaya juwish ajumaish tuke tsagkujam achagtinai.

33 “Ajak pegkejak nejeakush pegkegnak nejeawai, tuja ajak pegkegchauwa dushakam
pegkegchaunak nejeawai. Nuaduf numi aidauk ni nejenig dekanui. 34 jIwanchi uchijf
aidauwah! ;Itugsagmea pegkejash chichamainaitjume ibau pegkegchau aidautigmesh?
Aentsuk ni wajukuna anentaimua, nunak chichaak iwainawai. 35 Aents pegkejak
pegkegnumag anentaimu asa, chichaakush pegkegnak chichauwai. Nunisag aents
pegkegchau anentaimushkam pegkegchaunak chichawai. 3¢ Nunin asamtai Apajui
suwimak sukagtamu tsawan jegataik, maki makichkiti ii pegkegchau chichakbaujinak
imatiksag iwaintugmaktinai. 37 Pegkeg chichajakutinak suwimkanak amaschatnai,
untsu aents pegkegchau chichajakd aidaun suwimkan susatnai.”

Aents pegkegchau aidau Jisusan, wainchatai iwainakia tibau
(Mr. 8.12; Lc. 11.29-32)

38 Juna aatus Jisus timatai wajumak fariseo, tikich chicham umiktinun jintinkagtin
aidaujai:

—Jintinkagtinuh, ame makichik wainchatai iwainamu wainkatasa wakegaji, —tiajui.

39 Nuna tiagtai Jisus chichaak:

—Juju aents pegkegchau aidau Apajui chichamenash umigchau aina nu, dekas Apajuf
Uchijimpashit tusag dekapjustatus wainchatai iwainakta tujutuinawai. Tujash dita tuina
nunak iwaintukchattajai, ayatak Apajui etsegtin Jonas wajukauwa nunisnuk ditanak
iwaintuktatjai. 40 Jonasan nayantsanmaya namak muun kujajui, dutikam nuna ampujin
kampatum tsawan kampatum kashi pujusui. Wishakam antsanuk Apajui Uchijiyaitkun
Aentsmagan ju nugka juwi Akiinauwaitag nunak, mantuawag ukugsagmatai nugka
initken kampatum tsawan nuigtd kampatum kashia imaan tepesan nantaktinaitjai.
41 Ninivenmaya aents aidauk, Jonds Apajui chichame ujakam, dekaskeapi tusag tudaujin
idayinak Apajuin nemagkajui, tujash atumek, wi Apajui Uchijin dekas Jonasa nagkae-
saun juwi pujusd chichagmash antukjum, tudau takat idaikujum Apajuf nemajuinachu
asagmin, atak suwimak atina duwik, dita atumnak bakugmagtinai. 42 Aantsag nuwa
Sabd nugkanmaya aentsun apuji surnumia Salomogkan tajiuwai, Apajuf yachamtikamun
antujuk dekajuatatus, nund atumnak bakugmagtinai atak suwimak atina duwik, wi
Salomogkan nagkaesaun imatika chichagmash antukchau asagmin.

43 “Wakan pegkegchau jiiki ajapamak wegawai aents atsamunum ni pujumainun
egaak; nunik wekagas ega egakua ni pujumainun wainkachag: 44 ‘Dekas wakitkitjai wi
pujujakbaunum’, tusa wakitki tajua ditkma, nunt aentsuk jega japimka shiig iwajamu
ukumkimua nunik atatman wainak, 45> wakitki siete wakan niina nagkaesau pegkegchau
aidaun yajuak egkemtawai. Dutikam aentsuk duwik pegkegchau aajakbaunak, nunf
nagkaemas shiig pegkegchau wegawai. Atumshakam juji aents imatika wakan chimpim-
tuamu wajukea numamtuk wajaktatjume.”

Jisusa dukuji ni yachi aidaujai kautuamu
(Mr. 3.31-35; Lc. 8.19-21)
46 Jisus aatus jintinkagtak pujai niina yachi aidau, dukujijai Jisusan ausatatus kautu-
awag agaag ijunaidau. 47 Nuni ijunai tikich aents aidau Jisusan:
—Amina duku, yatsum aidaujai aujsatjai tusa kaunawag agaa ijunui, —tusag ujaidau.
48 Tusa ujaam Jisus chichaak:
—; Yaita mina dukug, mina yatsug aidaush?
49 Nuna takug ni jintinbau aidaun inakmas:
—Jujt ainawai mina yatsug, mina dukug aidauk, —tiuwai.
50 Nuigtush juna tusa idayak:

—Ashi aents Apajui chichamen antukag umijuidaushkam mina yatsug, mina ubag,
mina dukug ainawai, —tau.

13

Ajakan ajakbaun pachis Jisus augmattsamu
(Mr. 4.1-9; Lc. 8.4-8)
1Nund tsawantaik Jisus jega pujau jiinki kuchanum jegaa uwetus ekeemsamtai, 2 aents
aidaushkam tuwagkaju. Imanikagmatai Jisuschakam botenum egkemd nanamas, aents
aidauk kaamatak ijuntsamtai jintintu. 3 Dutikak ajakan ajakbaun pachis augmatak:
“Ajakan ajakbau, ajakan ajakmatatus weuwai. 4 Nunik jeganta ajajin jigkai nagkimam
jinta kakekaunak pishak kaketuk amukui. 5 Tikich jigkai kayagnunum nugka imanik
atsamunum kakekauwai, nu nunikuk wamkes tsapaidiajui, ¢ nuniktatman etsa jiinak
kagkapé initak akaejachu asamtai apeka ijinauwai. 7 Tuja tikich jigkai kakekajui jagki
ayaunum, nunik dushakam tsapaittaman jagki yutuauwai. Dutikamu asa jinauwai.
8 Tujash tikich jigkai nugka dekas pegkegnum kakekauwai, nunikajuk maki makichik
ajak aidau cien, tikich sesenta, tikitchakam treinta aatus nejekajui”, tiuwai. °Juna ashi{
jintinkagtua ashimak: “Dita antutaiji ajamuk antuktinme”, tiuwai.

Jisusa jintintaiji aidau iniimsamu
(Mr. 4.10-12; Lc. 8.9-10)

10 Nuna aatus jintinkagtua ashimkamtai ni jintintaiji aidau jegaantag:

—Apubh, ;wagka augmatbau pachismesh shiig antukchamnush jintinkagtuaume? —
tusa iniidau. !! Tama Jisus ditan ayaak: “Atumnak Apajui ni aentsnum inamjatnuji
dekajakchamun wi pachisan etsejag junash dekamtijamatatus wakejutpagme; tujash
tikich aidauk dekamain ainatsui nunap taku tawa tusajag. 12 Nuniau asamtai ni mina
chichamjun dekaskeapi tusa shiig puyatjus antaunak aan nagkaemasan jintintuattajai,
tuja ni mina chichamjun puyatjus antachuk machik antamujish kajimitkam atinai.
13 Nuadui ditanak ayatak augmatbaun pachisan jintinjai, wagki ditak wi waji pegkeg
takaamun wainainakushkam wainmachu wajukmaina nuninak, antuinakush nunap
tawa tusag dekainatsui wainak antuinawai. Nuadui ayatak, junak taku tawai tutsuk

jintinkagtajai. 14 Juka ditai uminui yaunchuk Apajui etsegtin Isafas timawa nu, duka
aatus tiuwai:
‘Chicham etsegbaun kuashat antiagtinai tujash dekaachagtinai,

kuashat pegkeg takaamunashkam wainiagtinai nuninakjash dekaskeapi tichagtinai.
15 Juka aentsuk anentainish dekaskeapi tichamin utugchatan anentaimaidau asag,

antuinakushkam wainak antuinawai.
Jiinchakam epetkamua numamtin ainawai.

Nuninchau ainakug mina chichamjun antukag pujutjin yapajinakuig, wi ditanak
uwemtikmainaitjai.’
16 “Tujash atumek shiig aneastajum, waintash wainu, antutash antajum nuadui.
17 Dekas tajime: Kuashat Apajui etsegtujakajua duka, nuigtd kuashat aents pegkejan
takajakt aina dushakam yamai atum wainjum juna wainkagtatus wakegajakt ainawai.
Tujash wainkachu ainawai, antutnash yamai atum antajum juna antukagtatus wakega-
jaka ainawai, nuninakush ditak antukchajui ju chichamnak.

Ajakan ajakbau timag nunak, juna takun timajai tusa Jisus etsegkamu
(Mr. 4.13-20; Lc. 8.11-15)

18 “Wi ajakan ajakbaun augmattsan timajim nunt shiig antuktajum. 1° Jinta jigkai
kakekaun pishak amukd, timag nunak: Apajuf inama nund pachisa chicham etsegbaun
antakush dekaskeapi tachau asamtai, iwanch chicham antukbaujin kajimitka nuna takun
timajai. 20 Ajakan jigkayi kayagnunum kakekaju aidau, timag nunak: Aents Apajui
chichame etsegbaun yamaikik shiig aneas antuku ainayatak, 2! waitiak, utugchatan
igkuak pachitsuk idayidauk, ajakan kagkapé initak akaejachu asa, etsa sukuam waamak
jinuwama numamtuk wajaina nuna takun timajai. 22 Jigkai jagki ayaunum iyaaju,



Mateo 13:23 98 Mateo 13:39

timag nunashkam: Aents Apajui chichamen antuinayatak, ju nugkaya wajf aina nunak
ima senchi uyumainak, wiyakchameatasag imd senchi wakejuina nuna takun timajai.
Ash{ ju nugkanmaya wajf aina nunt, chicham pegkeg antukbaunak imanchau emawai.
23 Untsu jigkai nugka pegkegnum kakekajuk, jinutsuk ashi imanisag shiig tsapaidiaju
asag nejetnash imanik nejeawajui, timag nunak: Aents Apajui chichamen shiig antukag,
dekaskeapi tusag, emamkesag utugchat ajuinamash depetuk pujuina nuna takun timajai.
Nunt aents aidauk makichik ajak, cien, sesenta, treinta nejeawajua numamtin ainawai.”

Trigo ajakbaunum dupa pegkegchau tsapakun Jisus pachis jintinkagtuamu

24 Junashkam Jisus jintinkagtak augmatus: “Apajui aentsnum inama duka aents
niina ajajin ajak pegkejan ajakmakua nujai betekmamtinai. 25 Dutika ajakmak idayinak
kajiak batsatai, ditd shiwaji wayaa dupa pegkegchau aidaun ajatuk ukuak weuwai.
26 Dutikamu trigoshkam tsapakag nejenai, dupa pegkegchau ajaamushkam paan
wantinkajui. 27 Nunik dupa pegkegchau tsapakun wainkag, takau aidau wegajui apujin
ujaktatus. Nunik jegajiag: ‘Apuh, ame ajak pegkeg ajakbauwaitkush, ;utugsaya dupa
pegkegchaush tsapaidiaje?’ 28 Tiagtai: ‘Aunak shiwag aikae’, tama inak aidau: ‘;Tujash
amesh wajinpa dupa pegkegchau aidauk uwegtatjik?’ 2° Tiagtai: ‘Atsa dekas idaisatajum,
dupa tegakmajum trigoshkam tegainijum. 30 Nunimain asamtai aantsag trigojai betekak
tsakagti, nunik trigo tsamak uminkamtai ishiaktajai tikich takau aidaun, dutikam dita
dupa pegkegchau aidaunak etegkeg uwejag ijumag jigkaktinme apeatnun, tuja dutika
trigonak juukag nunt jjumtainum ijumjatnume’,” tiuwai.

Mostaza jigkayt pachisa jintinkagtuamu
(Mr. 4.30-34; Lc. 13.18-19)

31 Junashkam Jisus tikich augmatbaun pachis jintinkagtak: “Apajuf aentsnum inama
duka, aents mostaza jigkayin niina ajajin ajauwa numamtinai. 32 Mostaza jigkayiya duka
tikich jigkai aina nuni piipichi, nuninchitak ajaam tsapaig muuntan tsakaawai, nunik
tikich ajak aidau nagkaesau kadaukdaugkin wegawai. Iman wematai nuadui yakiya
pishak aidaushkam nuna kanawen pasugmak petsaama numamtuk, Apajuishkam aents
wajumkea nui inabaujin nagkama kuashat emawai”, tiuwai.

Levadura pachisa jintinkagtuamu
(Lc. 13.20-21)

33 Junashkam Jisus augmatbaun pachis jintinkagtak: “Apajui aentsnum inama duka
nuwa pagkan najanatatus kuashat harinan juki namukd, nuwi levadura piipich ajuntua-
muitak ashi jegajug kajiak wampushmitkama numamtinai”, tiuwai.

34]Jisusak aents aidaun jintinkug tuke augmatbaun pachis jintintujakui. Augmatbaun
pachis tutsukek jintinkagtujakchauwai. 35 Nund Jisus aatsa jintinkagtuamua duka,
yaunchuk Apajuf etsegtin aidau againak:

“Apajuf nugkan najanaigkish dekaachbaun jintinkagtakug,
tuke augmatbaun pachis jintinkagtitnai”, tibauwa nu uminkauwai.

Ajak ajakmakbaunum dupa pegkegchau tsapainu pachisa nuni awai tusa Jisus jintinkagtu-
amu
36 Nuna Jisus aatus jintinkagtua aents aidaun ukuki jegd wayamtai, ni jintintai

aidaushkam jegajuawag:

—Jintinkagtinuh, ame augmatkum dupa pegkegchau ajak ajakmamunum tsapakuf
timaum dusha, ;waji takumea timaume? nunu shiig ujajatkata iish dekami, —tuidau.

37 Tama Jisuschakam ditan ujaak: “Jigkai pegkejan ajakbau timag nunak, wi Aentsma-
gan Akiinauwaitag nuna wiki tumamkun timajai. 38 Untsu ajan pachisan timag nunak,
ashi nugkanmaya aents aidaun takun timajai. Ajakan jigkayi pegkeg timag nunashkam
Apajui uchiji aidaun takun timajai; untsu dupa pegkegchau timag nunak iwanchdau
aina nuna takun timajai. 3° Shiwag dupa pegkegchaun ajau timag nunak, iwanchin
takun timajai. Ajak juwaamu timag dushakam atak dekas nugka nagkanbaunum aents

pegkeg, pegkegchaujai etegnagtina nuna takun timajai. Untsu ajakan juwidau timag
nunak, nayaimpinmaya aents aina nuna takun timajai. 4° Nugka nagkantina duwik
aents pegkegchau aidauk, dupa tegajd apetiama numamtuk awajam agtinai. 4! Wi
Aentsmagan Akiinauwaitag nuna, mina aentsug nayaimpinmaya aidaun ishiaktinaitjai,
pegkegchau takau aidaun, tikichin pegkegchaun takamtikin aina nujai Apajui emtin
akanjati tusan. 42 Dutika etegkeg pegkegchau takau aidaunak jii tuke kajinchauwa
nui chimpiawagtinai, dutikam nui batsamsag senchi waitiak nain takegtuinak buutt
batsamtin ainawai. 43 Tujash Apajuf wakegamujinak takagsaju aidauk, Apajuf inamtaijin
wakag tuke etsajai betek etsantiagtinai. Wi taja nuna, dita antutaiji ajamuk antuktinme.

Oro uukbau pachisa jintinkagtuamu
44 “Apajuf aentsnum inama duka oro kajunnum aimkamu nugkanum yutua uukbauwa
nujai betekmamtinai. Aents nund uukbaun wainak nuwig yutua ukuak, shiig aneas
wakitki ashi niina waji ajamunak sujuk sumakua numamtinai.

Kaya perla dekas akik pachisa jintinkagtuamu
45 “Apajuf aentsnum inama duka, aents wajf sujin nayantsanmaya tsuntsu kayaji perla
tutai, dekas pegkeg iwajamu akiktanash akikan wainkatatus ega wekaetukma, 46 wainak

nujai betekmamtinai.

Red augmattsa tibau

47 “Aantsag Apajuf aentsnum inama duka, aents retan ajuntin aidau nayants ajuntuk,
ashfi tikich namak wainchatai aidaujai ijumag yajuma nujai betekmamtinai. 48 Namak
retnum ashi chimpimkamtai japi japinakua kukag ajuidiag, nui ijuntujag namak yutai
aidaun yajumainak, namak wainchatai yutash yuchatai aidaunak ayatak utsauwajame.
49 Numamtuk tsawan nugka nagkanbau jegataik, Apajui nayaimpinmaya aents aidaun
ishiaktinai, aents pegkeg pegkegchau aidaujai etejatnume tusa. 50 Dutikawajam etegkeg
pegkegchau aidaunak jii tuke kajinchau awa nui utsawagtinai. Dutikam nui batsamsag
senchi waituinak nain takegtuinak buutd batsamtin ainawai”, tiuwai.

51 Nuna pachis ashf jintintua inagnak:

—;Atumesh wi juna taja dusha shiijak antukujum?

Tusa iniinam dita aimainak:

—Ehé Apujuh, shiig antukji, —tiaju.

52 Tiagtai ni chichajak:

—Moisés chicham umiktajum tibauwa nuna jintinkagtin aidau, mina nemagtukag wi
Apajui aentsnum inamjatnun inabaujin etsejag juna shiig unuimaidauk, aents jeentin
yaunchuk waji ukukbaujin, tikich yama ikaunmakbaujai ijumjamun jiiyama numamtuk
wajainawai, —tiu.

Jisus Nazaret pujusbau
(Mr. 6.1-6; Lc. 4.16-30)

53 Jisus nu augmatbaun ashimak aents aidaunak ukuak, 54 niina nugkeen Nazaret
weuwai. Nunik nui jegaa jega ijuntainum wayaa chicham pegkeg, ditash dekaachbaun
jintinkagtau. Imanitai aents aidau puyatjuk diinak:

—;Jusha tuw{ imanikash unuimajuita imatika wainchatain iwaina nunash? 55 ;Juja
carpintero uchijiya duchaukaih, dukujish Marfayajama? ;Yachi aidaushkam Jacobo,
José, Simén, Judas ainajama? 56 Ni umay{ aidaushkam jutiijai ijutkau batsata aniaish,
;wajuka imatikash dekawa? —tuidau.

57 Tusa pampantuinam Jisus chichaak:

—Apajuin etsegtin ni nugken pujus etsegtaik, eme anentsag antugchau ainawai, tujash
tikich nugkanum wekagas etsegtaik shiig aneas antujin ainawai, —tiuwai.

58 Nuna tusa, nuanuig kuashat wainchatai aidau iwainajag takaschauwai, dekaskeapi
tuinachbau asa.

Juan Yamijatin maamu
(Mr. 6.14-29; Lc. 9.7-9)
1Nunt tsawantai Herodes Galileanmaya apua nu Jisus pachisa chichainamun antuku,
2 nunik ni inake aidaun chichajak: “Duka Juan Yamijatin maamua nu nantakiu asa
senchigtin wajas imaniawai”, tau.
3Nunak Herodes Juagkan achika aents achikd chimpitainum egkeau asa tiuwai. Nunak
Herodesak ni yachi Felipe nuwen Herodiasan nuwatuk pujau asa dutikauwai. 4 Wagki
Juan chichajak: “Herodesah, amek amina yatsumi nuweg nuwatkamek pujumaitsume”,

tibau asa,
5 Herodes kajejuk maatatus wakejayatak, aents aidau Juagkak dekas Apajuinun

etsegtawai tuidau asagmatai, ditd ishamak idaisauwai. © Dutika Herodes ni akiinamu
tsawagmatai ipaamu aidaushkam tuwakuf, imanikbaunum Herodiasa nawanji ejapeen
wajantd nantsemak Herodesan shiig awajkauwai. 7 Nunik:

—Ashi ame wakegamu segatbaunak utujitsuk amastajame, —tusa anagkuauwai. 8 Tima
nuwauchishkam dukujin jegantd, nunikmatai ni dukuji akatjau, dutikam Herodesan
jegantun:

—Juju platunum Juan Yamijatnun buuké sujustd, —tusa segauwai.

9 Nuntu tama Herodes wake besekui, nuniayatak ditajai pekajuidaush antuinamunum:
“Dekas amastatjame”, tiu asa yapajimainchau dekapjauwai. Nunik:

10 —Wejum aents achikd chimpitainum Juan egketa nuna buuké tsupika susatajum,
—tiuwai. 11 Timatai Juagkan buuken platunum egkejag itaantajui, dutika nuwauchin
susajui. Ni juki dukujin susauwai. 12 Dutikawagmatai Juagkan jintintaiji aidau kautuk
iyashin jukiag ukusag ukuinak, Jisusan wejiag ujakajui.

Jisus cinco mil aents ayugkamu
(Mr. 6.30-44; Lc. 9.10-17; Jn. 6.1-15)

13Jisus Herodes tabaun dekaa, botenum egkemag nugka agkantunum nigki pujustatus
weuwai. Nunittaman aents aidaushkam dekaawag, yaaktan ukuinak kukag shiyakajui.
14 Jisus botenmaya jinkama shiig kuashat aents tuwakd ijunun wainkau, dutika wait
anenjajui, nunik jau ikaunmamunash etsagaaku. !5 Nuniamunum etsa akagu asamtai,
Jisusa jintintaiji aidau jegaantag:

—Juwig jutiik aents atsamunum batsatji, etsash akaewai, aentsuk ishiakta, yaaktanum
jegattak aents batsata nui wegag dita yuwatnun sumaktinme, —tuidau.

16 Tutai Jisus ayaak:

—Ditak wemain ainatsui, atum dita yuwatnuk susatajum, —tiuwai.

17 Tama dita aiinak:

—Imaanik atsugtamui ayatak cinco pag, nuigtt jimagchik namak ajutjamui.

18 Tiagtai Jisus:

—Nunt mina sujustajum, —tusa segauwai. 1° Nuna ti: Aents aidau yajuakjum chijichi
aina nui batsamsatajum titajum, tusa cinco pagkan, nuigtt jimagchik namaka nuna juki,
nayaimpinum pagkai see tusa, pagkan puuja ni jintintaiji aidaun tinabiu. Dutikam dita
aents aidaun tinabiajui. 20 Dutikawajam ashf shiig yuwawag ejemakajui, nunikagmatai
ampinkaunak yajuakag doce chagkinnum aimjajui. 2! Nui yuwawajuk cinco mil aishmag
tumain aajakuf, nuwash uchi aidaush dekapatsuk.

Jisus yumi awanken wekaesd webau
(Mr. 6.45-52; Jn. 6.16-21)

22 Nuna yuwawag nagkanaig niina jintintaiji aidaunak:

—Atumek botenum chimpimjajum emka kuchd amain katigtajum, —tusa ishimak,
Jisusak aents aidaun aujus ishiaktatus juwakui. 23 Aents aidaun ashf aujus ukuak, Jisus
mujanum wakauwai kanaki Apajin ausatatus. Nunik kiyagmataishkam nigki pujau.
24 Atushat nugkan ukuki{ boteshkam kuchanum ejapean wegai, dase igku umpuamu asa

yumi tajeamunum pachiinak botek ukaetatak wajau. 25 Imaniai kashikmas tsawau taig,
Jisus yumi awanken wekagas minau. 26 Nunik wekagas minittaman niina jintintaiji aidau
wainkag senchi ishamkag untsumainak:

—jPasun minawai! —tiaju.

27 Imatiagtai Jisus chichaak:

—iWitjai ishamjukaigpajum! —tiuwai.

28 Tutai Pedro ayaak:

—Apubh, dekas ametkumek, minash yumi{ awanken wekaesa juwi tantata tujutia, —tau.

29 Tutai Jisus:

—Takumek minitd, —tiuwai.
Tama Pedroshkam botenmaya jiinki, namaka najama yumi awanken wekagas Jisus

wajamunum jegantatus wegau. 30 Nunik dase senchi dasentai ishamkau, nunikma
yuminum akagak:

—jApuh achigkata! —tau.

31 Nuna taig Jisus uwegnum achika chichajak:

—; Wagka minaig kajintsd anentaimtsukesh utujimsamesh anentaimtugme? —tiuwai.

32 Jisus Pedrojai botenum egkemjagmatai daseg mijakui. 33 Nunikmatai ni jintintaiji
aidau nui botenum chimpijuk Jisusan jegaantag tikishmatug:

—ijAmek dekas Apajuin Uchijiyaitme! —tusa emematuidau.

Jisus Genesaretnumia jau aidau etsagakbau
(Mr. 6.53-56)

34 Imaa imaaninakua katigkag Genesaret nugkanum jegawajui. 35> Nunikmatai Jisusa
wainkag ashi nu nugkanmag etsejajui, dutikawagmatai ashi jau aidaun ni pujamunum
ikautkaju. 3¢ Dutikawajam:

—Idaikagtusta ame pataka nugkuajam nuna nagkattsamujigkesh antigkagmi, —tusag
segaidau. Tuja ashi aents niina jaanchjin antigkuk pegkeg waigkaju ainawai.

15

Aentsun pegkegchau ebaun Jisus pachis etsegkamu
(Mr. 7.1-23)

1 Jerusalegnumia fariseo aidau, chicham umiktinun jintinkagtin aidaujai kaunkaju
Jisusan jegantajui, nunikag:

2 —;Wagka amina jintintaijum aidaush iina muunji umiktajum tibauwa nuna
umitskesh ikigmatskesh yuwinawa? —tuidau.

3 Tiagtai Jisus ayaak:

—;Wagka atumesh atumi muunjum chicham umiktajum timawa nu umiakjumesh,
Apajui chicham umiktajum timawa nu umitskesh idaijume? * Apajui chichaak: ‘Atumin
apa, dukujai eme anentsam diitajum, dutikakjum yaigtajum; ni apajin, dukujinakesh
pegkegchaun chichajuk tsagkugtsuk maatajum’ tiuwai. 5 Tujash atumek: Ni apajin,
dukujinakesh: ‘Ashi midau ajuta junak Apajuin anentag anagkuamjai, nuniku asan
yaimaitsugme’ tusa ¢ tauk, ni apajinak dukujinakesh yaimaitsui tajume. Nund aaja
tau asajum, Apajui chichame umiktajum tujamawa duka imanchauch emajum, atumi
muunjumi chichamega duke wejuinagme. 7 jAentst tsand aidauwah! Apajuf etsegtin
Isafas atumin pachipasag shiig tiuwai:

8 Ju aents aina juka minak dekas ditd anentain eme anenjuinak adaituinatsui,

ayatak wenin adaituinawai.

9 Nuniau asag minak umigtuinatsui,

aents lltmiktajum tibauwa nuna jintinkagtuinak Apajuinu jintinkagtaji’ tuinawai, —
iuwal.

10Juna ti aents aidaun untsukd chichaak:

—Antuktajum, nuniakjum shiig dekaatajum. 1! Wenunum wayd duka aentsnak
pegkegchauk ematsui. Untsu aentsun weninia jiina nunu aentsnak pegkegchau emawai.

12 Timatai ni jintintaiji aidau Jisusan jegaantag:

—;Amesh wainkamkum fariseo aidau ame tame nuna antukag kajekagma dusha? —
tuidau.

13 Tama Jisus:

—Ditak mina Apag nayaimpinum puja nudauchu asag, ajak tegai ajaptayama numam-
tuk awajam agtinai. 14 Idaisatajum, ditak wainmainatsui, nuninaitak tikich wainmachu
aidaun jintan inaktustatus wakejumaina numamtuk wajainawai. Wainmachua nunt
tikich wainmachun jintan inaktustatus wegakug, waanum mai nuwig iyaumainai.

15 Tutai Pedro Jisusan:

—Shiig ujajatkata nund augmatbau pachisam tame dusha waji takumea tame, —tiu.

16 Tutai Jisus:

—;Atumesh nunt dekamainchauk dekapeajum? 17 ;Dekatsjumek ashi wenunum
wayauk ampugnum nagkaemaki, atsumamunum wegam letrinanum ajapna duka?
18 Tujash wenunum jiina duka anentainmaya jiinui. Nuniau asa aentsnash pegkegchau
emawai. !9 Anentainmaya jiinui pegkegchau anentaimta dushakam, magkagtuta nu,
tsanijinat, kasamat, tikich dekaskechu aig tsanumjut, pegkegchau chichagkagtut, 20 ju
aina juuwai aentsun pegkegchau emauk, tujash ikigmagjum yuwatajum timawa nun,
ikigmatsuk yuwamuk aentsnak pegkegchauk ematsui.

Tikich nugkanmaya nuwa Jisusan dekaskeapi tibau
(Mr. 7.24-30)
21Jisusjai nuwiya jiinjag Tiro nugkanum, Sidén nugkanmashkam wegajui. 22 Nui jegai
Canaagnumia nuwa Jisusan untsukmaikia minis:
—iApu David wegantu uchijiyah! {Wait anenjujia minash! jMina nawanjun wakan
pegkegchau egkemtug, senchi waitkagta nu!, —tau.
23 Tamash Jisusak machikish aikchauwai. Nunitai ni jintintaiji aidau jegaantag:
—lina ukujin minis untst untsumkawa minajama, wakitkita tita, —tuidau.
24 Tama Jisus:
—Apajuik minak Israel aents megkaejau aina nuwig awetiuwai.
25 Nuna taig nuwashkam amainag tikishmatug pujus:
—Apuh yainkata, —tau.
26 Tutai Jisus ayaak:
—Uchi pagkan yuwau atanki yawa suwamuk pegkegchauwai, —tau.
27 Tutai nuwa ayaak:

—Duka apu dekaske. Tujash yawashkam mesa wapken pujusa tsaisa akakeamun
yuwamajama, —tau.

28 Tutai Jisus ayaak:

—Nawantah, shiig senchi minaig kajintsd anentaimam duwi, ame wakejam duka
imanisag uminkattawai, —tiu.

Nuna taig wamkes nund nuwan nawanjishkam pegkeg wajasui.

Jisus kuashat aents jaidau etsagakbau

29 Jisus nuwiya juwaki Galilea kuchajin jegauwai; nunik nainnum waka nui ekeem-
sauwai. 30 Nunikmatai kuashat aents aidau tuwagkaju; nuninak shutd, uwejé chuwija,
wainmachu, chichachu aidaun, nuigtt kuashat jau aidaunashkam ni eketbaunum ikau-
tuidau. Nunikmatai Jisuschakam etsagaakui. 3! Dutikawajam aents chichachu aidaush
chichaidau, uwejé tsujinkau aidaush pegkeg wegajui, shutt aidaushkam wekagaidau,
wainmachu aidaushkam wainmaidau. Nunidaun aents aidauk puyatjukag ijunas dii ijun-
tuidau. Nunikag: “Israel aentsun Apajuiji dekas imd senchigtinai”, tusag emematuidau.

Jisus cuatro mil aents ayugkamu
(Mr. 8.1-9)
32 Nunikagmatai Jisus ni jintintaiji aidaun untsuka ijumag:

—Juja aents aina juna wait anentuinajai. Kampatum tsawan wijai batsatainawai,
tujash yumainji atsujuinawai. Yujumkan ayugtsukek ditd jeenig ishimaitsujai, jeen
jegatakamag pimpikiag jaka iyaantainum tau asan.

33 Tutai niina jintintaiji aidau:

—Tujash jtuwiyag yutaish jumainaita imaju kuashat aents ayugmainush aents at-
samunum pujag juniautish? —tuidau.

34 Tiagtai Jisus niina jintintaiji aidaun:

—;Wajupa pagka ajutjamainawa? —tusa iniau.

Tama dita ujainak:

—Siete pag, nuigtt wajumchik namak ajutjamui, —tiaju.

35 Tiagmatai:

—Aents aidau akanjajum shiig nugkd batsagtajum, —tusa idayak 3¢ pagkan namakjai
juki wajan Apajin see ti, nuna puug ni jintintaiji aidaun tinabiu, dutikamtai dita aents
aidaun tinamkajui. 37 Dutikawajam ash{ shiig yuwawag shiig ejemakaju, nuigtushkam
ampinjau aidaun siete chagkinnum aimjajui. 38 Nui yuwawajuk cuatro mil aents aajakulf,
nuwash, uchi aidaush dekapatsuk ima aishmag muun aidauk dekapam. 39 Juna dutika
Jisus aents aidaun aujus ukuak, botenum egkemag Magdala nugkanum weuwai.

16

Fariseo saduceo aidaujai, wainchatai iwainakta tusa Jisusan segamu

(Mr. 8.11-13; Lc. 12.54-56)
~ 1Fariseo aidau, saduceo aidaujai Jisusan Apajui Uchijimpashit tusag dekapsagtatus
jegajuawag:

—Nayaimpinmaya wainchatai iwainkagtukia, —tusag segaidau.

2 Tama ni ayaak: “Atumek agkutai nayaim kapantu wajasmatai: ‘Pegkeg tsawan
atatui, nayaim kapantu wajasé’ tinu ainagme, 3 untsu kashikmasjum: ‘Yamai tsawan
pegkegchau atatui, ikiyamag suwe wajasé’, tajume. jTsanumin aidauwah! Nayaimpi
niimé diisjum tsawan wajuku atatua nunt dekauwaitkugmesh, ;wagka wi wainchatain
iwainakan takaag jusha, Apajui tibauwa nunap jutikawa tusagmesh dekamainchaush
dekapeagme? 4Juju aents pegkegchau aidau Apajui chichamenash umigchau aina nu,
dekas Apajui Uchijimpashit tusag dekapjustatus wainchatai iwainakta tujutuinawai.
Tujash dita tuina nunak iwaintukchattajai, ayatak Jonds wajukauwa nunisnuk ditanak
iwaintuktatjai”, tusa ukuak weuwai.

Fariseo jintinkagtuina duka, levaduraya numamtinai tibau
(Mr. 8.14-21)

5 Jisusa jintintaiji aidauk kuchd amain weenak pagkan kajimatki jutsuk katigkajui.
¢ Nunikagmatai Jisus:

—Nijah, fariseo aidau, nuigtu saduceo levaduraji aina nujai kuitamamkatajum, —tau.

7 Tutai niina jintintaiji aidauk pempeentunikiag:

—Junak ii pag takukchag duwi tujamiji, 8 tusa tabaun Jisus antuk:

—;Aents imanis kajinas anentaimchau aidauwah, wagka pag pachisjumesh atumek
pempeentunikjumesh jiyaniagme? 9 ;Eke dekamainchauk dekapeajum aneetash aneak-
tsugmek, wi cinco pagkai cinco mil aents ayugkam nuigti ampinkamtaish, wajupa
chagkina aimjabiugme duka? 10 ;Nuigtush aneaktsugmek, wi siete pagkai cuatro
mil aents ayugkam ampinkamtaish, wajupa chagkina aimjabiugme duka? 11 ;Wagka
antumainchaush dekapeagme? Wika ditd levaduraji pag pachimtaiya nuna takun
tichamjime: ‘Kuitamamkatajum fariseo, saduceo levadurajiya nujai’, timajim nunak.

12Nuna Jisus timatai dekawajui levadura pag najanatasa pachimtaiya nuna tatsuapita;
fariseo, saduceo jintinkagtutaiji aidaunap tawa tusag.

Pedro, Jisusan amek Kristuitme tibau
(Mr. 8.27-30; Lc. 9.18-22)

13 Jisus yaakat Cesarea, Filipo tutaya nuanuf jegaatatus wesa, ni jintintaiji aidaun:

—;Aents aidaush wi Aentsmagan Akiinauwaitag nunash yaayai tujutuinawa? —tusa
iniidau.

14 Tutai dita aiinak:

—Wajumak aents aidau: ‘Juan Yamijatin maamua nunuwai’, tujamainawai, tikich
chichaidau: ‘Auk Eliasai’, tujamainai, tikich tuidau: ‘Jeremiastsukaitai, nuniachkush:
Apajuf etsegtin aajakd aina dutsukaitai’ tujamainawai, —tuidau.

15 Tiagtai ditan pempentusag:

—;Tujash atumesh minash yaayai tujutjume?

16 Tutai Simén Pedro tutaya nu ayaak:

—Amek Kristuitme, Apajui tuke pujuwa nuna Uchijiyaitme, —tiu.

17 Tutai Jisus ayaak:

—Simén, Jonasa uchijiyah amek shiig aneasta, aents tibaukesh tatsume, aminak mina
Apag nayaimpinum puja nunt dekamtijamae. 18 Wishakam amina tajame, yamaik amek
Pedro® atatme. Juju kaya muunta juwi ekenin kaya ekenja jegamtaya numamtuk mina
aentsug aidaunak awajkattajai, nunak jatakesh depetmainchau atinai. 1° Tuja amina
idaitustajame Apajuf juwi inabaujiya nu yaw{ waiti ujamaina numamtuk awajkatin ata
tusan. Dutikamu asam ame ju nugka juwi chicham etsegbaun dekaskeapi tachauk
nayaimpinmag tsagkugnagchatnai. Untsu ame chicham etsegbaun dekaskeapi tusa
umiauk aantsag nayaimpinmashkam tsagkugnagtinai, —tiuwai.

20 Nuna tusa ni jintintaiji aidaun, mina pachittsagmek, juka Kristu uwemtikagtin
awemamu taatnai tibauwa nuuwai tusagmek makichik aentskesh ujakaigpajum, tiu.

Jisus ni maam atinji etsegkamu
(Mr. 8.31-33; Lc. 9.22)

21Nuna tusa akatek:

—Jerusalén wegagmi, awi jegaa ai minak apu aidau, sacerdote apuji aidaushkam,
ashi chicham umiktinun jintinkagtin aidaujai senchi waitkagsag mantuawagtatui. Nuna
dutijuawagmataish, wika kampatum tsawanta juwi nantaktatjai, —tau. 22 Tutai Pedro
akanak juki kakaakan chichajak:

—Apujuh, ame waitmainaitam duka nagkaetukchati tumamia. Apajuishkam aminak
dutikam atf tusag tsagkamjamaitsujamah, —tau.

23 Nu tama Pedron ayampatua chichajak:

—iWetd iwanchih, minai tant4 wajatsuk! Amek dekatsme Apajui dutikatjai tabaujiya

duka, nuaduf nuna umikai tusam tujutme, aentsu anentaimtaig anentaimam duwi, —
tiuwai.

Jisus mina nemagtukta tautigmek atum wakegamuk idaikujum nemagtuktajum tibau
(Mr. 8.34-38; Lc. 9.23-27)

24Nuna ti Jisus ni jintintaiji aidaun:

—Mina nemagtuktasajum wakegautigmek atum wakegamuk idaikujum nemagtukta-
jum, nuniakjum senchi waitiakjumesh atsanjatajum. 25 Ash{ aents ju nugka juwi pujutan
imé senchi wakegak, mina nemagtuk waittan dakitauk uwemjashtin ainawai. Untsu
ashi aents mina nemagtuk pujus nunisag jaa nu uwemjatin ainawai. 26 Aents ju nugka
juwiya waji aidaun, ashi niinu emakush jaakug niina wakaninak tuké uwemtikmait-
sui. Aentsuk ni wakani uwemtijatasa akikmatmainjig atsawai. 27 Apajui Uchijiyaitak
Aentsmaga Akiinauwa nund, ni Apajf imanjiya nujai imanisag ni aentsji nayaimpinmaya
aidaujai nugkanum taak, maki makichik aentsnak dita takasbaujiya dutiksag akiktinai.
28 Atum juwi ijunjum juwiyatijum wajumak aidautijum eke jatsuk, Apajui Uchijiyaitak
Aentsmaga Akiinauwa nu inabauji wainkatnutigmesh ajume, —tiuwai.

16:18 “Pedro” tawa nunak griego chichamnumag “kaya” piipichin taku tawai.

17

Jisus yapajinamu
(Mr. 9.1-13; Lc. 9.28-36)

1 Seis tsawan asa Jisus, Pedron, Jacobon niina yachi Juagkan aatus juki muja yak{
tsakajunum wegajui. 2 Nuwi ditash wainainaig Jisusa niimé yapajinauwai. Ni yapig
etsajai betek wajasui, niina jaanchjishkam shiig puju wajasui. 3 Nuniaig Elfas, Moisesjai
Jisusan aujuinak jjuntatman wainkajui. 4 Nunik Pedro Jisusan chichajak:

—Apujuh, jutiish maigkis juwig batsatagtai, amesh wakegakminig kampatum aak
umikagmi, makichik aminu, tikich Moisesdau, nuigtd Eliasdau, —tau.

5 Nuna aatus Pedro chichai, yujagkim winchamtin ash{ ditajai ijumag ijikui. Nuniaig
yujagminmaya chichaak: “Juuwai dekas mina uchig anetaijuk, juwi shiig aneamug ajutui,
nigki antugkujum umigkatajum”, tabaun antukajui.

6 Nu tabaun antukag, niina jintintaiji aidau senchi ishamkag tikishmajag
tsuntsumawaju. 7 Nunikagmatai Jisus ditan tajuntun antiak:

—Ishamkaigpajum wajaitajum, —tau.

8 Tama diistakama ima Jisusak wajattaman wainkajui.

9 Nuna nunik Jisus mujanmaya minisa niina jintintaiji aidaun:

—Atum wainkaujum nu pachisjumek makichik aentskesh ujakaigpajum, wi Apajuf
Uchijiyaitkun Aentsmaga Akiinauwaitag nuna mantuawagmatai nantatsaigkik, —tiu.

10 Nuna timatai, ni jintintaiji aidau iniidau:

—;Wagka chicham umiktinun jintinkagtin aidaush, dekatkauk Eliasa taatnai tuinawa?

11 Tusa iniam Jisus ayaak:

—Elfas nilyd eemak taa tikich takastinun umiktinai tibauwa duka dekaske. 12 Tujash
wi tajime: Eliasak taabi, nunikunak dekaachaju asag, dita pegkegchau takaamujinak du-
tiksag inagkeatkiagmayi. Nunisag Apajui Uchijiyaitak Aentsmaga Akiinauwa dushakam
dita waitkam atatui, —tiuwai.

13 Nuna tutai ni jintintaiji aidaushkam dekaawajui, Jisusak Juan Yamijatnunap pachis
tawa tusag.

Wakan pegkegchau uchin egkemtuamun Jisus etsagagbau
(Mr. 9.14-29; Lc. 9.37-43)

14 Nunikag aents tuwakbaunum jegainai, makichik aents tajuntun niina tikishmatug
chichajak:

15 —Apuh, mina uchijush wait anenjutjata, senchi jaakug imaanata wajauwe, nuniau
asa kuashtd jinumash patamnuwe nuniak namakash iyainuwe. ¢ Imaniau asamtai amina
jintintaijum aidaun itaantamjai etsaentujati tusan, tujash etsagagchagmae, —tau.

17 Tusa tama Jisus ni jintintaijin chichajak:

—ijAents pegkegchau minai kajinas anentaimchau aidauwah! ;Wajupa dukapea
atumjai ijunjanush pujumainaitja? ;Wajupa dukapek dakastajime minak dekaskeapi
tujuttinme tusanush? —Nuna ti idayak:

—Juwi itantd, —tiuwai.

18 Tima uchf{ juki itanmatai Jisus wakan pegkegchaun jiyaka jitkiuwai, dutikam nu
tsawanta duwik uchishkam pegkeg wajasui. 19 Jisus nuna dutikamtai niina jintintaiji
aidau agkan niinak iniinak:

—; Wagka jutiish jitktakamaish tujinkamji? —tuidau.

20 Tiagtai Jisus chichaak:

—Atum imaanisa Apajuiyai kajintsa anentaimaujum atsugtamainawai. Dekas tajime:
Kajintsd anentaimaujum mostaza jigkayiya nuninchikesh ajutjamainakuig, ju muja juju
chichagkujum: ‘Juig atsuk tikich yantamnum wetd’, tamak nunisag nagkaemamainai.
Makichkish tujinmainuk atsugtamainaitjume. 2! Tujash ju wakania juka, Apajuf aujku
yujumak ijagmaka pujachkuik kakajus jiimaitsui.

Jisus awentsag ni mantamnatnuji etsegkamu
(Mr. 9.30-32; Lc. 9.43-45)
22Jisus Galilea wesa ni jintintaiji aidaun chichajak:
—Apajui Uchijiyaitak Aentsmaga Akiinauwa nunak, tikich aents aidaunum sujukag

idaisagtatui, 23 dutikawagmatai maawagtatui. Tujash kampatum tsawanta juwi nantak-
tatui, —tau.
Tutai ditashkam senchi wake besekajui.

Jega Apajui ememattainum kuichik akikmaktin tibau
24 Nui juwakiag Jisus ni jintintaiji aidaujai yaakat Capernaum jegawajui. Nui jegawag-
matai, jega Apajul ememattainum kuichik itaamun yajumin aidau Pedron jegaantag:
—;Amina jintinjamnuk akikmakchattawak jega Apajui ememattainum kuichik itaata

tibauwa nunak? —tuidau.
25 Tama ni ayaak:

—Ehé akikmaktatui, —tusa ukuak jegd wayaamtai,

Jisus niina iniak:

—;Simogka amesh wajuk anentaimtame? ;Ju nugka juwiya apu aidaush yad aents
aidauna kuichkinash jujuinawa? ;Dit4 uchijish akikmainawak atsa tikich aents aidaunak

akikmakta tuina?
26 Tutai Pedro:
—Ikaya aina nuna akikmakta tuinawai, —tau. Tutai:

—Dekaske ditd uchijig akikmainatsui; 27 tujash nunin aig dita shiig juwakchainum
tau asd kuchanum weme agsea ajugta, dutikam dekatkau namak ajuittam nuna weni
iwanjam diistd. Nui kuichik egkemtatui. Nunt kuichik jukim jega Apajui ememattainum
weme midau, aminujai akikmakta, —tiuwai.

18

Yaki dekas imd wagaakush atinaita tiagbau
(Mr. 9.33-37; Lc. 9.46-48)

1 Nunt tsawantinig ni jintintaiji aidau Jisusa jegaantag:

—;Yaki Apajuf inamtainish ima wagaakush atinaita? —tusag iniidau.

2 Tiagtai Jisus makichik uchin untsuka itan ditd ejapeen awajus, 3 chichaak:

—Dekas tajime: Atum pujutjum yapajiajum uchi aina jumamtin wegachkugmek, Apa-
juiinamak amain ainatsjume. 4 Aents Apajui inamu dekas wagaaku atinuk, aents pujutjin
yapajiau, juju uchi anentaimaina jumamtuk weena nu imanuk agtinai. 5 Makichik
aentskesh mina nemagtuidau asag, ju uchia jumamtin aidaun mina daajui juidauk, mina
dutijuinawai.

Tikichin pegkegchau emaidau tibau
(Mr. 9.42-48; Lc. 17.1-2)

¢ “Wajumak mina dekaskeapi tusag nemagtuidau ju uchi piipichia jumamtin aidaun
pegkegchaun takamtikaidauk, dekas kaya muun dekeetai aina iman juki kuntugnum
detuais nayantsa kunajin ajugkd ajapmain ainatai. 7 {Wait anentuinajai aents aidaunak,
pegkegchau takamtikagtin midiagtin asagmatai! Duka tuké nuniktinai. Tujash wait
anentajai ya pegkegchaun aentsu takamtiktinaita nunak.

8 “Tuja nuniktin asamtai amina uwejum, nuniachkush dawemkesh tudaun takamti-
jamkuig, tsupika atushat ajapmaina numamtuk wajaktd, tudau takata nuna idaikum.
Dekas pegkejai tudau takat idaisau asa, pujut tuke atina nui uwegtuchu, nuniachkuish
shutusa waimaina numamtuk wajamuk, mai uwegtin mai nawentin as4, jii ajumaish
kajinchauwa nui ajapeam amaina nu. ° Amina jiim tudaun takamtijamkuish, makichik
jime ukuinkam atushat ajapmaina numamtuk wajaktd, tudau takata nunt idaikum.
Dekas pegkejai tudau takat idaisau asam pujut tuke atina nui makichik jiiyaik niimsa
waimainaitam numamtuk wajamuk, jimag jiintin asam jii ajumaish kajinchaunum
ajapam waitiaku pujumainaitam nu.

Uwig megkaekau pachis Jisus augmattsamu
(Lc. 15.3-7)

10 “Mina nemagtuidau ju uchia jumamtin aina nu, wainkajum imanchau anentaimti-
pajum, Apajui aentsji nayaimpinum batsataina duka ditanash kuitamaidau asamtai.
11Wi Apajui Uchijiyaitkun Aentsmagan Akiinauwaitag nunak, aents wakanin megkaejau
aidaun uwemtikatasan tauwaitjai.

12*;Wajuk anentaimjume? aents cien uwig ajamu makichik megkaetukam, noventa
y nueve uwija nunak batsaak ;jmegkaekauwa nuna egaak muja aidaunum wemain-
chaukaih? 13 Dekas tajime: Nunikma igkugkag nuna ima shiig anenmainai, noventa
y nueve batsata nuna nagkagas. 14 Nunisag iina Apaji nayaimpinum puja dushakam,
wakejutpatsui juju piipich aina juwiya makichkish megkaekatnume tusag.

Apajui nemajin aidautish wajuk tsagkugdaimainaita
(Lc. 17.3)

15 “Amina yatsum pegkegchaun takagtamkuish, im4 nigki akankim ausata, dutikakum
ni pegkegchau takasbauji pachittsam ujaktd. Ame tama antugtamkuig, duka pegkegchau
takaamuji idaitanum ame yatsum yaigkume. 16 Untsu amina antugtamchakuig, makichik
aentskesh dutikachkumesh jimagkesh ipaam ditajai ausatajum, ni pegkegchau takas-
bauji pachittsajum. 17 Ditanash antugchakuig, ashi aents Jisusa nemajin aidau ujakta.
Nunashkam antugchakuig, aents Apajui anentaimtuchu aina nujai idaisatajum. 8 Dekas
tajime: Atum ju nugka juwi aaja yayashmak nayaimpinmashkam tsagkugnagchatnai.
Untsu atum ju nugka juwi tsagkujamuk, nayaimpinmashkam aantsag tsagkugnagtinai.
19 Junashkam tajime: Atum jimagtigmekesh atuekajum atum anentaimtamujum Apajui
segamak, mina Apag nayaimpinum puja dushakam amastatjume. 20 Jimagchikish
nuniachkush kampatumchikish mina pachitus ijunainakuig, wishakam nuwig ditajaig
ijjutkau pujuttajai.”

Tikichjai tsagkugdayat

21Nuna tutai Pedro Jisusan jegantun iniak:

—Apuh, amina nemagtamin mina yatsug mina ubag aina nu pegkegchau takagtakuish,
(wajupa tsagkugmainaitja? ;Sieteya imania tsagkugmainkaitag?

22 Tama Jisus chichaak:

—Duke tsagkujata tusanuk tatsujame, tuke tsagkugsamké ata tajame, —tiuwai.

23 “Apajuf aentsnum inama duka, apu niina inake diwibau asa akigkata tusa segauwa
nujai betekmamtinai. 24 Dutika nagkamak, aents diez mil kuichkin diwimkagtaun
juki awayawajui. 25 Tuja nund akikmamainji atsuju asamtai apu chichaak: ‘Dekas
uminkati’, tiuwai. 26 Tusa tama aents diwimkagtaushkam, apun tikishmatug: ‘Wait
aneasam machik dakagsata, wi amina diwimjam nunak ash{ imatiksanuk akiktatjame’,
tusa segauwai. 27 Tama apushkam wait anentug, diwibaunak akigkata tutsuk agkan
idaisauwai. 28 Dutikam nund inak jiinki wekama4, niina aents cien kuichkin diwimun
igkugku, nunik suwenum achik emetua awajus: ‘Waamak ame mina diwimjam nunt
akigkata’, tusa segau. 29 Imatikam diwimkagtaushkam tikishmatug pujus: ‘Wait aneasam
machik dakagsata, wi ashi amina diwimjam nunak imatiksanuk akiktatjame’, tusa
segauwai. 30 Imatjamaitak wait anentsuk achika juki, aents achika egketainum egkea
ukukiuwai, juwi pujus diwijin akikmakti tusa. 3! Dutikamun tikich apu inake aidaushkam
wainkag wake besemag diisaju, nunikag apujin jegajiag ash{ dita wainkamunak imatiksag
ujakajui. 32 Dutikam apushkam aentsun ishitkam juki itantagmatai chichajak: ‘Inak
pegkegchauwa, wika ame segatkuminig wait anenjan ashi ame mina diwimjamugminak
akigkaipa tusan idaitusmajame. 33 Wi dutika idaitusbau asam, ameshkam dutiksamek
amina diwimjamush wait anenjam idaitumain wajakume.’” 34 Tusa apu kajekd achijatin
aidaun: ‘Jusha achikjum jukijum egkea ukutajum, niishkam awi pujus ashi mina diwimja
nunak akikmakti’, tusa inamjauwai.” 35 Jisus nuna pachis chicha chichakua inagnak:

—Mina Apag nayaimpinum puja dushakam nunisag atum yatsum tsagkugchataik
dutijamawagtinai, —tiuwai.

19

Jisus nuwak idaimaitsui tibau
(Mr. 10.1-12; Lc. 16.18)

1Jisus jintinkagtamujin ashimak Galilea pujamunak ukuak, Judea nugkanum jegaa
Jordagka amain katigkt. 2 Nunikmatai kuashat aents aidau pataetukaju, dutikam jau
aidaunashkam nui kuashat etsagakui.

3 Nuniai fariseo aidaushkam Jisusan pegkegchaunum dekapsatasag jegaantag iniinak:

—;Nuwennush wainkash nuwenash idaimainkaih? —tuidau.

4Tama ni ayaak:

—;Atumek ausachukaitjum Apajui yama nagkamchakug aishmagkun nuwajai na-
janauwali, 5 dutika chichajak: ‘Aishmag nuwenkug apajin, dukujin ukuak niina nuwejaig
pujumainai, nuniau asa nuwejai makichik iyash wegawai’ tiuwa duka? © Nunin asag
nuwenawajuk jimaja nuninchauwai, makichik iyashia nunin wegawai. Aatus Apajul
tibau asamtai, aents nuwenawaju aina nunak, makichik aentskesh idaimitkamainchau
ainawai, —tiuwai.

7 Tutai dita iniinak:

—;Wagka tujash Moisesash papi idaidaiku najantain umikd nuwanak idaimainai
tiuwaita?

8 Tiagtai Jisus ayaak:

—Nunak atum chicham umitnumash katsujam asagmin, Moisesak nuwemik
idaimainaitjume tujabiuwai, tujash nagkamtinig Apajuik nunak tichauwai. ° Wi dekas
tajime: Aishmag nuwe ekagmachunak idayas, tikich nuwajai nuwenkug ekagmawai,
nunisag nuwa idaisamujai nuwenushkam ekagmawai, —tiuwai.

10 Nuna Jisus aatus timatai ni jintintaiji aidau:

—Dekas nu aatsayaitkuig, nuwentash nuwenmaitsujama, —tuidau.

11 Tusa tiagtai ni ayaak:

—Junak ashi aentsuk betekak nunin amain ainatsui, Apajuf nunikti tibau nunimain

ainawai. 12 Aents nuwenmainchau akiinaush ainawai. Tikitchakam tikich aents
kagamtikamu asag nuwenmainchaush ainawai. Untsu tikich aents: ‘Wika Apajui

takatjin takagkun nuwentsuk wekaesatjai’, tauk nuwenmaitsui. Dita nuna antumainuk
antuktinme, —tiuwai.

Jisus uchi ikautkamu
(Mr. 10.13-16; Lc. 18.15-17)
13 Jisus juna tusa ashimkamtai uchi aidaun ikautkajui achikd Apajuin aujtusti tusag.
Imatikiagtai ni jintintaiji aidau nuna jiyaidau. 14 Tiagtai Jisus chichaak:
—iTutsuk idaisatajum, uchi aidauk minai kauntatnume, utugkajum awagkigpajum!
Jujd uchi anentaimaina jumamtin aidaunum Apajuik inamjata tawai.
15 Nuna tusa ti, shiig anentus uchin maki makichik achik ukukmatai tikichnum
wegajui.
Datsauch wiyakuch Jisusan iniasbau
(Mr. 10.17-27; Lc. 18.18-27)
16 Makichik aents Jisusan tajuntun chichajak:
—Jintinkagtin pegkejah, ;waji pegkegna takamainaitja pujut nagkanchaun juki-
tasanush?
17 Tutai Jisus ayaak:
—; Wagka Pegkeja tujutme? Makichkish pegkejak atsawai, pegkeja duka makichkiuchi,
ima Apajuiya duke. Ame tuke pujutnum wayatasam wakegakmek, Apajui chichame

umiktina nu imatiksamek umikta.
18 Tama ni iniak:
—;Tu ainawa dusha?

Tutai Jisus ayaak:
—Magkagtuawaipa, tsanijinawaipa, kasamkaipa, wainkamek tsanumkagtujaipa,

19 amina apa dukujai eme anentsam diiyaakum yaigtd, tuja amijai ijutkamushkam amek
anenmamsam aneeta, —tiu.

20 Tama datsauch chichaak:

—Wika nunak datsauch asanuk ashi umikuitjai. ;Wajina nuigtush umimainaitja? —
tau.

21 Tutai Jisus ayaak:

—Ame pegkeg atasam wakegakmek, weme ashi amina ajutjamaina duka sujukam,
ujunauch aina nu susata. Nu dutikawamin nayaimpinum wajigmik ajutjamtinai. Nu
dutika ukuakum mina nemagtukta, —tiuwai.

22Nu aaja tama wake besekd weuwali, shiig wiyakuch asa.

23 Nunikmatai Jisus ni jintintaiji aidaun chichajak:

—Dekas tajime: Wiyakuch aidauk kakajus Apajui minash inatjati tusag idaimamain-
chau ainawai. 24 Awentsanuk tajime: Camellok aujd jiinish waigkag nagkaemamainai,
tujash wiyakuch aidauk Apajui minai inamjati tusag kakajus idaimamainchau ainawai.

25Nu tabaun ni jintintaiji aidau antukag senchi puyatkaju nunikag:

—;Yaki tujash uwemjaush amainaita? —tudayinau.

26 Tiagtai Jisus ditan diis chichajak:

—Aents diismak juka utugchatai, tujash Apajuik ashi dutikmainai, —tiuwai.

Mina nemagtuidauk ditanu ukukbaujin nagkaesau jukiagtinai tibau
(Mr. 10.28-31; Lc. 18.28-30)

27 Tutai Pedro ayaak:

—Jutii ashf iina ajutjamaidauk ukuinaku ame nemagkamiajim nuutish, ;wajig ajut-
jamtinaita?

28 Tutai Jisus ayaak:

—Dekas tajime: Ash{ najankamu ataktti yamagmitkamu jegatna nund tsawantin, wi
Apajui Uchijiyaitkun Aentsmaga Akiinauwaitag nuna mina senchigjai inamkun ekeem-
samtai, atum mina nemagtuku aidautigmeshkam doce ekeemtai awa nui ekeemsajum,
Israelan uchiji aidau doce aajakaju aina nunti wegantu inagtin ainagme. 2° Ashf{ aents
mina nemagtuinak jee aidaun, yachi aidaun, umayi aidaun, apajin, dukujin, nuwen,
uchijf aidaun, nugke aidaun ukukiaju aidauk, dita ukukbaujin nagkaesau ciegka imaania
jukiagtin ainawai, nuigtushkam pujut tuke atina nui pujusagtin ainawai. 3° Tujash
kuashat aents dekatkau atatus wakegaina nu ukunum juwakagtinai. Untsu iman atan
anentaimtumachu aina nu dekatkauk agtinai.

20

Aents ajanum takastajum tusa ishiakbau pachisa jintinkagtuamu

1 “Apajui inama duka, aents uva ajagtin asa, kashikmas aents takastin aidaun egaak
jiinkiuwa nujai betekmamtinai. 2 Nunik ni ajajin takamain aidaun igkug: ‘Makichik
tsawan takagtustajum akiktajime’, tusa ajaji uva ajakbaunum awemauwai. 3 Nuna
ishiak etsa dukap takuni ai, yaakat wekaekama tikich aents aidaushkam takatsuk
wainak batsatun wainkau, 4 nunik: ‘Atumesh wetajum mina ajajui uva ajakbauwa nui
takaakjum, nuniakjumin betek atum takattajum dutiksanuk akiktajime’, tama ditashkam
wegajui. 5 Dutika ishiak, ataktd jinkiuwai etsa tajiaja ai, nunik takamainun yajuak
ishiakui. Ataktushkam dukap etsa tegau ai nunisag we, tikich aents takamainun yajuak
nunashkam ishiakui. ¢ Dutika ataktd etsa shiig akagai yaaktanum weuwai, nunikma
aents wainak takatsuk batsamtatman wainak: ‘;Wagka atumesh takatskesh etsash
akapagme?’ tusa iniau. 7 Tusa iniinam: ‘linak makichik aentskesh, nu takagtusta
tusagkesh egapainatsui.’ Tiagtai: ‘Atumshakam dekas mina ajajuf takastajum, nuniakju-
min atum takastatjum dutiksanuk akiktajime’, tusa ishiaku. & Nunik kiyagmatai, ni inake
takata diinun chichajak: ‘Weme ashf{ takau aidau untsukam ijumjam, takat nagkantanak

wajai wayau aidaunum nagkamsam, akia akiakuam yama nagkamchak wayaunum
inagnakta’, tiuwai. ° Tusa tima takau aidaun untsukd kaunkamtai, inagnak wayau
aidaun makichik tsawan takasbauwa dutiksag akikaju. 10 Dutikamtai yama nagkamchak
wayau aidauk, jutiik aan dukapeap jukittaji tusag anentaimaidau, tujash ditanashkam
makichik tsawan takasbaunak dutiksag akikajui. 1! Dutikawajam, kashikmas nagkamas
takasu aidauk ajagtinun senchi kajegkajui. 12 Nunikag: ‘Juji inagnamunum kaunawag
makichik hora™ takasagma nuninush, jwagka jutii dekas kashikmasa nagkamsa tuke
takai takainakua etsa akapag jujai betekash akikume?’ tuidau. 13 Imatjuinam ajagtin
ayaak: ‘Kumpag aidauh, wika tunatukesh akiatsjime. ;Wi yama nagkamchakun makichik
tsawan takagtustajum dutikawagmin akiktajime, tama ayd tichamkujum? 14 Juuwai
atum takasbaugmin jumainaitjum duka. Pai, ju jukijum wetajum. Juna atumin
amaag jutiksanuk inagnamunum takasaju aidaunashkam susatasan wakegajai. 15 ;Wi
mina kuichkig asamtai, wi wakegamun akikmamainchaukaitag? Wi pegkeg asan wait
anenkagtakun ashf betekak akikmakui, kajeakjum tu yujagme’, tiuwai.

16 “Anmamtuk aents dekatkau atatus wakegaina nu ukunum juwakagtinai; untsu iman
atan anentaimtumachu aina nu dekatkau agtinai. Kuashat aents untsukbau ainawai,
tujash wajumchikeuchi etejamu aidauk.”

Kampatuma juna Jisus ni mantamnatnujin etsegkamu
(Mr. 10.32-34; Lc. 18.31-34)
17Jisus niina jintintaiji doce aina nuna Jerusalén wegamunum jintaa ditanak chichajak:
18 —Yamai Jerusalén jegattag duwi, wi Apajui Uchijiyaitkun Aentsmaga Akiinauwaitag
nunak achigkag sacerdote apuji, nuigtd chicham umiktinun jintinkagtin aidaunum
ejetiagtatui maatnume tusag. 1° Dutijuawagmatai dita jujukiag judiuchu aidaunum
sujutkagtatui, pegkegchaun chichajuinak, dushi dushikinakua, asuttan asut awa awaj-
tuinakua, achijag maatnume tusag, tujash dutijuawagmataish kampatum tsawanta juwi
ataktd nantaktatjai, —tiu.

Zebedeo nuwe uchijinun pachis Jisusan segamu
(Mr. 10.35-45)
20 Jisus nuna tusa wetatman Zebedeo nuwe, uchiji aidaujai jegantun tikishmatjau
segatatus. 21 Dutikam Jisus ayaak:
—;Waji atsumame? —tau.
Tama:
—Ame Apu wajasam inamjatnaitam duwi mina uchig jimaja ju, makichik amina

untsugmia nuni eketjakum, tikichia au menagmia nunf eketjustin atd tajame, —tau.

22 Tutai Jisus ayaak:

—Amek mina segatam duka dekatsme.

Tusa nuwan idayak, nuna uchijin pempentusag:

—;Atumesh mina waitkajus mantuawagtata dusha imanisjumkek waitmainaitjum? —
tuinam

dita chichainak:

—Ehé, iishkam duka waitmainaitji, —tuidau.

23 Tiagtai Jisus ditan chichajak:

—Dekas tajime: Wi waittsan jakattag imanisjumek waittsatin ainagme; tujash mina
untsujui, tikich mina menajui ekeemsatin atajum tusanuk tumaitsujime. Nunak mina
Apag ya aidau ekeemsatnujinak umigkauwaita nuna ekentsagtinai, —tiuwai.

24 Nunu tabaun diez aina nu antukag, jimaja nuna yachijai senchi kajegkajui.
25 Nuniagtai Jisus ditan untsuka:

—Atumek shiig dekagme, tikich nugka aina nuna apuji aidau judiuchu aina duka,
aentsnak ditanua nunin emak inainawai. Untsu nund apu aina nuna aentsji aidau,
aents aina nuna dita wakegamun inau ainawai. 26 Tujash atumek aajagmek dutikdaimain

20:12 Hora tawa juka tikich aidaunmash ashi jutiksaik ukuaji iina chichamenig tumainchau asamtai.

ainatsjume. Nunitsuk atum ainajum anuiyatijum eme anentai atasajum wakegautigmek,
tikich aina nu takajin amainaitjume. 27 Atum ainajum anuiya eme anentai atatus
wakegauk, ashi tikich aidaun takajin amainai. 28 Wi dekas Apajui Uchijiyaitkun Aents-
magan Akiinauwaitag nunak, atum aidautijum mina takagtustinme tusanuk taachuitjai.
Wi dekas atumin takagkun mantamnan kuashat aents aidau pujutin uwemtijata tusan
taamjai.
Jisus jimag aents wainmachu etsagagbau
(Mr. 10.46-52; Lc. 18.35-43)

29 Jericonmaya jiinki wegagtai, aents aidau shiig kuashat Jisusan saetukajui.
30 Nuniamunum jimag aents wainmachu jintd yantamchijin eketu, Jisus nagkaemawai
tuinamun antukag senchi untsumkag:

—iApu David wegantu uchijiyah, jutiish wait anenkagtugta! —wajaidau.

31Imatiagtai nui aents ijunaidau jiyaidau, itatkatnume tusag. Tujash ditak nuni senchi
untsumkag:

—iApu David wegantu uchijiyah, jutiish wait anenkagtugta! —wajaidau.

32 Imatjam Jisus nui wajan untsuk ikaunman iniak:

—; Utugtukti tusagmea wakegagme? —tau.

33 Tusd iniam dita aiinak:

—Apubh, iik wainmaktasa wakegaji, —tuidau.

34 Tiagtai Jisuschakam wait anentug dita jiin antinkaju, dutikamuik wainmakag,
ditashkam Jisusan nemagkaju.

21

Jisus Jerusalén apu wajasd wayamu
(Mr. 11.1-11; Lc. 19.28-40; Jn. 12.12-19)
1Jisus ni jintintaiji aidaujai yaakat Betfagé tutainum jegawaju Olivosan mujaji najata-
munum, Jerusalén tikiju awa nui, nunik ni jintintaijin jimajan awemauwai, 2 dutikak:
—Wetajum au yaakat jegattak aents batsata awi, awi jegakmajum wainkattagme

makichik aentskesh: ;Wagka aikagme? tujamkujaish: ‘Apu atsubau asamtai juwajai,
ajum awagtugmaktatui’, tusa ukuktajum, —tiu.

4Juju junikua duka Apajuf etsegtin agak:
5 “Yaakat Siognum batsamin aidauwah,
‘diistajum atumin apujum imanchauch wajasa
burro tsakatnum entsamas minitjamui’,” timawa nund uminkauwai.

6 Tiajam ni jintintaiji aidaushkam wegag Jisus tibaunak imatiksag umikaju.
7 Dutikawag burran uchijijai jukiag itaantaju, dutikawag awantak nugkuagbaujin
jukiag mai tuntupen aitkagmatai Jisus ekeebiu. 8 Nunikmatai kuashat aents asag,
Jisus wegamunmanini dita awantak nugkuagbaujin aitug emaidau, tikich aents aidau
dukan tsupig jintanmag aitug emaidaush aidau. ° Imatikainak aents eemak weedau,
ukunum minidaushkam senchi untsumkag:

—iApu David wegantunum akiinau, Apajuf awemam mina juju emematiagmi, jujuwai
iina agkanmitkagmatnuk! jNayaimpinmayanash nigki agkanmitkattawai! —wajaidau.

10 Jisus Jerusalegnum wayamtai ashi aents aidauk pampaidau, nuninak:

—;Jusha ya aentsuita? —tuidau.

1 Tiagtai:

—Juka Jisusai, Apajuf etsegtin Galileanmaya, Nazaret pujuwe nuuwai, —tuidau.

Jega Apajui ememattainum aents batsatun Jisus jiigbau
(Mr. 11.15-19; Lc. 19.45-48; Jn. 2.13-22)

21:2 “Burra” tawa nunak versién Dios Habla Hoy (DHH) tawai, nuwiya jukimui antumain at{ tusa. Tuja tikich versién
Reina-Valeranmag (RV) nunak tayatak “asna” tawai.

12]Jisus jega Apajui ememattainum wayaa, nui sujak batsatun sumau aidaujaf ashi agaa
jiiju, dutikak aents kuichki yapajiin aidau mesajinashkam shitaki akaketuk, pauma sujin
aidau ekeemtaiji aidaunash dutiksag akaketkau, 13 dutika chichaak:

—Apajui chichame agagbauwa nui: ‘Mina jegajuk Apajuf aujku ijuntaiyai tama atinai’
tawa nuniaig atum kasd batsamtai emaugme, —tiu.

14 Nuna tusa ishiak wajai wainmachu, shutd aidaujai jega Apajui ememattainum
utsanawagmatai Jisuschakam etsagakui. 15 Tujash sacerdote apuji aidau, chicham umik-
tinun jintinkagtin aidaujai Jisus etsaegkagtamun wainkag, nuigtd uchi aidau jega Apajuf
ememattainum batsamas untsumainak: “jApu David wegantunum akiinauwa nunt
uwemtikagtugtatus yamai mina juju emematiagmi!”, awajuinamun antukag kajekag,
16Jisusan chichajuinak:

—;Antamek juju imataina dusha?

Tama Jisus ayaak:

—Ehé, antajai. ;jAtumek ausachukaitjum: ‘Uchi tsakat aidau, muntsuaku aidaujai
emematjutpainak kantamjutpawagtatui’ tawa duka?

17 Nuna tusa ukuak yaakat Betanianum we nui kanajui.

Numi higuera tutai nejenchau Jisus yumigja maamu
(Mr. 11.12-14, 20-26)

18 Nunik tsawaag kashikmas yaaktanum waketak Jisus yapajau. 1° Nunikmd higuera
jinta yantamchijin wajattaman wainak jegantau, tujash nejeg atsau ayatak dukak wajas
atai, chichajak:

—ijAmek ajumaish tuke nejekchatnaitme! —tamawaik kukaja wajasd. 20 Nunikmatai
niina jintintaiji aidauk puyatkag Jisusan iniinak:

—;Wajukaya higuerash tabauwaikish kukajé? —tuidau.

21 Tiagtai Jisus ayaak:

—Dekas tajime: Atum Apajuiyai kajintsa anentaimsajum utujimtash utujimtsuk
nuniktatuapi takugmek, imd ju higueraya juke jutikmaitsugme, ju muja awa jushakam:
Juwi atsuk nayantsanum wajaata! tamak nunimainai. 22 Tuja atum Apajui aukujum
dekas sujustatuapita tusa segakjumek jukittagme, —tiuwai.

Sacerdote apuji aidau Jisusan iniasagbau
(Mr. 11.27-33; Lc. 20.1-8)
23 Nuna tusa ukuak Jisus jega Apajui ememattainum wayaa jintinkagtak wajai, sacer-
dote apuji tikich apu aidaujai tajuntag iniinak:
—;Aminash ya jintinkagtuata tusash awetamae? ;Yana chichamenia jusha juniame?

—tuidau.
24 Tama Jisus ayaak:

—Wishakam iniastajime, atum nu aigkagminig ujaktajime yana chichamenia jutikaja
nuna. 25 ;Ya awemauwaita Juagnash yamijatjati tusash, Apajuik awemauwait atsa aents
aidauk awemauwait? —tau.

Tama ditak pempeentunikiag chichainak: “Juagnak Apajui awemauwai tajinish, ‘; Tu-
jash wagka dekaskeapi tichau ainagme tujamtata jama?’ 26 Tuja aents aidau awemauwai
tita takuishkam, aents aina nu ishamaji, Juagkak Apajuf etsegtinai tuidau asagmatai.”
27 Nuna tusag utujimag Jisusan chichajuinak:

—Dekatsji, —tuidau.

Tiagtai ni ayaak:

—Wisha tichattajime yana chichamenia jutikaja nunak, —tiu.

Aents jimag uchigtin pachisa tibau
28 Jisus ditan iniak:
—;Jusha atumesh wajuk anentaimtagme? Aents uchiji jimag ajujakuf, nunin makichik
uchijiya nuna chichajak: ‘Uchuchih, uva ajakbauwa nui weme takastd’, tiuwai. 2° Tama
nu uchi chichaak: ‘Wika apawah wemaitsujai’ tiu ayatak awake anentaimag weuwai.

30 Tuja tikich uchijiya nunashkam dutiksag tiuwai. Tama nu ayaak: ‘Ayd apawabh,
wetajai’, tusa tiu ayatak wechauwai. 31 Ju jimag uchi pachisa taji nuanuish, ;tuuwa apaji
wakegamunash umigkauwaita? Tuinam dita aimainak:

—Dekatkauwa nuuwai, —tiaju.

Tiagtai Jisus ditan chichajak:

—Dekas tajime: Aents apu kuichkiji atinun yajumin aidau, nuigt nuwa akika takatai
aina dushakam pujutjin yapajiawag, Apajuf inatjati tusag atumin nagkaetamsau imani-
nawai. 32 Atumek Juan dekaskea nuna jintinjamainaigkish dekaskeapi tichaugme; tujash
apu kuichkiji atinun yajumin aidau, nuwa akik4 takatai aina dushakam dekaskeapi tusag
tudaujinak idaisaje. Atumek nunidau wainiatkugmesh, pujutjum yapajiajum dekaskeapi
tichaugme.

Takau pegkegchau aidaun pachis Jisus augmattsamu
(Mr. 12.1-12; Lc. 20.9-18)

33 “Antuktajum ju augmatbaushkam: Aents ajajin uva ajakui, dutika tanishig, uva
aentsun: ‘Atum ju takastajum, dutikakjum minash sujustajum’, tusa susa ukuak, nigka
tikich nugkanum atushat weuwai. 34 Dutikau asa uva tsamat uminkau asamtai niina
inake aidaun ishiakui, aents nui takaak batsata nui jegawagmatai, uva neje susam
jukiag itagtuatnume tusa. 35 Dutikam inak jegawagmatai ajanum takaina nund, achikag
makichik ayatak suwimawajui, tikichnak maawajui, tikichnashkam aikasag kayai tukui
tukuinakua maawajui. 3¢ Dutikawagmatai ataktushkam nuni kuashat ni inake aidaun
ishitkauwai. Dutikamtai nunashkam dutiksajag maawajui.

37 “Dutikawagmatai inagnamun niina uchuchijin: ‘Mina uchignak ajantusampap
diimain ainawa’, tusa awemauwai. 38 Tujash ajanum takaina nu uchi minittaman
wainkag ditak pempeentunikiag: ‘Auwai ju aja juna jukitnuk, dekas maa ajapami,
dutikaku juka iinu emami’, tuidau. 3° Tusag achika jukiag aja ukumtikiag maawajui.

40 “Atumesh wajuk anentaimjume, dekas ajagtina nund minakush, ;itugmainaita
ajanum takaina nunash?”

41Tutai dita aiinak:
—Aents pegkegchau aina nunak wait anentsuk kajeg utsaumainai, dutika tikich takau

aidaun idaitumainai ajak uminkamtai juwiinakush, midau amaina nunak dutiksag sujin
atinme tusa.

42 Tiagtai Jisus ditan iniak:

—;Atumek ausachukaitjum Apajuf chichame agagbauwa nui:

‘Aents jegd jegamin aidau kaya ajapawajua nunu, kaya dekas jegd ichichkatin apututia
iman wajasé.
Nunak Apajui dutikau asamtai jutii anentaig ejetumaitsui’ tawa duka?

43 “Nuadulf tajime: Apajuf atumin inapa nunak idayak tikich aentsun inagtinai, midau
atin aidaunak dutiksag itagtuatnume tau asa. 4 Aents nu kaya nui iyauk tsainkatnai,
untsu kaya aentsnum iyaakug aentsnak tuke yuku ematnai.”

45 Nuna tusa augmattai antukag sacerdote apuji aidau, fariseo aidaujai: “Nunak jutiin
tujamji”, tuidau. 46 Nuniau asag achikta tuidau; tujash aents aidaun ishamaidau: Jisusak
Apajui etsegtinai, tuidau asagmatai.

22

Aents nuweenak jistamatnujin pachis Jisus augmattsamu
(Lc. 14.15-24)
1]isus ataktd tikich augmatbaun pachis augmatak tau: 2“Apajuf jutii inapa duka apu ni
uchiji nuwentai jistamjak yutain umikua nujai betekmamtinai. 3 Ishiakui ni inake aidaun
aents ipaamu aidau untsuktajum tusa, tujash ipak aidauk nuwenbaunum minitnak dak-
itjajui. 4Nu nunikagmatai ataktu tikich inake aidaun awemak: ‘Ujaktajum ipak aidau dita
yumainnak ashi umikjai, mina bakag aidaun, kuntin uduekbau aidaunashkam maatajum

tijai. Ashi uminkae, ipak aidaushkam nuwenbaunum kaunkatnume, tusajum titajum.’
5> Timatai timae tusa ujainamash ipaamu aidauk antugtsuk ukuinak, makichik ajajin
suwimainakua maawajui. 7 Dutikamun apu antuk kajeka suntaji aidaun ishitkauwai, du-
tikam wejiag aents magkagtuau aina nunak kajegka4, ashi yaaktajinash apejuk ukugkiajui.
8 Nuna dutikawagmatai tikich inake aidaun: ‘Nuwenbaunum yuwatnuk ashi uminkae,
tujash wi duwik ipaamu aidauk taachagtatui. ° Nunin asamtai, yaaktanum jinta dekas
nagkaematai aina nui wejum, ash{ aents atum wainbauk ipaatajum, nuwenbaunum
kaunatnume’, tiuwai. 1° Tiajam inak aidaushkam shiyakag, ashi aents dita wainbaunak
ipaawajui, aents pegkeg, pegkegchau aidaujai. Imatikamu asa jeganmag shiig piyakajui.

11 “Imanikmatai apushkam wayau, ipak aidaun diistatus. Nunikma wainkau makichik
aents nuwenbaunum wegaku nugkutainak nugkutsuk wayaa eketun, 12 nunik: ‘Kumpa-
juh, jwajuk amesh juwish wayaume jaanch nuwenbaunum nugkutai nugkutskesh?’
Tama duka aentsuk aimtsuk eketu. 13 Nunittaman apu ni inake yujumkan mesanum
pekaidaun chichajak: ‘Juka dawenum, ashi uwejijai jigkagjum jukijum agaa suwea awi
ajuitajum, nui pujus senchi waitiak, buutak daik takegtd pujutf’, tiuwai. 14 Kuashat aents
untsukbau ainawali, tujash ujumchikiuchi etejamu aidauk.”

Roma apujiya nuna kuichkiji pachisa Jisus iniasbau
(Mr. 12.13-17; Lc. 20.20-26)

15Nuna Jisus timatai fariseo aidaushkam jiinjag ijunjaju, makichik aents Jisusan iniasti,
tamash wajintig timatai tsanumjugmi tusag chichainak. ¢ Nunikag nui chichaman
umikag ditd aentsji aidaun, Herodesan aentsji aidaujai ishiakajui. Dutikawajam di-
tashkam Jisusan jegajiag:

—Jintinkagtinuh, jutiik dekainaji ame dekaskea duke chichau asam, Apajui jinti
dekaskea duke jintinkagtam duka. Amek aentsu niimé diigsam shiig awajkatasamkesh
chichatsme. 17 Nuniau asaamin tajame, jamesh wajuk anentaime, Roma apujiya nuna
kuichkiji atinush sumainashit, atsa sumaitsuak? —tuidau.

18 Tiagtai Jisusak dita pegkegchau anentaibaujinak shiig dekaju asa:

—;Tsanujatin aidauwah, wagka tsanuja dekapjustasagmesh wakejutagme?

19 Twaintugkakjua kuichik wajukuwa apush suwagme, —tama makichik kuichkin
ejentuntaju.

20 Dutikam nuna wainak:

—;Yana niimé dakumkaya daajish agagbauwaita? —tusa iniidau.

21 Tama dita ainak:

—Anka Roma apuji dakumkamui.

Tiagtai:

—Roma apujinua duka nigki susatajum, Apajuinua dushakam Apajuik susatajum, —
tiuwai.

22 Aaja tiajam anentai jegagchaju, nunikag waketuinak ukukiaju.

Jakau nantagtin pachisa iniimsamu
(Mr. 12.18-27; Lc. 20.27-40)

23 Nunt tsawantaik saduceo aidaushkam Jisusan wejiaju, ditak aents jakau aina duka
nantagchatnai tinu asag Jisusan iniinak:

24 —Jintinkagtinuh, Moisés chichaak: ‘Aents nuwan juki uchin akiitsuk jakamtaig, ni
yachintin nuwan juki uchin akiimainai, dutika yachi uchijiya nunin emamainai’, tiuwai.
25 Tuja nuniamunum, iina patayi siete yachigbau aayi. Nuanuiya nagkamchak iwai
nuwenauwai, nunik dukap pujutsuk uchinash akiitsuk jaak nuwanak yachin ukugkiuwai.
26 Nunikmatai tikich yachi jukishkam uchinak akiitsuk jakauwai, tuja kampatuma nu
jukish nunisag jakauwai, nuni nuninakua siete aajakajua duka ashf jinawajui. 27 Nu ashi
jinawagmatai pujus nuwashkam jakauwai. 28 Siete aajakajua duka ashi nunak nuwatjaju
aina duwish jyana nuweg atinaita atak jakau nantainamunmash? —tuidau.

29 Tama Jisus ayaak:

—Atumek Apajui chichamen tawa dusha dekachu, niina senchijiya dushakam
wainkachu ainajum nuaduf dewakugme. 30 Atak nantajagtin aina duwik makichkish
nuwenachagtinai. Apajuif aentsji nayaimpinmaya aina nuninuk agtinai. 3! Tujash jakau
nantajagtinun pachis Apajui tibau ni chichamen agagbaunum:

32 *; Witjai Abraham, Isaac, Jacob aina nuna Apajuijinuk’ tawa duka ausachukaitjum?
iApajuik jakau aidaun Apajuijinchui, iwaaku aina nuna Apajuijiyai!”

33 Nuna aatus Jisus jintinkagtua ashimkamtai, aents aidauk anentai jegagchaju.

Chicham dekas puyatjusa umiktin
(Mr. 12.28-34)

34 Jisus saduceo aidaun itatmitkakbaun antukag, fariseo aidaushkam ijunjaju.
35 Nunikbaunum nuwiya makichik, chicham umiktajum tibauwa nuna jintinkagtin, wi
Jisusan iniastajai wajintig, tusa jegantun:

36 —Jintinkagtinuh ;chicham umiktin aina nuwiya dekas puyatjusa umimainush
tuwaita? —tau.

37 Tama Jisus ayaak:

—'Amina Apujum Apajuiya nu imé senchi aneeta, nuniakum Apajuinu pegkeg aina
duke dekaata, imé niinig anentaimsam pujusta’ tawai. 38 Juuwai dekatkau umimainuk,
juuwai chicham umiktina nuwiyan nagkaesauk. 3% Untsu tikich jujai betekmamtina duka:
‘Amijai ijutkau aidaushkam amek anenmamsam aneeta’, tawai. 4° Ju jimag chicham
umiktajum timawa juuwai Moisés nuigtd Apajui etsegtin aidau jintinkagtujaku aina
duka, —tiuwai.

Kristush yad wegantukita tibau
(Mr. 12.35-37; Lc. 20.41-44)
41 Fariseo aidau ijunjamutak batsataig Jisus iniasu:
42 —; Atumesh wajuk anentaimjume, Kristush ya wegantuita?
Tuinam dita aiinak:
—Kristuk David wegantui, —tuidau.
43 Tiagtai:
—Nuniaish ;jwajuk asamtaiya Davitash Wakani Pegkeji chichamtikmash Kristunash
Apu tawa? 44 Tau asa:
‘Apu mina Apujun chichajak: Ekeemsata mina untsujui,
nunikamin wi amina shiwajum aidaunak amini ikaunmakmatai duwi ame diisminum’,
—tiuwai.
45 —David, Kristun Apug tujakua nuniaish, ;wajuk asaya David wegantush amainaita?
—tau.
46 Nuna tutai aimainchau dekapedau asag, makichik aentskesh iniaschajui. Nui
nagkamsag ataktuk iniaschaju.

23

Jisus fariseo aidaun chicham umiktinun jintinkagtin aidaujai pegkegchauji pachisa tibau
(Mr. 12.38-40; Lc. 11.37-54; 20.45-47)

1 Nunikagmatai Jisus aents aidaun, niina jintintaiji aidaujai 2 chichajak: “Chicham
umiktinun jintinkagtin aidauk, fariseo aidaujaig Moisés chicham umiktinun jintinkagtu-
jakua nuna jintinkagtuinawai. 3 Nuniau asamtai, ash{ dita dutikatajum tujamaina duka
imatiksagmek umiktajum, tujash ju umimainai tuinayatak pegkegchau takaina duka
atumek takasaigpajum. 4Ditak chicham umiktin kakajus umimainchauwa ibaunak tikich
aents aidaunak, juji umiktajum awajuinawai, tujash ditakesh umiinatsui. Ditak, iik kijin
jumainchauwaitku tikich ayanka, machikish yaitsuk idaimaina numamtuk wajainawai.
5 Dita takaina nunak, ashi tikich aents aidaush, minak eme anenjus diigtinme tusag
aaninawai, nuninak nijayinish sentan wegkagman jukiag, chicham umiktajum tibau
aidaun agak, kuntujinish dutiksag jigkama yujainawai. Aantsag nugkuagbauji weniya
nuwish sasamjuk detujag nugkujag yujainawai. ¢ Jistatin yuwinamunmash, dekas apt

ekeemtai shiig iwajamu aina imanun etegkawag ekeemsagtatus wakegainawai. Jega ijun-
tainum wainakush ekeemtai pegkegnum ekeemsagtatus wakegainawai. 7 Nunidau asag,
aents kuashat ayamunum igkuntuinakush puyatjutus kumpamjuinak: ‘Jintinkagtind’
tujuttinme tusag wakegainawai.

8 “Tujash atumek: ‘Jintinkagtind’ tujuttinme tusagmek wakeemaitsugme, ashi atum
aidautigmek yatsut asajum, ‘yatsuji’ tudaimain ainagme, ima makichki atumf jintinjam-
nuk. 2 Atum aidautigmek ju nugka juwiyag: ‘Apawd’ tumainuk atsawai, imd makichik:
Apawd tumainuk Apajui nayaimpinum puja nunuwai. 10 ‘Jintinkagtind’ tama atasag-
mekesh wakejigpajum, Kristua auke: Jintinkagtini tama amainuk. ! Atum ainajum
anuiya dekas iman atatus wakegauk tikichin umigmainai. 12 Ni nigki eme anenmamuk
wainak juwaktinai; untsu aents eme anenmamchauwa nunt dekas wagaakuk atinai.

13 *“:Chicham umiktinun jintinkagtin aidautigminak, fariseo aidautigmijai wait anen-
tajime, waitjuidau asagmin! Atumek aents Apajui nemagkata tuinaig shiig jintinchau
asajum, waiti epetmaina numamtuk awagmajum duwi. Tujash atumkesh uwemainnum
pujatsjume, nuniau asajum tikich aidau uwemjati tusagmesh idaitsugme. 14 jAtum
chicham umiktinun jintinkagtin aidautigminak, fariseo aidautigmijai wait anentajime,
waitjuidau asagmin! Atumek nuwa wajé jee atankijum, aents aidau: Pegkegnap
takainawa, tujuttinme tusajum Apajui au aujuinakuajum ukd yujau ainagme, nunin
asajum ima senchi suwimak jukitin ainagme.

15 *“:Chicham umiktinun jintinkagtin aidautigminak, fariseo aidautigmijai wait anen-
tajime, tsanumin asagmin! Atumek aents aidau atumi nunitaijum jintintuajum atumea
nuninuk ematasajum, kukag yujasjum, nayantsanum wejigmesh egaa yujau ainagme,
dutika unuinagjum atumi nagkaetamas jii ajumaish kajinkashtinnum suwimkan juwak
waitmain emd idayin ainagme.

16 “: Atumek aents wainmachuitak jintan inakmastatus wajukmaina numamtuk wajau
asagmin wait anentajime! ‘Jega Apajuil ememattaiya nuna adayas aents ni dutikatnujin
umiktatjai tauk wainkayai’ tajume; ‘tujash aents ni dutikatnujin pachis, jega Apajul
emematainum oro awa nuna adayas tauk dekas imatiksag umimainai’, tinu asagmin.
17 iAnentainkachu, wainmachu aidauwah! ;Dekas imanush tuwaita orokaih, nuni-
achkush jega Apajui ememattai oron pegkeemtika duchaukaih? 18 Atumek: ‘Altaran
adayas ni dutikatnujin umiktatjai tauk, wainkayai’ tajume; ‘untsu Apajui anentag
suwamu altarnum patatun adayas tauk, dekas imatiksag umimainai’ tinu ainagme.
19;Anentainkachu, wainmachu aidauwah! ; Tuwiya dekas imanush, Apajuinu atin kuntin
anentag itaamua dukaih, atsa altar nund itaamun pegkeemtika duchaukaih? 20 Aents
ni dutikatnujin pachis altaran adayas tauk, ash{ altarnum patatujaf taku tawai. 2! Tuja
jega Apajui ememattaiya nuna pachis taushkam ima jeganak takug tatsui, Apajui nui
puja nujaf taku tawai. 22 Aantsag aents nayaimpin pachis taushkam ima nayaimpinakek
tutsuk, ashi Apajuf pujamujiya nunash taku tawai.

23 *“iChicham umiktinun jintinkagtin aidautigminak, fariseo aidautigmijai wait anen-
tajime, waitjuidau asagmin! Atumek ajak menta, anfs,* comino aatsajum puyatjusjum
diezmét wajagme. Ju dutikayatkujum chicham umiktina nuwiya pegkeg takata nuna,
wait anenkagtutan, Apajui umigtan jintinkagta duka umiatsjume. Tujash ju aina
juju umiakjumesh, nuigtd tikich umiktin aina dushakam umitskek idaimain ainat-
sjume. 24 jAtumek aents wainmachuitak jintan inakmastatus wajukmaina numamtuk
wajagme tikich jintinkujum; atumek uwagtinjumin wiyunch egkemamtai kujajaig tusa
jitki ajapeayatkujum, dekas wenunmash camello waimainchauwa imanun kujamaina
numamtuk wajagme!

25 “iChicham umiktinun jintinkagtin aidautigminak, fariseo aidautigmijai wait anen-
tajime, tsanumin asagmin! Atumek shikikd umutai, nuigtd plato aina nuna awanke

23:23 Anfs tawa duka Dios Habla Hoy (DHH) tawa nuwiya jukimui. Untsu Reina-Valera takug: Eneldo tawai.

T 23:23 “Diezmo” tawa nunak, dieza nuwiya makichik Apajuinu atin akanbauwa nuna tawai.

nijamaina numamtuk wajagme. Tujash atumi anentaiminig kasamtaijum, pegkegchau
takamtaijum aidau piyak ajutjamainawai. 26 jFariseo wainmachu aidauwah! Dekatkauk
shikikd umutai, nuigtt plato aina nuna initkega nuuwa dijagta, dutikam awankeshkam
tsuwatchau atatui.

27 *“iChicham umiktinun jintinkagtin aidautigminak, fariseo aidautigmijai wait anen-
tajime, waitjuidau asagmin! Aents ukusbau awanke pujuf ukatkamu asa pegkeg wajas
au, ujaka diyaam kauju niina ukunchi aidaujai tsuumain wajas aama imanaitjume.
28 Atumshakam dekaskenmag nunisjumek aents aidau emtinig pegkeja iman iwain-
mamjume; tujash initkagminig tsanumtaijum, pegkegchaujum aidau piyak ajutja-
mainawai.

29 *“iChicham umiktinun jintinkagtin aidautigminak, fariseo aidautigmijai wait anen-
tajime, waitjuidau asagmin! Atumek Apajui etsegtin aajaku aidau ukusbauji aina nunt
iwagjume, dutikakjum aents pegkeg aidau kajegbauwa nund dakumka najanajum shiig
iwajajum ekenjume, 30 dutika chichaakjum: Ii muunji batsamajakua nund tsawantin
jutiish pujujakuitkuik, Apajuf etsegtin aajakd aidauk maawaigpajum tusais ayamjumain
ajabiagtai, tajume. 3! Ju tau asajum, Apajuf etsegtin aajakd aidaun kajegkti aina nuninuk
atumesh iwainmamjume. 32 jAtumin muunjum nagkamamua duka atumshakam dutik-
sagmek emajume!

33 Atumek iwanchi uchijf asajum aents tsand yujagjum ibautigmesh! ;wajuk uwem-
tugta tajume, Apajui suwimkan sujamak jii ajumaish kajinkashtina nui chimpipatta
duwish?

34 “Nunin asamtai wi awetittajime Apajui etsegtuktin aidaun, aents yacha aidaunash,
jintinkagtuatin aidaunashkam. Tujash atum nund aina nuwiya achigjum maattagme,
dutikakjum tikich aina duka jega atumi ijuntaijum aina nui awayajum asutiattagme,
dutikakjum yaaktanum wekaetusjum waitkd yujagtin ainagme. 35 Aaja nuniau asagmin,
aents pegkeg aidau ju nugka juwi kajegkt ainajum duwi, Abel maamua nui nagkamas,
Apajui etsegtin Zacarias Berequiasa uchiji, jega Apajui ememattainum pujau, altara
ejapeen mau ainajum duwi suwimkak suwam atatjume. 3¢ Dekas tajime: Nunu suwimkak
ashi atum ainajum anutijum jukitnaitjume.

Jisus Jerusalegnumia aents aidau egaagbau
(Lc. 13.34-35)

37 *Jerusalegnumia aidauwah, atumek Apajuf etsegtin aidaush main ainagme, nuig-
tushkam Apajui chichagkagtukti tusa awetugmagmataish, kayai tukuf tukuinakuajum
main ainagme! jWika shiig kuashat wakeesan, atash uchuchiji aidaun nanapen awayag
ijjumag kuitamama numamtuk, atumnash ijumjan kuitamkata tamash atumek dakitja-
mugme! 38 Nuniku asagmin juji atum batsatjum juka ukumkimu, aents pujugsachbau
agkan agtatui. 3° Nunin asamtai tajime: Yamai nagkamsagmek ataktuk waitkashtatjume,
nuniautijum wi minakui: ‘jApajui awemam mina ju emematiagmi!’ tujuttinaitjum duwi
waitkatin ainagme.”

24

Jega Apajui ememattai tsayam atinai tusa Jisus etsegkamu
(Mr. 13.1-2; Lc. 21.5-6)
1Jisus jega Apajuf ememattainmaya jiinki wetai, niina jintintaiji aidau amainagkag nu
jegamkamun inaktuinak awaantaju. 2 Dutikam Jisus chichaak:
—;Ju ashi imag ekenja jegamkamua ju wainjumek? Dekas tajime: Makichik kayakesh
ekenjamu aina nuwiyag juwakchatnai, ashi tsaikbau atinai, —tau.

Nugka nagkantsaig wantinkagtin aidau pachisa etsegkamu
(Mr. 13.3-23; Lc. 21.7-24; 17.22-24)
3 Jisus Olivosa mujajin waka ekeemsamtai, niina jintintaiji aidau jegaantag niinak
iniinak:

—;Nunash wajutik dutikawagtin ainawa? ame taattaku wajataish, tuja nugka nagkan-
bau jegattak wajataish waji wantiniagtinaita, nunt ujajatkata, —tuidau.

4 Tiagtai Jisus ditan ayaak:

—Kuitamamkatajum, makichkish tsanugmajainum. 5 Wagki kuashat aents aidau
mina daajun adaimasag midiagtinai nuninak: ‘Witjai Kristunuk’ tusa kuashat aentsun
tsanuagtinai. © Maaninawai tuinamu antitnaitjume, nuigtd maaniawagtasa pampan-
dayamushkam, imaniakuish puyatkaigpajum. Duka aatus nagkaemaktinai tujash nu
achatnai nagkanbauk. 7 Nugka muunnum batsamin aidaushkam mai imannumiajaig
maadiagtinai, tuja nugka yaignum batsamin aidaushkam, tikich nuninnum batsatujai
maadiagtinai. Jata waamak aentsun nagkaematug ijinbaush atinai, yapagtash tepeatnai,
pgtar;?sh_ kuashat nugkanum ugtinai. 8 Tujash juju aina juka waitut yama nagkamnak
imanitnai.

9 “Ju nuniamunum atumnashkam achigmakag jujamkiag wai waitkagmainakua man-
tamawagtinai. Atum mina nemagtin aidautigminak ash{ aents aidau kajegtabiagtinai.
10 Nu tsawantai kuashat aents minai dekaskeapi tusa anentaimaidaush idaisagtinai,
nuninak kajegdayagtinai; imanidau asag pempé pempeentunikiag achinidiagtinai.
11 Kuashat aents Apajui chichame etsegji tusa tsanumaidaush wantinjatnai, nuninak
kuashat aentsun tsanuagtinai. 12 Kuashat pegkegchau aitnai, imaniau asamtai kuashat
aents Apajui aneamujinak mijakagtinai. 13 Tujash ni mina nemagtukbaunak nunisag
pujusd nagkanbaunum jegaa nu uwemjatnai, nunik ajumaish pujut nagkanchauwa
nui pujustinai. * Apajui inamjatin yamajam chicham pachisa etsegbauwa juka, ashi
nugkanum etsegkamu atinai, ashi aents aidau dekaatnume tabau asamtai. Nunikmatai
nagkanbauk atinai.

15 “Apajui etsegtin Daniel aajakua nu, Apajui dakitmainun shiig pegkegchau du-
tikawagtinun pachis agajui, (nuna aujuk dekaatnume): Jega Apajui ememattai pegkegma
nui aents utsanainak, dita apajimtaiji dakumkamun tikima pegkegchaun awayawagtinai
tawa nuna dutikaidau wainkugmek, 16 atum Judea batsatutigmek mujanum pisagtajum.
jukiigka. 18 Aantsag ajanum takaak pujaushkam, patakd nugkugtinun jukitjai tusag
waketjukigka; 19 Tujash nunt tsawantin nuwa ejamtin, nuigtd uchi amuntsuaku agtina
nunak wait anentuinajai! 20 Apajuf ausatajum, atum pisamua nu tsetsek tepeamunum,
nuniachkush tsawan ayamtai aigkish ajutjaminum. 2! Apajui nugkd najanauwa nui
nagkamas yamaya juwish imanika waitchatain, atakea duwish imanika waittsashtin
tikima senchi waitiamu atinai. 22 Nu imanika waitiamun Apajui imijtsuk idaitaik,
makichik aentskesh uwemainchau ainawai, tujash Apajui ni aentsji agtinun etegjauwa
nuna wait anentau asa, waitut ayatak wegaunak imijkatnai.

23 “Tuja makichik aentskesh: ‘Juwi Kristu pujawai diistajum’, tachakush: ‘Awi
pujume’, awajtamainakuish dekaskeapi tiigpajum. 24 Kuashat aents: ‘Kristuitjai’ tusag
tsanumiagtinai, aantsag: ‘Apajui chichame etsejin ainaji’ tusag tsanumaidaush agtinai.
Nuninak aents dutikmainchau aidaun iwainainak tsanuagtinai, dutikaidau asag Apajuf
etegkamu aidaunash dita tsanuamunak tsanujagtinai. 25Junak yaunchkesh timajime.
26 Nu aaja tibau asajum: ‘Kristuk uwegshunum pujawai diistajum’ tujamainakuish
wejumek diisaigpajum. Nuna tujamchakjash: ‘Diistajum ju jega tesamua juwi pujawai’
tujamainakuish dekaskeapi tiigpajum. 27 Wi Apajui Uchijiyaitkun Aentsmaga Akiin-
auwaitag nuna minaknuk, peem etsa minitia nuwiya peeti, etsa akaetaiya atu peemama
numamtuk wajaktinaitjai. 28 Tuw{ jakau tepettawa nuna chuwagkak tuwakagtinai.

Apajuf Uchiji Aentsmaga Akiinauwa nu minitnuji tibau
(Mr. 13.24-37; Lc. 21.37)

29 “Nunu waitut nagkaemaig etsag suwe wajastinai, nantushkam etsanjashtinai,
nayaimpinmaya yaya punjau aidaushkam nugkanum kakeyagtinai, imanidau asag-
matai nayaimpinmaya machikish umushmainchau aidaush buchitjatnai. 3° Nunt ima-
niai wi Apajui Uchijiyaitkun Aentsmaga Akiinauwaitag nuna, nayaimpinmayan ashi

mina senchigjai tsawan wajasd minamujun waitkag, ashi aents nugkanmaya aidauk
ishamjukag buutiagtinai. 3! Wi mina aentsug nayaimpinmaya aidaun ishiaktinaitjai,
ashi mina aentsug etejamu aidau nugka nagkatkamunum batsatun, umputai trompetan
senchi umpuntug ijumjatnume tusan.

32 “Numi higueran pachisan augmattsan titatjim nu anentaimtustajum. Atumek:
‘Higuera duke betenkakuig wamkeap esat nagkamnattawa’, tusajum dekau ainagme.
33 Nunisjumek atumshakam, ash{ wi tajim nund imanisag uminag wegau wainkugmek,
yamaik Apajui Uchiji Aentsmaga Akiinauwa nu taatnuk ashi jegaegapi titin atajum.
34 Dekas tajime: Wi Jerusalegkan pachisan ashi tajim duka yamai aents batsataina
jusha ashf jinuinatsaig uminkatnai. 35 Nayaimpik nugkajaig megkaejatnai, tujash mina
chichamjuk umintsukek juwakchatnai.

36 “Tujash waji tsawantinig, waji horatinig taatnaitja nunak makichkish dekainatsui,
nayaimpinmaya aents aidaukesh dekainatsui, ima mina Apajuk dekawai.

37 “Wi Apajui Uchijiyaitkun Aentsmagan Akiinauwaitag nuna minittakun wajataik,
Noé pujai wajukejakd aina numamtuk wajagtinai. 38 Nund tsawantaik eke nujag ashi
nugkan amuatsaig batsamsag, yutai yuwinak, umutnash umuinak, nuwenainak, nawan-
jin suju wajd batsatai, Noé niina arcajin egkemauwai. 3° Nunikmataish pachitsuk tuke
imanf{ batsatainai, nujag ashi nugkan amuak ashi aentsnak tajak utsagkui. Numamtuk
aents pachiakats pujuinai, wi Apajui Uchijiyaitkun Aentsmagan Akiinauwaitag junak
taatnaitjai. 4° Junashkam tajime: Jimag aents ikam wekaguk makichik juwaku, tikichik
ukuam atinai. 4! Jimag nuwa shaa dekeenak pujuidaushkam makichik juwaku, tikichik
ukuam atinai.

42 “Atumek aneaku pujustajum, waji tsawantinig atumi Apugmish minitnaita duka
dekachu asajum. 43 Ju anentaimtusjum diistajum, aents jeentin kasa kasagkatasa
utuam atinjin dekakug, kanutsuk iwa pujauk, jeenig utuam amaitsui. 44 Numamtuk
atumshakam aneaku pujustajum. Wi Apajuf Uchijiyaitkun Aentsmagan Akiinauwaitag
nunak tsawan imatika anentaimtachbau ai minitnaitjai.

Inak pegkegchau, pegkegjai pachisa augmatbau
(Lc. 12.41-48)

45 “;Yaita inak apuji tibaunak imatiksag umin, shiig anentaimkau asamtai, apuji
kajitus niina jeen batsatun yutain diyaku susati tibauwa nuninush? 46 Nunt inak apuji
inaja ukukbau ashf ni tibaunak betek umika pujakug, apuji minitaish shiig aneemainai.
47 Dekas tajime: Nunu inak imanis umiaunak apujishkam: ‘Ashi mina ajutuina duka
ame kuitamjutin atd’, tusa idaitumainai. 48 Untsu inak pegkegchau asa: ‘Mina apujuk
waamak taashtatui’, tusa anentaimas 4° niina apuji inake aidaun senchi suwimak, nigka
shiig yuwak, nuigtushkam nampen aidaujai umak wekagai, >° apuji tsawan dekachmau ai
pachiachmau takama wainak, 5! senchi suwimkan susa, tikich aents wait aidaujai betek
waittsati tusa idaimainai. Dutikam nui pujus senchi buutak daik takegtd pujumainai.

25

Diez nuwa muntsujut aidaun pachis Jisus augmattsamu

1 “Apajui aentsnum inama duka, diez nuwa muntsujut ldmpara jukiag nuweenun
uyuntsagtatus wejiajua nujai betekmamtin atinai. 2 Cinco nuwa aina nund shiig
anentaimsag umintsajui; nuninai tikich nuwa cinco aina duka anentaimtugchajui nunak,
3 nunidau asag lamparajin yajamainnak aceitenak jukichaju ainawai. 4 Untsu nuwa
shiig anentaimas umintsaju aina duka, lamparajin juinakush botellanum aceiten aimak
jukiajui. 5 Nuwenatna nu tachatai, dakai dakainakua kaji pujajuinam ashi kajigkajui.
¢ Nunik kajigkag batsatai aehaet ai antukajui: ‘{Nuwenatta duka minawali, jiinjajum
igkugtajum!” tusa untsumjamun. 7 Tutai nund nuwauch aidaushkam lamparajin
ekemaktasag umiidau. # Nuniamunum nuwa nuna anentaimtugchaju aidauk, pachiakats
pujuidau asag, tikich nuwa shiig anentaimas uminkaju aina nuna: ‘Minash aceitijum

machik yajatjuata, jutii lamparajig kajinainawai’, tuidau. ° Tama dita aiinak: ‘Dekas
aceite sujutainum wejum sumaktajum, akantunisa jukimak ajutd abuekashtatui’, tiaju.
10 Tiajam aceiten sumaktatus weenai, ukunum aents nuwenushkam tau, nunikmatai
nuwa umintsag daka batsataidauk, nuwenku jistabaunum utsanawaju, nunikmatai
waitin epediuwai. 1! Nuniku ai nuwa aceiten sumainak wegajushkam kaunkag: ‘jApu
waiti ujatjikial jApu waiti ujatjikial’ wajaidau. 12 Imatjam ni ayaak: ‘Wika atumnak
wainchaujime, atumesh yatsu ainajum’,” tiuwai.

13Jisus nuna tusa:

—Nuaduf atumek aneaku batsamtajum. Wi Apajui Uchijiyaitkun Aentsmagan Akiin-

aun taatnaitag duka tsawantak, nuigtd horash wajukeaig taatnaitja dushakam dekat-
sjume, —tiuwai.

Apu ni inake aidaun kuichik tinam{ ukukbau pachisa augmatbau
(Lc. 19.11-27)

14 “Apajuf aentsnum inama duka, aents wiyakuch tikich nugkanum wetatak pujus, ni
inake aidaun untsukd ikaunman kuichkin tinamkauwa nujai betekmamtinai. 15 Makichik
inaken cinco mil kuichkin susauwai, tikichin dos mil, kampatuma juna mil susauwai. Ju-
nak mak{ makichik dita takamainjin diijus tinamkauwai. Dutika ukuak tikich nugkanum
weuwai. 16 Inak cinco mil kuichkin jukiuk, wajiin sumag sujak nuigtushkam imatiksag
cinco mil kuichkin ikaugkauwai. 17 Tuja dos mil kuichkin jukiushkam, niishkam dutiksag
dos mil kuichkin ikaugkauwai. 18 Untsu inak mil kuichkin jukiuk, nugkan tai yutua
idaisauwai ni apuji kuichkijinak.

19“Kuashat tsawan nagkaemakiu ai, apushkam ni inake batsatbaunum wakitki tauwai.
Nunik, wajupak kuichkinash ikaugkaje tusa dekajuawagtatus nagkamau, 20 nuniai
dekatkau cinco mil kuichik susamua nu, nuigtu cinco mil juki ejentun chichajak: ‘Apuh,
cinco mil kuichik sujusmayum nunak juwi itajuajame, nund kuichkia nuna takamtik-
san, nuigtd cinco mil kuichkin ikaugkamua nunashkam itajuajame’, tau. 2! Tama
apuji chichajak: ‘Ayt, amek inak pegkeg, nuigtush chicham uminaitme. Machik
susamuitkum imatikam ikaugkaume, yamaik aan kuashat amastajame. Mina jegajuf
wayaata, nunikamin iijai dakujusmi.” 22 Tusa inagnaig, tikich dos mil kuichkin jukiuwa nu
jegantun chichajak: ‘Apuh, minak dos mil kuichik sujusmayume nunak juwi itajuajame,
juna takamtiksan nuigtd dos mil kuichik ikaugkamua nunashkam itajuajame’, tau.
23 Tama apuji chichajak: ‘Ayu, amek inak pegkeg, nuigtush chicham uminaitme. Machik
susamuitkum, imatikam ikaugkaume, yamaik aan kuashat amastajame. Mina jegajuf
wayaata, nunikamin iijai dakujusmi’, tiu.

24 “Nuniai tikich mil kuichkin jukiuwa dushakam jegantun chichajak: ‘Apuh, wika
ame waitkagkagtinaitam nuna dekagjame. Amek ajak ame ajakmachbau aig juukam
yajumnaitme aminuchu aig, 25> nunin asamin amina ishamakun kuichkigminak nugka
tain yutuan idaisabiajai, dutikamun yamai juwi itajuajame, ju jukita’, tau. 26 Tutai apuji
ayaak: ‘Amek inak pegkegchau, dakitme. Wi ajakmachiatkun juukan yajumin deka-
jiatkumesh, 27 ;wagka kuichik kawegti tusa egketainum takau aidau susachmayume?
Dutikauwaitkuminig wi taakun midau kawegkun jumain awajkajai. 28 Aant kuichik
atankijum, diez mil kuichik aja nu susatajum, 2° wagki aents kuashat ajamuk nuni dukap
suwam atinai, dutikamu asa nuni{ kuashat ajitnai; untsu piipich aja duka, nu piipich
ajamua duke atantam atinai. 30Ju inakak atsumnatsui, jukijum agaa suwea awi jiiktajum,
nui pujusa buutak daik takegtd pujutnujiya nuanuf’, tiuwai.

Atak nagkanbaunum aents pegkeg, pegkegchau aidaujai akanbau atin

31 “Wi Apajui Uchijiyaitkun Aentsmagan Akiinauwaitag nuna, mina senchigjai
nayaimpinmaya aents aidaujai minaknuk, wi ekeemsa inamjatin tsawan wajas abaunum
ekeemsatnaitjai. 32 Nunikmatai mina emtijui, ashi aents nugkanum batsataidauk
tuwakagtinai. Imanikagmatai aents uwija kuitamin, uwigjin chiwujai akanama nu-
mamtuk mak{ makichik akanjatnaitjai, 3> midau aidaun untsugnum ijumkun, aents

pegkegchau aidaunak menanum ijumjatnaitjai. 34 Dutikan wi Apu asan mina untsujuf
jjumjamun chichagkun: ‘Minitajum atum mina Apag pegkeemtikbau aidautigmek,
nunikjum atum pujustinun Apajui nugkash najannatsaig umikbauwa nui wayaatajum.
35 Atumek wi yapajakuish ajamjusbaijume, kitabiajai nuniakuish umutaig sujusbaijume,
jeenchau wekagaish, atumi jeemin awaintuabiugme. 3¢ Nugkumain atsugtakuish atum
sujusbaijume; jaakun tepakuishkam taajum ijagtusbaijume; achigkagmatai egketaish
waitkatasajum tajutbaijume’, titinaitjai. 37 Nuna aatsa tai aents pegkejan takasu aidau:
‘Apuh, jwajutiya ame yapaju wekaeminish ayujabiajame? ;Wajutiya kitama wekaemi-
nish umutaish amasbaiji? 38 ; Wajutiya jeenchau wekaeminish iina jeenish awayabiajime,
tuja nugkumain atsugtamkuish, wajutiya jaanchish amasbaiji? 39 ;lish wajutiya ame
achinkd pujaminish tajuawabiajime? ;Wajutiya ame jaakum tepaminish taawabiaji?’
tujuttinaitjume. 40 Tujutkugmin wi ayaakun: ‘Dekas tajime: Ju mina yatsug imanchauch
ainaigkish wait anenjauwaitjum duka, mina dutijuau ainagme.’

41“Nuna ti menajin ijunun Apu chichajak: ‘Pegkegchau aidauwah, juwi minai ijuntsuk,
jii ajumaish kajinchau iwanch ni aentsjijai egkematin umigkamua nuanui wetajum.
42 Atumek wi yapajakuish ajamjuschabiugme, kitamakuish umutaig sujuschabiugme;
43 jeenchau wekaekuishkam pujumainuk sujuschabiugme; nugkutai atsumakuish su-
juschabiugme, jaaknush tepebiajai, achinkanush pujubiajai, nuniakuish tajutuagmek
jjagtuschabiugme’, titinai. 44 Tusa tama dita: ‘Apuh, ;iish wajutiya ame yapagkim, ki-
taajam, jeenchau, jaanchjinchau wekaekuminish, nuigtd jaakum tepaminish, achinkam
egketkuminish pachitskesh idaisabiagme?’ tiagtinai. 4> Tiagtai Apu ayaak: ‘Dekas tajime:
Atum ju aents imanchauch aina jujd wait anenjachuitjum duka, mina dutijuau ainagme’,
titinai. 46 Aaja tima nunt aents aidauk suwimak nagkankashtina nui wegagtinai; untsu
aents pegkeg aidauk pujut tuke atina nui wayawagtinai”, tiuwai.

26

Jisus maami tusa chicham umigkamu
(Mr. 14.1-2; Lc. 22.1-6; Jn. 11.45-57)
1Jisus juna chicha chichaakua ashimak ni jintintaiji aidaun chichajak:

2 —Jimag tsawan asa Pascua’ atata duka dekagme, nuanuf wi Apajui Uchijiyaitkun
Aentsmaga Akiinauwaitag nunak, achija maatnume tusag sujutkagtatui, —tiuwai. 3 Tuja
nund tsawantinig sacerdote apuji aidau, chicham umiktinun jintinkagtin aidaushkam,
tikich apu aidaujai sumo sacerdote Caifasa jeen agaajin ijunjajui. 4 Nunikag chichaman
umikajui, Jisus tsanumjuja achikd maami tusag.

5 —Tujash jista aigkik dutikachagmi, aents aidaujai pampandayamu ai, —tuidau.

Betanianmaya nuwa Jisusan kugkuinui nijakbau
(Mr. 14.3-9; Jn. 12.1-8)
¢Jisus Betanianum Simén lepra achimaku etsagagbau aajakua nuna jeen pujai, 7 nuwa
tajuauwai kaya alabastro tutai botella najanamunum, kugkuin shiig akik wajaknun
takusd, nunik Jisus mesanum eketun jegantun nu kugkuinai buuknum ukatjauwai.
8 Nund dutikamun ni jintintaiji aidau wainkag kajekajui, nunikag:
—;Wagka wainkash ibaunash ajapeawa? ° Dekas aikatsuk shiig akik sujuka ujunauch
aidau sumainajama, —tuidau.
10 Tiagtatman Jisus antuk ditan chichajak:
—;Wagka jusha nuwash kajejagme? Mina jutija junak pegkejan aikae, 1! ujunauch
aidauk tuke atumjai batsamiagtatui, tujash wika atumjaig pujushtatjai. 12 Ju nuwa
mina iyashjuf kugkuinun ukatjuka junak, mina ukugsagmatai jutijuawagtinun jutijawai.

26:2 “Pascua” tawa duka judio aidau uwig aishmag tsakatan maawag yuwinaku jistamtaiji aajakui. Nunak Egipto

dutikajaku ainawai. Diist4 Ex. 12.1-28.

13 Dekas tajime: Yamajam chichama juna etsejuinak ashi nugkanum yujainakush, ju
nuwa mina jutija junak tuke pachisag chichatin ainawai, —tiuwai.

Judas Jisusa sujuktatus kuichik jukimu
(Mr. 14.10-11; Lc. 22.3-6)
14 Nuna timatai doce aina nuwiya, Judas Iscariote daagtin jiinki sacerdote apuji
aidaujai chichastatus weuwai. 15 Nunik:
—;Waji sujumainaitjume, wi Jisusan atumin amaakuish? —tau.
Tutai dita aidau treinta kuichkin susaju. 16 Dutika akikbau asa, ni yupichu sujumainjin
egatu.

Pascuatin yuwatin umikbau
(Mr. 14.12-25; Lc. 22.7-23; Jn. 13.18-30)

17 Pag levaduragtuchu yutai nagkamak tsawaagmatai, ni jintintaiji aidau Jisusan
jegaantag:

—;Tuwi umiktatji Pascuatin yuwatnush? —tusa iniidau.

18 Tama ni ayaak:

—Yaakat wetajum, nunikjum atum aents wainjum nund jegajuajum: ‘Jintinkagtin
chichaak: Mina tsawanjuk namputchi wajaschae, nuniau asamtai niina jeen mina
jintintaig aidaujai Pascuan jistamatjai tujamae’ titajum, —tiu.

19 Tiajam Jisusa jintintai aidaushkam ni tibaunak imatiksag, Pascuatin yuwatnunak
umikajui.

Jisus inagnaku Pascuatin yuwamu
(Mr. 14.17-21; Lc. 22.14-18)

20 Kiyagmatai Jisus ni jintintaiji doce aina nujai mesanum jeganta ekeemsau. 2! Nui
yuwamunum Jisus chichaak:

—Dekas tajime: Atum ainajum juwiyag makichik minak sujutkattawai, —tau.

22 Tutai shiig senchi wake besemag dekapjag, maki makichik iniinak:

—;Apuh wichaukaitag? —wajaidau.

23 Tiagtai Jisus ayaak:

—Wijai nu platunmag uchutua yuwa nu minak sujutkattawai. 24 Wi Apajui Uchi-
jiyaitkun Aentsmaga Akiinauwaitag nunak, mina pachittsag agajajua nuna imatiksanuk
umiktatjai, tujash jaents mina sujutkatta nuna wait anentajai! Duka dekas akiinmain-

chaunas akiinawabiataih, —tau.
25 Tutai Judas ni sujuktina nu chichaak:

—Jintinkagtinuh ;wichaukaitag? —tau.
Tutai ni ayaak:
—Ame tame duka dekaske, —tiuwai.

Jisus, mina anentaimjuttsajum yuwakjumek juni dutikatajum tibau
(Mr. 14.22-25; Le. 22.7-23; 1 Co. 11.23-26)

26 Yuwinak pekagbaunum, Jisus pagkan juki Apajin see ti, puuka, ni jintintaiji aidaun
suwak:

—Ju jukijum yuwatajum, juka mina iyashjua numamtinai.

27 Nuna ti, copanum vino yajaam ekeemtatman juki, Apajin see tusa jintintaiji aidaun
suwak:

—Ju copa¥ juwiya ash{ atum aidautijum uwagtajum. 28 Juka mina numpag ukaeja-
munum kuashat aents tudaujin tsagkugnajag uwemkagtina nuna, mina Apag yamagman
anagtamawajua nunu uminkatnun iwainawai. 2° Dekas tajime: Wika ju uva yumijiya
junak yamai nagkamsanuk awenanuk uwagchattajai, atak tsawan uminkui mina Apajd
inamtain ataktd atumjai ijunkun uwagtinaitjai.

26:17 Levaduranak paagkan inagkatatus harinan namukag ajuntin ainawai, wampushmitkati tusa. :l: 26:27
paag g g a Y
“Copa” tawa duka yukunta numamtin aajakul’.

Jisus Pedron uugtuktatme tusa ujakbau
(Mr. 14.26-31; Lc. 22.31-34; Jn. 13.36-38)

30 Nuna timatai kantamtain kantamawag Olivosan mujajin wegajui. 3! Nunikag nui
jeganta Jisus chichaak:

—Juja kashia juwik, ashi atum aidautigmek mina anentaimjuttak kajimatkittagme,
agagbauwa nui: ‘Uwijd kuitamnun mantuawagtinai, dutikawagmatai uwigji aidauk
pampagkagtin ainawai’ tawa nunisag. 32 Tujash mantuawagmataish ataktu nantakin,
atumek wegatsjuminig wiya emkan Galilea wetatjai —tiuwai.

33 Tutai Pedro ayaak:

—Ashi tikich aidau kajimatjamainakuish, wika aminak tuke kajimatkishtinaitjame, —
tau.
34 Tutai Jisus chichajak:

—Dekas tajame: Juju kashia juwik, atash eke shinatsaig kampatuma imania: ‘Jisusnak
wainchaujai’ tusam uugtuktatme, —tiuwai.

35 Tamashkam Pedro ayaak:

—Amijai apaatuk mantuinakuish, wika nunak tichattajai, —tau.

Nuna tutai ashi niina jintintaiji aidauk ditashkam dutiksag tiajui.

Jisus Getsemani pujusd Apajui ausamu
(Mr. 14.32-42; Lc. 22.39-46)

36 Tiagmatai juwakiag Jisus ni jintintaiji aidaujai ajak ajakbau Getseman{ tutainum
jegauwai. Nunik ditan chichajak:

—Juwi atumek ekemamatajum, nuniagmin wi awi wenu Apajuin ausatjai.

37 Tusa wegak Pedron, nuigti Zebedeo uchijin mai juki wesa, shiig senchi wake
besemag dekapeau asa, wake beseku. 38 Imaniak Jisus:

—Senchi wake besemag dekapeakun, ane anentaimkawan jamain dekapeajai, atumek
juwi batsamsajum wijai betekak iwa batsamtajum, —tiu.

39 Tusa ukuak machik kuwaesag tikishmag nugkan nijayin intaa pujus, Apajuin
aujak: “Apawah, nunimainaitkuig tsagkamjukaipa wi waitmainaitag nuwig. Tujash wi
wakegamu achati, ame wakegamu ati{”, tiuwai.

40Nuna ti ni jintintaiji batsakbaunum wakitkiu, nunik kajigka batsatun wainak Pedron
chichajak:

—;Atumek wijai betekak makichik horakesh iwamainchauk dekapeajum?
41 Shintaagjum pujusjum Apajui ausatajum, iwanch pegkegchau takastinme tusa
dekapjamsainum. Wakanik dekaskenmag pegkeja nuna wakegawai, tujash iyashik

kakakchau ainawai.
42 Tusa ukuak ataktt wakitki Apajin aujak:

—Apawah, wi waitmainaitag nund nunikchati tujutmaichakmek, ame wakegamua

duke dutikata, —tau.
43 Nuna tusa ataktd tanta diikmd, ditak kaji senchi mainam kajigkag batsatun

wainkauwai. 44 Nunik diisd ukuak kampatuma juwi wakitki Apajin aujak, ni tibaujinak
dutiksag auju. 45 Nunik ni jintintaiji batsakbaun jegantun:

—Wi Apajui Uchijiyaitkun Aentsmagan Akiinauwaitag nuna, aents tudaugtin
aidaunum sujam atatag duka, yamaik horak jegae, kanakjum ayamjatajum.
46 Nantagtajum wegagmi, diistajum mina sujutkatin ashi taa mina nu, —tiuwai.

Jisus achikd jukimu
(Mr. 14.43-52; Lc. 22.47-53; Jn. 18.2-11)

47 Tusa Jisus eke chichaak wajai, Judas Iscariote doce aina nuwiya, kuashat aentsun
espada aidaun, numi aidaunaske takaku aidaujai saasa tajuntauwai. Nunu aidauk
sacerdote aidau apuji, nuigtd apu aidau awemamu minidau. 48 Judas Jisusan sujuktina
nu, nund aents aidaun chichajak: “Wi kugkuastatag nunt achiktajum, nunak Jisusan
dutikattajai”, 49 tiu asa Jisusan adijak:

—Jintinkagtinuh pujamek! —takug kugkuasu. >0 Tutai Jisus ayaak:

—Kumpajuh, ;wagka miname? —tusa taun kauntuntag Jisusa achikag emetjaju.

51 Nuna dutikiagtai Jisusa jintintaiji aina nuwiya espadajin ukuini juwakug, dekas
sumo sacerdote inake kuwishin asankauwai. 52 Dutikamtai Jisus chichajak:

—Espadajum jukim awajata, ash{ aents espadayai maanidauk, espadajai maam agtinai.
53 jAtumek dekatsjumek, wi mina Apajun segamak yamaya juwik doce mil nayaimpin-
maya aents aidaun ishitjumaina duka? 54 Tujash wi mantamnashtaish, ;utusag Apajuf
chichamen agagbauwa dusha uminkati? —tiuwai.

55 Nuna tusa nu aents aidaun chichajak:

—;Wagka kasa achiktasa utugtaya imanikjumesh espada, numi aidau takusjum
achigkatasagmesh minitjagme? wi atumin jintinkun kashi kashinig jega Apajuf ememat-
tainum pujuweg nuaduik jutikajum achigchau agmaugme. 56 Tujash ju jutijajum juka,
Apajuf etsegtin chicham tibau agagbauwa nunt uminu asamtai jutijagme.

Nuna taig, ashi niina jintintai aidauk pisainak ukukiajui.

Jisus apu aidau batsatbaunum ejentamu
(Mr. 14.53-65; Lc. 22.54-55, 63-71; Jn. 18.12-14, 19-24)

57 Jisusan achikag jukiaju aidauk, Caifds sumo sacerdoteya nuna jeen ejegawaju,
chicham umiktinun jintinkagtin aidau tikich apu aidaujai ijunag batsatbaunum. 58 Tuja
Pedroshkam ikaag pataetus wejd wejakua, sumo sacerdote jeen agaajin jegantd, ni-
ishkam wayaa achijatin aidaujai ekeemsau, wajuk inagnakagtig tusa diistatus.

59 Sacerdote apuji aidauk, apu chichaman inagdau aidaujai egatuidau, Jisusan
tsanumjujag maatnume tusa sujukagtatus. 0 Tujashkam ejechaju kuashat aents
tsanumjuinakush, nuninai inagnamunum jimag aents tsanumjugtin taawaju, ¢! nunikag:

—Ju aents chichaak: ‘Wika jega Apajui ememattaiya junak tsaikan, kampatumchik
tsawantai ataktd jegamainaitjai timayi’, —tuidau.

62 Tiagtai sumo sacerdote wajaki iniak:

—;Wagka machikish aimtsume? ;Nunash wajinbaugmina jusha imatjutpainawa? —
tau.

63 Tamashkam Jisusak chichaachu, nunitai sumo sacerdote chichajak:

—Apajui tuke pujuwa nuna daajin tajame: Ame dekas Kristu, Apajuf Uchijiyaitkumek
dekas ujajatkata, —tau.

64 Nu tama Jisus ayaak:

—Ame tujutam duka dekaske, nuigtushkam tajime: Wi Apajui Uchijiyaitkun Aents-
magan Akiinauwaitag nunak, Apajui ashi senchigtina nuna untsujin eketun tsawan
uminkamtai, yujagminum pachitkau minamu waitkatnaitjume, —tiuwai.

65 Nuna tutai sumo sacerdote nugkuagbaujin japiki ichigka chichaak:

—iApajuin pegkegchaun chichagkae! ;Nuigtush ya etsegtukti tusaya atsumaji?
iYamaik atumshakam Apajuf pegkegchau chichagka nu antukugme! ¢ ;Wajuk diyagme

atumesh? —tau.
Tutai dita aiinak:
—Dekaske, ayatak mantamnati, —tiajui.

67 Tiagtai yapinum usukinak awatuidau, nuna dutikainai tikich aidau yapinum ijuinak:
68 —Ame dekas Kristuitkumek dekakia: ; Ya ijjupime? —awajuidau.

Pedro Jisusnak waintsamjai tusa uukbau

(Mr. 14.66-72; Lc. 22.54-62; Jn. 18.15-25)
6 Juna imatikainai Pedro agaa ekeemtatman, apd inake nuwa jegantun chichajak:
—Amesh Jisus Galileanmayaya nujaimpap wekaemume, —tau.

70 Tusa tama ashi aents antuinamunum:
—Wika dekatsjai ame tame nunak, —tiuwai.

71 Nuna tusa ukuak waitinum wetatman, tikich nuwa wainak aents nui ijunun ujaak:
—Jushakam Jisus Nazaretnumiaya nujai wekaenuwejama, —tusa etsegtau.

72 Tujash Pedrok ataktushkam uwaak Apajuin adayas:

—iWika au aentsnak wainchaujai! —tau.

73 Machik asag aents nui batsatu Pedron jegaantag:

—Dekas ameshkam auna jintintaijiyaitme, chichamjuminchakam dekanme, —tuidau.

74 Tama Jisusan pachis pegkegchaun chichajak, Apajuin adayas:

—iWika au aentsnak wainchaujai! —tau.

Taig atash shinukui. 7> Nunitai Pedroshkam Jisus chichajak: “Atash eke shinatsaig
kampatumd ugtuktinaitme” tibauwa nuna adeaju, nunik senchi wake besemag dekapeg
kajegmamak jiinki buutiuwai.

27

Jisus Pilatuwai ejegamu
(Mr. 15.1; Lc. 22.66-71; Jn. 18.28)
1 Tsawagmatai, ashi sacerdote apuji aidau chichaman inagnau aidaujai, Jisusak dekas
mantamnati tusag shiig chichaman umigkajui. 2 Dutikawag jigkaja jukiag, Romanmaya
apu Poncio Pilato pujamunum ejegawajui.

Judas Iscariote kajemjamu
(Tak. 1.18-19)
3 Judas Jisusan sujukua nunt, Jisusan dekas maawagtatus imatikiagtai, awake anen-
taimag sacerdote apuji aidaun tikich apu aina nujai treinta kuichkin awagtak:
4 —Wika tudau takasjai, aents pegkejam aig maatajum tusa sujuku asan, —tau.
Tama dita aiinak:
—;lish dusha utugkatjiki? Duka aminuajama, —tiaju.
5 Tiagtai Judas kuichkin nagkimd, jega Apajui ememattainum ukuak, we kajemjauwai.
¢ Dutikamtai sacerdote apuji aidau kuichkin jukiag:
—Ju kuichkia juka anentag Apajuinu atf tusa chimpitia nuwig egkemaitsui, aents

mantamnati tusa akikmatkamu asamtai, —tuidau.
7Tusag chichasag nunt kuichkia duwik, nugka ichinak najanku batsamtain sumakajui,

aents tikich nugkanmaya jaidaun ukustinun. & Yamaya juwikishkam duka nugka
numpeagbau tutayai.  Nuna pachis Apajuf etsegtin Jeremias agak:

“Jukiaje treinta kuichkin Israel aents aidau imaan akik ati tibaun, 10 dutikawag
sumakaje nugka ichinak najanku batsamtain, Apu dutikawagtinai tujutiuwa dutiksajag”,
tibauwa nu nuni uminkauwai.

Jisus Pilatuwai ejegamu
(Mr. 15.2-15; Lc. 23.2-25; Jn. 18.28-40)

Jisusan jukiag ejega apu emtin awajsaju, dutikawagmatai Pilato:

—;Amekaitam judio aidau apujim? —tau.

Tama Jisus ayaak:

—Ame tujutam duka dekaske, —tau.

12 Sacerdote apuji aidau, tikich apu aidaujai tsanumjuinamash, Jisusak aimkag
chichakchauwai. 13 Nunitai Pilato chichajak:

—;Amina kuashat imatjutpaina duka antatsmek?

14 Tamashkam Jisusak makichik chichamnakesh aikchau. Nunitai apuk anentai
jegagchau.

15 Tuja apuk jistatinig aents achikbau aina nuwiyan makichik jiisagké au, aents aidau
nu jinkiti tusa mamikiamua nuna. ¢ Nuniamunum Barrabas daagtinchakam shiig
pegkegchau achikam egketu. 17 Aents aidau nui ijuntatman Pilato iniak:

—;Yana jiikt{ tusagmea wakegagme, Barrabasnak jiiktatag atsa, Jisus, Kristu daagtina
nuna jiikt{ tajumek? —tau.

18 Nunak tuke aneas kajejuinak maatnume tusa sujukajun dekau asa, tiuwai.

19 Nuna tusa Pilatok chicham epegkatasa ekeemtaijin eketai, niina nuwe aentsun
awetak: “Amek aant aents pegkegma duka niimjusaipa. Wi ishamainun kajamjamjai
yamai, aant imatikamunum?”, tiu.

20 Tujash sacerdote apuji aidau, tikich apu aidaujai, aents tuwaka ijunun: “Dekas
Barrabas jinkiti, nunitai Jisus mantamnati titajum”, tusa akatjajui. 2! Tiagtai Pilato ditan
iniak:

—;Ju aents jimaja juiyanash, yana dekas jiikt{ tusagmea wakegagme? —tau.

Tutai dita aiinak:

—Barrabads jinkiti, —tuidau.

22 Tiagtai Pilato ditan iniak:

—;Tujash Jisus, Kristu daagtina junash utugkatjaki? —tau.

Tutai ashi pampanjag:

—jAnka achinjati! —wajaidau.

23 Tiagtai apu ayaak:

—;Tujash jusha waji pegkegchauna takase? —tau.

Tutaishkam nuni senchi untsumkag:

—jAnka achinjati! —wajaidau.

24 Tusag machikish itattsuk nunf senchi pampaidiagtai, Pilatok:

—Yumi utugtitajum, —tima itaamtai, ditd eemtin ikigmaju, nuniak:

—Wika ju aentsnumag shiig agkantaitjai, juka atumdauwai, —tiu.

25 Nunitai ashf aents pampanjag:

—Jutiini, tuja ash{ ii uchij{ aidaunum ju aents mantamnamuk juwakti, —tiaju.

26 Tiagtai Barrabasan jiikiu, dutikak Jisusnak asutia achigtinme tusa sujukui.

Suntag aidau Jisusan waitkasagbau
(Mr. 15.16-20; Jn. 19.1-3)

27 Dutikamtai apu suntaji aidau Jisusan jukiag apt pujusa inamtaijin ejegawagmatai,
ashi suntag ijuntujaju ni wajamunum. 28 Nunikag jaanchin awitkag tikich jaanch
yamakaitkaun anugjaju. 2° Dutiksag atsejutain jagkin najatuawag atsemitkakag, numin
untsujin achimtikag, niina emtin tikishmatjag dushikinak:

—Juuwai judio Apujig! —awajuidau.

30 Imatjuinak usukidau, dutikainak numi atakuamujin jujukiag buuknum awatuidau.
31 Dutikainak dushi dushikinakua jaanch yamakaitkau anugjamunak awituk, ni nugku-
taijinak anugjag juki emajui achijag maawagtatus.

Jisus achigbau
(Mr. 15.21-32; Lc. 23.26-43; Jn. 19.16-24)

32 Jinkamag yaakat Cirenenmaya Simén daagtinun wainkag, Jisus achigtin numi
yapajia achiamun yanakti tusag, susajui.

33 Nunikag Gélgota tutainum jegantajui. (“Gdlgota” tawa duka, “buuk sakajua nunin”
taku tawai.) 34 Nui ejentag, Jisusan vino chujuau dupa yapaujai pachimjamun uwagti
tusag susajui. Nu susam apas dekapes idaisauwai.

35Jisusan achijagmatai, suntag aidau jaanchjin jukiag: Yana kayajig jinkit, nu jaanch-
nak jukiti tusag, wasugkamaidau. Nuni uminkauwai Apajui etsegtin chichaak:

“Mina jaanchjunak akandaikag jukiaje, kayaji jintukbau aidau” timawa nunu.
36 Nunikag pekaamsag dii batsamtuidau. 37 Tuja wajuk asamtaiya achijaje nuna pachisag
chaiken: “Juuwai Jisus, judio aidau apuji”, tusa agatug anujtukajui.

38 Dutiksag jimag magkagtinun Jisusjai achijag, tikichia nuna untsugnum awajainak,
tikichia nunak menajinini awajawajui. 3° Aents aidau duke ayaumas nagkaemainak,
buukenak pegajag pegkegchau chichajuinak:

40_Ame: Jega Apajui ememattaiya nunak yumpuan kampatumchik tsawantaik ataktt
jegamainaitjai, tinum nund dekas Apajui Uchijiyaitkumek, aani nematsuk akaikim
uwemjakia —awajuidau.

41 Dutiksag sacerdote apuji, chicham umiktinun jintinkagtin aidau, Fariseo aidau,
nuigtu tikich apu aidaujai ijunag dushikinak:

42 —Tikichnak yajau uwemtikchauwe nuninaitak nigka uwemtsui. Dekas Israel
aidaun apujiyaitkug, akaiki wajanmatai dekaskeapi tumainajama. 43 Apajuin kajinas
anentaimtime, ni wakegakug yamai ayamjukti, wagki: Wika Apajui Uchijiyaitjai tinuwe
nuna dekas wainak tuchauwaitkug, —wajaidau.

44 Nunisag magkagtin achijam Jisusjai detaidaushkam pegkegchau chichajuidau.

Jisus jakamu
(Mr. 15.33-41; Lc. 23.44-49; Jn. 19.28-30)

45 Etsa tutupit wajast ai nagkamas ashi nugkanum suwe wajas, etsa dukap tegau
aishkam imanisag asauwai. 46 Imanik abaunum Jisus senchi untsumak: “Eli, Eli,
¢;lama sabactani?” tiu. (Nunak: “Mina Apajuijuh, mina Apajuijuh, ;wagka minash
idaitusume?” taku tiuwai.)

47 Aents nui {junaidauk nuna antukag:

—Eliasan untsuawai, —tuidau.

48 Tusa taig, ijuna nuwiya makichik tupikaki esponja juki vino chujuaunum ajugka
tagkanai aapi Jisusan uwagti tusa iwagkau. 49 Dutiktai tikich aidau chichainak:

—Idaisakia, Elias uwemtijatatus minishtimpash, wainkami, —tuidau.

50 Tujash Jisusak atakt senchi untsumak, jakauwai.

51Nunikmatai jega Apajul ememattainum jaanch ejaamuk, yakiin nagkamnas ichiinak
jimaituk kanakui. Nugkashkam senchi ugkauwai, imaniau asamtai kaya aidaushkam
punjauwai. 52 Imanikmatai ukumatai aidauk ujaniajui, tuja Apajui nemajin jinawaju
aidauk kuashat nantajajui. 53 Ditak ukusbaunmaya jinjajui Jisusd nantakiu ai, nunikag
Jerusalén utsanawajui, nunikun kuashat aents wainkajui.

54 Tuja capitdn, tikich niijai ijunas Jisusan diyak ijunaidauk, ugbau imanikmatai,
nuigtd kuashat ishamain nagkaemajun wainkag, senchi ishamkag chichainak:

—Dekaskenum juka Apajui Uchijiyai, —tuidau.

55 Nui nuwa aidaushkam ikaa ijunas dii ijuntuidau, Jisusan Galileanum nagkamsag
saetusag yaijaku aina nund. 56 Nuanui Marfa Magdalanmaya, tikich Marfa Jacobo dukuji
Josenashkam dukujiya nu, nuigtd Zebedeo nuwe aatus wajaidau.

Jisus ukusbau
(Mr. 15.42-47; Lc. 23.50-56; Jn. 19.38-42)

57 Kintamai Arimateanmaya José daagtin wiyakuch, niishkam Jisusa jintintaiji asa
tauwai. 58 Nunik Pilatun weji, Jisusa iyashin segauwai. Tama Pilatushkam:

—Jisusa iyashi susatajum, —tiuwai. 59 José Jisusa iyashin juki, sdbana yamagmai
pempeag, © ni ukumasmig tusa kaya muun yama tai umikbaunum egkea, kaya muuntan
akagketuk waajin epeti ukuak weuwai. ¢! Tuja Marfa Magdalanmaya tikich Marfa aatus,
Jisus ukusbaunum jegantag eketaidau.

Jisus ukusbaun kuitamkatnume tusa ishitkamu
62 Ayamtai tsawaju asamtai sacerdote apuji aidau, fariseo aidaujai Pilato jeen jega-
juawag:

63 —Apuh, adeagji wait aaya nund, iwaaku pujus chichaak: ‘Wika jakanush kampatum-
chik tsawantaik nantaktinaitjai’, tuuyi. ¢4 Nuniau asamtai, awemata aents ukusbauwa
nuna kampatum tsawantai kuitamkatin, dutikashmak niina jintintaiji aidau kashi kautu-
awag iyashin jukiag, aents aidaun ujainak: ‘Jakabia duka nantakne’, tiagtatui. Nuna dita
aatus tuinakug yama nagkamchaku waitjuamun nagkaesau waitjuawagtatui, —tuidau.

65 Tusa tiagtai Pilato ayaak:

—Anuwai suntag kuitamain aidauk, atum wejum wajuk wakegagme dutiksagmek
umiktajum, —tau.

66 Timatai wegag Jisus ukusbau kaya aputukbaunak shiig asakug, nui suntag kuita-
mkatin aidaunashkam batsatkiajui.

Jisus nantakbau
(Mr. 16.1-8; Lc. 24.1-12; Jn. 20.1-10)

1 Tsawan ayamtai nagkaemaki tumig tsawagmatai, Maria Magdalanmaya, tikich
Marfajai Jisus ukusbaun diisagtasag wegaju. 2 Nuniamunum Apajui aentsji nayaimp-
inmaya akaetai senchi ugkauwai, nunik Jisus ukusbau kaya aputuka ukukbaunak ekek
nui ni ekeemsauwai. 3 Nuna niimeg peemjai betek, jaanchjish puju nieve® tutaya iman
aajakui. 4 Imanun wainkag Jisus ukusbaun suntag kuitamak batsatuk ishamkag jaka
kakekajui. > Nunikaju ai, Apajuf aentsji nayaimpinmaya nuwa aidaun chichajak:

—Ishamkaigpajum, wika dekajai atum Jisusan achijag maawagma nund egajum nunak.
6 Tujash juwig atsawai, nigka nantakne ni timaya nunisag. Juwi tantajum Apt ukusagma
nunu diistajum. 7 Nunikjum waamak wejum: Jakama duka nantakne, tusajum niina
jintintaiji aidau ujaktajum. Nigka ditak wenatsaig, niiyd eemak Galilea wetatui, awi
wainkagtatui. Juna atumin tita tajime, —tiuwai.

8 Nu tima nuwa aidaushkam Jisus ukusbaunum jegantajuk ukuinak, ishamainay-
atak shiig aneasag nunu chichaman Jisusa jintintai aidaun ujakagtatus tupikaidau.
Nunikag eke Jisusa jintintaiji aidaun ujaktagtus weenai, ¢ Jisus wantintuk kumpamak:
“iAtumkaitjum!” tau. Tama nuwa aidaushkam, Jisusan jegantag dawenum pagkukag
emematuidau. 10 Dutikam ni chichajak:

—Ishamkaigpajum, wejum mina yatsug aidau ujaktajum Galilea minitnume, awi
minak waitkagtatui, —tiuwai.

Jisus nantakbaun etsegkainum tusa suntag aidau kuichik akikbau

1 Nunikag nuwa aidauk weenai, ujumak suntag nuna kuitamaidau yaaktanum wegag,
sacerdote apuji aidaun dita wainkamunak ashi ujakaju. 12 Tusa ujakam wegag apu
aidaujai ijunjag chichaman shiig umikaju. Nunikag kuashat kuichkin suntajan susaju.
13 Dutikainak:

—Atumek aajajum etsegkatajum: ‘Jutii kajigkd batsatjin ni jintintai aidau kashi
kautuawag Jisusa iyashinak jukiagmae titajum. 14 Tuja apu dekaamtaishkam jutii
tiagtatji, dutikaku atumek ayamjuktatjime, —tiaju.

15 Tiajam ditashkam kuichkin jukiag, dita titajum tusa akatjamunak imatiksag tuidau.
Juju tibauwa nunak yamaikishkam judio aidauk dutiksag tinu ainawai.

Jisus ni jintintaiji aidau akatjamu
(Mr. 16.14-18; Lc. 24.36-49; Jn. 20.19-23)

16 Tuja Jisusa jintintaiji once aina duka Galilea wegajui, Jisus nund mujanum minit-
nume tibaunum. 17 Nunikag Jisusan wainkag emematuidau, tujash dita utujimushkam
asaju. 18 Nuniagtai Jisus ditan jegantun chichajak:

—Minak, mina Apag: ‘Ashi nayaimpinmaya aidau, ashi nugkanmaya aidaush ame
diistd’ tusa idaitugsae, !° nuniau asamtai wetajum ashi nugkanum, nunikjum tikich
aidaush jintintuatajum, dutikakjum mina Apaji daajin, mina pachittsajum, Wakan{
Pegkeji pachisjumshakam yamigtajum, 20 dutikakjum ashi ju umiktajum, atumin tiuwait-
jim dushakam jintintuatajum. Wika ash{ tsawantai, nugka nagkanbau atina duwish
atumjaig tuke pujutnaitjai.

Aatus atf.

28:3 “Nieve” tawa duka ujuch pujua ibau winchamtin, dukap diimainchau jii emesmain.

YAMAJAM CHICHAM MARCOS AGAGBAU

Juan Yamijatin uwegshunum chichagkagtukbau
(Mt. 3.1-12; Lc. 3.1-20; Jn. 1.19-28)

1 Jisukristu Apajui uchijiya nu yamajam chicham etsegbauk juni nagkamnauwai.

2Nuna pachis Apajuf etsegtin Isafas agak:

“Wi mina chichamjun etsegnun emtikan awemajai,

ni jintanak umigtamkati tusan.

3 Makichik aents eemak taa uwegshunum wekagas senchi jiikd chichaak:

‘Apu wekaesatnun jintan shiig iwajug, esegak tutupit dakuegajama numamtuk,

atumi anentaimish shiig iwajajum umiktajum, Apu minitin asamtai’, titinai” tawa duka
juuwai.

4 Ju aatsa tibau asamtai Juagshakam uwegshunum aentsun yamiau, nuniak etseju,
tudau takatan idayinak yamimag tsagkugnagtinme tusa. 5 Nuna antukag ashi yaakat
Judea nugkanmaya aidauk, ashi Jerusalegnumia aidaushkam kautuidau. Nunikag dita
tudaujin etsegtumagtai Juagshakam Jordagnum yamiau.

¢Juagkak camello uje najanamun nugkujakui, akachumtaijish duwap aajakui, manchin
mina nagkaetasu senchigtin, Wika nuna sapatjinakesh pujugsanuk ukuitmaitsujai niiya
imanchau asan. 8 Wika ayatak yumiik yamiajime, tujash nigka Wakan{ Pegkejiya duwi
yamigmagtatjume”, tau.

Jisus yamimagbau
(Mt. 3.13-17; Lc. 3.21-22)

9 Nunu tsawantai yaakat Nazaret Galilea nugkanum awa nuwiya Jisus jiinki, Juan
pujamunum jegauwai, nunikmatai namak Jordagnum yamijui. 10 Dutika yamijam
jinkama Jisus wainkauwai nayaim ujantatman, nuniamunum Wakan{ Pegkeji pauma
nunin niina mamikis akagunashkam. ! Nuniai nayaimpinmaya chicham antuekau:
“Ametme dekas mina uchig aneetaigmek, duwi aminig shiig aneajai” tabau.

Iwanch Jisusan pegkegchau takamtiksata tibau
(Mt. 4.1-11; Lc. 4.1-13)
12Juna timatai Wakan{ Pegkeji egkemtug uwegshunum emauwai. 13 Nui Jisus cuarenta
tsawan pujuttaman iwanch tsanuja pegkegchau takamtiksata tiuwai, nuigtushkam
kuntin kajen aidau batsatbaunum Jisusak pujau. Dutikamtai Apajui aentsji nayaimpin-
maya kautuawajui kuitamkagtatus.

Jisus Galileanum ni takatji nagkamamu
(Mt. 4.12-17; Lc. 4.14-15)

14 Juagkan achikag egkeawaju ai, Jisus Galilea yamajam chicham Apajui inabaujin
pachis etse etsegkawa weuwai. 15> Nuniak: “Apajuf aentsnum inamjatta duka tsawantak
namput wajaschae. Tudaujum idaisatajum nuniakjum yamajam chichama ju dekaskeapi
titajum”, tiuwai.

Jisus ni jintintaiji atinun cuatro namakd main aidaun yajuakbau
(Mt. 4.18-22; Lc. 5.1-11)
16 Jisus Galilea kuchaji yantamen wekaekama Simogkan, ni yachi Andresjai namakan
main asag retan ajuntuinak yujattaman wainkau, 7 nunik:
—Wegajai wi jintintuatjime, namak maatasajum yujagjum anmamtuk, Apajui
chichame etsegkujum aents aidau minai ikautjin atajum tusan, —tau.
18 Tusa tamawaik wamkes dita retjinak ukuinak niijai wegajui.

19 Nuwi nagkaemaki imachik kuwaesag wekamd, Zebedeo uchiji Jacobo ni yachi
Juagjai, botejin chimpimas retjin apijuinak chimpimtatman wainkauwai. 20 Dutika
nunashkam:

—Wegajai, mina jintintaig atajum, —tiu. Tama ditashkam apaji Zebedeonak, ditajai
takau aidaunak botenum ukuinak Jisusjai wegajui.

Aents wakan pegkegchau egkemtugbaun Jisus etsagagbau
(Lc. 4.31-37)

21 Nunikag yaakat Capernaumnum jegawaju. Nunik tsawan ayamtai tsawagmatai Jisus
jega ijuntainum wayaa jintinkagtau. 22 Nigka jintinkagtuauwai aents chichame antugtai
aidaun nagkaesau, chicham umiktin aidaun jintinkagtin aidaujaishkam betekchaun.
23 Nuniamunum nunu jega ijuntaiya nui, makichik aents wakan pegkegchau egkemtu-

amu eketu senchi untsumak:
24 —Jisus Nazaretnumiayah! ;Wagka amesh jutii pujamunmash miname, ijijatu-

atasamek minam? Wika dekagme amek dekas pegkegmaitme, Apajuinmaya midau asam,
—tiuwai.

25 Tama Jisus wakan pegkegchaun ayaak:

—iTakamtak itatkata, jinkim wegakum aant aentsuk ukukta! —tiu.

26 Tusa tamawaik aentsun waugmitkak nugka ajiajui, dutika shiig senchi untsumak
jinki wegak ukukiuwai. 27 Nunikmatai wainkag puyatkaju. Nunikag ditak pempeentu-
nikiag:

—;Jushayaita? ;Jintiamujish yamagmajama, wajuku asaya chichamesh senchigtinaita
wakan pegkegchaunash chichamenig jiya dusha? —tudayinau.

28 Nund nunikbaunak ashi Galileanmaya aidauk dekaawajui.

Pedro tsatsaji Jisus etsagagbau
(Mt. 8.14-15; Lc. 4.38-39)

29 Nunik jega ijuntainmaya jinki Jacobo, Juan aatus, Simén Pedro, yachi Andresjai
pujutain wegajui. 30 Simén Pedro tsatsajig tsuweak pegajin tepau, nuniau asamtai
Jisusan:

—Tsuweak tepawai, —tusag ujakaju. 3! Tama Jisuschakam jegantun uwegnum achik
inankiu, dutikamuik tsuweamunak megkaekau. Nunik nantak{ yujumkan inajuk, Jisusan
ajamsau niijai yujau aidaunashkam.

Kuashat jau aidau etsagakbau
(Mt. 8.16-17; Lc. 4.40-41)

32 Etsa akaiki kiyaju ai, kuashat aents jau aidaun, wakan pegkegchau aidau egkem-
tuamu aidaunashkam Jisusan ikautkaju. 33 Tuja aents aidau nui batsatushkam ashi{
waitinmag tuwakaju. 34 Nunikagmatai Jisus kuashat aents tikich jatai jau aidaun
etsagakui, wakan pegkegchau aidaunashkam imatiksag aentsnumian jiijui. Wakan
pegkegchau aidauk Jisusnak shiig wainu, dutikamu asa chichaktf tusag idaichau.

Jisus Galileanum chichagkagtukbau
(Mt. 4.23-25; Lc. 4.42-44)

35 Nunik tsawak eke suwe aig nantaki, yaaktan ukuki atushat aents atsamunum weu
Apajin ausatatus. 3¢ Nunikmatai Simén ni kumpaji aidaujai egaak wegajui; 37 nunik
Jisusan wainkag:

—Ashi aents egapainawai, —tuidau.

38 Tusa tama ni chichaak:
—Wem( yaakat tikiju anem aina nui, awishkam chichaman etsegkatjai, —tau.

39 Nunik Jisusak ashi Galileanum maki makichik yaaktanum jega ijuntai aidaunum
wayaa chichagkagtd wekagu, nuniak wakan pegkegchau aidaunashkam jiija ishimu.

Aents jata lepra achikbau Jisus etsagagbau
(Mt. 8.1-4; Lc. 5.12-16)
40Iman{ wekagai aents jata lepra tutai achikbau Jisusan jegantun tikishmatug pujujus:

—Wakegakmek etsaentumainaitme, —tau.

41 Tama Jisuschakam wait anentug uwejen antiak:

—Wakegajai, yamaik tsagagta, —tiuwai.

42Tusa chichakd ashimaig leprak megkaekauwai, nunik ashi iyashinig pegkeg wajasuli.
43 Nunikmatai Jisus shiig akateg ukuak:

44 —Makichik aentskesh ujakaipa, tutupit sacerdote pujamunum jegaata, nuniakum
ame tsagaja pegkeg webaujum iwainmamkum, Moisés tibauwa dutiksamek jukim eje-
gata, ditash waipakag dekaskeap tsagaje tujabiagtinme, —tiuwai.

45 Tusa tibauwaitak, wegak ni tsagagbaujin pachis ashi aents aidaun uja ujakua
weuwai. Nuna imatika etsejau asamtai, Jisusak wantinak yaaktanmash waimainchau
wajasu asa, uwegshunum wekagu. Nuniaig kuashat aents aidau niina wainkagtatus
minituidau.

2

Jisus aents wekaechau etsagagbau
(Mt. 9.1-8; Lc. 5.17-26)

1Nuna dutika wajumchik tsawan pujus Jisus wakitki Capernaum jegauwai; nunikmatai
ni pujamujin dekajuawaju. 2 Nunikag kuashat aents aidauk jeganmag pimuidiaju,
waitinum nagkamnasag tikichish wayachmin awajsaju. Imanikagmatai niishkam Apajui
chichamen etseju. 3 Nuniai cuatro aents aidau, aents wekaechaun jukiag itawaju.
4 Dutikawag aents piyaku asamtai, Jisus wajamunum jegamainchau asag, Jisus waja-
munum mamikis jegd tuntupen wakag chigkaidiag, wekaechauwa nuna tepetaijin aepsag
akakiaju. 5 Dutikamtai Jisus niini kajinas anentaimaidaun wainu asa, wekaechaun
chichajak:

—Uchijuh, amina tudaujum aidauk tsagkugnaje, —tau.

6 Nuna tutai chicham umiktinun jintinkagtin aidau nui pekajaidau ditak anentaimsag:
7*;Wagka jusha tuush chichawa? jApajuin pegkegchau chichajak tu wekagajama! Ima
Apajuikeajama tudaun tsagkugkagtumainuk”, tuidau. 8 Dita aatus anentaimainamujinak
Jisus dekau asa:

—;Wagka aannush anentaimainagme? 9 ;Tuwaita ima yupichuch wekaechauwa ju
tumainush, amina tudaujum aidauk tsagkugnaje taja dukaih, atsa nantakim tepetaijum
jukim wetd tumainaitag dukaih? 10 Tujash wi Apajui Uchijiyaitkun Aentsmaga Akiinau
asan, ju nugka juwish tudau aidaunash tsagkugkagtumainaitag nu dekaatajum.

Tusa wekaechaun chichajak:

11 —Amina tajame, nantakim ainka tepetaijum jukim jeemin wakitkita, —tiuwai.

12 Tama nantakug ainka tepetaijin juki ashi wainainamunum jinkiu. Nunikmatai
puyatjukag Apajuin emematuinak:

—Juna jutikauk duwikish tuke wainkachuitji, —tuidau.

Jisus Levin mina jintintaig atd tibau
(Mt. 9.9-13; Lc. 5.27-32)

13 Nuna dutika ukuak ataktd weuwai kucha tugkitken. Nuishkam aentsuk imatiksag
tuwajuidau, dutikam niishkam jintinkagtau. 14 Nui nagkaemakma Levi®* Alfeo uchijin
wainkauwai, kuichik apunu atinun akikmagtai yajumak ekeemtatman. Nunik:

—Wegajai, mina jintintaig aminum, —tiuwai.

Tama Levishkam wajaki Jisusjai weuwai.

15Nunik nunt tsawantaik Jisus Levi jeen jegaa mesanum jegantd ekeemsau. Nuwig apu
kuichkiji atinun yajumin aidaushkam Jisusa jintintaiji aidaujai ijjunag nunti mesanmag
jegantag ekeemsajui, kuashat niina saetus yujaidau asag. 1¢ Nunittaman chicham umik-
tinun jintinkagtin aidau, fariseo aidaujai, wainkag Jisusa jintintaiji aidaun chichajuinak:

—;Wajuk asaya atumin jintinjamnush apu kuichkiji atinun yajumin nuigtd aents
pegkegchau aina ibaujaish ijuntug yuwakush, umutnash ijuntusash umawa? —tuidau.

el 2:14 Diist4 Mateo 9.9

17Nu tabaun Jisus antuk ayaak:

—Aents jamamtuchu aidauk ampijatnunak atsumtsame, aents jau aidau ampijatnunak
atsumame. Wika aents tudaugtuchu aidaunak minitchauwaitjai, wika aents tudaugtin
aidaun minitiuwaitjai.

liagmaka pujusd Apajui aujut iniimsamu
(Mt. 9.14-17; Lc. 5.33-39)

18 Juagkd jintintaiji aidau, fariseo aidaushkam yujumkan ijagmakag Apajuin aujuinak
batsataidau, nuninai wajumak Jisusan jegantun iniinak:

—;Wagka Juan Yamijatna nuna jintintaiji aidauk, fariseo aidaujai yujumkan ijag-
mainaish, ame jintintaijum aidaush ijagmainatsua? —tuidau.

19 Tama Jisus ayaak:

—;Nuwena nund aents ipaamu aidaush, nu nuwenu ditajai pujaigkish yujumkan
ijagmak pekamainkaih? Nuwenu ditajai pujaigkik yujumkanak ijagmamaitsui. 20 Tujash
tsawan jegattawai nuwena nund juwam atata nu, nunikmatai ipaamu aidaush wake
besemag dekapenak yujumkanak ijagmakagtatui.

Jisus jintinkagtak yamajam jintinkagtamua duka yaunchuk jintinkagtutai aina nujaig
pachiimaitsui tibau
(Mt. 9.16-17)

21 Tusa ti junashkam tiuwai: “Makichik aentskesh jaanch yamagman tsupikag jaanch
mamujunmag adujtuchu ainawai, yamajam asa jaanch mamujun nuni nagkaemas ichi-
imain asamtai. 22 Tuja makichkish uva yumiji yamd ijugbaunak, vino yajatai duwap
apagbau ajutnumag yajachu ainawai, dutikamak vino yamajam asa, kajiak pushutak ipati
ukagag duwapjai ajapnamain asamtai. Duwi uva yumiji yama ijugbauk duwap yamajam
apagbaunum yajataiyai.”

Jisusa jintintaiji aidau tsawan ayamtai aig trigo juki yuwawagbau
(Mt. 12.1-8; Lc. 6.1-5)

23 Tsawan ayamtai tsawaju ai, Jisus ni jintintaiji aidaujai trigo ajakbaunum nagkaebau.
Nuniamunum niina jintintaiji aidau trigon kupig juidau. 24 Nuniagtai fariseo aidau
wainkag:

—Nijah ;wagka amina jintintaijum aidaush, tsawan ayamtai tsawagmataig

takantsashti tibauwa nunin aish aikainawa? —tuidau.
25 Tusa tiagtai Jisus ayaak:

—;Atumek agagbauk ausachuk ainajum, David niijai yujaamujai yapajuinak, 26 Abiatar
sumo sacerdote wajas pujai, jega Apajul ememattainum wayaa, pag imd sacerdotek
yuwati tibauwa nuna juki yuwak aents niijai yujaunash ayugkauwa duka?

27 Tsawan ayamtaiya duka aents pimpiak ayamjatnume tusa aikamui. Aentsuk tsawan
ayamtai tsawautai nuna umigkatin atinme tichamui. 28 Nuniau asamtai, wika Apajul
Uchijiyaitkun Aentsmagan Akiinau asan, tsawan ayamtai tsawagmataish wajukmainaita
nunak wikitjai tumainnuk, —tiuwai.

3

Tsawan ayamtai tsawaju aig aents uwejé chuwijun Jisus etsagagbau
(Mt. 12.9-14; Lc. 6.6-11)
1Jisus ataktu jega ijuntainum wayau, nuanui aents uwejen chuwiji pujau. 2 Nuniau
asamtai tsawan ayamtaiya junin aish etsagagchatpash etsagagmataig etsegtuka bakumi
tusag dii jjuntuidau. 3 Nuninaig Jisus aents uwejen chuwijun chichajak:
—Wajakim ejapeen wajantd, —tiuwai.
4Nuna ti, tikich aidaun chichajak:
—;Tsawan ayamtai aina nuwish pegkeja duka takamainait, atsa pegkegchauk dutik-

mainait, tsawan ayamtai tsawaje tusaik, aentsuk etsagautsuk jakati tusa idaimainait? —
tau.

Tamash ditak aimainachu. 5 Nuna ti kajekd diist, aents aidau dekaskeapi tuinachu
asagmatai. Nunik jaun chichajak:

—Uwejum dakuekta, —tiuwai.

Tama niishkam uwejen dakueku, nuniamuik uwejenig pegkeg wajasui. ¢ Jisus nuna
dutikamtai fariseo aidau, Herodesan aentsji aidaujai agaa jiinjag, Jisusan maatasag
chichaman umikajui.

Kuashat jau aidau Jisus etsagakbau
(Mt. 4.24-25;12.15-19; Lc. 6.17-19)

7 Tujash Jisusak ni jintintaiji aidaujai kuchanum wegajui, nuniai kuashat aents
Galileanmaya aidau, Judeanmaya aidaushkam, 8 Jerusalegnumiashkam, Idumianmaya
aidaush, Jordagka amain batsamin aidaushkam, nuigtd Tiro, Sidén aina nuwi tikiju bat-
samin aidaush minitiajui, Jisus kuashat iwainaka takaamun antukaju asag wainkagtatus.
% Imanidau asamtai Jisus ni jintintaiji aidaun:

—Bote shiig umisjum inanastajum, aents kuashat kaunainak chanuntuawainum, —
tiuwai. 19 Jisus kuashat jaun etsagaku asamtai, aents jau aidauk niina antigkagtatus
tuwajuidau.

11 Tuja wakan pegkegchau aentst egkemtuju aidauk Jisusan wainkag, nuna aentsun
tikishmitkajag, senchi jiika:

—Amek Apajui Uchijiyaitme, —tuidau.

12 Tujash Jisusak senchi jiyau, dekajuawainum tau asa.

Jisus chicham etsegtugkatajum tusa ishiaktinji doce etegjamu aidau
(Mt. 10.1-4; Lc. 6.12-16)

13 Nuna dutika Jisus niina nemajus yujaina nuna yajuak mujanum wakauwai. 14 Dutika
nuanuiyan doce tuke niijai ijunja wekaesatin aidaun, nuigtushkam niina chichamen et-
segkati tusa ishiaktinji aidaunash etegjauwai. 15 Dutikak jau aidau etsagagtinun, nuigtd
wakan pegkegchau egkemtugbau aidau jiiktinnashkam senchijin susauwai. 1 Nunu
aidauk ju ainawai: Simon, Jisus Pedro atatme timawa nu, 17 Jacobo ni yachi Juagjai,
Zebedeo uchiji aidaun Jisus Boanerges adaikajua nu (nunak ipamta uchiji aidau tusa
tawai). 18 Andrés, Felipe, Bartolomé, Mateo, Tomds, Jacobo Alfeo uchiji, tikich Simén
niina nugken agkanmitkatatus kuashat aents aidaujai chichajakua nu. ° Judas Iscariote
Jisusan sujukua nunt. Dutika adaijam jega kaunawajui.

Iwanch Beelzebu daagtinun senchijin Jisusak wakan pegkegchaunak jiyaawai tibau
(Mt. 12.22-30; Lc. 11.14-23; 12.10)

20 Nunikmatai ataktushkam aents aidau tuwagkag yujumkash yumain awajuinachu.
21Nuna antukag Jisusa patayf aidau jukitasag kautuawaju, anentainkachu wajas wekaet-
suash tusag.

22 Nuigtushkam chicham umiktinun jintinkagtin aidau Jerusalegnumia kaunawaju,
Jisusan chichajuinak: “Juka Beelzebd, wakan pegkegchau aidau apujiya nuna senchijin
wakan pegkegchaunak jiyaawai”, tuidau.

23 Tiagtai Jisus nuna antuk, ditan untsukag augmatbaun pachitus chichajak: “;Wa-
jukaya mai iwanchkesh jiinimainaita? 24 Makichik nugkanmag batsatiatak pempeen-
tunikiag maani batsatkujag megkaemain ainawai. 2> Tuja tikitchakam aents makichik
jeganmag ijunag batsatiatak pempeentunikiag maani batsatkushkam ditak megkaemain
ainawai. 26 Aantsag iwanchia dushakam pempeentuniki jiniakug, niina senchijinak
megkaemainai.

Wakant Pegkeji pachisa tibau
(Mt. 12.31-37)

28 “Dekas tajime: Apajuik ashi aentsun tudaujinak tsagkugmainai, niina ashi
pegkegchau pachis chichagkau aidaunashkam. 2° Tujash Wakan{ Pegkejiya nuna pachis
pegkegchaun chichagkau aidauk, atakea duwish tuke tsagkujam achagtinai, nuniau asag
nuna tiajuk suwimak ajumaish tuke atina nuna jukiagtinai.”

30 Nunak Jisusak Wakani Pegkejiya nujai takaunak, iwanchin senchijiya nujai takaawai
tabau asa tiuwai.

Jisusa dukuji ni yachi aidaujai kautuamu
(Mt. 12.46-50; Lc. 8.19-21)
31 Nuna tusa inagnaku ai Jisusa yachi aidau dukujijai kautuawaju, nunikag agaag
ijjuntsag anuf ujatjuktajum tiajui. 32 Tuinam Jisusan tenteawag pekajuidau ujainak:
—Amina duku yatsum aidaujai kautjamak egapainawai, —tuidau.
33 Tusd ujaam ni chichaak:
—;Yaita mina dukug, mina yatsug aidaush?
34 Nuna tusa nui pekajuidaun ayampatua:
—Jujt ainawai mina dukug, mina yatsug aidauk. 35 Ashi aents Apajui wakejamun
takaina nuuwai mina dukug, mina yatsug, mina ubag aidauk, —tiuwai.

4

Ajakan ajakbau pachisa augmatbau
(Mt. 13.1-9; Lc. 8.4-8)

1 Nuwiya jiinki Jisus kuchanum jegamtai kuashat aents tuwagkajam, botenum
egkemag ataktd jintinkagtau, aents aidauk kaamatak ijuntsamtai. 2 Nunik augmatbaun
pachis kuashat jintinkagtak:

3 “Ju shiig antuktajum: Ajakan ajakbau ajajin ajaka jigkayin nagkimak ukutatus
weuwai, dutik ajakmau asa. 4 Nunik jegantd ajajin jigkai nagkimam jint4 kakekaunak
yakiya pishak kaketuk amukui. > Tikich jigkai kayagnunum nugka imanik atsamunum
kakekauwai, nunikuk wamkes tsapaidiajui, ¢ nuniktatman etsa jiinak, kagkapé initak
akaejachu asamtai apeka ijinauwai. 7 Tuja tikich jigkai kakekajui jagki ayaunum,
nunik tsapaittaman jagki yutuauwai, dutikamu asa ajakak nejeachui. 8 Tujash tikich
jigkai nugka dekas pegkegnum kakekauwai, nunikajuk tsapaidiag muun wajas, mak{
makichik ajak aidauk treinta, tikich sesenta, tikich cien aatus nejekajui”, tau. °Nuna
ti nuigtushkam: “Dita antutaiji ajamuk antuktinme”, tiuwai.

Jisusa jintintaiji aidau iniimsamu
(Mt. 13.10-17; Lc. 8.9-10)

10 Nuna jintinkagtua ashimkamtai, tikichik shimuinai ujumak juwakaju aidau ni
jintintaiji aidaujai jegantag, augmattsa jintinkagtuamun pachisag iniidau. 1! Tama
Jisus ditan chichajak: “Atumnak Apajui ni aentsnum inamjatnuji dekajakchamun
wi pachisan etsejag junash dekamtijamatatus wakejutpagme. Tujash tikich aidauk
dekamain ainatsui, nuna takumpap tawa tusajag, nuaduf augmatbaun pachisan ditanak
tajai. 12Kuashat iwainajan takaamun wainainakush wainmachu wajukmaina nuninawai,
antuinakushkam nunap tawa tusajag dekainatsui, nunidau asagmatai Apajuik dita
tudaujinak tsagkugmainchauwai.”

Ajakan ajakbau timag nunak juna takun timajai tusa Jisus etsegkamu
(Mt. 13.18-23; Lc. 8.11-15)

13 Junashkam tiuwai: “; Atumek juji augmattsa tabauk dekatsjumek? ; Aniautigmesh
wajuk dekattajume, wi tikichin augmattsan takuish? 14 Ajakan ajakbau timag nunak:
Apajui chichamen etsegnun takun timajai. 15 Jintd jigkai kakekaun pishak amuku
timag nunak: Aents Apajui chichamen etsegbaun antakush dekaskeapi tachau asam-
tai, iwanch chicham antukbaujin sakapitka nuna takun timajai. 16 Ajakan jigkayl
kayagnunum kakekaju timag nunak: Aents Apajuf chichame etsegbaun yamaikik shiig
aneas antukuitak 17 utugchatan igkuak waitiak, pachitsuk idayidauk; ajakan kagkapé

initak akaejachu asa, etsa sukuam waamak jinuwama numamtuk wajaina nuna takun
timajai. 18 Jigkai jagki ayaunum iyaaju timag nunashkam: Aents Apajui chichamen
antuinayatak, 1° ju nugkaya wajiin imd senchi puyatjuinak, wiakchameatasag ima
senchi anentaimtuina nuna takun timajai. Ashi ju nugkanmaya waji wakegamua nunt
chicham pegkeg antukbaunak imanchau emawai. 20 Untsu jigkai nugka pegkegnum shiig
tsapaidiaju asag nejetnash imanik nejeawajui timag nunak: Aents Apajui chichamen
shiig dekaskeapi tusag, imd Apajui wakejamunak takaina nuna takun timajai. Nunt aents
aidauk, ajak treinta jigkain, sesenta, cien aatus nejekd aina numamtin ainawai.”

Ldmpara pachisa augmattsamu
(Lc. 8.16-18)

21 Junashkam chichaak: “;Lampara ekemakaish, dukukaik dutikachkuish pegaka
wakentinig aputayama? ;Dutiktsuk yaki ekenchataigkama? 22 Anmamtuk ashi uukbau
aidaush wantinkagtinai, aantsag ashi dekachbau aidaushkam dekaamu agtinai. 23 Dita
antutaiji ajuinamuk antuktinme.”

24 Junashkam tiuwai: “Atum antajum nunu shiig antukjum umitaik, Apajuishkam
aan kuashat dekamtijamattawai. 25 Nuniau asamtai ni mina chichamjun dekaskeapi
tusa shiig puyatjus antaunak aan nagkaemasan jintintuattajai, tuja ni mina chichamjun
puyatjus antachuk machik antamujish kajimitkam atinai.”

Jigkai tsapaamu pachisa jintinkagtuamu
26 Junashkam Jisus tiuwai: “Apajui aentsnum inama duka, aents ajaka jigkayin ajauwa
nujai betekmamtinai. 27 Nunik ajaa kanak tepaish tuja iwaa pujaishkam kashi tsawai
aish jigkaik tsapaawai, nunik tsakawai ajauwa duka wajuk tsakaawa nunak dekatsaig.
28 Nunak nugka nigki tsapapamu asa nuniawai, dekatkauk dupaya nunin tsapai tsakaja
pasamjawai, nunik nejek ayatak jigkaik wegawai. 2° Nunik tsamakmatai hozan juki
jiintawai juuktatus, tsawan juumain jegau asamtai.”

Mostaza jigkayt pachisa jintinkagtuamu
(Mt. 13.31-32; Lc. 13.18-19)

30 Junashkam Jisus tiuwai: “Apajuf aentsnum inama dusha ;wajijai apatkaya ima shi-
jjash antumainaita? ;Waji augmatbauwa yaijatmainaita Apajuik juni inamui tusa shiig
dekamaina dusha? 3! Juka mostazan jigkayi nugka ajatiama numamtinke. Ashi nugkan-
maya jigkai aina nuwiya ima piipichik mostazan jigkayiya nuuwai. 32 Nuninchitkushkam
nugkd ajaam tsakaakug kadaukdaugkin wegawai. Iman wajasmatai yakiya pishak
aidaushkam nuna wakent{ bikintunum pasugmainawai. Numamtuk Apajuishkam aents
wajumkea nui inabaujin nagkama kuashat emawai.”

33 Kuashat augmatbaun pachis jumamtin aidaun jintinkagtujakui dita yupichu an-
tumainun. 34 Augmatbaun tutsukek jintinkagtujakchauwai, untsu niina jintintaiji
aidaunak ashi nuna takun tajai tusa dekamtikajakui.

Jisus dase imijkamu
(Mt. 8.23-27; Lc. 8.22-25)

35 Nund tsawantai kiyagbaunum niina jintintaiji aidaun chichajak:

—Amain wegagmi, —tiuwai.

36 Tusa aents aidaunak akateg ukuinak Jisus botenum egketunak dutiksag jukiag
wegajui. Nuniai tikich botenum minidaush aidau. 37 Nunik weenai dase shiig senchi
kuchan umpuak tsukatmitkau, imaniau asa botenmag yumik yajanu. 38 Imatiktai Jisus
bote ukujin atamjutain atamjuk kanak tepettaman ishintainak:

—Jintinkagtinuh! ; Amek jutii jakektatag duka pachijattsumek? —tuidau.

39 Tama nantaki dasen jiyak idayak, nayantsanashkam:

—iMijakta! —tiuwai.

Tamawaik kuchashkam mijak miyasuch yaunchuk aajakbauk nunisag we patam-
sauwai. 40 Nuna dutika niina jintintaiji aidaun chichajak:

—;Wagka sapigmajume? ;Wagka Apajuiyaish kajintsajum anentaimtsugme? —tau.
41 Nuna dutikamtai senchi puyatkag sapigmakaju, nunikag ditak pempeentunikiag:
—;Jusha ya asamtaiya dasesh, kuchash antujuinawa? —tudayinau.

5

Gadaranmaya aents wakan pegkegchau egkemtuamu
(Mt. 8.28-34; Lc. 8.26-39)

1 Nunik Galilea kuchajin amain Gadaranmaya batsamtai nugkeen katigkaju. 2 Nuwi
anumak botenmaya jinai, ukumatainmaya aents wakan pegkegchau egkemtugbau Jis-
usan tajuauwai. 3 Nunu aentsuk ukumatainum puju, jiju ikagmauwai jigkajaish emet-
uatakama tujinkamu. 4 Jiju ikagmauwai uwejen jigkaja, dawenum jigkaja awajkamash
tsujiag utsau, imaniau asa emetmainchau waja wekagu. 5 Nuniak kashi tsawaishkam
mujanum, ukumatainmash wekagas untsuma wekagu, nuigtush kaya jukishkam ijubau.
¢Imani wekagu asa, Jisusan atushat wainmawaik tupikatki jegantun tikishmatug pujujus,
7 senchi untsumak:

—Jisusah, Apajui nayaimpinum pujuwa nuna uchijiyah! ;Wagka amesh minaish
miname? Apajui pachisan segajame, jwait aneasam suwimkak sukagtusaipa!

8 Nunak Jisus:

—Wakan pegkegchauwah, aents jinkim ukuktd, —tibau asa tiuwai.

9 Tutai Jisus iniak:

—;Amesh yaitpa? —tau.

Tama ni aiimak:

—Wika Untsujiyaitjai, wagki jutiik kuashat asaja, —tiuwai.

10 Nuna ti Jisusan segainak: “Wait aneasam yajd tikich nugkanmag awekagtipa, jutii
pujag juwig idaikagtusta”, tiajui. 1! Nuanuf mujanum jegantatak kuashat kuchi yutaijin
yuwinak ijunu asamtai, 12 wakan pegkegchau Jisusan segainak:

—Wait aneasam awi ishijatkata, au kuchi ijuna awi utsanawagmi, —tuidau.

13 Tiagtai Jisuschakam:

—Wamkesjum wetajum, —tima wakan pegkegchau aidau aentsnak ukuinak, dos mil
kuchi tumain ijununum utsanawajui. Dutikawajam kuchishkam pisajag betsag tajagak
kuchanum najataunum utsanawag jinawajui.

14 Nunikagmatai kuch{ kuitamin aidaushkam pisajag yaaktanum jegawag etsejuinak,
ajanum batsataidaunash dutiksag ujakaju. Dutikawajam, wagkag ankae tusag diisagtatus
shimutkaju. 15 Nunik Jisus pujamunum jegakmag, wakan pegkegchau shiig kuashat
chimpimtujam waitkam wekayin pegkeg wajas, jaanchin nugkuja Jisusai ayaumas eketun
wainkag, senchi ishamkajui. 16 Nuna wainkau aidau tikich aidaunashkam ujaidau, aents

wakan pegkegchau chimpimtuamu tsagajun, kuchi jinaamun pachisashkam. 17 Nunikag
Jisusan:

—Wait aneasam ju ii nugkega juwig pujutsuk yaja weta, —tusag segajui.

18 Tusa tima Jisus wegak botenum egkemtai, wakan pegkegchau egkemtuamu etsagag-
baushkam:

—Wisha amijai wekaesatjai, —tusa segauwai. 1° Tujash Jisusak ayu tutsuk:

—Dekas jeemin wetd pataim batsatbaunum, nunikam shiig kuashat Apajui amina
wajuk wait anenjamjae nund pachisam ujakta, —tiu.

20 Tima wegak Decépolis jegaa, Jisus niina kuashat wait anenja nuna pachis etseju.
Nunitai ashi puyatjukag diidau.

Jairo nawanyji tikich nuwa jaujai etsagagbau
(Mt. 9.18-26; Lc. 8.40-56)
21 Jisus botenum egkemag kucha amain katigmatai, kuashat aents aidau tuwagkaju;
dutikam nigka nuwig kucha tugkitkenig juwakui. 22 Nui pujai jega ijuntaiya nuna apuji
Jairo daagtin Jisusan wainak, jegantun tikishmatug pujus:

23 —Mina jegajuf wemi, mina nawantug ashi mayai ashinak tepaun ukukjai. Wait

aneasam ame minim uwegmin antinjukta, dutikam nawanjush tsagag pujugtusti, —tusa
segaul.

24 Tama Jisus niijai wegau, nunitai kuashat aents saetuidau asag Jisusan chanuidau.
25 Nu imatikainamunum nuwa doce mijadai numpan puwak waitd puju, 26 nuniak
kuashat ampijatin aidaunum wekagas ampimak ashi ni ajamuchijinak ashimkush,
tsagautsuk nuni nagkaemas waitt wekayin, 27Jisus pachisa augmatuinamun antuk, aents
tuwakbaunum eteenki ukujin pataetuk Jisus jaanch pataka nugkuagbaujin antinkauwai.
28 Nigka: “Ima Jisusa jaanchjinakesh antignuk tsagagtatjapi”, tau asa. 2° Nunik antiamuik
numpa puwamujinak megkaekauwai, nunisag ashi niina iyashinish pegkeg wegamun
dekapjauwai. 3% Nunitai Jisus niina senchiji jiinun dekapmamag, aents minidaun
ayampatua:

—;Ya mina nugkutaijuish antinkae?

31 Tutai niina jintintaiji aidau:

—Kuashat aents tuwakaju asag chanumpaina nu wainiatkumek, ;ya antinkae
tusamesh tame?

32 Nu tamashkam Jisusak ash{ diyau, yaki antinkame tusa wainkatatus. 33 Nunitai
nuwa Jisusa jaanchjin antig tsagajuk, senchi puyatuk kujaukmaikia Jisusan jegantun,
tikishmatug pujus dekaskenum ashi ni waitiamujinak ujakd. 34 Tusa ujaam:

—Nawantah, ame kajintsa anentaimam duwi tsagajume, shiig agkan anentaimsam
wetd. Yamaik agkan wajasume, —tiuwai.

35 Eke chichaak wajai, apu Jairo jeen batsatu kaunawag jegantun ujainak:

—Nawanjumek jakame ;itugkatasamea jintinkagtinush waitkame? —tuidau.

36 Nu tuinamun Jisus antuk, jega ijuntain apujiya nuna pempeentuki:

—Puyatkaipa, ayatak kajintsam anentaimsata, —tiuwai.

37 Nuna tusa aents aidaunak, minigpajum tusa ukuak Pedron, Jacobon ni yachi Juagjai
yajuak weuwai. 38 Nunik apu jeen jegakma kuashat aents pampainak, buutuinak wake
besemag batsatun wainkauwai. 3° Nuniai Jisus wayaak:

y —(Wagka pampakjumesh buutush batsatjume? nuwauchik jakache kanag tepawai, —
iuwai.

40 Tutai dushikidau. Tujash nigka nuna ti, ash{ aents nui batsatunak jiija, nuwauchi
apaji, dukuji, nuigt ni jintintaiji kampatum aidaujai utsanauwai nuwauch jaka tepa-
munum, 4! Nunik uwegnum achik:

—iTalita cumi! —tiuwai. (Nunak: “Nuwauchih, amina tajame nantaktd”, taku tiuwai.)

42 Tusa tamawaik nuwauch doce mijan ajamu jakaushkam nantaki wekagu. Nuna
dutikamtai aents aidauk puyatjuk dii ijjuntuidau. 4> Nuniagtai Jisus:

—Tikichkesh ujakaigpajum —tusa idayak:

—Yutdi susatajum yuwati, —tiuwai.

6

Jisus Nazaret pujusbau
(Mt. 13.53-58; Lc. 4.16-30)

1Jisus nuwiya jinki ni nugken Nazaret wetai, niina jintintai aidaushkam niijai wegajui.
2 Nunik tsawan ayamtai tsawagmatai Jisus jega ijjuntainum wayaa jintinkagtau. Nunitai
antukag puyatjukag:

—;Jusha tuw{ imatikash unuimajuita? ;Itusaya imatikash dekawa wainchatai aidau-
nash iwainag taka junash? 3 ;Ju Marfa uchiji carpinterowe duchaukaih? {Ju Santiago,
José, Judas, Simén aina nuna yachiyajamal —tuidau —jNuigtush umayf aidaush jutiijai
batsatajama! —tusag pampantuidau,

Jisusaig kajinas anentaimainachu asag. 4 Nuniagtai Jisus:

—Apajui etsegtin niina nugken pujusd etsegtaik, niina patayi aidaush, niina jeeni-
agkesh eme anentus antugchau ainawai, tujash tikich nugkanum wekagas etsegtaik shiig
aneas antujin ainawai, —tiuwai.

5 Nuna tau asa nuwig dita wainkachbaujinak iwainajag takaschauwai, nuniayatak
ujumchik jau aidaun uwejen buuknum achik etsagakui. © Ditak dekaskeapi tuinachu

asamtai puyatjuk anentai jegagchauwai. Nunik tikiju yaakat ayaunum wekagas jintink-
agtau.

Jisus ni jintintaiji aidaun chichagkagtuktinme tusa ishiakbau
(Mt. 10.5-15; Lc. 9.1-6)

7 Nunik ni jintintaiji doce aina nuna untsuk ijumag, jima jimajan apatuk ishimak,
wakan pegkegchau aidau jiimainnash senchijin susauwai. 8 Dutika:

—Jintd wegaku atsumainuk ayatak ushujutaigmek jukitajum. Makichkish jukigpajum
jinta wegaku atsumainuk, waji egkesa jutaigkesh, yuwatnukesh, kuichkikesh jukigpa.
9 Ayatak sapatik wegamaktajum, nuniakjumesh yachia nugkugtinuk jukigpajum, 10 —
tusa, nuigtt ditan chichajak:

—Atum tu jeganma wayattagme, nunikjumek nuwig pujusjum wegakjum ukuktajum.
11 Untsu atum tu yaaktanma jegattagme nuniagmin nuwiya aents aidau dité jeen ju-
jamtan dakitjamainak, atum chicham etsegbaun antutnash dakituinakuig, nunt yaaktak
ukuakjum atumi dawemin nugka awa nu pegagjum akakekjum ukuktajum, dita suwimak
jukitnuji iwaintakjum. Dekas tajime: Atak Apajuf aents suwimak suwamu atina nuaduf
Sodoma, Gomorranmaya aents aidaujai suwimak susamua nuna nagkagas suwimkan
jukiagtin ainawai, —tiuwai.

12 Tima jintintaiji aidau shiyakag, aents aidaun: Tudaujum idaikujum Apajuf
nemagkatajum, tuidau. 13 Nuninak wakan pegkegchau aentsun egkemtuju aidaunash
jiljag ishimainak, jau aidaunashkam buuken aceitiyai nijak etsagaidau.

Herodes Jisusan dekas yakita tusa deka juatatus wakejukbau
(Mt. 14.1-12; Lc. 9.7-9)

14 Apu Herodes Jisus pachisa augmatuinamun antuku, Jisusa daajig ashi yantamnum
wantinjau asamtai nuna antuk: “Duka Juan Yamijatin maamua nu nantakiu asa,
senchigtin wajas imaniawai”, tau.

15 Tutai tikich chichaidau: “Auk Eliasai” tuinai, tikich chichaidau: “Apajui etsegtinai
nuniachkush Apajuf etsegtin aajakd aina dutsukaitai”, tuidau.

16 Nunt tuinamun Herodes antuk:

; —Auk Juan wi buuké tsupigkatajum tima tsupijuk maawajamia nuni nantakne, —
iuwai.

17 Nunak Herodesak nigki Juan achiktajum tima shimutkag, achikag jiju ikagmauwai
jigkajag aents achikd egketainum egkeau aajakui, ni yachi Felipe nuwen Herodiasan
nuwatuk pujutai, 18 Juan chichajak: “Herodesah, amek yatsumi nuweg nuwatkamek
pujumaitsume”, 19 tabaun Herodias antuk kajejuk maatatus wakegayatak dutikmainchau
dekapeau. 20 Wagki Herodesak ishamau, Juagkak aents pegkeg tudaunash takachun
dekau asa. Iman asamtai ayatak kuitamu, nuniau asa tamash puyatayatak wakejus
antau. 2! Nuniamunum Herodes ni akiinamuji tsawagmatai jistamak, yutai umikbaun
ni aentsji aidaujai nuigtd comandante, apu Galileanmaya aidaujai ijunag yuwinak
pekagbaunum, 22 Herodiasa nawanji wayaa nantsebau, nuniak Herodesan nuigtd niijai
mesanum pekajuidaunashkam shiig awajkauwai. Nunikmatai apu nuwan chichajak:

—Ame wakegamu segattd, tujutkuminig amastajai, —ti, nuigtd:

23 —Wi taja nunak dekas dutikattajai, wi inamag jukesh jimaituk segatkuminish dekas
amamain asan tajame, —tiuwai.

24 Tima jiinki dukujin jegajua:

—;Wajinak tujuta nunash segatja? —tau.

Tama dukuji ayaak:

—Juan Yamijatna nuna buuké segatd, —tau.

25 Tima nuwauchishkam wamkes wakettsag apu pujamunum wayau, nunik:

—Yamaikiuch Juan Yamijatnun buuken, platunum egkeja sujusti tusan wakegajai, —
tau.
26 Tama Herodes shiig senchi wake besekd, nuniayatak ditajai pekajaidaush antuina-

munum, dekas amastatjame tiu asa yapajimainchau dekapjau. 27 Nuniku asa apushkam
makichik suntajan awemauwai, Juagka buuké tsupikam utita, tusa. 28 Tima suntajishkam
aents achikd egketainum jegd Juagka buuken tsupigkau, dutika platunum egkea itan
nuwauchin susau, dutikam ni juki dukujin susauwai.

29 Nu dutikamun Juagkd jintintaiji dekawag kautuk, iyashin jukiag ukusajui.

Cinco mil aentsun Jisus ayugkamu
(Mt. 14.13-21; Lc. 9.10-17; Jn. 6.1-15)

30Jisus chicham etsegtugkatajum tusa ishiakbau waketug kaunkag, Jisusan:

—Nunf takasmaji, aaja jintinkagtuamji, tusag —ujaidau. 3! Tama ni ayaak:

—Wegagmi, agkan aents atsamunum nunika machik ayamsagmi, —tiuwai.

Nunak tikich waketiagtaish, tikich minii wajaidau asagmatai, yujumak yumainush
agkan atsugbau asa, tiuwai. 32 Nunik botenum chimpimjag ditak shiyakajui nugka
agkantunum.

33 Tujash nunik wetatman kuashat aents aidau wainkag, kukag juwakiag we weenakua,
ditd Jisus anumkatnunum jegawaju. 34 Jisus botenmaya jinkama shiig kuashat aents
tuwaka ijunun wainkau, nunik wait anenmain diisuf, uwig kuitamainji atsugbau wa-
jukmaina numamtuk wajaidau asagmatai. Dutikak shiig kuashat jintintu. 35 Nuniai
etsashkam akagu asamtai, niina jintintaiji aidau:

—Juwig jutiik aents atsamunum batsatji, etsash akaewai. 3¢ Aentsuk ishiakta, yaak-
tanum jegattak aents batsata nui aja tikiju aina nui wegag dita yuwatnujin sumaktinme,
dita yumainuk atsawai, —tuidau.

37 Tiagtai ni ayaak:

—Atum dita yuwatnuk susatajum, —tiuwai.

Tama dita aiinak:
—;Jutii shiyakaiyash doscientos tsawan takasa kuichik jumaina ibauwaiyash pag

sumaka ayugkatag? —tuidau.

38 Tiagtai ni ayaak:

—;Wajupa pag ajutjamainawa? wejum diistajum.

Tima wegag:

—Cinco pag nuigtd jimagchik namak amae, —tuidau.

39 Tusa ujakam:

—Aents aidau yajuakjum chijichi aina anuf shiig akanjajum batsagtajum, —tusa
ishiakui.

40 Tigjam ditashkam cien aentsun ijumag batsainai, tikich cincuenta ijumush aidau.
41 Dutikawagmatai cinco pagkan nuigtt jimagchik namaka nuna juki, nayaimpinum
pagkai see tusa, pagkan puujd jintintaiji aidaun susaju, dita aentsun tinamkatnume tusa.
Dutiksag namak jimaja nunashkam ashi tinamkau. 42 Dutikawajam ashf shiig yuwawag
ejemakaju. 43 Nunikagmatai pag mamayakjai ampinkaunak yajuakag doce chagkinnum
aimjaju. 44 Junak cinco mil aishmag aidau yuwawajui.

Jisus yumi awanken wekaesd webau
(Mt. 14.22-33; Jn. 6.16-21)

45 Nuna yuwawag nagkanaig niina jintintaiji aidaunak:

—Atumek botenum chimpimjajum amain Betsaida katigtajum.

Tusa ishimak aents aidaun aujus ishiaktatus juwakui. 46 Nunik aentsun aujus ukuak
mujanum wakauwai Apajin ausatatus. 47 Nuniai kiyaju, boteshkam kuchanum ejapean
wegai nigki kukag juwaku. 48 Nunikma wainkau dase igku umpuamu asa, wiya wiyantu-
inakua pimpikiag tsawampaidaun. Nuniamunum niishkam yuminum wekagas ayaumas
nagkaikitatus ditan adijkau. 4° Nunik yumi awanken wekagas minittaman wainkag,

dita anentaimsajag pasun minatsuash tusag senchi untsumaidau, 5° ash{ wainaidau asag
ishamainak. Imatiagtai Jisus chichaak:

—iWitjai ishamjukaigpajum! —tiuwai.

51 Tusa botenum egkemjamtai daseshkam mijaku; nunikmatai senchi puyatkag anen-
tai jegagchaju. 52 Nunak Jisus namak puujd ikaugka ajamamunash shiig anentaimjag
dekaachaju asag, utujimas anentaimaidau.

Genesaretnumia jau aidau Jisus etsagakbau
(Mt. 14.34-36)
53 Nunia nuniakua kucha amain katigkag Genesaret nugkanum kaamatak anumkaju.

54 Nunik jiinainaig Jisusnak aents aidauk wainkaju. °5 Nunikag ashi yaaktanmayan
shimutkag jau aidaunak pegakjin pataidiag Jisus nui pujawai tabaun antuinakug nui
emaidau. ¢ Dutikaidau asag aents yaakat batsamin aidau, yaaktan ukukiag batsamin,
ajajin batsamin aidaushkam, jaun yajuakag jintanum batsaidau, dutikam: Idaikagtusta
ame pataka nugkuajam nuna nagkattsamujigkesh antigkagmi, tusag segaidau. Tuja ashi
aents Jisusa jaanchjin antidauk tsagainau.

7

Aentsun pegkegchau ema nunu pachisa Jisus etsegkamu
(Mt. 5.1-20)

1 Fariseo aidau, chicham umiktinun jintinkagtin Jerusalegnumia kaunawaju aidaujai,
Jisusan jegaantajui. 2 Nunikag Jisusa jintintaiji aidau ikigmatsuk yutatman wainak,
anmainchaun aaninawai tusag chichaman patatuidau. 3 Fariseo aidauk, ashi judio
aidaushkam ditd muunji aidau: Tkigmatskek yuchatai atf, tibau asamtai, tuidau. 4 Ditak,
yutai sujutainum wejum taakjumesh ikigmatskek yuwawaigpajum tibau aajakajui. Nuig-
tushkam kuashtai dita umijakbau aidauk; shikikd umutai, yajaa ekentai, yujumak inagku
takatai jiju aidaushkam, nuigtd pegakshakam tuke nijasjumké atajum tibau asamtai.
5 Fariseo nuigtu chicham umiktinun jintinkagtin aidaujai Jisusan jegaantag:

—;Wagka amina jintintaijum aidaush, iina muunji umiktajum tusa tibauwa nuna
umitskesh ikigmatskesh yuwinawa?

¢ Tama ni ayaak:

—Aentsu tsand aidauwah, Apajuin etsegtin Isafas atumin pachis agak:

‘Ju aents aina juka, minak dekas dit4 anentain eme anenjuinak adaituinatsui,

ayatak wenin adaituinawai.

7 Nuniau asag, mina pachittsag auna emematjai tujutuinawai;

jintinkagtuinakush, aents umiktajum tibauwa nuna jintinkagtuinak Apajuinu jintinkag-
taji’, tuinawai.

8 —Atumek dekas Apajui chicham umiktajum tibaujiya duka umigtsuk, aents tibauwa nu

umiajume. Umutai yaja ekentai, vaso nijakjum nuigtushkam tikich kuashat jumamtin

aidau takd yujajume. ° Nuigtushkam Apajui chicham umiktajum tujabauwa duka

imanchauch emakjum, atum chicham najanamua nu umiagme. 1° Nuniakjum Moisés

chichaak: ‘Atumin apa dukujai eme anentsa diitajum, dutikakjum yaigtajum; untsu ni

apajin, dukujinakesh pegkegchaun chichajuk tsagkugtsuk maatajum’, tibauwai. 1 Tibau

aig atum chichaakjum: ‘Aentsuk ni apajinak, ni dukujinakesh: Mina wajf ajutaina juka

corbagkai, nuniau asamtai yaimaitsujame tumainai’ tajume. (Corban tawa duka: “Apajui

anentag anagkuamu”, taku tawai) 12 Atumek nuna aatus tauk apajinak, dukujinakesh

yaimaitsui, tajume. 13 Ju aatsa tau asajum, Apajui chicham umiktajum timawa duka

imanchauch emajum idaikujum, atumi muunjum umiktajum tibauwa duke wejakjum

tikich jumamtuk aina dushakam takaagme, —tiuwai.

Juna ti aents aidaun untsuka chichaak:

—Wi taja ju shiig antugtuktajum: 15> Aentsi wenin agaaya wayaa duka makichkish
aentsnak pegkegchau emamainuk atsawai; untsu anentainmaya jiina nuuwai aentsun
pegkegchau emauk.

16 Ni antutaiji ajamuk antuktinme, —tiuwai.

17 Nuna tusa aents aidaun ukuak jegd wayamtai, niina jintintaiji aidau nu augmatbaun
pachisag iniidau. 18 Tama ni ayaak:

—;Atumesh tikich shiig antuinatsu antsagmekek antuinatsjum?  Ash{ agaaya
wayaa duka aentsnak pegkegchauk emamaitsui, 1° anentainum waitsuk, ampugnumag
egkemag letrinanum ajapnau asa.

Junak ashi yutaig pegkeg ainawai tusa tiuwai. Nuigtushkam:

20 —Aentsud anentain jiina nu aentsnak pegkegchau emawai. 21 Duka aentst anentainia
jiinui pegkegchau anentaimat, pegkegchau takastasa wakegamu, magkagtamushkam,
22 tsanijinbau, kasabau aidau, sujimamu, pegkegchau ata, tsanubau, nuwajai shiig
senchi takanistasa wakegat, tikichdau diigsd kajejut, yumigmamu, ememamushkam,
anentainkas takamat aina dushakam. 23 Ju ashi pegkegchau aina duka anentainmaya
jiinui, nuniau asa aentsnak pegkegchau emawai, —tiuwai.

Tikich nugkanmaya nuwa Jisusan dekaskeapi tibau
(Mt. 15.21-28)
24 Nuwiya jiinki Tiro nugkanum, Sidén nugkanmashkam weuwai. Nunik makichik
aentskesh dekajuawainum tau asa jeganum wayau, tujash uumainchau dekapjau.
25 Nuniai nuwa nawanji wakan pegkegchau egkemtugbau antuku nui pujawai tabaun,

nunik tajuntun tikishmatjau. 26 Duka nuwak griega Sirofenicianmaya aajakui, nuna
segau:

—Nawantug wakan pegkegchau egkemtugbauwa nu jigtugkita, —tusa. 27 Tujash Jisus
ayaak:

—Jasta, dekatkauk Israela uchiji aidauwé yuwatnume, pag uchi yuwamu atanki yawa
suwamuk pegkegchauwai.

28 Tama nuwa ayaak:

—Ehé dekaske Apuh, tujash yawashkam mesa wapken pujusé uchi yujumak akakea-
mun yuwame, —tau.

29 Tama ni ayaak:

—Nunt tame duwik wetd. wakan pegkegchauk nawanjumnak jiinki ukukne, —tau.

30 Tima nuwashkam wakitki jeen jegakma, nawanji wakan pegkegchau egkemtuamu-
nak agkan wajas pegaknum tepettaman wainkauwai.

Aents chichachun Jisus etsagagbau

31 Jisus Tiro nugkanum pujau jinki Sidén nagkaemak, Galilea kuchajin jegauwai.
32 Nunikmatai aents empekt dewaun itaantaju, dutikawag:

—Uwegmin achigtukta, —tusag segaidau.

33 Tiagtai Jisus aents nuninun akanak juki, ni tsajam uwejen kuwishin inujuauwai;
dutika usukin juki nuna inayin antinkauwai. 34 Dutika wajan nayaimpinum pagkai
mayatak: “Ffata”, tau. (Nunak “ujanta” taku tiuwai.)

35 Tusa tamawaik aents antuchun kuwishig ujaniuwai, inayishkam pegkeg wajasui,
nunikmatai shiig chichaku. 3¢ Dutika:

—Makichik aentskesh ujakaigpajum, —tiuwai. Tusa tibau ainayatak nuni senchi et-
segtuidau. 37 Imatjiagtai shiig puyatjusag: “Ashi dekas pegkejan takaawai, empekunash
antumtikawai, chichachunash chichamtikawai”, tuidau.

8

Jisus cuatro mil aents ayugkamu
(Mt. 15.32-39)

1Nund tsawantinig kuashat aents tuwakaju asag, yumainji atsujuidau asagmatai, Jisus
ni jintintaiji aidaun untsuka ijumag:

2 —Ju aents aidaun wait anentuinajai, juwi wijai kampatum tsawantai yujumkanash
yutsuk batsataina duwi, 3 wi yujumkan ayugtsuk ishiakmak, jeen jegatakamd pimpikiag
jaka iyaumain ainawai, dita atushtanmaya kaunkajush aina duwi, —tau.

4 Tutai niina jintintaiji aidau aiinak:

—;Tuwiya jutiish aents atsamunum pujag juniautish jusha ajamsagtatji?

5 Tiagtai ditan iniak:

—;Wajupa pagka ajutjamainawa?

Tama:

—Siete pag ajutjamui, —tuidau.

6 Tiagtai:

—Aents nugkanum batsagtajum —tusa ishiaku.

Dutika ashi umikagmatai pagkan juki, Apajuin see tusa puujd ni jintintaiji aidaun
tinabiu, dita aentsi susatnume tusa. Dutikam ditashkam aentsun tinamkaju.
7 Namakshakam ujumchik au asamtai, dutiksag Apajin aujus nunashkam tinamkagti-
tajum tusa tinabiu. 8 Dutikawajam yuwawag shiig ejemakaju. Nunikagmatai pag
mamayakjai ampinkaun siete chagkinnum aimjajui. ® Nuna yuwawajua duka cuatro mil
aents tumain aajakajui. Imanun ayujuk akatek ishiakui.

Fariseo aidau wainchatai iwainkagtukta tusa Jisus segamu
(Mt. 16.1-4; Lc. 12.54-56)

10 Dutika ukuki, ni jintintaiji aidaujai botenum chimpimag Dalmanuta nugkanum
weuwai. 11 Nui jegamtai fariseo aidau kautuawag, Jisusjai kuashat tudayinau. Nuninak
dekas Apajuf uchijimpashit tusag dekapsatatus:

—Nayaimpinmaya wainchatai iwainkagtukia, —tuidau. 12 Tusa segainam Jisus senchi
mayati wajan chichaak:

—;Wagka atum wegantutigmesh wainchatai iwainkagtukia tusagmesh tuké tajume?
Dekas tajime: Atumnak makichik iwainamunakesh iwaintukchattajime.

13 Tusa ukuak botenum egkemag, ataktd amain katigkui.

Fariseo jintinkagtutaijig levaduraya numamtinai tibau
(Mt. 16.5-12)

14 Nui weenak pagkan kajimatkiag jukichaju asag yumainjig atsujuidau, nuninayatak
makichik pagkan takus weedau. 1> Nuniku asagmatai Jisus:

—Nijah, fariseo aidau, nuigtii Herodesa levaduraji aina nujai kuitamamkatajum, —tau.

16 Tutai ditak pempeentunikiag: “Junak ii pag takukchajag duwi tujamji”, tuidau.

17Nu tuinamun Jisus dekajua:

—;Wagka pag pachisjumesh jiyaniagme? ; Atumek dekamainchau dekapeau asagmek
utujimsajum anentaimjum? 18 ; Atumek jime ajutjamainaigkik, wainmachu wajukmaina
numamtuk wajakjum, antayatkugmesh antuchu wajukmaina numamtuk wajajum?
(Nuniau asagmek aneaktsujum? 1° Wi jimagchik paagkai cinco mil aents ayugkamash
;wajupa chagkina aimkamiugme ampinjau aidaush?

Tama dita aiinak:

—Doce, —tiaju.

20 Tiagtai:

—Wi siete pagkan jukin cuatro mil aents ayugkamash ; wajupa chagkina aimkamiugme
ampinkau aidaush?

Tama dita aiinak:

—Siete aimjamiaji, —tuidau.

21 Tutai ni ayaak:

—;Dutikau ayatkugmek dekamainchau dekapeajum?

Betsaidanmaya aents wainmachun Jisus etsagagbau

22 Nuna ti Betsaida jegauwai. Nunikmatai wainmachun itajiag, antinjukta tusa
segaidau. 23 Tama Jisuschakam wainmachun egkesa juki, yaaktauchin ukumtiki jiin
usuktua, uwejen nuna jiin patatiu, dutika:

—;Machikish wainmatsmek? —tusa iniasu.

24 Tama niimak:
—Aents aidaunak tuke numia nuninun wainjai; tujash weedaun, —tau.

25 Tutai Jisus wainmachu jiin atakti uwejen patatiu, dutikam shiig esetug niimi pegkeg
wajasu, nunik atushtanmayanash shiig paan wainkau. 26 Nunikmatai ni jeen awebau,

dutikak:

—Yaaktanmak wayawaipa, makichik aentskesh ujakaipa, —tiu.

Pedro Jisusan amek Kristuitme tibau
(Mt. 16.13-20; Lc. 9.18-22)
27 Jisus nuna dutika niina jintintaiji aidaujai yaakat Cesarea, Filipo tutaya nuanuf
yaakta ukuki batsamin aidaunum wegajui. Nunik jintd wesa ni jintintaiji aidaun iniak:
—;Aents aidaush minash yaayai tujutuinawa? —tau.

28 Tutai dita aiinak:
—Wajumak aents aidau: ‘Juan Yamijatin maamua nuuwai’ tujamainai, tikich

chichaidau: ‘Auk Eliasai’ tujamainai, tikich tuidau: ‘Apajui etsegtin aajakajua dut-
sukaitai’ tujamainawai, —tuidau.

29 Tiagtai ni ayaak:

—;Tujash atumesh, minash yaayai tujutjume? —tau.

Tutai Pedro ayaak:

—Amek Kristuitme, —tiu.
30 —Tujash mina pachittsagmek makichik aentskesh ujakaigpajum, —tiuwai.

Jisus ni maam atinji etsegkamu
(Mt. 16.21-23; Lc. 9.22)

31 Nuna ti nagkama jintintak:

“Wi Apajui Uchijiyaitkun Aentsmaga Akiinauwaitag nunak senchi waitkagsagtatui,
apu aidau, sacerdote apuji aidaush, chicham umiktinun jintinkagtin aidaushkam dak-
itjuinak mantuawagtatui. Dutijuawagmataish kampatum tsawan asan nantaktatjai”,
tusa etsegkauwai. 32 Nuna tusa paan etsegtai, Pedro akanak juki kakaakan chichajak:

—;Wagka amesh annush anentaime? —tiuwai.

33 Tama ni jintintaiji aidaun ayampattsag diyak Pedron jiyaak:

—{Wetd iwanchih, minai tantd wajatsuk! Amek dekatsme Apajuf dutikatjai tabaujiya
duka, aentst anentaimtaig anentaimam duwi, —tiuwai.

Jisus mina nemagtukta tautigmek atum wakegamuk idaikujum nemagtuktajum tibau
(Mt. 16.24-28; Lc. 9.23-27)
34 Nunik ni jintintaiji aidaun, nuigtt tikich aents aidaujai untsuk ijumag chichajak:
—Mina nemagtuktasajum wakegautigmek, atum wakegamuk idaikujum nemagtuk-
tajum, nuniakjum senchi waitiakjumesh atsanjatajum. 35 Ashi aents ju nugka juwi
pujutan ima senchi wakegak, mina nemagtuk waittan dakitauk uwemjashtin ainawai.
Untsu ashi aents mina nemagtuk pujus, nuigtd yamajam chichaman etsejak pujus jaina
nu uwemjagtin ainawai. 3¢ Aents ju nugka juwiya waji aidaun, ashi niinu emakush
jaakug niina wakaninak tuké uwemtikmaitsui. 37 Aentsuk ni wakani{ uwemtijatasa
akikmatmainjig atsawai. 38 Atum mina pachittsa chichat datsamakjum, chichamjushkam
datsantakjum aents mina dekaskeapi tujutchau aidau, Apajui chichame umijuinatsu
dushakam ujakchau aidautigminak, wi Apajui Uchijiyaitkun Aentsmagan Akiinauwaitag
nuna, mina Apaju tsaaptinjijai tsawan wajasan nayaimpinmaya aents pegkejam aidaujai
minaknushkam: Juka midauchu ainawai, titinaitjime.

9

1 Nuigtushkam:

—Dekas tajime: Atum juwi ijunjum juwiyatijum wajumak aidautijum eke jatsuk
iwaaku pujusjumek, Apajui inamtaiji senchijijai minau wainkatnutigmesh ajume, —
tiuwai.

Jisus yapajinamu
(Mt. 17.1-13; Lc. 9.28-36)

2 Seis tsawan asa Jisus, Pedron, Jacobon, nuigtt Juagkan juki ditanak akanki muja yak{
tsakajunum wegajui. Nui ditash wainainaig Jisusa niimé yapajinauwai. 3 Niina jaanchjig
winchamtin shiig puju nieve tutaiya iman wajasuf, ju nugka juwiya aents jaanchin senchi
nijakush imatika puju emamainchau aajakui. 4 Nuniaig Moisés, Eliasjai Jisusan aujuidaun
wainkajui. > Nunik Pedro Jisusan chichajak:

—Jintinkagtinuh, jutiish maigkis juwig batsatagtai, kampatum aak aakmagmi. Ma-
kichik aminu, tikich Moisesdau, nuigtd Eliasdau, —tau.

6 Nunak ni tabaujinakesh dekachiatak senchi ishamkamunum, tiuwai. 7 Nuna taig
yujagkim ijikui. Nuniaig yujagminmaya chichaak: “Juuwai dekas mina uchig anetaijuk,
nigki antugkujum umigkatajum”, tabaun antukajui. # Nuna timatai ditkma ima Jisusnak
wainkajui.

9 Nunik mujanmaya minisa:

—Atum wainkaujum nu pachisjumek makichik aentskesh ujakaigpajum, wi Apajuf
Uchijiyaitkun Aentsmaga Akiinauwaitag nuna mantuawagmatai nantatsaigkik, —tiu.
10 Tusa tiajam pachitsuk idaisajui. Nuninayatak, jakau ayatkun nantaktinaitjai, tawa
nunash wajukatnunak tawa tusag iniinidau. 1 Nuninak:

—; Wagka chicham umiktinun jintinkagtin aidaush, dekatkauk Eliasa taatnai tuinawa?

12 Tiagtai Jisus ayaak:

—Eliasak niiya eemak taatnai nunik tikich takastinun umiktinai tibauwa duka dekaske.
Tujash ;wajintu agagbauwaita Apajui Uchijiyaitak Aentsmaga Akiinatnun pachisash,
senchi waittsatnai nuigtush dakitjamu atinai tatsuak? 13 Tujash wi tajime: Eliasak taabi,
nunikmataish dita pegkegchau takaamujinak dutiksag inagkeatkiagmayi. Agagbaunum
niina pachis tawa dutiksajag, —tiu.

Wakan pegkegchau uchin egkemtuamun Jisus etsagagbau
(Mt. 17.14-21; Lc. 9.37-43)

14 Nunik ni jintintaiji aidau batsatbaunum jegakmd wainkaju kuashat aents tuwajuk
aun, tuja chicham umiktinun jintinkagtinchakam ditajai tudayinaun. 1> Nunidau Jisusan
wainkag puyatuk tupikatkiag jegaantag kumpamawajui. 16 Nunikmatai ditan iniak:

—; Waji pachisjumea ditajaish tudaijume? —tau.

17 Tutai aents tuwakbaunmaya makichik ayaak:

—Jintinkagtinuh, mina uchijun wakan pegkegchau egkemtua chichachu etugtimun
amina itajuagme. 18 Juka wakan egkemtamak kujaak, saun kaput apak, nain takegtak,
ichichkam patamnuwe. Imatijutin asamtai amina jintintaijum aidaun, jiigtugkitajum
timajai, tujash tujinkagmae, —tau.

19 Tutai Jisus ayaak:

—ijAents dekaskeapi tuchau aidauwah! ;Wajupa dukapea atumjai ijunjanush puju-
mainaitja? ;wajupa dukapek dakastajime minak dekaskeapi tujuttinme tusanush?—
Nuna ti: —jltanta! —tiuwai.

20 Timatai uchin ejentuntaju. Dutiktai wakan nund uchin egkemtaushkam Jisusan
wainak uchinak waugmitkaku, dutikam nugkd iyaag tanagak saunak kaput apakd.
21 Tmatiktai Jisus uchf apajin iniak:

;g’Wajupa tsawantaiya junash imatika pujugnaita? —tau.

ama:
—Uchuch aig nagkamauwai. 22 Dutikau asa jinumash jiyata tinuwe, namakash ajug

maata tinuwe. Ame machikiuchikesh dutikmainaitkumek wait anenkagtujam jutiish
yaijatkata, —tau.
23 Tutai Jisus ayaak:

—Dutikmainaitkumek tiipa; aents dekaskeapi tauk ashi dutikmainai, —tiu.

24 Nuna taig uchi apajishkam senchi untsumak:

—iDekaskeapi tajai! Wi dekaskeapi tumain dekapeachkuish yainkata! —tiu.

25Jisus kuashat aents tuwagtai wainak, wakan pegkegchaun jiyaak:

—Wakan chichachu empekuwah, wi tajame: jJiinkim ukuktd, ataktuk waketjukmek
egkemtuawaipa! —tiu.

26 Tama wakanchakam senchi untsumak uchin kujamtikak waamak jiinkiuwai,
nunikmatai uchik jaka iyaantu. Nunitai kuashat aents chichainak:

—Uchik jakae, —tuidau.

27 Tujash Jisus uwegnum achikd inankiu, dutikam wajantu.

28 Nuna dutika Jisus jega wayamtai, ni jintintaiji aidau agkan niinak iniinak:

—;Wagka jutiish jitktakamaish tujinkamji? —tuidau.

29 Tiagtai ni ayaak:

—Ju wakania juka makichkish kakajus jiimaitsui, Apajui aujku yujumak ijagmaka
pujachkuik, —tiu.

Jisus awentsag ni mantamnatnuji etsegkamu
(Mt. 17.22-23; Lc. 9.43-45)

30 Nuwiya jiinki Galilea wegamun makichik aentskesh dekawainum tusa Jisus dakitau,
31niina jintintaiji aidaun jintintuata tau asa. Nunik jintintak tau:

—Apajui Uchijiyaitak Aentsmaga Akiinauwa nunak, tikich aents aidaunum sujukag
idaisagtatui, dutikawagmatai maawagtatui. Tujash jakaashkam kampatum tsawanta
juwi nantaktatui, —tau.

32 Tutaish ditak nuna takumpap tawa tusag dekamain dekapenachu. Nuninakush
ajantuidau asag iniaschajui.

Yaki dekas imd wagaakush atinaita tiagbau
(Mt. 18.1-5; Lc. 9.46-48)

33 Nunikag yaakat Capernaum jegawajui, nui jegd wayaa batsatbaunum Jisus ni
jintintaiji aidaun: ;Jintaa minisjumesh waji chichamjimugme? tau. 34 Tujash ditak
chichainachu, jintaa minisag ditak pempeentunikiag, yaki imd wagaakush atinaita
tudayaju asag. 3° Nuniagtai ekeemas, ni jintintaiji doce aina nuna untsukd ikaunman:
Ni eme anentai atatus wakegauk, tikichi takajin nuigtd imanchauch amainai. 3¢ Nuna
ti uchin ejapeen awajus midaaki juki chichaak: 37 Aents mina nemagtuidau ju uchia
jumamtin aina juna, shiig anentus juwidauk minashkam mina Apagnashkam aikasag
Jjuwinawai.

Jutiin shiwagmatjamtsu duka jutiinu asa aniawai
(Mt. 10.42; Lc. 9.49-50)

38 Tutai Juan:

—Jintinkagtinuh, aents wainkamji amina daagmin wakan pegkegchaun jiyau, tujash
jutiijai minitan dakitakui amek aikawaipa timaji, —tau.

39 Tutai Jisus ayaak:

—Amek aikawaipa tusagmek tiigpajum. Makichik aentskesh mina daajui wainchatain
iwainayatkug, pempeentugsagkek pegkegchaunak chichagtumaitsui. 40 Jutiin shiwag-
matjamtsu duka, jutiinu asa nuniawai. 4! Tuja makichik aentskesh atum mina nemagtin
asagmin, yumin uwagta tusa amasu aidauk, dita wajf shiig pegkeg jukitnujig ajiagtinai.

Tikichin pegkegchau emaidau tibau
(Mt. 18.6-9; Lc. 17.1-2)

42 “Mina dekaskeapi tusag nemagtuidau ju uchi piipichia jumamtin aidaun ma-
kichkikesh pegkegchaun takamtikaidauk, dekas kaya muun dekeetai aina iman juk{
kuntugnum jigkd detuais nayants ajugkd ajapmain ainatai. 43 Amina uwejum tudaun
takamtijamkuig, tsupika ajapmaina numamtuk wajaktd tudau takat idaikum. Dekas
pegkejai tudau idaisau asa, pujut tuke atina nui makichik uwegtin waimaina numamtuk

wajamuk, jima uwegtin asd suwimak juwaku jii ajumaish kajinchau, 44 akash jinuchu aina
nui ajapeam amaina nu. 4> Amina dawem tudaun takamtijamkuig, tsupika ajapmaina
numamtuk wajakta tudau takat idaikum. Dekas pegkejai tudau idaisau asé, pujut tuke
atina nui shutusd waimaina numamtuk wajamuk, jiméa dawentin asd suwimak juwaku jii
ajumaish kajinchau, 46 akash jinuchu aina nui ajapeam amaina nu. 47 Amina jiim tudaun
takamtijamkuish, ukuinkam ajapmaina numamtuk wajaktd tudau idaikum. Dekas
pegkejai tudau idaisau asam, Apajui inamtaijin makichik jiiyaik niimsa waimainaitam
numamtuk wajamuk, jima jiintin asam, 48 akash jinuchu, jiish ajumaish kajinkashtina
nui ajapeam amainaitam nu.

49 “Ashi nunu aidauk weegai kachikbau kakajus kautsama numamtuk, dita takasbau-
jijai jiinum batsatkush tuke jakachagtin ainawai. 50 Week® dekas pegkejai, tujash jea
jeatuji megkagak sakam wajasmataish, ;itugsaya ataktush jea jeatush emamainaita?
Dekas atumin weega anmamtinun Apajui pujutan amasbau ajutjamainai. Nunikmatai
tikich aidaujaish shiig anendaisajum agkan batsamainaitjume.”

10

Nuwak idaimaitsui Jisus tibau
(Mt. 19.1-12; Lc. 16.18)

1 Jisus Capernaumnumia jiinki Judea nugkanum jegaa, Jordagka amain katigkd.
Nunikmatai aents aidau tuwagkajam ataktu ni jintinkagtutaijinak dutiksag jintinkagtau.
Z Nuniai fariseo aidau pegkegchaunum dekapsatasag jegaantag iniasaju, nuwennush
nuwenash idaimainashit tusag. 3 Tuinam Jisus ayaak:

—;Moisesash atumnash wajukatajum tujabiajuita?

4Tama dita aiinak:

—Moisesak papf idaidaiku najantai umikjum nuwemek idaimainaitjume, tujabiuwai.

5 Tiagtai Jisus chichaak:

—Juna dutikatajum Moisés tujabiajua nunak atum chicham umitnumash katsujam
asagmin tujabiajui. © Tujash yama nagkamchakug Apajuik aishmagkun nuwajai na-
janauwai. 7 Dutikamu asag aishmag nuwenkug apajin, dukujin ukuak niina nuwejaig
pujumainai, 8 nunikag makichik iyash wemainai. Nunin asag jimaja nuninchauwai
makichkia numamtinai. ® Nunin asamtai Apajui nuweamua nunak makichik aentskesh
idaimitkamain ainatsui.
~ 10Tusa ukukmatai Jisusa jintintaiji aidau jega jegawag, nuna pachis iniidau. 1! Tus4
iniam:

—Makichik aentskesh nuwen idayas tikich nuwajai nuwenkug, jeteken ekajeak nuni-
mainai, 12 nunisag nuwashkam aishin idayas tikich aentsnum nemakug, aishin ekajeak
nunimainai, —tiuwai.

Jisus uchi ikautkamu
(Mt. 19.13-15; Lc. 18.15-17)

13 Juna ashi tusa inagnai, uchi aidaun Jisus uwejen antinjukti tusag ikautkajui.
Imatikiagtai ni jintintaiji aidau, uchin ikaunmaina nuna jiyaidau. 14 Dutikiagtatman Jisus
wainak kajek chichajak:

—Tutsuk idaisatajum, uchi aidauk minai kauntatnume utugkajum awagkigpajum. Juju
uchi anentaimaina jumamtin aidaunum Apajuik inamjata tawai. 15 Dekas tajime: Aents

aidau uchi mina anentaimjutuina imanis anentaimjutuinachuk Apajuf inamak amain
ainatsui.
16 Jisus nuna tusa maki makichik uchin midaaki juki, uwejen achiak:

—Apajui yaimpaktinme, —tiuwai.

Datsauch wiyakuch Jisusjai chichasbau
(Mt. 19.16-26; Lc. 18.18-27)

o 9:50 Diistd Mateo 5.13



Marcos 10:17 147 Marcos 10:34

17 Nuna dutika Jisus jinki jintd wetatman makichik aishmag tupi tupikakua amainag
tikishmatug pujus iniak:

—Jintinkagtin pegkejah, ;wajina dutikmainaitja pujut tuke atina nuna jukitasanush?
—tau.

18 Tama Jisus ayaak:

—;Wagka pegkeja tujutme? Makichkish pegkejak atsawai, imd makichik Apajuiya
duke pegkejak. 19 Amek dekame chicham umiktin agagbaunum: ‘Tsanijinawaipa, magk-
agtuawaipa, kasamkaipa, wainkamek tsanumkagtujaipa, wainkam tsanumjam tikichdau
jukipa, amina apa dukujai eme anentsam diyaakum yaigtd’, tusa tawa nunu.

20 Tama ni ayaak:

—Jintinkagtinuh, wika nunak uchuch nagkamsanuk ashi umikuitjai, —tiuwai.

21 Tutai Jisus wait anenmain diis chichajak:

—Makichik umimain ajutjame: Wetd nunikam ash{ amina ajutjamaina duka sujukam
ujunauch aina nu susata. Nu dutikawamin nayaimpinum wajigmik ajutjamtinai. Nu
dutika ukuakum waitiakmesh atsanjam nemagtukta, —tiuwai.

22 Nu tama antuk, nunimainchau dekapeg wake besekd weuwai, shiig wiyakuch asa.

23 Nunikmatai Jisus nui ijunun ayampa ashi diis ni jintintaiji aidaun chichajak:

—Wiyakuch aidauk Apajui minai inamjati tusag kakajus idaimamainchau ainawai.

24 Nuna tutai jintintaiji aidauk puyatkag ijuntsaju. Nunikagmatai Jisus ataktd
chichaak:

inamak amain ainatsui. 25 Camellok auja jiinish waigkd nagkaemamainai. Tujash
wiyakuch aidauk Apajui minai inamjati tusag kakajus idaimamainchau ainawai.

26 Nuna tutai antukag nuni nagkaemas puyatkag:

—;Yaki tujash uwemjaush amainaita? —tusag ditak iniinidau.

27 Tiagtai Jisus ditan diis chichajak:

—Aents diismak juka utugchatai machikish dutikmaitsui, tujash Apajuiyaig annuchui,
nigka ash{ dutikmainchaunash dutikmainai.

Mina nemagtuidauk ditanu ukukbaujin nagkaesau jukiagtinai tibau
(Mt. 19.27-30; Lc. 18.28-30)

28 Tutai Pedro ayaak:

—Jutii aidautik ashi iina ajutjamaidauk ukuinaku nemagkamiajime.

29 Tutai Jisus ayaak:

—Dekas tajime: Ashi aents mina nemagtuinak yamajam chichama nunakesh etsejak,
jeen, yachin, umayin, apajin, dukujin, nuwen, uchiji aidaun, nugke aidaunash ukukiu
aidauk, 30 yamaik ju nugka juwig pujusag, ciegka imania jukiagtinai: Jee aidau, yachi
aidau, umayf aidau, dukuji aidau, uchiji aidau, nuigtt nugke aidaujai ukukbauwa nuna
nagkagas. Waittsajash atak atina duwi pujut tuke atina nui pujusagtin ainawai. 31 Tujash
kuashat aents dekatkau atatus wakegaina nu ukunum juwakagtinai. Untsu iman atan
anentaimtumachu aina nu dekatkauk agtinai.

Kampatuma juna Jisus ni mantamnatnuji etsegkamu
(Mt. 20.17-19; Lc. 18.31-34)

32 Jerusalén jegawagtatus weedau. Nuniamunum Jisus eemak wegai ni jintintaiji
aidauk ishamainak puyatkiag weedau. Nuniagtai ataktd niina jintintaiji doce aina
nuna yajuak akankiag, wajuk dutikawagtatua nuna pachis ujaidau. 33 “Yamai Jerusalén
jegattag duwi, wi Apajui Uchijiyaitkun Aentsmagan Akiinauwaitag nunak achigkag
sacerdote apuji, chicham umiktinun jintinkagtin aidaunum ejetuawagtatui. Duti-
juawagmatai dita jujukiag judiuchu aidaunum dita maatnume tusag sujutkagtatui.
34 Dutijuawagmatai pegkegchaun chichagtuinak dushi dushiktuinakuag, asututan asutu,
usuktutnash usuktu awa awajtuinakua mantuawagtatui, tujash dutijuawagmataish kam-
patum tsawanta juwi ataktt nantaktatjai”, tau.

Juan Jacobojai Jisusan segagbau
(Mt. 20.20-28)

35 Nuna timatai, Zebedeo uchiji aidau Jacobo Juagjai, Jisusan jegaantag:

—Jintinkagtinuh, ii segattajam nunak dutiksag umigkagtukti tusa wakegaji, —tuidau.

36 Tusa tiagtai Jisus ayaak:

—;Wajina dutijuati tusagmea wakegagme? —tau.

37 Tutai dita chichainak:

—Wakegaji amina inamtaigmin, jutii jimajaitag nunuti makichik amina untsugmin
ekenkum, tikich menagmin ekejattsatin atd tusaja.

38 Tiagtai Jisus ayaak:

—Atumek mina segatjum duka dekatsjume. ; Atumesh mina waitkajus mantuawagtata
dusha imanisjumkek waitmainaitjum?

39 Tuinam dita chichainak:

—Ehé, iishkam duka waitmainaitji, —tuidau.

Tiagtai Jisus ditan chichajak:

—Dekas tajime: Wi waittsan jakattag imanisjumek waittsatin ainagme, 40 tujash mina
untsujui, tikich mina menajui ekeemsatin atajum tusanuk tumaitsujime. Nunak mina
Apag ya aidau ekeemsatnujinak umigkauwaita nuna ekentsagtinai.

41Nunu tabaun diez aina nu antukag, Juagkan Jacobojai senchi kajegkajui. 42Nuniagtai
Jisus ditan untsuka:

—Atumek shiig dekagme, tikich nugka aina nuna apuji aidau judiuchu aina duka,
aentsnak ditanua nunin emak inainawai. Untsu nuni apu aina nuna aentsji aidau,
aents aina nuna dita wakegamun inau ainawai. 43 Tujash atumek aajagmek du-
tikdaimain ainatsjume. Nunitsuk atum ainajum anuiyatijum eme anentai atasajum
wakegautigmek tikich aina nu takajin amainaitjume. 44 Atum ainajum anuiya eme
anentai atatus wakegauk, ashf tikich aidaun inake amainai. 4> Wagki wi dekas Apajuf
Uchijiyaitkun Aentsmagan Akiinauwaitag nunak, atum aidautijum mina takagtustinme

tusanuk taachuitjai, wi dekas atumin takagkun mantamnan kuashat aents aidau pujutin
uwemtijata tusan taamjai, —tiuwai.

Bartimeo wainmachun Jisus etsagagbau
(Mt. 20.29-34; Lc. 18.35-43)

46 Nuna tusa Jericd jegawajui. Nuwiya jiinki Jisus niina jintintaiji aidaujai, nuigtt
shiig kuashat aents ashinai, aents wainmachu Bartimeo daagtin Timeo uchiji jintd
yantam ekeemas, aents nagkaemagtai kuichik sujustajum tusa sumd eketu. 47 “Jisus
Nazaretnumia nagkaemawai”, tabaun antuk, untsumtan nagkamau. Nuniak:

—yJisusah David wegantu uchijiyah minash wait anenjugta! —wajau.

48 Imattai kuashat aents aidau jiyaidau itatkati tusag. Tusd jiyamash nigka nuni senchi
untsumak:

—iDavid wegantu uchijiyah, minash wait anenjugta!l —wajau.

49 Imattai Jisuschakam nui wajan:

—Untsuktajum juwi tantati, —tiu.

Timatai wainmachun untsuinak:
—Yamaik untsugmawai kajintsam tantata, —tuidau.

50 Tama niishkam patakd nugkuagbaunak awik nugka aepeak, tseke wajaki Jisus
wajamunum jegantui. 5! Nunikmatai Jisus iniak:

—;Minash utugtukti tusamea wakegame? —tau.

Tama wainmachu ayaak:

—Jintinkagtinuh wika wainmaktasan wakegajai, —tiu.

2 Tutai Jisus:

—Yamaik wetd, amek kajintsd anentaimam duwi tsagajume, —tiu.

Tusé tamawaik wainmakui, nunik Jisus wetai niishkam Jisusjai weuwai.

11

Jisus Jerusalén apu wajasd wayamu
(Mt. 21.1-11; Lc. 19.28-40; Jn. 12.12-19)

1Jisus ni jintintaiji aidaujai Olivosan mujajin jegawaju, yaakat Betfagé, nuigtd Betania
Jerusalegnum tikiju awa nui, nunik ni jintintaijin jimajan awemak:

2 —Au yaakat jegattak aents batsata awi wetajum, awi jegakmajum burro makichik
aentskesh entsamchatai tsakatuch wajau wainkattagme, nu atia jukim itagtuatajum.
3 Nunt juwagmin makichik aentskesh, ;wagka aikagme? tujamkujaish, Apu atsumawai,
ajum awagtugmaktatui tusa ukuktajum, —tiuwai.

4Tiajam wejiag ditkma, waitainum agaa jinta tuniasunum jigkam wajattaman wainkag
atiidau.

5 Dutikiagtai nui aents ijunaidau:

—;Utugkatagsagmea burrush atiagme? —tuidau.

¢ Tiagtai ditashkam, Jisus titd tibaunak, dutiksag ujak ukukiajui. 7 Dutikawag
burron jukiag Jisusan itaantaju, dutikawag burro tuntupen awantak nugkuagbauji
jukiag aitkajui, dutikawagmatai Jisus ekeemiu. 8 Nunik wetai kuashat aents asag,
dita awantak nugkuagbaujin jintanmag aitug emaidau, dutikainai tikich aidauk dukan
tsupijag jintanum ainag emaidau. ° Dutikiagtai aents dekas eemak ashinu, ukunum
minidaujai senchi untsumkag:

—jApajul awemamu iina agkanmitkagmatin mina juji emematiagmi! 10 iIina apachji
apu David inamajakua nunisag inamjatatus mina juji emematiagmi, nigki nayaimpin-
mayanash agkanmitkattawai! —wajaidau.

11 Nunik Jisus Jerusalén jegaa, jega Apajul ememattainum wayauwai. Nunik nui ash{
waji agtatmanak diis ukuak etsa akagu asamtai, niina jintintaiji aidaunak ashi yajuak
Betania weuwai.

Numi higuera tutai nejenchaun Jisus yumigja maamu
(Mt. 21.18-22)

12 Betania kanag jiinkiag wegamunum Jisus yapajau, 13 nunikma higuera shiig dukejuk
wajattaman ikaag wainak wejiu neje atsuash tusa diistatus. Nunikmd nejet{ jegachu
asamtai neje atsutai, 14 Jisus higueran chichajak:

—jAme nejeamunak makichik aentskesh tuke yuwachagtin ainawai! —titatman niina
jintintaiji aidau antugkajui.

Jega Apajui ememattainum aents batsatun Jisus jiigbau
(Mt. 21.12-17; Lc. 19.45-48; Jn. 2.13-22)

15 Jerusalén jegawag jega Apajui ememattainum Jisus wayaa, nui sujak batsatun
sumau aidaujaf agaa jiiju, dutikak aents kuichki yapajiin aidau mesajinashkam shitatki
akaketuk, pauma sujin aidau ekeemtaiji aidaunash dutiksag ashi akaketkau. 16 Jega
Apajui ememattaiya nui makichik aentskesh takusd wayawainum tusa shiig dakitau.
17 Nunik jintinkagtak:

—Apajui chichame agagbaunum:

“Mina jegajuk ashi tikich nugkanmaya aidau Apajuf aujuinaku ijuntaiyai tama atinai”
tawa nuniaig atum kasa aidau batsamtai emaugme, —tiu.

18 Nuna timatai sacerdote apuji, chicham umiktinun jintinkagtin aidaujai antukag,
wajuk maawajik tuidau. Tuinayatak ni jintinkagtamun ashi aents aidau puyatjus
antujuidau asagmatai nuna ishamaidau. 1° Nuninai Jisusak kiitai niina jintintaiji aidaun
yajuak, nund yaaktanak ukuak yaja weuwai.

Higuera kukaju wainkamu
(Mt. 21.20-22)
20 Nui kanajag kashikmasag nagkaemakmag, higuera ashi kagkapejai kukag wajatta-
man wainkajui. 2! Nunik Pedro adeag Jisusan chichajak:
—Jintinkagtinuh, diisia ame higuera yumigjam ukukmaum nu kukaja wajana, —tau.



Marcos 11:22 150 Marcos 12:10

22 Tutai Jisus ayaak:

—Imé Apajuiyaig kajintsd anentaimsatajum. 23 Dekas tajime: Makichkitigmekesh
utujimsa anentaimtsuk, dekaskeap nuniktatua tusajum ju muja chichagkujum: ‘Juwi
atsuk nayantsanum wajaatal’ tamak nunisag nunimainai. 24 Nuadui tajime: Atum
Apajui segattajum duka dekas sujustatuapi tusajum segatajum, nuniakjumek jukit-
tagme. 25 Atum Apajui aujkugmek, tikichjai kajegdaikamu ajutjamkuig tsagkujatajum,
atumnashkam Apajui nayaimpinum puja dushakam aikasag tsagkugtamjatnume atum
pegkegchau chichakbaugminash. 26 Atum nu tsagkugchataik, atumin Apa nayaimpinum
puja dushakam, atumin tudaugminash tsagkugtamjashtatjume.

Sacerdote apuji Jisusan iniasbau
(Mt. 21.23-27; Lc. 20.1-8)

27 Juna timatai wakitkiag Jerusalén kaunawajui. Nunik jega Apajui ememattainum
Jisus wekaetatman sacerdote apuji, chicham umiktinun jintinkagtin aidau nuigta tikich
apu aidaujai jegaantag, 28 iniinak:

—;Aminash ya jintinkagtuata tusash awetamae? ;Yana chichamenia jusha juniame?
—tuidau.

29 Tuinam Jisus ayaak:

—Wishakam iniastajime, atum nu aigkagmin ujaktajime ya jutikata tujutmataiya
jutikaja junash. 30 ;Ya awemauwaita Juagnash yamijatjati tusash, Apajuik awemauwait,
atsa aents aidauk awemauwait? nunt aigkatajum.

31 Tama utujimkag, ditak pempeentunikiag chichainak: “Juagnak Apajui awemauwai
tajinish, ‘; Tujash wagka dekaskeapi tichau ainagme’ tujamtata jama? 32 ;Aents awe-
mauwai titajiash?” Tuinayatak ashf aents aidauk Juagkak dekaskenum Apajui etsegtinai
tuidau asagmatai ishamaidau. 33 Nuninak Jisusan chichajuinak:

—Dekatsji, —tuidau.

Tiagtai Jisus ayaak:

—Ay, wisha tichattajime yana chichamenia jutikaja nunak, —tiu.

12

Inak pegkegchau aidau pachisa augmattsamu
(Mt. 21.23-46; Lc. 20.9-18)

1Jisus ataktt augmatbaun pachis aents aidaun jintintak, tau: “Aents niina ajajin uva
yak{ jitkui. Dutika wajumak aentsun atum ju takastajum dutikakjum minash sujustajum
tusa susa ukuak, nigka tikich nugkanum atushat weuwai. 2 Nunik uva juut jegamtai,
makichik inaken awemauwai, aents ajanum takaina nui jegamtai, uva neje susam, juki
itagtuati tusa. 3 Dutikam jegamtai ajanum takaina nunt achikag suwi suwimainakua,
wainak awagkiuwai. 4 Dutikawagmatai tikich inaken awemauwai, dutikam jegattaman,
nunashkam kayai tukuf tukuinakua upu upujukiag, pegkegchau chicha chichajuinakuag
awagkiajui.

5 “Nuna dutikawagmatai ataktushkam tikichin awemauwai, dutikam jegattaman
maawajui. Dutikamtai nun{ kuashat ishiakui. Dutikawajam jegattaman, tikich aidaunak
suwimawag ayatak awa awatuinakua awakenak, tikichnak maawajui.

¢ “Dutikawagmatai inagnamun niina uchiji makichkiuch aneetaiji ajamun, takaak bat-
satbaunum awemauwai: ‘Mina uchignak ajantusampap diimain ainawa’ tusa. 7 Tujash
ajanum takaina nu ditak pempeentunikiag: ‘Auwai ju aja juna jukitnuk, dekas maa
ajapeaku, juka iinu emami’, tuidau. 8 Tusag achikd maawag aja ukumtikiag ajapawajui.

9 “;Nunash ajagtina dusha itugmainaita? Dekas ajagtina nu tajakug nunt ajanum
takaina nunak kajeg utsaak, tikich aents aidaun susa idaimainai.

10 “Atumek ausachukaitjum Apajui chichame agagbauwa nui:

‘Aents jegd jegamin aidau kaya ajapawajua nunu, kaya dekas jegd ichichkatin apututia
iman wajasé,
" nunak Apajui dutikau asamtai, jutii anentaig ejetumaitsui’ tawa duka”, tiuwai.
12Tutai: “Nuna augmatus tawa nunak, iina tujamak tawai” tusag achikta tuidau, tujash
aents tuwakajua nuna ishamaidau asag ukuinak wegajui.

Apui kuichkiji pachisa Jisus iniasbau
(Mt. 22.15-22; Lc. 20.20-26)

13 Nunik ukukiag fariseo aentsji aidaun, Herodesan aentsji aidaujai pachiach-
mau Jisus iniastajum, tamash wajintig timatai duwi tsanumjujagmi tusag ishiakaju.
14 Dutikawajam ditashkam Jisusan jegaantag:

—Jintinkagtinuh, jutiik shiig dekainaji, amek dekaskea duke etsegme, tikich aentsun
niimé diigsam shiig awajkatasamkesh chichatsme, ima Apajuf jintiya duke pachisam
jintinkagtau asamin, amin iniajame: jRoma apuji kuichkiji atinush sumainashit, atsa
sumainchaukaih? —tusa iniidau.

15 Tama Jisus dita tsanubaujin dekaju asa:

—;Wagka minash tsanujatasagmesh wakejutagme? Makichik kuichik itagtuakjua
diistajai! —tiuwai.

16 Tutai ejentuntam diisa:

—;Yana niimé dakumkaya daajish agagbauwaita? —tau.

Tama dita aiinak:

—Anka Roma apuji dakumkamui, —tiaju.

17 Tiagtai Jisus ayaak:

t'—Ror.na apujinua duka nigki susatajum, Apajuinua dushakam ima Apajuik susatajum,
—tiuwai.

Nuna timatai anentai jegagchajui.

Jakau nantagtin pachisa iniimsamu
(Mt. 22.23-33; Lc. 20.27-40)

18 Nuniku ai saduceo aidaushkam Jisusan tajuntajui, ditak aents jakauk nantakchagtin
ainawai tinu asag Jisusan iniinak:

19 —Jintinkagtinuh, Moisés papi agag ukugtamkiuwa nui: ‘Aents nuwan juki uch{
akiitsuk jakamtaig, ni yachintin nuwan juki uchin akiimainai, dutika yach{ uchijiya nunin
emamainai’ tawai. 20 Nuniamunum siete yachigbau aajakui. Nuanuiya nagkamchak
iwai nuwenauwai, tujash uchin akiitsuk jakauwai. 2! Nunikmatai tikich yachi jukiuwai.
Nunik niishkam uchinak akiitsuk jakauwai. Kampatuma nu jukishkam nunisag jakauwai.
22 Nuni nuninakua siete aajakajua duka uchinak akiitsuk ashi jinawajui. Nunikagmatai
duwi pujus nuwashkam jakauwai. 23 Siete aajakajua duka ashi nunak nuwatkaju aina
duwish ;yana nuweg atinaita atak nantainamunmash? —tuidau.

24 Nuna tiagtai Jisus ayaak:

—Atumek Apajui chichamen tawa dusha dekachu, niina senchijiya dushakam
wainkachu ainajum nuaduf dewakugme. 25 Jakau aidau nantajagtin aina duwik makichk-
ish nuwenachagtinai. Apajuf aentsji nayaimpinum batsata nuninuk agtinai. 26 Tujash
jakau nantajagtinun pachis, Apajul numi zarza tutai kegamunum chichakbau Moisés
agagbauwa nui: ‘;Witjai Abraham, Isaac, Jacob aina nuna Apajuijinuk’ tawa duka
ausachukaitjum? 27 jApajuik jakau aidaun Apajuijinchui, iwaaku aina nuna Apajuijiyai!
Nunin aig atumek shiig kuashat dewagme, —tiuwai.

Chicham dekas puyatjusa umiktin
(Mt. 22.34-40)
28 Saduceo aidau tiagtai Jisus shiig aikmatai, chicham umiktinun jintinkagtin antuku
asa, jegantun iniak:
—Chicham umiktin aina nuwiyash ;tuwaita dekas puyatjusa umimaina dusha? —tau.
29 Tutai Jisus ayaak:

—Chicham umiktajum tibau aina nuwiya dekas puyatjusa umimainuk juuwai: ‘Israel
aidauwah, Apu iina Apajuijiya duka imd makichkiuchi. 30 Amina Apujum Apajuiya nuima
senchi aneeta, nuniakum ima niinig anentaimsam pujustd, Apajuinu pegkeg aina duke
dekaata, ashi Apajui wakega duke takastd’, tawa juuwai dekas puyatjusa umimainuk.
31 Untsu tikich jujai betekmamtina duka: ‘Amijai ijutkamushkam amek anenmamsam
aneeta’ tawai. Tikich chicham umiktin juna nagkaesauk atsawai.

32Ju aatsa tima chicham umiktinun jintinkagtinchakam:

—Jintinkagtinuh duka dekas tame, imd makichik Apajuik awai, tikichik atsawai.
33 Shiig pegkejai Apajui senchi aneamua duka, Apajuinu pegkeg aina nu dekamushkam,
niinig anentaimsa pujuta dushakam, ashi ii takaamua duka imd niinuk at{ tusa
takaamushkam. Apajuf senchi anea duka aatus nunimainai. Nuigtd, amijai ijutkau
aidaushkam amek anenmamsam aneeta tibauwa dushakam pegkejai, nund aatsa nuni-
amu Apajuinak shiig awagmawai, tudau tsagkugnagtasa kuntin maa apeamua nuna
nagkagas, —tiuwai.

34 Tusa shiig anentaimas timatai, Jisus chichajak:

—Apajuf inatjati tusam idaimamtak namput wajatsme, —tiuwai.

Nuna timatai makichik aentskesh iniimainchau dekapjaju.

Kristush yad wegantukita tibau
(Mt. 22.41-46; Lc. 20.41-44)
35Jisus jega Apajui ememattainum jintinkagtak:
—;Wajuk asamtaiya chicham umiktinun jintinkagtin aidaush, Kristuk David wegantu
atinai tuinawa? 3¢ David Wakani Pegkeji chichamtikam:
‘Apu mina Apujun chichajak:
Mina untsujui ekeemsata,
nunikamin wi amina shiwajum aidaunak amini ikaunmakmatai
duwi ame diisminum’, tiuwai.
37 David mina Apug tawa nuniaish: ;Wajuk asaya David wegantush amainaita? —tau.
Tutai nui aents tuwaku aidauk shiig aneasag antujuidau.

Jisus chicham umiktinun jintinkagtin aidau pegkegchauji pachisa tibau
(Mt. 23.1-36; Lc. 11.37-54; 20.45-47)

38 Nui Jisus jintinkagtak: “Atumek kuitamamkatajum chicham umiktinun jintinkagtin
aidau, nugkutai esagman nugkujéd yujatan wakegaina nunin aigpajum, ditak aents
kuashat ayamunum igkuntuinakush eme anenjus kumpamjitnume tusa wakegainawai.
39 Nunisag jega ijuntainum utsanainakush, dekas apd ekeemtai shiig iwajamu aina
imannum ekeemsatatus wakegainawai. Aantsag jistatin yuwamunmash dekas ekeemtai
shiig iwajamunum ekeemsatatus wakegainawai. 4% Nuwa waje aidau jeenash atankiag,
aents aidau pegkegnap takainawa tujuttinme tusag, Apajuin au aujuinakua ukd yujau
aina nunin aigpajum. Nunu aidau imd senchi suwimkan jukiagtin ainawai.”

Nuwa waje ujunauch Apajuinu anentag kuichik egkeamu
(Lc. 21.1-4)
417isus kuichik Apajuinu atin egketainum adijis ekeemas, kuashat aents aidau kuichkin
chimpiinai, wiyakuch aidaushkam kuichkin kuashat chimpiagtai diyak eketu. 42 Nuniai
nuwa waje wayaa niishkam jimagchik kuichik cobre najanamu, akiktanash imanis
akikchaun egkeauwai. 43 Nuwa nuna egkeamtai Jisus wainak ashi ni jintintaiji untsukd
ikaunmak chichajak:
—Au nuwa waje ujunauchitak ash{ aents kuichkin egkeena auna nagkagas egkeae.
44 Tikich egkeena auk kuichik ampinun egkeenawai, tujash juji nuwa waje ujunauchitak
ashi niinu auchinak egkeae, ni sumasa yumainjinakesh ampis ukutsuk, —tiuwai.

13

Jega Apajui ememattai tsayam atinai tusa Jisus etsegkamu
(Mt. 24.1-2; Le. 21.5-6)

1 Jisus jega Apajui ememattainmaya jiinki wetatman niina jintintaiji aina nuwiya
makichik:

—Jintinkagtinuh jamesh diisia kayash yajau ekenja iwaja jegamkamuajah! —tau.

2Tutai Jisus ayaak:

—Ju ibau ekenja jegamkamu aidau wainam juka, makichik kayakesh ekenjamu aina
nuwiyag juwakchatnai, ashi tsaikbau atinai, imanisagkek asashtinai, makichik kaya
tsaikchamukesh tikich kayanum ekeemi juwakukesh atsustinai, ashi tsainkatnai, —
tiuwai.

Nugka nagkantsaig wantinkagtin aidau pachisa etsegkamu
(Mt. 24.3-28; Lc. 21.7-24; 17.22-24)

3 Jisus Olivosan mujajin waka, jega Apajui emematku ijuntaijai niinis awa nui ekeem-
sau. Nunikmatai Pedro, Santiago, Juan, Andrés aatus jegantun niinak iniidau:

4 —;Nunash wajutiya dutikawagtin ainawa? Ashi nund aidau uminkatin tsawan
jegattak wajataish, ;waji wantidiagtinaita? nunt ujajatkata, —tuidau.

5 Tiagtai Jisus ditan ayaak: “Kuitamamkatajum makichkish tsanugmajainum. ¢ Wagki
kuashat aents aidau mina daajun adaimasag miniagtinai nuninak, ‘Witjai Kristunuk’
tusag kuashat aentsun tsanuagtinai.

7“Maaninawai tuinamu antitnaitjume, nuigtd maaniawagtasa pampandayamushkam,
imaniakuish puyatkatin aigpajum. Duka aatus nagkaemaktinai, tujash nu achatnai
nagkanbauk. & Nugka yaignum batsamin aidau tikich nuninum batsatujai maadiagtinai,
tuja nuninai nugka muunnum batsamin aidaushkam mai imanumiajaig maadiagtinai.
Ashi tikich nugkanmash ugtinai, yapagtash tepeatnai, kuashat pampandayamush atinai.
Juju aina juka waitut yama nagkamnak imanitnai.

9 “Tujash atumek kuitamamkatajum, atumnak achigmakag apu chicham dekaatasa
jjuntainum ejetamawagtinai, dutijamawagmatai jega ditd ijuntaiji aidaunum awain-
tamawag asutamawagtinai. Dutijamainak tikich apu aidaunmash ejetamawag, nui
jujamkiag dekas apu nugkanum inamin aidaunmash ejetamawagtinai, mina nemagtin
asagmin mina pachitus titinme tusag. Dutijamawagmatai ditd emtinish mina pa-
chittsajum ujaktinaitjume. 10 Dekas nugka nagkanbau jegatsaig yamajam chichama
duka, ashf tikich nugka aidaunmash etsegkamu atinai. ! Tujash apunum ejetamawag-
tatus atumin jujamainakuish, wajintuk titaja tusagmek anentaimtusaipajum. Atumek
Apajui tujamtata nunt chichaktinaitjume. Duka atum chichakchattagme, Wakani Pegke-
jiya nu chichamtijamkatnai. 12 Nund nuniamunum dita yachiuchijinash maatnume
tusag sujiagtinai, aantsag uchigtin aidaushkam uchijinak sujitnai, uchi aidaushkam apaji
shiwagmawag maitin ainawai. 1> Atum mina nemagtin aidautigminak ash{ aents aidau

kajegtabiagtinai, tujash ni mina nemagtukbaunak nunisag pujusd nagkanbaunum jega
nu uwemjatnai.

14 “Apajui etsegtin Daniel aajakua nu, Apajui dakitmainun shiig pegkegchau du-
tikawagtinun pachis agajui (nuna aujuk dekaatnume): Jega Apajui ememattai pegkegma
nui aents utsanainak, dita apajimatasa dakumkamun awayawagtinai tawa nuna du-
tikaidau wainkugmek; atum Judea batsatutigmek mujanum pisagtajum. 15 Tuja jega
jutsuk wemainai. 16 Aantsag ajanum takaak pujaushkam, patakd nugkugtinun jukitjai
tusag waketjumaitsui. 17 Nunu tsawantin nuwa ejamtin, nuigtu uchi amuntsuaku agtina
nunak wait anentuinajai. 18 Apajuf ausatajum, atum pisamua nu tsetsek tepeamunum
ajutjaminum.

19 “Apajuf nugka najanauwa nui nagkamas yamaya juwish imanika waitchatain,
atakea duwish imanika waittsashtin tikima senchi waitiamu atinai. 20 Apajuf nu waitut

imadiaun imijtsuk idaitaik, makichik aentskesh uwemainchau ainawai. Tujash Apajuf
niinu agtinun etegjauwa nuna wait anentau asa, waitut ayatak wegaunak imijkatnai.

21 “Tuja makichik aentskesh: ‘Juwi Kristu pujawai diistajum’, tachakush: ‘Awi
pujume’, awajtamainakuish dekaskeapi tiigpajum. 22 Kuashat aents ‘Kristuitjai’ tusa
tsanumiagtinai, aantsag ‘Apajui chichame etsejin ainaji’ tusag tsanumaidaush agtinai.
Nuninak aents dutikmainchau aidaun iwainainak aentsun tsanuagtinai, dutikaidau
asag Apajui etegkamu aidaunash dita tsanuamunak tsanujagtinai. 23 Nuadui atumek
kuitamamkatajum, ashf{ juna pachisnuk yaunchuk emtikan tibaijime.

Apajui Uchiji Aentsmaga Akiinauwa nu minitnuji tibau
(Mt. 24.29-44; Lc. 21.25-28)

24 “Nunu tsawan waitut nagkaemaig etsag suwe wajastinai, nantushkam etsanjashti-
nai. 25 Nayaimpinmaya yaya punjau aidaushkam nugkanum kakeyagtinai. Imanidau
asagmatai nayaimpinmaya machikish umuchmainchau aidaush buchitjatnai. 26 Nuna
imaniai wi Apajui Uchijiyaitkun Aentsmagan Akiinauwaitag nuna, yujagminum pa-
chitkau ashi mina senchigjai tsawan wajasd minamun waitkagtinai. 27 Wi mina
aentsug nayaimpinmaya aidaun ishiaktinaitjai, mina aentsug etejamu aidau ashi nugka
nagkatkamunum batsatun ijumjatnume tusan.

28 “Numi higueran pachisan augmattsan titatjim nu anentaimtustajum. Atumek
higuera duke betenkakuig wamkeap esat nagkamnattawa tusajum dekau ainagme.
29 Nunisjumek atumshakam ashi wi tajim nund imanisag uminag wegau wainkugmek,
yamaik Apajui Uchiji Aentsmaga Akiinauwa nu taatnuk ashi jegaegapi, titin atajum.
30 Dekas tajime: Wi Jerusalegkan pachisan ashi tajim duka, yamai aents batsataina
jusha ashf jinuinatsaig uminkatnai. 31 Nayaimpik nugkajaig megkaejatnai, tujash mina
chichamjuk umintsukek juwakchatnai.

32 “Tuja wajf tsawantinig, waji horatinig taatnaitja nunak makichkish dekainatsui,
nayaimpinmaya aents aidaukesh dekainatsui, tuja wikish dekatsjai, ima mina Apajuk
dekawai. 33 Nuaduf atumek aneaku batsamsajum Apajuf auju pujutajum, nu uminkatnuk
tsawantak dekachu asajum. 34 Juka aents atushat tikich nugkanum wegak, niina inake
aidaun, jega kuitamjutkatajum tusa mak{ makichik inake aina nuna takatan tinamak,
waitin kuitamkatnunashkam aneaku pujusam kuitamkata tusa ukuak weuwa nujai
betekmamtinai. 35 Aneaku pujustajum, jeennush wajutik taat, kintamkumpash minit,
nuniachkush ae aetash, atash shinaimpash, atsa kashikmasampash taat duka shiig
dekachu asajum. 3¢ Pachiachmau minak kajigkd batsatjumin waipamaina numamtuk
awajtamkainum. 37 Juna tajim junak ima atumnakek tatsujime ash{ aentsun tajai:
iNiimkau aneaku batsamsatajum!”

14

Jisus maami tusa chicham umigkamu
(Mt. 26.1-5; Lc. 22.1-6; Jn. 11.45-57)
1Pascua pag levadurajai pachimtsuk yutaiya nund jegatin jimag tsawan ai, sacerdote
apuji aidau chicham umiktinun jintinkagtin aidaujai Jisusan egaidau, wajuk unupiajaik
achikd maawag tusag. 2 Tujash jista aigkik dutikachagmi, aents aidaujai pampandayamu
ai, tuidau.

Betanianmaya nuwa Jisusa buuken kugkuinui ukatjamu
(Mt. 26.6-13; Jn. 12.1-8)

3 Yaakat Betanianum Simén lepra achikbau etsagagbau aajakua nuna jeen, Jisus
mesanum jegan ekeemtatman, kaya alabastro tutai botella najanamunum kugkuin nardo
ayatak duke najanamu akik wajaknun takusa nuwa jegantau. Dutika nuna ujak Jisusa
buuken ashi ukatjauwai. 4 Dutiktatman wainkag nui ijjunu kajekag:

—; Wagka ibau kugkuinnash aikash ajapeawa? > Aikatsuk trescientos tsawan inagkeasa
takasa kuichik jumaina imaan akik sujuka, nunt kuichkik ujunauch aidau yaimainajama,
—tusag nuwan ashishmatuidau. ¢ Tiagtai Jisus chichajak:

—Idaisatajum ;wagka nuwauchish kajejagme? Nigka junak pegkejan jutijawai.
7 Ujunauch aidauk tuke atumjai batsamiagtatui, nuniakui atum wakegakjumek
yaimainaitjume, untsu wika atumjaig pujushtatjai. 8 Juka nuwak mina mantuawag
ukujuinak, iyashjun kugkuinai ukatjukag ukugsagtina nuaduf jutijawai. ® Dekas tajime:
Yamajam chichama juna ashi nugkanum yujasag etsejuinakush, ju nuwa mina jutija
junak tuke pachisag chichatin ainawai.

Judas Iscariote Jisus sujukbau
(Mt. 26.14-16; Lc. 22.3-6)

10 Nuna timatai niina jintintaiji doce aina nuwiya Judas Iscariote, jiinki weuwai
sacerdote apuji aidaujai Jisus sujuktinun chichaman umiktatus. 1! Nunik sacerdote
batsatun jegaji, dutik achimainaitjume tuinam shiig aneenak kuichkin akiktajame tusag
anagkuawajui. Tiagmatai Judaschakam, wajuk yupichu sujukajak tusa egatu.

Pascuatin yuwatin umikbau
(Mt. 26.17-19; Lc. 22.7-13)

12 Pag levaduragtuchu yutai nagkamak tsawagbaunum, Pascuatin yuwatin uwig
aishmag tsakat aidau mautai asamtai, Jisusa jintintaiji aidau:

—;Tuwig umiktaji Pascuatin yuwatnush?

13 Tiagtai jimagchik niina jintintaijin awemak:

—Yaakat wetajum, nunikjum aishmag yumin aimak waketu wainkattajum nunt
pataetuktajum, 4 nunikjum jeen wayaakui: ‘Jintinkagtin chichagtamak: Agkantash
awash wi mina jintintaig aidaujai Pascuatin yumainush’ tujamae titajum —tiu. 15 —
Nu tajumin ni inaktugmastatui yaki tesamu muun shiig umikbaun, nuanui ashf jutii
yuwatnuk umiktajum, —tiu.

16 Tusa tiajam Jisusa jintintaiji aidaushkam wegag yaakat jegakmag, ni tibaunak
imatiksag wainkag, Pascuatin yuwatnunak nui umikajui.

Jisus inagnaku Pascuatin yuwamu
(Mt. 26.20-25; Lc. 22.21-23; Jn. 13.18-30)
17 Kiyagmatai Jisus niina jintintaiji doce aina nujai jeganum utsanawaju. !8 Nunik
mesanum pekaamsag yuwinamunum Jisus chichaak:
—Dekas tajime: Atum ainajum juwiyag makichik wijai jimajuk yuwa nu minak
sujutkattawai, —tau.
19 Tutai ditak wake besekag pekaamsaju, nunikag mak{ makichik iniininak:
—;Wikaitag? —tutai, tikitchakam: —; wikaitag? —wajaidau.
20 Tutai Jisus ayaak:
—Doce ainajum juwiya wijai nu platunmag uchutua yuwa nuuwai, —tau.
21Tusa:
—Wi Apajui Uchijiyaitkun Aentsmagan Akiinauwaitag nunak, mina pachittsag aga-
jajua nuna imatiksanuk umiktatjai, tujash aents mina sujutkatta nunak wait anentajai.
Duka dekas akiinmainchaunas akiinawabiataih, —tau.

Jisus mina anentaimjuttsajum yuwakjumek juni dutikatajum tibau
(Mt. 26.26-29; Lc. 22.14-20; 1 Co. 11.23-26)
22 Yuwinak pekagbaunum, Jisus pagkan juki Apajin see ti puuka, ni jitintaiji aidaun
suwak:
—Ju jukijum yuwatajum, juka mina iyashjua numamtinai.
23 Nuna ti idayak, copanum vino yajaam ekeemtatman juki Apajin see ti ditan susaju,
dutikam ash{ betek uwakajui. 24 Dutika ashi uwakagmatai chichajak:
—Juka mina Apag, mina numpag ukaejamunum kuashat aents uwemkagtinun yam-
agman anagkagtuauwa nund uminkatnun iwainawai. 25 Dekas tajime: Wika ju uvan

yumijiya junak awenanuk uwagchatnaitjai, atak tsawan uminkui Apajui inamtaijin
atumjai {juntinaitag duwi vino yamagman uwagtinaitjai, —tiuwai.

Jisus Pedron uugtuktatme tusa ujakbau
(Mt. 26.30-35; Lc. 22.31-34; Jn. 13.36-38)

26 Nuna timatai kantamtain kantamawag, Olivosan mujajin wegajui. 27 Nunikag nui
Jisus chichaak:

—Juja kashia juwik, ashi atum aidautigmek mina anentaimjuttak kajimatkittagme,
agagbauwa nui: ‘Uwijd kuitamnun mantuawagtinai, dutikawagmatai uwigji aidauk
pampagkagtin ainawai’ tawa nunisag. 28 Tujash mantuawagmataish ataktd nantakin
atumek wegatsjuminig wiyd emkan Galilea wetatjai, —tiuwai.

29 Nuna tutai Pedro ayaak:

—Ashi tikich aidau kajimatjamainakuish, wika nunikchattajai, —tau.

30 Tutai Jisus chichajak:

—Amek yamai kashia juwik atash eke jimaja shinatsaig, Jisusnak waintsamjai tusam
kampatumad uugtuktatme, —tau.

31 Tamashkam Pedrok:
—Amijai apaatuk mantuinakuish wika nunak tichattajai, —tau.

Nuna tutai, ashi niina jintintaiji aidauk ditashkam dutiksag tiajui.

Jisus Getsemani pujusd Apajui ausamu
(Mt. 26.36-46; Lc. 22.39-46)

32 Tiagmatai juwakiag ajak ajakbau Getsemani tutainum jegawajui. Nunik ni jintintaiji
aidaun:

—Juwi ekeemsatajum, wi awi wenu Apajuin ausatjai.

33 Tusa wegak Pedron, Jacobon, Juan aatus yajuak ditajai wesa, shiig senchi wake
besemag dekapeau asa wake besekd, 34 nuniak:

—Senchi wake besemag dekapeakun ane anentaimkawan jamain dekapeajai, atumek
juwi pujusjum iwé batsamtajum.

35 Tusa ukuak machik kuwaesag nugka tikishmag pujus Apajui aujak: “Apawah,
nunimainaitkuig wi waitmainaitag duka nagkaetukchati”, tau. 3¢ Nunik: “Mina Apajuh,
amek ashi dutikmainaitme, wi waitmainaitag duka datumtujata, tujash wi wakejamuk
achati ame dekas wakejamua nu at{”, tiuwai.

37 Nuna ti wakitki ni jintintaiji batsakbaun jegantun diikmd, kajig batsatun wainak
Pedron chichajak:

—Simén, ;kanamek? ¢makichik horakesh iwad pujumainchauk dekapeam?
38 Shintaagjum pujusjum Apajui ausatajum, iwanch pegkegchau takastinme tusa
dekapjamsainum, wakanik dekaskenmag pegkeja nuna wakegawai, tujash iyashik

kakakchau ainawai.
39 Tusa ataktd weeshkam ni Apaji ausamujinak dutiksag ausauwai. 40 Nuna tusa ataktd

tanta diikma kajigkd batsatun wainak ishintau, dutikamash ditak kaji senchi mainamu
asag, Jisus augmash aimainchau dekapjajui. 4! Kampatuma juwi waketjuki taak:

—Wi Apajui Uchijiyaitkun Aentsmagan Akiinauwaitag nuna aents tudaugtin
aidaunum sujam atatag duka horak jegae, maake yamaik kanagtajum. 42 Nantagtajum
wegagmi, mina sujutkatta duka ashi taa minawai, —tiuwai.

Jisus achikd jukimu
(Mt. 26.47-56; Lc. 22.47-53; Jn. 18.2-11)

43 Tusa Jisus eke chichaak wajai, Judas doce aina nuwiya kuashat aentsun espada
aidaun, numi aidaunaske takaku aidaujai saasd tajuntajui. Nunu aidauk sacerdote
apuji aidau, chicham umiktinun jintinkagtin aidaushkam, nuigtd apu awemamu aidaujai
minidau. 44 Judas Jisusan sujuktina nund: “Wi kugkuastatag nunuwai Jisusak, shiig
achikjum emetjajum jukitajum”, 4> tiu asa Jisusan adijak:

—Jintinkagtinti! —takug kugkuasui. 46 Dutiktai achikag shiig emetjaju.

47 Nuna dutikiagtai makichik nui ijjuna nuwiya espadajin ukuini juwakug, dekas sumo
sacerdote inake kuwishin asankauwai. 48 Tuja Jisus nu aents aidaun chichajak:

—;Wagka kasa achiktasa utugtaya imanikjumesh espada, numi aidau takusjum
achigkatasagmesh minitjagme? 4° Wi atumin jintinkun kash{ kashinig jega Apajul
ememattainum pujuweg nuaduik jutijuajum achigchau agmaugme. Tujash aatus
chicham agagbauwa nu uminui, —tiuwai.

50 Nuna taig ashi niina jintintaiji aidauk pisainak ukukiajui. 5! Nuninaig makichik
datsauch sabanan pempemag pataetuku, nunittaman achikajui, 52 dutikam jaanchnak
awik ukuak wist tupikakiuwai.

Jisus apu aidau batsatbaunum ejegamu
(Mt. 26.57-68; Lc. 22.53, 54-71; Jn. 18.12-14, 19-24)

53 Jisusan jukiag dekas sumo sacerdote pujamunum ejegawajui; dutikawagmatai ashi
sacerdote apuji aidau, tikich apu aidaushkam, chicham umiktinun jintinkagtin aidaujai
ijjunjajui. 5 Tuja Pedroshkam ikaag pataetus weja wejakua, sumo sacerdote jeen agaajin
jegaa, achijatin aidaujai jiin anamak eketu.

55 Sacerdote apuji aidau, ashi chichaman inagdau aidaushkam egatuidau, Jisusan
bakuag maatnume tusa sujukagtatus, imatikainakush ejetuinachu. 56 Kuashat aents
aidau wainak tsanumjuidau, tujash dita tuinamuk betek jegaachu. 57 Nuniagtai wajumak
aents wajaidiag tsanumjuinak:

58 —Jutii ni tabauk antugkabiaji: Wi ju jega Apajuil ememattai uwejdi takasbauwa
nunak, yumpuan kampatumchik tsawantai tikichin jegamkattajai uwejai takaschamun
timayi, —tuidau.

59 Nuna aatus tuinakushkam makichkish bakumainchaun tuidau.

0 Nuniai dekas sumo sacerdote ejapeen eketu wajatki Jisusan iniak:

—;Wagka machikish aimtsume? ;Nunash wajinbaugmina jusha imatjutpainawa? —
tau.

61 Tamashkam Jisusak machikish aimkagkesh chichaachu, nunitai sumo sacerdote

awentsag iniak:

—;Amekaitam Kristu, Apajuf Pegkegma nuna Uchijim?

62 Tutai Jisus ayaak:

—Witjai, wi Apajui Uchijiyaitkun Aentsmagan Akiinauwaitag nuna, Apajui ashi
senchigtina nuna untsujin eketun tsawan uminkamtai yujagminum pachitkau minamu
waitkatnaitjume, —tiuwai.

63 Tutai sumo sacerdote nugkutaijin japiki ichigka chichaak:

—;Nuigtush ya etsegtukti tusaya atsumaji? ©4 Apajui pegkegchau chichagka nu
antukugme, ;wajinjupa atumesh?

Tutai ashi aents aidauk:

—jAyatak mantamnati! —tuidau.

65 Tiagmatai Jisusan usukidaush ainai, yapiin ejatkag ijuinak:

—Dekakia, ;ya awatamni? —awajuidau.

Jega Apajui ememattain kuitamnushkam Jisusnak yapinum awatuidau.

Pedro Jisusnak waintsamjai tusa uukbau
(Mt. 26.69-75; Lc. 22.56-62; Jn. 18.15-18, 25-29)
66 Pedro apu agaajin nugkd pujaun, sumo sacerdote inake nuwa aina nuwiya makichik
tajuntau, 7 nunikmd Pedro jiin anamak ekeemtatman wainak dii wajatu, nunik:
—Amesh Jisus Nazaretnumiaya nujaimpap wekaemume, —tau.
68 Tama Pedro ayaak:
—Wika wainchaujai, ame tujutam nunak dekatsjai, —tiuwai.
Tusa ukuak wayamunmanini jinkiuwai, nuniai atash shinukui. ¢ Duke nuwauch
atakt wainak, nui tikich aidau batsatun:
—Juju aujai wekaenuwejama, —tau.
70 Tamashkam Pedrok ataktush aikasag:

—Jisusnak wainchaujai, —tau. Nuniai machik asag nuwi batsatu atakti Pedron
chichajuinak:

—Amek dekas auna jintintaiyaitme Galileanmaya asam, chichaakmesh dita chichau
agma nunismek chichame, —tuidau.

71Imatjuinam Jisusan pachis pegkegchaun chichajak, Apajui adayas:

—jAtum tajum nunak wika wainchaujai! —tau.

72 Nuna taig atash awentsag shinukui, nunitai Pedroshkam Jisus chichajak: “Atash
jimajd shinatsaig, kampatumd waintsamjai tusam uugtuktinaitme” tibauwa nuna anen-
taimtus, buutiuwai.

15

Jisus Pilatuwai ejegamu
(Mt. 27.1-2, 11-14; Lc. 23.1-5; Jn. 18.28-38)

1 Kashikmasag sacerdote apuji aidau, tikich dekas apu aidau, nuigtd chicham umik-
tinun jintinkagtin aidau, nuigtt chichama inagnau aidaujai ijunjag chichasag, Jisusan
jigkajag jukiag Pilato pujamunum ejegawaju. 2 Dutikawagmatai Pilato iniak:

—;Amekaitam judio aidau apujim?

Tama ni ayaak:

—Ame tujutam duka dekaske, —tau.

3 Tujash sacerdote apuji aidauk shiig senchi tsanumjuidau. 4 Imatiagtai Pilato ataktd
iniak:

—;Amek nuna imatjutpainakuish machikish aimtsumek? diisia wajupa imatjupainat-
sua, —tau.

5Tujash Jisusak nu tamashkam aimchau, nunitai Pilato anentai jegagchau.

¢ Jistatinig aents achikbau aidaun nu jinkiti tusag makichik mamikiawagmatai, tuke
jiisagké aidau. 7 Nuanui Barrabds daagtinchakam, Roma apuji dakituinaku pampandaya-
munum ni kumpajijai aentsun mau asamtai achikam egketu. 8 Nuniamunum kuashat
aents kaunkag makichik aents tuke akupdauwe, dutiksaik akupnakti tusag Pilatun
segaidau. ® Tama Pilato ditan chichajak:

—;Wakegagmek dekas atumi apugmia nuna akupkati tusagmesh? —tau.

10 Nunak sacerdote apuji aidau tuke aneas kajejuinak, maatnume tusa sujukajun dekau
asa tiuwai. 11 Tujash sacerdote apuji aidauk aents tuwakd aina nuna:

—Dekas Barrabads jinkiti, —tusa akatjajui.

12 Tiagtai Pilato ataktt chichajak:

—;Atum iina apuji tajum nunash utugkati tujutjume? —tau.

13 Tutai ataktd senchi untsumkag:

—jAchigtajum! —tiajui.

14 Tiagtai Pilato ayaak:

—;Tujash jusha waji pegkegchauna takase?

Tutaishkam nuni senchi untsumkag:

—jAchigta! —awajuidau.

15 Imatiagtai Pilatushkam aents aidaujai shiig juwakta tau asa, Barrabasan jiyaak
Jisusnak asutiatajum tima asutiawagmatai sujukui achigtajum tusa.

Suntag aidau Jisusan waitkasagbau
(Mt. 27.27-31; Jn. 19.1-3)

16 Dutikamtai suntag aidau apd pujusd inamtaijinian jukiag agaa jiikiagmatai, ashi
suntag aidau ijuntujaju. 17 Dutikawag jaanch yamakaitkaun anugjag, atsejutain jagki
najatuawag atsemitkakag, 18 eme anentsa kumpamji tusag:

—Juuwai judio aidaun Apujig! —awajaidau.

19 Imatjuinak tagkanai buuknum awatuidau, usuktanash usukidau, nuninak emematji
tusag tikishmatuidau. 20 Dutikainak dushi dushikinakua jaanch yamakaitkaunak awituk
jujuinak ni nugkutaijinak anugjag juki emajui, achijag maawagtatus.

Jisus achigbau
(Mt. 27.32-44; Lc. 23.26-43; Jn. 19.17-27)

21Yaakat Cirenenmaya Simén daagtin Alejandro, Rufo apajiya nun, ajajinia minitta-
man wainkag: Jisus achigtin numi yapajia achiamun yanakti, tusag susajui.

22 Dutika jukiag Gélgota tutainum ejentajui, (“Gdlgota” tawa duka “buuk sakajua
nunin” taku tawai.) 23 Nui ejentag, vino mirrajai pachimjamun uwagti tusa susajui.
Tujash nigka uwagchauwai. 24 Dutika Jisusa achijagmatai, suntag aidau jaanchji aidaun
jujukiag, yana kayajig jiinkit nu jaanchnak jukiti tusag wasugkamaidau. 25 Jisusnak etsa
dukap takunai achijaju ainawai.

26 Dutikainak wajuk asamtaiya achijaje nuna pachisag: “Judio aidau apuji” tusa
agag adujtukajui. 27 Nuigtushkam jimag magkagtinun Jisusjai achijag, tikichia nuna
untsugnum awajainak, tikichia nunak menajinini awajawajui. 28 Aatus uminkauwai
agagbaunum chichaak:

“Pegkegchau takau aidaujai betek dutikam atinai”, tawa nun.

29 Aents aidau duke ayaumas nagkaemainak buuken pegajag pegkegchau chicha-
juinak:

—{Wajl, ame jega Apajul ememattaiya nunak yumpuan kampatumchik tsawantaik
ataktl jegamainaitjai tinum jama, 30 aan{ nematsuk akaikim uwemjakia, —awajuidau.

31 Dutiksag sacerdote apuji aidaushkam, chicham umiktinun jintinkagtin aidaujai
dushikinak:
—Tikichnak yajau uwemtikchauwe, nuninaitak nigka uwemtsui. 32 [Kristuh, Israela

Apujiyah! achijam detam nu akaikikia, nuniakmin wainka iish dekaskeapi tiagmi, —
tuidau.
Nuwi Jisusjai achijam detaidaushkam aiksag pegkegchaun chichajuidau.

Jisus jakamu
(Mt. 27.45-56; Lc. 23.44-49; Jn. 19.28-30)

33 Etsa tutupit wajasd ai nagkamas ashi nugkanum suwe wajas, etsa dukap tegau
aishkam imanisag asauwai. 34 Imanik abaunum Jisus senchi untsumak: “Eloi, Eloi,
;lama sabactani?” tiu. (Nunak: “Mina Apajuijuh, mina Apajuijuh, ;wagka minash
idaitusume?”) taku tiuwai.

35 Aents nui ijunaidauk nuna antukag:

—Antukjua, Eliasa untsuana, —tuidau.

36 Nuniaig nuwiya makichik tupikaki vino chujuau pujaunum esponja ajugka juki,
tagkannum etea Jisus uwagti tusa sutai:

—Idaisakia, Elfas juna uwemtijatatus minishtimpash nuniau wainkagmi, —tuidau.

37Tujash Jisusak senchi untsumak jakauwai. 38 Nunikmatai jega Apajui ememattainum
jaanch ejaamuk, yakiin nagkamnas ichiinak jimaituk kanakui. 39 Tuja capitan Jisus
achigbaun diyaak wajau, Jisus senchi untsumka jaamun wainak chichaak:

—Ju aentsua juka dekaskenmag Apajui Uchijiyai, —tau.

40 Nuigtushkam kampatumak nuwa aidau ikaag ijunas diidau. Nuanui Maria Mag-
dalanmaya tikich Marfa Jacobo José aina nuna dukuji, Salomé aatus ijunu. 4! Nunt aidau
Jisus Galileanum pujusé chichaman etsegtai, yujasag yaijakaju ainawai. Nuigtushkam
kuashat nuwa aidau Jisusjai Jerusalén kaunawajua dushakam ijunaidau.

Jisus ukusbau
(Mt. 27.57-61; Lc. 23.50-56; Jn. 19.38-42)

42 Tsawan ayamtaig etsa akaikimtai nagkamnatin asamtai, ash{ takatan umikagtatus
takainai etsashkam akagu. 43 Nuniai José Arimateanmaya apu dekas chichaman inagdau
aina nuwiya eme anentsa diitaiya nu tau, niishkam Apajui inatjati tusa wakejin asa
ajantsuk Pilatun utua: Jisusa iyashin segauwai. 44 Nu tusa segam jakaek tusa anentai
jegachu; nunik capitanin untsukad itan:

—;Dekas Jisus jakamka? —tusa iniau. 45 Tama jakame tusa ujakam, Pilatushkam Josen:

—Jisusa iyashig jukita, —tiuwai.

46 Tima Joseshkam jaanch puju dekas pegkeg najanamun sumak Jisusa iyashin nu-
minum achigbaun kuwaki juki pempeaju. Dutika kaya tai umikbaunum egkea, kaya
muuntan akagketuk waajin epeti ukukiuwai. 47 Nui ukuamun Marfa Magdalanmaya,
nuigtd Maria Josen dukujiya nujai wainkajui.

16

Jisus nantakbau
(Mt. 28.1-10; Lc. 24.1-12; Jn. 20.1-10)

1 Tsawan ayamtai nagkaemakmatai Marfa Magdalanmaya, tikich Maria Jacobo dukuji,
nuigtd Salomé aatus, pegkeg kugkuinun sumakaju, Jisus ukusbaunum wegag Jisusa
iyashin ukatkagtatus. 2Nunikag tumig tsawaju asamtai, kashikmasag Jisus ukusbaunum
wegaju, etsa yama jiinai. 3 Nunik weenak pempentunisag:

—;Yaki eketjamkati waitainum kaya aputuamuwe nunash? —tudayinau.

4 Tujash jegantag ditkm4, kaya shiig muun aputukbauk ekemak atatman wainka-
jui. 5 Nunik utuawag diikmag untsugnumanini aents datsauch jaanch puju esagman
nugkuaju ekeemtatman wainkag ishamkaju. ¢ Nuniagtai nunt chichajak:

—Ishamkaigpajum, atumek Jisus Nazaretnumian achijag maawagma nu egagme. Duka
nantakne, juwig atsawai, anuf ukusagma nunu diistajum. 7 Tujash wejum niina jintintaiji
aidau, nuigtt Pedroshkam ujaktajum. Nigka Galilea eemak wetatui, awi wainkagtatui ni
tiuwa nunisag, —tiuwai.

8 Nu tima nuwa aidaushkam Jisus ukusmaunum jegantajuk ukuinak tupikakiaju, shiig
senchi ishamkag kujaidau asag makichik aentsnakesh ujakchajui.

Maria Magdalanmaya Jisus wantintukbau
(Jn. 20.11-18)

9 Jisus tumigtin kashikmas nantak{ dekatkauk Marfa Magdalanmaya wantintukui, ni
siete wakan pegkegchau aidau chimpimtuamun jiijjamu aajakua nuna. 10 Dutikam we
Jisusjai yujajaku aidau, wake besemag dekapenak buutt batsatun jegajua ujak:

11 —jisusak iwaakuwe, wi wainkamjai tusa ujamash, —ditak dekaskeapi tuinachu.

nunin wajas wantintuku. 13 Dutika wantintukam ditashkam tikich batsatun jegajiag
ujakaju. Tuinamash ditanash dekaskeapi tichaju.

Jisus chicham etsegtugkatajum tusa ishiaktinji etegjamu aidau akatjamu
(Mt. 28.16-20; Lc. 24.36-49; Jn. 20.19-23)
14 Nuniai niina jintintaiji once aina nund mesanum pekajun wantintuku, nunik Jisus
kakakan chichajak:
—;Wagka dekaskeapi tatsugme? —tiu, wainkaju ujamash dekaskeapi tichaju asag-

matai.
15 Nuna ti chichajak: “Ashi nugkanum wetajum, nunikjum yamajam chichama

ju ashi aents aidaunum etsegkatajum. 1¢ Nuna antuk dekaskeapi tusa nemagtukag
yamiimaidauk uwemjagtinai, untsu dekaskeapi tuinachuk suwimkan jukiagtinai. 17 Mina
dekaskeapi tujutuina duke wainchatai aidaunash iwainagtinai: Nuninak mina daajui
chichagtinai; 18 dapi esaimash, jatai egketuamun umuinakush jakashtin ainawai. Jau
aidaunash ditd uwejen achikag etsagaidiagtinai.”

Jisus nayaimpinum wakitkimu
(Lc. 24.50-53; Tak. 1.6-11)
19 Apu Jisus juna taka takawa ashimak, nuadui nayaim wegak takuniuwai. Nunik waka
Apajui untsujin ekeemsauwai. 20 Nunikmatai Jisusa jintintaiji aidaushkam jiinjajui, ash{

yantamnum chichaman etsegkagtatus. Nuniagtai Apu Jisus chicham etsegbaunash aents
aidaush dekaskeapi titinme tusa, wainchatai aidau iwainamunmash yaigkui.
Aatus ati.

YAMAJAM CHICHAM LUCAS AGAGBAU

Nagkabau
1 Kuashat aents agajaje jutiin{ waji augmatbau dekaskenum nagkaemakiuwa nuna
pachisag. 2 Dita Jisusan dekas wainkau aidau, chichaman etsejuina nu jutiinashkam
dutiksag jintinjamawaju asamtai, 3 wishakam aikasnuk, wajuk nagkamdauwaita nuna
ashf iniimsan shiig dekaan agatjame, aneetaiju Teofiloh, 4 amina dekaskea nuna jintin-
jamawajua nu shiig dekau aminum tau asan.

Juan Yamijatin akiinatnuji etsegkamu

5Herodes Judea apuji wajas pujamunum, nu tsawantinig pujujakui sacerdote Zacarias,
Abias wegantu. Niina nuweg Elisabet aajakui Aarén wegantu. © Ditak Apajui emtin-
ish pegkegchauji atsugbau aajakajui, nunidau asag Apajui chicham umiktajum tibau-
nashkam imatiksag betek umiidau. 7 Tujash uchijig atsujuidau, Elisabet kaga asamtai,
nuigtushkam ditak muuntuch wajasaju asag.

8 Nuniamunum Zacariasjai ijjunag Apajui takajin aidau takastin tsawan jegamtai, jega
Apajui emematku ijuntainum takaak batsatbaunum, ° tuke dutikin asag: ;Yaki jega
Apajui ememattai dekatkau tesamu Pegkejam tutaya nui wayaash, kugkuin incienso
tutainash apeati? tabaunum Zacariasan antigkui. 1°Nunik Zacarias incienso apetai, ashi
aents aidauk agaa ijunas Apajuin auju ijunaidau. 1! Nuniai Apajui aentsji nayaimpinmaya
Zacariasan wantintuk, altar incienso apetainum ayaumas untsugnumanini wajantau.
12Nunittaman wainak Zacariasak puyatuk senchi ishamak dii wajau. 13 Nunitai:

—Zacariasah ishamkaipa, ame Apajui aujam nunak Apajuik antugtamkae. Nuniau
asamtai nuwem Elisabet aishmagkun uchigmakmatai, Juan adaikattame. 14 Nunikmatai
shiig aneasam dakujustatme. Tuja kuashat aents aidaushkam shiig aneediagtatui nu uchi
akiinamunum. 15 Duka Apajui wakegamun takajin atinai. Uwagchatnai vinunash, umutai
kajiau aidaunashkam. Dukuji wakeen nagkamsag Wakani Pegkejig tuke ajitnai. 16 Ni
etsegbaunum kuashat Israelan uchiji wegantu aidauk, pegkegchau takatan idayinak,
ditd Apuji Apajuiya nuna umijiagtatui. 17 Niiya eemak taa etsegkattawai Apu minitnun,
Apajui etsegtin Elias, Wakan{ Pegkeji senchiji ajujakua nunisag. Dutikak muun aidaush
umiktinme, apu minitaish shiig anentus jukita tuidau asag.

18 Tus4 tama Zacarfas ayaak:

—Wi, mina nuwajai muumpakig juninnush ;itugsanuk dekaskeap tawa duka uminkat-
tawa titaja? —tau.

19 Tutai:

—Wika Gabrielaitjai dekas Apajui inakegaitjai, ni awetime chicham pegkeja nuna
ujakti tusa. 20 Tujash dekaskeap tujutua tatsum duwi, yamai nagkamsamek chichatsuk
pujusam, tsawan wi tajam nu ejetatme, —tau.

21 Nuniai aents aidauk: “;Zacariasash wagkag jega Apajul ememattainum wayaash
imanikash megkaekae?” tusag dakd batsatu. 22Nuninai jiinki augmamainchau dekapeak
ayatak iwiimau, nunitai aents aidauk: “Jega Apajui ememattainum wayaa awiyap
wantintuke”, tuidau.

23 Nunik Zacariasak takaamujinak ashi umik ukuak, ni jeen wakitkiu. 24 Nuna nunik
dukap tsawan pujatsaig nuwe Elisabet ejapjuku, nunik wantintsuk jeenig pujus cinco
nantun inagkeakiu. 2> Nigka nunak: “Apajui wait anenjak jutijuae, yamaik tikich aidaush
uchigmachui tusag dushijin agma nunak tujutchagtatui”, tau asa nunikui.

Jisus akiinatin etsegkamu

26 Elisabet ejapjuk seis nantu pujai, Apajui Gabrielan yaakat Nazaret tutai, Galilea
nugkanum awa nui awemauwai, 27 nuanu{ makichik nuwa Marfa daagtin aentst takash-
tai, apu David aajakua nunti wegantu José anagmamu pujau asamtai. 28 Nunik Gabriel
Maria pujamunum wayaa:

—Maria pujamek, aminak ashi nuwa aina nuwiyan Apajui wakejus etegtamjae. Duti-
jabau asa Apajuik amijai awai, —tau.

29 Tujash nigka nuna wainak puyatkau, wagkag tuush kumpamjawa tusa. 3° Nunitai
Apajuf aentsji nayaimpinmaya chichajak:

—Maria ishamkaipa, aminak Apajui etegtamjau asa shiig anenjamui. 3! Dutikamu
asam, ejapjukam aishmag uchigmakam adaikattame JISUS. 32 Duka eme anentai atatui,
nuniau asa ‘Apajui Uchij{’ tama atinai. Apu Apajuiya nu, niina muunji apu David
inamajakua iman emattawai. 33 Dutikamu asa, Israela uchiji wegantu aidaunum tuke
inamjatnai, ni inabaujig ajumaish nagkankashtinai, —tau.

34 Tutai Marfa ayaak:

—;Dusha wajuk nunimainaita wi aishinchauwaitagjama? —tau. 35 Tutai nayaimpin-
maya aents chichaak:

—Wakan{ Pegkeji, Apajui senchijiya nujai aminak tajutjamamtai ejapjuktatme. Nuaduf
uchi akiinatta duka, pegkejam ‘Apajui Uchiji’ tama atinai. 3¢ Tuja ame pataim Elisa-
betchakam muumpatnum uchin ejapjuke, nunik seis nantu wegawai, kagai tinu agma
nund. 37 Apajuf tujinmainuk makichkish atsawai, —tau.

38 Tutai:
—Dekas wika Apajuf inakegaitjai, ame mina tujutam duka nunisag uminkati, —tiu.

Timatai nayaimpimaya aentschakam wegak ukukiu.

Maria Elisabet ijagsamu

39 Nunu tsawan wegamunum, Maria waujus jiinki weuwai, Judea nugka mujajin yaakat
aunum. 40 Nuwi jegaa, Zacariasa jeen wayaa Elisabetan kumpamak, 4! Maria chichatai,
Elisabetan wakeenia uchi kakaaju, nuniaig Wakan{ Pegkeji egkemtuju, 42 dutikam senchi
jiiké chichaak:

—Ashi nuwa aina nuwiyan amina Apajui etegtamjae, antsag amina uchigmishkam
pegkegmai. 43 Wi imanchawaitag nunin aish, ;wagka mina Apuji dukujimesh wait-
katasamesh miname? 44 Ame jegaa wayaam mina kumpamjakum chichaam nuna
antaig, uchi kakaaje shiig aneak. 45 Shiig aneastatme amek, dekaskeap Apu tawa duka
uminkattawa tiu asam.

46 Tutai Marfashkam:

“Wika Apajuinak dekaskenum mina anentaimtagjaf emematjai, tikima senchigtina ibau
asamtai.

47 Shiig aneamu ajutui Apajuif mina uwemtijin asa,

48 wi imanchauch aigkish niina inake asamtai mina etegtua duwi.

Yamai nagkamsag ash{ aents mina pachitus chichainakug:

Mariak Apajuf etegkamu asa shiig aneas pujusuf, tusag tuké tujutiagtin ainawai.

49 Apajui dekas ashi senchigtina nunti minai uminkatnun tujuti duka shiig tumaitsui,

niina daajig pegkegmai;

50 Apajuik aents aidau niina umijuidaunak tuke wait anentsagké atinai.

51Nigka tikima senchigtina ibau asa junak jutikae; dutikak, emebau aidaunash imanchau

emakui.
52 Apu inamin aidaunashkam jiiki ajapeak, aents imanchau aidaun apu emakui.

53 Aikasag nujantai waituidaunashkam ashi pegkeg aidaunak susauwai,
dutikak wiyakuch aidaunak wainak idaisauwai.

54Ni inake Israel wegantun ayamjuke, dita wait anentanak kajimatkiche,
55 jutii muunji Abraham aajakua nuna aatus anagkuauwai,

nuigtu ni wegantu akiinak wegagtina nuwish tuke atina nuna.”

56 Marfa nuna ti, Elisabetan jeenig kampatum nantu tumain pujusui, nunik wakitki-
uwai niina jeen.

Juan Yamijatin akiinamu

57 Elisabet tsawanji uminkamtai aishmagkun uchigmakui. 58 Nunikmatai nui ijutkau
batsataidau, niina patay{ aidaujai Apajui wait anenjam uchigmakbaun antukaju asag
shiig aneasajui. 5° Uchi akiina ocho tsawan wetai, judio aidauk uchi aishmag akiinaunak
tuke pakaji* ajapjin asag, jukiajui nuna dutikawagtatus. Nuninak: “Uchik Zacarfas atf,
apaji daajiya nunisag”, tuidau. ¢ Tujash uchi dukuji chichaak:

—Ats4, uchik Juan atatui, —tau.

61 Tutai: —Ame pataim aina nuwiyag tu daagtinuk atsajama, —tuidau.

62 Tutai uchi apajin iwiyas iniidau, ya ati tawaki tusag. ©3 Nuniagtai, taapna sujustd
tusa inakmatai susam: “Uchi daajig Juagkai” tusa agaju. Dutikamtai ashi anentai
jegagchaju. ¢4 Nuna dutikamuik ataktd chichakd. Nunik Apajuin emematiu. 5 Nunitai
nui ijutkau batsamin aidauk puyatjukaju. Ashi Judea mujajin batsamin aidaushkam
nunak ashi dekaawaju. ¢ Ash{ aents nuna antuidauk: “;Ju uchish wajukuk atinaita?”
tusag anentaimaidau, Apajuf niina senchijin yayamun dekaidau asag.

Zacarias Apajui emematbau

67 Zacarias Wakani Pegkeji egkemtujam chichaak:
68 “Emematiagmi Apu, Israelan Apajuijiya nu,
ni aentsjin uwemtijatatus tau asamtai.
69 Dekas senchigtin Uwemtikagtinun awetugmaji,
ni inake David aajakua nu wegantun.
70 Yaunchuk nagkamas Apajui etsegtin
pegkejam aajakaju etsegkajua dutiksag,
71iina shiwaji aidaun,
nuigtu ashi tikich aents kajegtamin aina nunash depetuk uwemtijamjatna nuna.
721lina muunji aajakajua nuna pegkejan anagkuak:
‘Tuké aminak wait anenjatnaitjame’, tiuwa nunak kajimattsuk betek umiké.
731ina apajin Abragkan dekas umiktatjai tiuwa duka juuwai:
74 ‘Wi ditd shiwajinash depetukan agkan ematnaitjai,
dutikam ishamkagtutsuk minak umigtuinak,
75 pegkediag batsamas,
wi wakegamunak ashi tsawantai takastinme’,” tiuwai.
76 Nuna ti uchijinashkam:
“Amek Apajui etsegtinai tama atatme;
amek Apu takastina nu emtikam umigkattame.
77Ni aentsji aidau uwemjatnuji,
tudauji tsagkugnagtinchakam pachisam ujaktatme.
78 Nunak Apajuf shiig wait anenjamu asa nayaimpinmayan Uwemtikagtinun awetugmae,
etsa minak tsawantan tsaaptin emama numamtuk wajaktinun.

79 Tudau takainak,
suwenum batsamas wajukmaina numamtuk wajainak,

jaak megkaemainnum batsatunash tsaaptinun iwaintuktatui.

Dutikak jinta agkan pujutnum ekagtina nui wetinme tusa dekamtijamattawai”, tiuwai.
80 Uchishkam tsakaak nunf senchi jintiag anentaimu, nuniak uwegshunum pujusui,

Israelnum chicham etsegkatin tsawan jegatai Apajui awemam wantinkatatus.

2

Jisus akiinamu
(Mt. 1.18-25)

*
1:59 “Pakaji ajapjin asag” tawa nunak, judio aidauk uchi aishmag akiinamtaig, Apaju{ dutikata tibau asag uchi
katiuchiji chuchuken tsupigkag ajapjujakt asamtai tawai. Diistd Gén. 17.10-12; Lev. 12.3.

1 Nu tsawantin Roma apuji Augusto daagtin, ashi aents aidau daaji agatnakti tusa
inamjau. 2 Junak dutikchatain Cirenio, Siria apuji we pujai dutikauwai. 3 Tibau asamtai
aents aidauk maki makichik dit4 yaaktajin agatmamjatatus shimuidau.

4 Tuja Joseshkam Galileanum yaakat Nazaret awa nuwiya juwaki Judea nugkanum
jegau, yaakat Belén apu David akiinamu aajakua nui, nigka David wegantu asa. > Nui
agatmamjatatus wegak, ni nuwenamig tusa anagmamuji Marfa ejamtinun ayasd weuwai.
¢ Nunikag nui jegaa pujuinai tsawan ni uchigmaktinji jegajiu. 7 Nunikmatai iwaijin aish-
magkun uchigmaku, dutika uchi pempetaiyai pempeag tagku ayugtainum egkeauwai,
ijagka kajiitainig dita ayamainuk agkantak atsusu asamtai.

Uwijd kuitamin aidaun nayaimpinmaya aents aidau wantintukbau

8 Nunu kashia duwik, uwija kuitamin aidaushkam nu nugkanmag uwigjin kashi kuita-
mainak batsatu. ° Nuniai Apajui aentsji nayaimpinmaya wantintuku, dutikak Apajuf
tsaaptinjiya nu tsawan awasau dita batsatbaunum, dutikam shiig senchi ishamkajui.
10 Nuniagtai nayaimpinmaya aents chichaak: “Ishamkaigpajum, wika atumin yamajam
chichaman ujaktasan minitjime, nuna antuinak ash{ aents aidauk shiig aneasagtata
nuna. 1! Yamai kashia juwi, apu David akiinauwa nunt yaaktanmag uwemtikagtin
Apu Kristu akiinae. 12 Tagku ayugtainum uchi pempeajam egketu wainkajum, juwapita
titajum.”

13 Nuna taig kuashat aents nayaimpinmaya aidau wantinjau, nunikag Apajuin emema-
tuinak kantamainak:
14“Nayaimpinmash Apajuiya duke emematiagmi,
nugkanmayanash ashi niina umijuidaunak shiig agkan anentaimsa pujutan susatta

duwi”, wajaidau.

15 Apajui aentsji nayaimpinmaya aidau tusa ditan ujak, nayaim waketjamtai, uwijan
kuitamin aidau pempentunisajag:

—Belén uchi akiinae tusa Apajui tujama nunt wegaja wainkagmita, —tuidau.

16 Tusag waujus wegag jegakmag, Marian Josejai, nuigtd uchi tagku ayugtainum
egkemtatman wainkaju. 17 Nunik wainkag uchin pachis nayaimpinmaya aents tibaun et-
sejuidau. 18 Tusag uwija kuitamin aidau etsejiagtai, ashi aents aidauk puyatus antuidau.
19 Marfashkam nu etsejuinamun antuk, sakapamainchau anentaimu. 20 Nunikag uwija
kuitamin aidau waketuinak, Apajuin emematuinak see tuidau, ashi nayaimpinmaya
aents tibaunak imatiksag wainkaju asag.

Jisus jega Apajui ememattainum ejegamu

21 Ocho tsawan jegamtai, uchin pakaji ajapjuinak adaikaju JISUS. Maria eke ejapju-
mainchau aig, nu adaikattame tusa nayaimpinmaya aents tibaunak dutiksag.

22 Moisés chicham umiktinun agajua nui, uchigmaku aidauk cuarenta tsawan jegatai
pegkeetnume tibauwa nuna ejeyag, Jerusalén weenak uchin jukiaju Apajui emtin
iwainakagtatus, 23 Apajui chicham umiktajum tibaunum: “Ashi uchi aishmag iwai
akiinuk Apajuinu at{”, tibau asamtai. 24 Weenak Apajuinu atinun jukiaju chicham
umiktajum tibaunum: Jimag tértola,” nu atsakuig jimag paum tsakat itaatajum tibauwa
dutiksag.

25 Nunu tsawantinig Jerusalén pujujakui Simeén daagtin, aents pegkeg, Apajuf senchi
aneen, Israelan Apajuf agkanmitkamun wainkatatus daka pujujin, Wakani Pegkejishkam
ajamu. 26 Nuniau asa dekamtikau aajakui: Apajul awemamu waintsukek jakashtinaitme,
tusa. 27 José Marfajai Jisusan jukiag jega Apajui ememattainum jegawaju, chicham
umiktinum dutikatajum tawa nuna betek umikagtatus. Nuniai Simeogshakam, Wakan{
Pegkeji anentaimtikjam jegau. 28 Nunik uchin midaaki juki Apajuin emematu, nuniak:
29 “Apuh, yamaik ame chicham tujutbauwa duka uminkau asamtai,
shiig anentaimsan jaaknush jakatjai.

30 Uwemtikagtina nunak yamaik mina jiijuf wainkajai,

2:24 Tértola tawa duka pauma numamtin tagkumtai aajakui.

31 ash{ aents aidaushkam ame awemamun wainkagtata nuna.

32Juka tsaaptina nuninai,

ashf aents judiuchu aidaunashkam uwemtikatin asa,

tuja amina aentsjum Israel aents aina nunash eme anentai ematnai”, tau.

33 Uchi pachis tutai, Josek Mariajai anentai jegachaju. 34 Nuna ti ditanashkam:

—Atumnash Apajui yaimpaktinme, —tusa idayak, Marfan chichajak:

—Nijah, juju uchia junak Israel aents aina nuwiyag dakitiagtinai, nuniai kuashat ne-
majuidaush agtinai nuninak uwemjagtinai. 3> Nuniagtai Apajuf ashi aents anentaibaujin
paan iwainatta duka, (aminak nagki ijjumaina imatijamak anentaiminig waitkagmasti-
nai), —tau.

36 Nuanuig nuwa Apajuf etsegtin Ana daagtin, Fanuela nawanji Aser wegantu shiig
muuntuch wajasa pujau. Nigka shiig tsakatuch aishina siete mijan pujusui, 37 nuniau
wajemea ochenta y cuatro mijan wegau, nuigtushkam jega Apajui ememattainmag tuke
tsawai kashishkam, yujumkan ijagma pujus Apajuin auju puju. 38 Nunin asa Simedn tusa
ashimkamtai, Anashkam jegantd, Apajuin see taku emematak Jisusan pachis:

—Ashi aents Jerusalén agkanmagati tusa dakaina nunak ju uchi dutikatnai, —tau.

39 Apajui chicham umiktajum tibauwa nunak imatiksag umikag, dit4 yaaktajin Nazaret
waketjaju Galilea nugkanum awa nui.

40 Nunik batsatbaunum Jisuschakam tsakaak iyashinish senchi wegau, nuniak nun{
senchi jintiag anentaimu, Apajuf wakega nunashkam shiig dekau, tuja Apajuishkam niin{
shiig aneau.

Jisus tsakat asa jega Apajui ememattainum webau

41 Maki makichik mijantin José Mariajai, Jerusalén tuke wesagké aidau Pascua jegatai.
42 Nunin asagmatai Jisuschakam doce mijan ajamu weu, ditajai Jerusalén jista in-
agkeautaiya nuna betek dutikatatus. 43 Nuwi jegawag batsamas, Pascua ashimnakmatai
waketjaju, nuninai Jisusak Jerusalén juwaku, niina dukujish Joseshkam dekatsaig. 44 Dita
anentaimsajag tikich aidaujais ijunag wegatai tusag, makichik tsawan kuwaekaju, nuniau
ashi ditd waintai, nuigtu dita patayi aidaunmash egakd. 45 Tujash wainkachag Jerusalén
waketjaju egainak.

46 Nunikag kampatum tsawanta juwi wainkaju, jega Apajui ememattainum chicham
umiktinun jintinkagtin aidaujai ejapena ekeemas, chichaagtai antak niishkam iniimak
eketun. 47 Ashi aents ni chichaamun antujuidauk, yachajin diijus puyatkag diidau, dita
iniamash shiig aimu asamtai. 48 Nunittaman apaji dukujijai wainak puyatjuk, dukuji
chichajak:

—Uchuchih ;wagka tikima aan wekaenaitme? Nijah, wi apajai shiig senchi puyatjukan
egakun wekaetusjamna, —tau.

49 Tama ni ayaak:

—;Wagka minash egatjume? ;Atumek dekatsjumek mina Apag wakegamun takaakun
pujumainaitag duka? —tau.

50 Tujash ditak, wagkag tawa tusag dekagmainchau dekapedau.

51 Nunikag Jisusan jukiag Nazaret waketjajui, Jisus nui pujusa ashi dita tabaunak betek
umiau. Tujash niina dukujig ashi Jisus nunikbaunak tuke kajimattsuk anentaimtu pujau.
52 Tuja Jisuschakam nuni senchi tsakau, dekatjinishkam nunisag, tuja Apajuishkam,
aents aidaushkam shiig anentuidau.

3

Juan Yamijatin uwegshunum chichagkagtukbau
(Mt. 3.1-12; Mr. 1.1-8; Jn. 1.19-28)
1 Roma apuji Tiberio quince mijadai ashi nugkanum inamu. Tuja Poncio Pilato
inamu Judeanum, nuniai Herodes inamu Galileanum, untsu niina yachi Felipe inamu
Iturea, nuigtd Traconitenum, untsu Lisanias Abilinianum inamu. 2 Nuniamunum

Anas, Caifds aatus sumo sacerdote aajakajui. Nunu batsatai Zacariasa uchiji Juan
uwegshunum pujuttaman Apajuf ujakuf chichagkagtukti tusa. 3 Tima namak Jordagnum
tikiju batsataidaunum ashi wekagas chichagkagtau, tudau takatan idayinak yamimag
tsagkugnagtinme tusa. 4 Nunak Isafas Apajuf etsegtin agagbauwa nui, ju tibauwa nu tau

asamtai nunikui:
“Makichik aents eemak taa uwegshunum wekagas senchi jiika chichagkagtak:

Apu wekaesatnun jintan shiig iwajug, esegak tutupit dakueg,

5 ashi jinta japagau aidaunash nugkan aintug,

nainnashkam yumpuag pakamak betekmak, jinta tunin aidaunash tutupit esegak,

tutitag aidaunashkam shiig iwajug umiyajama numamtuk,

atumi anentaimish shiig iwajajum umiktajum, Apu minitin asamtai.

6 Apajuf aents aidau uwemtikatnun awematta nunak ashi aents wainkagtinai”, tawai.
7Kuashat aents aidau Juan yamiijati tusag minituidau, nuniagtai chichajak: “jAtumek

iwanchi uchiji asajum aents tsand yujagme! ;Wagka yamimagtasagmesh wakegagme?

JAtumek ayatak yamimamuikis Apajuf suwimak sukagtumaina duka uwemtumainaitai

tajumek? 8 Dekas tudau takatan idaisaush wajuku amainaita nunt iwainmamkatajum.

Atumkek: Jutiik Abraham wegantu asaja yupichuch uweemain ainaji, tumamigpa. Dekas

tajime: Apajuik jujd kaya aina junakeshkam Abragka uchiji emamainai. 9 Ashi{ ajak

nejechu aidauk, jachai ajaka tsupija apetiama numamtuk, aents tudaunak taka batsatun,

Apajuf suwimak susatnuk uminas awai.”

10 Tutai aents aidau iniinak:

—;Tujash wajukmainaitji? —tuidau.

1 Tiagtai ni ayaak:

—Jimag nugkumainji ajamuk atsugbaun susati, yumainji ajamushkam dutiksag du-
tikati, —tau.

12 Apu kuichkiji atinun yajumin aidaushkam yamimagtasag kaunawag iniinak:

—;Jintinkagtinuh, jutiish wajukmainaitji? —tuidau.

13 Tiagtai:

—Apunu kuichik atinun akikmainakui juwajum nunt, nuni inagkeasjum aents aidau
akikmakta tigpajum, —tau.

14 Tutai Suntag aidaushkam dutiksag:

—;Jutiish wajukmainaitji? —tuidau.

Tiagtai:

—Atumek aents uwakajum atanjum duka dutikawaigpa, tikitchakam wainkagmek
tsanumjujaigpajum, atumi apujum akigmaina nujaig shiig aneasjum juwaktajum, —tau.

15 Tuja ashi aents aidauk, Apajui awematnaitjai tibauwa nuna daka batsataidau asag:
JJuagchauwashit Kristu? tusag anentaimtuidau. 16 Tu anentaibiagtai aents aidaun Juan
chichajak: “Wika ayatak yum{ yamijatjai, tujash mina nagkaetasu senchigtin minittawai,
wika niiya imanchau asan niina sapatjinakesh atitmaitsujai. Nuni yamigmagtatjume
Wakani Pegkejiya nujai, nuigtushkam nigki jiiyai suwimkan sukagtustinuk. 17 Nigki
ashf aents aina nuwiyan akanjattawai, aents trigon ajakbau aidau juuka ijumag, awagti
wampujin utsaak nejeen trigo ijjumtainum yajumama numamtuk, Apajuf umigchaunak
jii ajumaish kajinkashtina nui suwimkan suwak, niina umigkau aidaunak ni pujutaijin
yajuaktinai.”

18 Juna aatus tusa nuigtush aents aidaun jintintu yamajam chicham pekeja nuna:
“Dekas Kristu Apajui Uchijiya duka tajutjamae”, tusa. 1° Tusa jintinkagti wekagu
asa Herodes Galileanmaya apua nuna igkua: “Yatsum Felipe nuwe Herod{as jujukium
auk pegkegchauwai, tikitchakam pegkegchau takame”, tusa jiyaki. 20 Tusa Juan tima,
Herodes senchi kajekd nuni nagkaemas pegkegchaun takaak, Juagkan achikd aents
achikd chimpitainum egkeauwai.

Jisus yamimagbau
(Mt. 3.13-17; Mr. 1.9-11)

21Juan ashi aentsun yamiak pujai, Jisuschakam yamimajui, nunik Apajuf aujai nayaim
ujaniuwai. 22 Nunikmatai Wakani{ Pegkeji pauma nunin wajas paan wainainamunum
niinf akagu, nuniai nayaimpinmaya chicham antuekau:

—Ametme mina uchig aneetaigmek, aminf shiig aneajai, —tabau.

Jisukristu muunji aajaku aidau

(Mt. 1.1-17)
23 Jisusak treinta mijanji ajamu tumain ni takaamujinak nagkabauwai. Jisusnak José

uchijiyai tuidau,

Josek Eli uchiji aajakuf, 24 Elik Matata uchiji,
Matat Levi uchiji, Levik Melqui uchiji,
Melquik Jana uchijf, Jana José uchiji,
25José Matatiasa uchiji, Matatfas Amosa uchiji,
Amés Nahuma uchiji, Nahum Esl{ uchiji,
Esli Nagai uchijf, 26 Nagai Maata uchijf,
Maat Matatiasa uchiji, Matatias Semei uchijf,
Semei José uchiji, José Juda uchiji,
27Juda Joana uchiji, Joana Resa uchijf,
Resa Zorobabela uchiji, Zorobabel Salatiela uchiji,
Salatiel Neri uchiji, 28 Neri Melqui uchijf,
Melqui Adi uchiji, Adi Cosama uchijf,
Cosam Elmodama uchiji, Elmodam Era uchiji,
29 Er Josué uchiji, Josué Eliezera uchiji,
Eliezer Jorima uchiji, Jorim Matata uchiji,
Matat Levi uchiji, 30 Levi Simeogka uchiji,
Simedn Judd uchiji, Juda José uchijf,
José Jonagka uchiji, Jonan Eliaquima uchiji,
31Eliaquim Melea uchiji, Melea Mainagka uchijf,
Maindn Matata uchiji, Matat Natagka uchijf,
Natan Davita uchijf, 32 David Isaf uchijf,
Isaf Obeta uchiji, Obed Booza uchiji,
Booz Salmogka uchiji, Salmén Naasogka uchijf,
33 Naasén Aminadapa uchiji, Aminadab Arama uchiji,
Aram Esroma uchiji; Esrom Faresa uchijf,
Fares Juda uchiji, 34 Judd Jacopa uchij,
Jacob Isaaka uchijf, Isaac Abragka uchiji,
Abraham Taré uchiji, Taré Nacora uchiji;
35 Nacor Serugka uchiji, Serug Ragau uchijf,
Ragau Pelegka uchiji, Peleg Hebera uchiji,
Heber Sala uchijf, 3¢ Sala Cainagka uchijf,
Caindn Arfaxata uchiji, Arfaxad Sema uchiji,
Sem Noé uchiji, Noé Lameka uchijf,
37 Lamec Matusalegka uchiji, Matusalén Enoca uchijf,
Enoc Jareta uchiji, Jaret Mahalaleela uchijf,
Mahalaleel Cainagka uchiji,
38 Cainan Enosa uchiji,
Ends Seta uchiji, Set Adagka uchiji,
Adagkak Apajuf najanamu.

4

Iwanch Jisusan pegkegchau takamtiksata tibau
(Mt. 4.1-11; Mr. 1.12-13)

1 Jisus Wakan{ Pegkeji egkemtujam Jordagnumia jiinki wakettai, Wakani Pegkeji
uwegshunum emauwai. 2Dutikam nui cuarenta tsawantai Jisus pujaun iwanch dekap-
sauwai. Imaan tsawan yutsuk inagkeau asa yapajuauwai. 3 Nunitai iwanch chichajak:

—Dekas ame Apajui Uchijiyaitkumek, ju kaya nu pag emam yuwakia, —tau.

4Tutai Jisus ayaak:

—Agagbau awai: ‘Aentsuk imd yujumkajaigkik pujumaitsui, Apajui chichamega nu-
jaishkam pujumainai’, —tiuwai.

5> Timatai iwanch nui inagkeaki Jisusan muja tsakajunum iwakui. Dutika jut inakta-
muik ashi nugkanum yaakat aina nuna, nuigtu ashi pegkeg aidaunashkam iwaintukui.
¢ Dutika chichajak:

—Ashi juimaja junak amina amastajame. Juka minai idaisamui, nuaduf wi wakegamun

sumainaitjai. 7 Ame mina tikishmajam emematjakminig, ashi aminuk at{ tusan idaitus-
tajame, —tau.

8 Tama Jisus ayaak:

—iWetd iwanchih! agagbau awai: ‘Ame Apujum Apajuiya duke emematta, nuniakum
ima nigki umigkata’, tawai —tiu.

% Timatai nui inagkeaki yaakat Jerusalén ejegau, dutika jega Apajui ememattainum
yaki iwaka:

—Ame dekas Apajuf Uchijiyaitkumek juwi wajasmek tsekem iyaata, 10 wagki agagbau
awai:
‘Apajui ni aentsji nayaimpinmaya aidaun awetugmattawai kuitamjamkatnun,
1 dutikamu asag uwegmin achigmakagtatui iyaakum kaya tukumkaim tusa’, —tau.

12 Tutai Jisus ayaak:

—Agagbau awai: ‘Amina Apujum Apajuiya nu pegkegchaunum dekapsatasamek
wakeyipa’, tawai —tiuwai.

13 Timatai iwanchik pegkegchau takamtiksatatus anentaimtusbaunak ashi dekapes
ukukiuwai, tikich tsawantinish dekapsatjai tusa.

Jisus Galileanum ni takaamuji nagkamamu
(Mt. 4.12-17; Mr. 1.14-15)
14 Nunik Jisusak Wakani Pegkeji senchimtikam Galilea wakitkiuwai, nunikmatai ash{
nugkanum nui batsataidauk niina pachisag kuashat chichaidau. !5 Nui jegaa, jega
ijjuntainum wayaa jintinkagtutai ash{ aents aidauk emematuidau.

Jisus Nazaret pujusbau
(Mt. 13.53-58; Mr. 6.1-6)

16 Jisus Nazaret ni pujusa tsakagbaunum wakitki jegaa, tsawan ayamtai tsawagmatai
jega ijuntainum wayau tuke nunin asa. Nunik wajainiu Apajui chichamen ausatatus,
17 nunitai papiin Apajui etsegtin Isafas agagbaun susaju. Dutikam dakuek diikmad ju
agagbauwa juna wainak, auju:

18 “Wakan{ Pegkejig minai awai nuniau asamtai mina etegtuae,

ujunauch aidaun pegkeg chicham aidaun ujakti tusa.

Apajui minak awetine, achikbau aidaush agkanmagawagtatui tusam ujakta tusa.
Wainmachu aidaushkam wainmitkakta dutikakum waitkatai aidaush ayamjukta,
19 tuja yamaik Apajui aentsun wait anentawai tusam etsegkata” tibauwa nuna.

20 Nuna aujus inagnak pempeag nui takaun susa ekeemsau. Nunikmatai ashi aents nui
utsanawajuk, dii pekajaidau. 2! Nuniagtai:

—Wi augbau antukujum juka yamai uminkae, —tiuwai.

22 Ashi aents aidauk niina pachisag pegkejan etsegtuidau, ni waji pegkeg pachisa
chichamunashkam puyatjusag diidau, nuninak:

—;Jujt Josen uchijiya jama? —tuidau.

23 Tiagtai ni chichaak:

—Dekaskenum juju chicham: ‘Ampijatnuh, amek ampimata’ tibauwa ju tujuttatjume.
‘Nuigtushkam kuashat waji Capernaum ame dutikamu antinuweg nu, yamai amina
nugkemia juwish dutikata’ tujuttatjume, —tau.

24Nuna ti nuigtu:

—Dekas tajime: Apajuf etsegtinuk ni nugkenig wakejusa antugmak achauwai. 25 junak
dekas tajai: Apajui etsegtin Elfas pujujakua nund tsawantinig, Israel nugkanum batsama-
jakajui kuashat nuwa waje aidau, nuniamunum ash{ Israel nugkanum nujantai waitiamu
tepeauwai, kampatum mijan jimaituk yumi yutachu asamtai. 26 Tujash Apajuik atumni{
waje batsatun Elias yaigti tusa awematsuk, Sareptanmaya nuwa waje judiuchu, yaakat
Sidén tikiju awa nui pujaunum Eliasnak awemauwai. 27 Nuigtushkam kuashat aents jata
lepra tutain achimaku Israel aijakui, Apajui etsegtin Eliseo pujujakua nunt tsawantin,
tujash makichkish nunt aidaunak etsagautsuk, judiuchu Naamén Siria nugkanmayaya
nuna etsagajui, —tiuwai.

28 Tusa tutai jega ijuntainum utsaanawajuk senchi kajekaju. 29 Nunikag wajatjag
Jisusan achika jukiag yaaktan ukumtikiag mujanum iwakaju, betsag tajackaunum ajuami
tusag. 30 Dutikam dita mininamunmag eteenki, eteenki waketak ukukiuwai.

Aents wakan pegkegchau egkemtuamun Jisus etsagagbau
(Mr. 1.21-28)

31 Nunik Jisusak yaakat Capernaum Galilea nugkanum awa nui weuwai. Nui pujus
tsawan ayamtai tsawautai jintinkagtau. 32 Nunitai puyatjusag antujuidau ni jintiamunak,
nigka aents chichame antugtai aidaun nagkaesau jintinkagtau asamtai.

33 Nuniamunum aents wakan pegkegchau egkemtuamu jega ijuntainum wayaa eketu,
shiig senchi untsumak:

34 —{Jisus Nazaretnumiayah ukujatkita! ;Wagka amesh jutii pujamunmash miname,
ijijatuatasamek minam? Wika ame yaitpa nunak dekagme, Apajuinu pegkegma nu-
uwaitme, —tiuwai.

35 Tutai Jisus jiyaak:

—iltatkata, takamtak jiinkim wegakum aant aentsuk ukukt4!

Tama wakan pegkegchaushkam aentsun nugka ajiaju tikich aidau emtin, nunik jiinkiu,
dutikashkam aentsnak machikish pegkegchauk emachui. 3¢ Nunikmatai wainkag ashi
aents aidauk anentai jegagchaju, nunikag:

—;Jusha wajuku asaya chichamesh senchigtinaita, wakan pegkegchau aidaunash
chichamenig jiyaa jusha? —tuidau.

37Jisus dutikamua nunak ashi nugka tikiju aidaunum batsatuk antujajui.

Jisus Pedro tsatsaji etsagagbau
(Mt. 8.14-15; Mr. 1.29-31)
38 Jega ijuntainmaya Jisus jiinki Simén Pedro jeen jegauwai. Nunikma wainkau Simén
Pedro tsatsajf senchi tsuweak tepettaman, nunitai:
—Wait aneasam etsagagta, —tusag segajui. 3 Tiagtai Simdn Pedro tsatsajin jegantun
tsuntsumtua: “jTsuwemuwah ukukta!”, tiu. Tamawaik pegkeg wajasuf, nunik yutain
inajuk Jisusan, nuigtd niijai yujau aidaunashkam ajamsau.

Kuashat jau aidau etsagagbau
(Mt. 8.16-17; Mr. 1.32-34)

40 Agkuantai kuashat aents jaidaun Jisusan ikautkajui, dutikawagmatai niishkam
maki makichik achika etsagakui. 4! Tuja wakan pegkegchau aidau kuashat aentsun
egkemtujuk senchi untsumak jiinainak:

—Amek Apajuif Uchijiyaitme —tuidau, Kristuk Apajui awemamua nuna dekaidau asag,
tujash Jisusak chichakt{ tusag idaichau.

Jisus jega ijuntai aidaunum chichagkagtukbau
(Mr. 1.35-38)

42 Nunik tsawau tsawaig yaaktanmaya jiinki, nugka agkantu aents atsamunum
weuwai. Nunikmatai aents aidauk egai egainakua ni pujamunum jegawag:

—iUkujatkipa! —tusag segaidau. 43 Tuinam:

—Wika tikich yaakat aina nuwish yamajam chicham Apajuf aentsnum wajuk inamua
nunak etsegkattajai, nuna nunikti tusa awemamuitjai, —tiuwai.

44Tau asa, Galileanum™ jega ijuntai aidaunmash wayaa jintinkagtau.

5

Kuashat namak achikbau
(Mt. 4.18-22; Mr. 1.16-20)

1 Tikich tsawantai Jisus kucha Genesaretnum uwet wekagai, kuashat aents Apajuf
chichamen antukagtatus tuwakag chanuidau. 2 Imaniagtai niimkama, jimag bote
anugkam tepettaman wainkau, namakd main aidaushkam botenmaya jinjag redjin
nijainak batsamtuidaun. 3 Nunik Simogka botejin egkemag: Machik ejapeen inanmanta,
tusa nui ekeemas aents tuwakun jintintu. 4 Nunik ashimak, Simogkan chichajak:

—Wiyankam ejapeen emam redjum ajugkam namak maata, —tiuwai.

5 Tama Simon ayaak:

—Jintinkagtinuh, kashi tuke aju ajunkawa tsawampakuish makichkish maachmaji,
tujash ame chichamjumin ajugtajai, —tusa ¢ ajugkt. Dutikkama shiig kuashat namakan
achikd, imatikamu asa rednak ichiau. 7 Nunitai dita kumpaji tikich botenmayan
iwiyaidau, taawag yaimpaktinme tusag. Dutikam kautuawaju, nunikag namaknak
botenmag mai aimkaju, dutikam botek tepeattak wajau. 8 Imanitai Simén Pedro, Jisusan
tikishmatug pujujus:

—Apuh, ukugkita minak, wika shiig tudauwaitjai, —tiu.

 Namakan imatika kajegkaju asag, ditajai yujaidauk puyatkajui, 10 Simogjai ijunja
namak mautaiji aidau Jacobo, Juan Zebedeo uchiji aina dushakam. Nunitai Jisus
chichajak: —Simogkah ishamkaipa, namak maatasajum yujagjum anmamtuk, Apajui
chichame etsegkujum aents aidau minai ikautjin atajum tusan wi jintintuatjime, —tiu.

1 Nunikag bote aidaunak anugkag, ash{ ukuinak Jisusjai wegajui.

Jisus aents jata lepra achikbau etsagagbau
(Mt. 8.2-4; Mr. 1.40-45)

12 Tikich tsawantai Jisus makichik yaaktanum pujai, aents lepragtin tajuauwai, nunik
Jisusan wainak tikishmag tsuntsumad, nijayin nugka antig pujusa:

—Apuh, wakegakmek etsaentumainaitme, —tau.

13 Tama Jisuschakam uwejen antiak:

—Wakegajai, yamaik tsagagta, —tiuwai.

Tusa tamawaik leprak megkaekauwai. 14 Dutika Jisus:

—Makichik aentskesh ujakaipa, tutupit sacerdote pujamunum jegaata, nuniakum
ame tsagaja pegkeg webaujum iwainmamkum, Moisés tibauwa dutiksamek ejegata
ditashkam: Dekaskeap tsagaje, tujabiagti, —tiu.

15 Tujash ni dutikamua duka senchi naatu, nuniau asamtai tuwajuidau ni chichamen
antugkagtatus, nuigtu dita jaamujinash etsaentugtinme tusag. 16 Tujash nigka kanaka
nugka agkantunum wegau, nunik Apajuin auju.

Jisus aents wekaechau etsagagbau
(Mt. 9.1-8 Mr. 2.1-12)

17 Makichik tsawantai Jisus jintinkagtutai fariseo aidau, chicham umiktinun jintink-
agtin aidaujai wayawag antuinak pekajaidau, Galilea nugkanmaya, Judea nugkanmaya,
nuigtd yaakat Jerusalén batsamin aidau kaunkajushkam, nunik wainaidau Jisus Apajui
senchijin aents jau etsagamun. 18 Nuniamunum wajumak aents aidau, aents wekaechaun

*k
4:44 Tikich pap{ agagbaunmag “Judea” tuinai, tikich agagbauwa nui “Galilea” tawa nuwiya jukimui, nunin asa mai
pegkejai.

ainka tepetaijin pataidiag itawag: Wajuk jega wayaik Jisus wajamunum ejentag, tu-
idau. 19 Tujash kuashat aents tuwakd asa waimainchau asamtai, jegd tuntupen wakag
emtin aepsaju. 20 Nunu aents aidau niinf kajinas anentaimaidaun wainu asa:

—Aishmagkuh, amina tudaujum aidauk tsagkugnaje, —tau.

21 Nuna tutai chicham umiktinun jintinkagtin aidau, fariseo aidaujai ditak anentaim-
sag: “;Niish ya asaya Apajuinash pegkegchaunash chichajua? Ima Apajuikeajama tudaun
tsagkugkagtumainuk”, tuidau.

22 Tu anentaimaidaun Jisus dekau asa:

—;Wagka annush anentaimjume? 23 ;Tuwaita ima yupichuch tumainush, tudaujum
aidauk tsagkugnaje taja dukaih, atsa nantakim wetd tumainaitag dukaih? 24 Tujash
wi Apajui Uchijiyaitkun Aentsmaga Akiinau asan, ju nugka juwish tudau aidaunash
tsagkugkagtumainaitag nu dekaatajum.

Tusa wekaechaun chichajak:

—Amina tajame, nantakim ainkd tepetaijum jukim jeemin wakitkita, —tiuwai.

25 Tusa tamawaik ditash ijunaig, nantaki ni ainka tepamujin juki Apajuin emematki
jeen wakitkiuwai. 26 Dutikamtai ashi aents aidauk puyatkag Apajuin emematuinak:

—iYamai dekas wainkaji Apajuf senchijiya duka! —tuidau.

Jisus Levin mina jintintaig atd tibau
(Mt. 9.9-13; Mr. 2.13-17)

27 Nuna dutika ukuak jiinkiu, nunik wekamd Levin® wainkauwai, kuichik apunu
atinun akikmagtai yajumak ekeemtatman, nunik:

—Mina jintintaig atd, wemi, —tiuwai.

28 Tama ni takataijinak ashi ukuak Jisusjai weuwai.

29 Nunik nund tsawantaik Jisusan eme anentus ajamsatatus niina jeen yutain shiig
umikd, dutikamunum Levi kumpaji, apu kuichkiji atinun yajumin aidaushkam, nuigta
tikich aidaujai mesanum pekajaidau. 39 Nuniagtai chicham umiktinun jintinkagtin aidau
fariseo aidaujai, Jisusa jintintaiji aidaun ashishmatuidau, nuninak:

—; Wagka atumesh apu kuichkiji atinun yajumin, nuigtd aents pegkegchau aina ibaujai
ijjunjajum yuwakjumesh, umutash ditajaish umajume? —tuidau.

31 Tiagtai Jisus ayaak:

—Aents jamamtuchu aidauk ampijatnunak atsumtsame, aents jau aidau ampijatnunak
atsumame. 32 Wika aents tudaugtuchu aidaunak minitchauwaitjai, wika aents tudaugtin
aidau tudaujin idayinak mina nemagtuktinme tusan tauwaitjai, tiuwai.

ljagmaka pujusd Apajuf aujut iniimsamu
(Mt. 9.14-17; Mr. 2.18-22)
33 Jisus tutai dita aiinak:
—;Wagka Juan Yamijatna nuna jintintai aidauk, fariseo aidaujai yujumkan ijag-
mainaish, amina jintintaijum aidauk yuwinak, umutnash umu wajaash yujainawa? —

tuidau.
34 Tutai ni ayaak:

—;Nuwena nunu aents ipaamu aidaush, nu nuwenu ditajai pujaigkish, yujumkan
ijjagmak pekamainkaih? 35 Tujash tsawan jegattawai nuwena nund juwam atata nu,
Eunikmatai ipaamu aidaush wake besemag dekapenak yujumkanak ijagmakagtatui, —

iuwai.
Jisus jintinkagtak yamajam jintinkagtamua duka yaunchuk jintinkagtutai aina nujaig
pachiimaitsui tibau
(Mt. 9.16-17; Mr. 2.21-22)
36 Tusa junashkam augmatus:

o 5:27 Diistd Marcos 2.14

—Makichkish nugkutai yamagman tsupikag nugkutai mamujunmag adujtuchu
ainawai, dutikamak nugkutai yamagmaitak besemain asamtai, tuja yamajam tsupik-
bau mamujunum adujtamashkam shiig juwamaitsui. 37 Tuja makichkish uva yumiji
yama ijugbaunak, vino yajatai duwap apagbau ajutnumag yajachu ainawai, dutikamak
uva yumiji yama ijugbau kajiak, duwap apagbaun ipatmainai, nunik vinuk ukagag
duwap apagbaujai ajapnamainai. 38 Duwi uva yumiji yamd ijugbauk duwap yamajam
apagbaunum yajataiyai, dutikamu asa vino kajiak pushutakushkam ayatak egkenag
wetai nunisag pegkejak amainai. 3% Tuja umutai yaunchuk najanamun umin aidauk,

yamagmanak wakegainatsui, ditak: ‘Yaunchuk najanamua nu iméa pegkejai’ tuidau asag,
—tiuwai.

6

Jisusa jintintaiji aidau tsawan ayamtai aig trigo juki yuwawagbau
(Mt. 12.1-8; Mr. 2.23-28)

1 Tsawan ayamtai tsawaju ai, Jisus ajak ajakbaunum nagkaebau. Nuniamunum ni
jintintaiji aidau trigo nejeen kupik jukiag uwejen pakajag yuwidau. 2 Nuniagtai fariseo
aidau ditan chichajuinak:

—;Wagka atumesh tsawan ayamtai tsawagmataig takantsashti tibauwa nunin aish
aikagme? —tuidau.

3 Tiagtai Jisus ditan ayaak:

—;Atumek agagbauk ausachuk ainajum, David niijai yujaamujai yapajuinak, 4 jega
Apajui ememattainum wayaa, pag ima sacerdotek yuwati tibauwa nuna juki, niina
kumpaji aidaujai yuwawajua duka? —tau.

5Nuna ti, nuigta chichaak:

—Wi Apajui Uchijiyaitkun Aentsmagan Akiinau asan, tsawan ayamtai tsawagmataish
wajukmainaita nunak wikitjai tumainnuk, —tiuwai.

Tsawan ayamtai tsawaju aig aents uwejé chuwijun Jisus etsagagbau
(Mt. 12.9-14; Mr. 3.1-6)

6 Atakeshkam tsawan ayamtai tsawagmatai, Jisus jega ijuntainum wayaa jintinkagtau.
Nuniamunum aents uwejé untsujiya nu chuwijd nui pujau. 7 Nunitai chicham umiktinun
jintinkagtin aidau, fariseo aidaujai Jisusan diidau, tsawan ayamtai aig etsagaun wainkag
tsanumjugtasag. 8 Tujash nigka dita anentaibaujinak dekau asa, aents uwejé chuwijun
chichajak:

—Wajakim ejapeen wajanta.

Tama niishkam wajaki ejapeen wajantt. ° Nunikmatai Jisus chichaak:

—Iniastajime: ;Tsawan ayamtai aish pegkeja dukd takamainait, atsa pegkegchauk
dutikmainait? ;Tsawan ayamtai tsawaje tusaik, aentsuk etsagautsuk jakati tusa
idaimainait? —tau.

10 Nuna ti ashi aents nui ijunun diisa, nuna aentsun chichajak:

—Uwejum dakuekta, —tiuwai.

Tama dakueku, nunik uwejenig pegkeg wajasu. 11 Dutikamtai senchi kajekag: Jisusash
itugmainkita tusag dita ditak chichaidau.

Jisus chicham etsegtugkatajum tusa ishiaktinji doce etegjamu aidau
(Mt. 10.1-4; Mr. 3.13-19)

12Tikich tsawantai Jisus Apajuin ausatatus mujanum weu, nunik nui kashi pujus Apajuf
au aujkawa tsawampajui. 13 Nunik tsawaag ni jintintaiji aina nuwiyan doce etegkeg
ijjumjauwai, nund aina nunak: “Mina chichameg etsegtujin atajum”, tiuwai. 14 Duka
juju ainawai: Simén, Pedro atf tibauwa nu, Andrés Simogka yachi, nuigti Jacobo, Juan,
Felipe, Bartolomé, 1> Mateo, Tomads, Jacobo Alfeo uchiji, nuigtd Simdén niina nugken
agkanmitkatatus kuashat aents aidaujai chichaajakua nu. 16 judas Jacobo yachi, tikich
Judas Iscariote Jisusan unupiag sujukua nu aatus.

Jisus kuashat aents jintintuamu
(Mt. 4.23-25)

17 Nunik ditajai ijunag akaiki, pakanum wajantt ni jintintaiji aidaujai. Nunikmatai
kuashat aents tuwagkaju ashi Judeanmaya, Jerusalegnumia, Tiro nayants awa nuwiya,
Sidognumia aidau, ni jintinkagtamujin antukagtatus, nuigtushkam dita jaamujinash
etsaentugti tusag, 18 nuniagtai wakan pegkegchau egkemtugbau aidaunash etsagakui.
19 Ashi aents aidauk Jisusan antigtatus kakanmamaidau, niiniya senchi jiinak ashi aents
jau aidaunak etsagau asamtai.

Shiig aneasjum pujustajum tibau
(Mt. 5.1-12)

20 Jisus ni jintintaiji aidaun diisd chichajak: “Atum iik nagkamik iina senchijinig
pegkeg pujuta duka jumaitsuapi tautigmek shiig aneasjum pujustajum, Apajuf atumiin
inamjatin asamtai”, tau.

21 “Atum yamai Apajuinu pegkeg takastasa wakegakjum, yapajaku waitmaina
imanikjum waitiautigmek shiig aneasjum pujustajum, atumnak Apajuf kuashat amastin
asamtai. Atum yamai wake besemag batsatkujum buutt pujautigmesh shiig aneasjum
pujustajum, atumek shiig aneakjum dushigtin asajum.

22 “Wi Apajui Uchijiyaitkun Aentsmagan Akiinauwaitag nunii nemagtuidau asagmin,
aents aidau kajegtamainak yajd pujusta tusa jiipainak, pegkegchau chichagtamainak,
daagmin adaisajash pegkegchau tujamainakuish shiig aneastin atajum. 23 Nuna imatjut-
painakuish shiig aneasjum dakujustajum, atum nayaimpinum jukitna duka waji shiig
pegkeg kuashat ajutjamaidau asamtai. Atumi muunjum aajakajua dushakam, yaunchuk
Apajuli etsegtin batsamajakajua nunashkam aatus waitkasaju ainawai.

Shiig aneas pujuschagtinai tibau
(Mt. 23.13-36)
24 *:Tujash atum wiyakuch aidautigminak wait anentajime! Atumek shiig aneasjum
pujajume ashi ajutjamaidau asamtai, tujash atak waittsatin ainagme.
25 *: Atum atsumkas yuwa batsatutigminak wait anentajime! Atak yapajakjum wait-
tsatin asagmin.
“jAtum yamai uyumat aneakas ayatak dushit batsamtautigminak wait anentajime!
Atumek waitiakjum buuttin asagmin.
26 “;Atum ashi aents pegkegnum chichajam aidautigminak wait anentajime! atumi
muunjum aajakajua dusha imatikas chichajujakajui waité etsejin aidaun.

Shiwajum aidau aneetajum tibau
(Mt. 5.38-48; 7.1-2,12)

27 “Atum mina chichameg antugtautigmin tajime: Atumi shiwajum aidaush anee-
tajum, kajegtamaidaushkam pegkegnum yaigtajum; 28 pegkegchau chichagtamaid-
aush pegkegnum chichagkatajum, wainak tsanumjutpainakuish Apajui aujtustajum.
29 Yapinum awatamkujaish, juinia yapijuish awatita tusajum ayampatuatajum; pataka
awantak nugkuagbaugmin jujutjamkujaish, tikitchakam susata. 30 Atsumamun sega-
painakuig sujittsuk susata; tuja atumin wajiigmin segapatsuk jujutjamkuishkam, awag-
tugkita tutsuk idaisatajum. 3! Atum tikich aidau shiig awajtuktinme tusajum wakejin
ainajum nunisjumek tikichish shiig awajkatajum.

32 “Atumin anempa duke atumshakam aneakjumesh, ;waji imana juwagme? Aents
tudaugtin aidaushkam dita aneniamujaig aneninawai. 33 Atumin pegkegnum yaim-
paina duke yayakjumesh ;waji imana juwagme? Aents tudaugtin aidaush dita yaini-
amujaig yainin ainawai. 3% Atumi kumpajum kuichkin waamak awagtugmamaina
duke tsagkatkugmesh ;waji imana juwagme? Aents tudaugtin aidaushkam kumpajin
tsagkatkag awagtugkitpash tusag dakainawai. 35> Atum{ shiwajum aidaush aneetajum,
nuniakjum pegkegnum yaimkatajum, tuja tsagkatkagtukmesh betekash awagtugkit
tusagmek anentaimtu pujuigpa. Atum jukitnuk nayaimpinum kuashat waji shiig

pegkeg aidau ajutjamiagtinai, aaja dutikakjum Apajui uchiji atinaitjume. Nigka aents
pegkegchau, niina see tuchau aidaunash wait anentin asamtai, 3¢ wait anenkagtin
atajum, atumin Apa nayaimpinum pujuwa nu wait anenkagtina ibau asamtai.

Tikichi pujutji pachisjumek augmatigpa tibau
(Mt. 7.1-6)

37 “Tikichi pujutjig augmatd yujaigpajum, Apajui atumnash aikasag tujaminum.
Tikich suwimak susatasagmesh chicham umiju yujaigpajum, Apajui atumnash tikich
itujajum dutiksag dutijamawainum. Dekas tsagkujatajum, Apajui atumnash tsagkug-
tamjatnume. 38 Tikich atsumaushkam susatajum, atum tikich wajuk suwajume, dutiksag
Apajuishkam atum atsumamunak amastatjume.

Tikich augmatigpa tibau
(Mt. 7.3-6, 15-23; 12.34-35)

39 “Jisus junashkam augmatak tau: ;Wainmachush tikich wainmachunash jintanash
inaktumainkaih? ;Mai waanum iyaumainchaukaih? 40 Jintinbauwa duka jintinkagtinun
nagkaesauk dekatsui. Untsu papi augbaujin ashimak, jintinkagtinjai betek wemainai.

41%;Wagka yatsum imanchau takaish, atum ima pegkegchau takaayatkugmesh, auk
pegkegchaun takaawai tusagmesh augmatu yujagme? Nu nuniakjumek aents niina jiin
tsetse muun egketun waintsuk, tikichi jiin tsetse piipich egketun wainmaina numamtuk
wajagme. 42 ;ltugsagmek atum ima pegkegchau takaajum nu wainmamchautigmesh:
Yatsujuh, pegkegchau takaam duka idaisata titagme? jAentsu tsant aidauwah! Dekas
dekatkauk ame imd pegkegchau takaam nuuwa idaisam, duwi yatsum imanchau
takaidaushkam, idaisata titajum.

Numik niina nejenig dekamainai waji numiita duka
43 “Ajak pegkeja duka pegkegchaunak nejemaitsui, ajak pegkegchaushkam pegkegnak
nejemaitsui. 44 Ashi ajak aina duka niina nejeen dekanui, untukjak munchiinak nejet-
same, aantsag uvashkam jagkinmayag juushtayame. 4> Aents pegkejak pegkegnumag
anentaimu asa, chichaakush pegkegnak chichauwai. Nunisag aents pegkegchaushkam
pegkegchaunak anentaimu asa, pegkegchaunak chichawai. Aentsuk ni wajukuna anen-
taimua, nunak chichaak iwainawai.

Jega jegabaun pachis Jisus augmattsamu
(Mt. 7.24-29)

46 “;Wagka mina chichameg umigtachiatkugmesh: ‘Apujuh, Apujuh’ tujutjume?
47 Ashi aents mina nemagtuidau, mina chichamjun antugtukag imatiksag umigtuidaush
wajukuita nuna titajai. 48 Duka aents jegd jegamkatatus initak tai, kaya muunnum
dekanmitkak ajia shiig jegamkamun, namak piyujak senchi tukuakush, makichkish
umuchkachua numamtinai. 4° Tujash mina chichamjun antayatak umigtachuk, aents
jega jegamak, nugka suugnum kaya atsamunum initak ajitsuk jegamkamun, namak
dujajua piyujak senchi tuku tegak ajapama numamtinai.”

7

Capernaumnumia capitani inake etsagagbau
(Mt. 8.5-13; Jn. 4.43-54)

1 Jisus jintinkagtamujin ashimak Capernaum weuwai. 2 Nui capitani inake dekas
aneetaiji jakattak tepau. 3 Nuniau asamtai capitdn Jisus pachisa chichaamun antuk, judio
apuji aidaun wajumak awetiuwai: Wait aneas taa mina inakeg jaa juna etsaentujati, tusa.
4Tima Jisusan jegajiag ujakaju, nuninak:

—Au capitanik dekas wait aneasam yaimainaitme. 5 Nigka judfo aidautinash anejat-
nuwe, nuniau asa jega ijuntainash jegamjutpakmayi.

¢ Tiagtai Jisuschakam ditajai weu. Nunikag jegd tikiju wajasd weenai, capitdn®
niina kumpaji aidaun awetiu, dutikak: “Apu kajegtukaigka, wika niiya ibaunak mina
jegajuig awaimaitsujai, 7 nuniau asan wi niina egamainnash egakchamjai, ayatak tsagagti
tujutti tamak mina inakjush tsagagtatui. 8 Wi apu umigbau ajutui, aantsag suntag
mina umigtuidau ajutuinawai, nunt aidaun wi: Jiinjajum shiyaktajum, tamak jiinag
shimumainai, tuja: Waketjatajum, tamashkam waketug kaunmainai, nunisag mina
inakeg aidaushkam: Ju dutikata, tamak betek umigtuinawai. Aantsag Jisus anuf pujusag,
tsagagti tamak mina inakjush tsagaumainai tujamae”, tuidau. ° Tuinam Jisus antuk
anentai jegagchau, nunik nui aents minidaun ayampattsag:

—Israel aina nuigkish imatikas minai kajinas anentaimunak wainchaujai, —tau.

10 Nunti awemamu waketug jegd kaunkama inak jaa tepau ukukbauk, tsagag pegkeg
pujaun wainkaju.

Nuwa wajé uchiji jakau Jisus inankimu

11 Nuna nunik Jisus yaakat Nain tutainum wegau. Nunitai ni jintintai aidau nuigtd
kuashat aents aidau saetukaju. 12 Nunik yaakta waitijin tikiju wajas wegai, nuwa
wajé uchiji makichkiuch ajamu jakamtai ukustatus emaidau, nunitai nuwan uyunainak
kuashat aents weedau. 13 Nunittaman Jisus wainak wait anenjau, nunik nuwan chichajak:

—Buutipa, —tiu.

14 Tusa ukuak jakau egkea yanasa wegamun antigku. Dutikamtai yanasa weedaush
wajantaju, nunikmatai chichajak:

—Datsauchih nantaktd, —tiu.
15 Tusd tamawaik jakaushkam nantaki chichau, nunikmatai dukujin susauwai.

16 Dutikamtai ash{ aents aidauk ishamkag Apajuin emematuinak:

—Apajui etsegtin dekas senchigtin jutiinish ajutjamji, Apajui ni aentsji aidautin
yaimpaktatus awetugmaji, —tuidau.

17Nu dutikamuk ashi Judeanmag antuejau, nui tikiju aneem batsatu aidaunmashkam.

Juan Yamijatin ni jintintaiji aidaun chicham dekaatajum tusa ishiakbau
(Mt. 11.2-6)

18 Jisus dutikamun Juagka jintintaiji aidau antukag, Juagnashkam ujakaju. Du-
tika ujaam ni jintintaijin jimajan untsuka, 1° Jisus pujamunum awebau iniastinme:
“; Amekaitam Apajuf uwemtikagtinun awematnaitjai tibauwa nuni? ; Amechuitkuminig
tikichnak dakastatag?” tusa. 20 Tusd awemajam Jisusan kautuawag:

—Juan Yamijatna nu amina iniasti tusa awetamaji, nuniak: ;Amekaitam Apajuf
uwemtikagtinun awematnaitjai tibauwa nunt, amechuitkuminig tikichik dakastatag?

timae, —tuidau.
21 Nuna tuinaig aents jau aidaun, tikich jatai waituidaunash, wakan pegkegchau

egkemtuamu aidaun, nuigti wainmachu aidaunashkam etsagaku. 22 Dutika Jisus ditan
ayaak:

—Wetajum, nunikjum atum wainkaujum ju, nuigtd antukujum dushakam Juan ujak-
tajum: Wainmachush wainmainawai, shutushkam wekagainawai, lepragtin aidaush
tsagainawai, empekush antuinawai, jakaush nantainawai, tuja ujunauch aidaunash
yamajam chichaman jintinmae tusajum. 23 Nuaduf wi takaamujua nuna wainainak
dekaskeapi tujutuidauk, shiig aneasagtinai timae tusam ujaktd, —tiu.

Juan pachisa Jisus etsegkamu
(Mt. 11.7-15)

24 Juan awemamu aidau waketjamtai, Jisus Juagkan pachis aents aidaun iniak: “; Wajf
wainkatasagmea uwegshunmash wegabiugme? ;Tagkanan dase umpuau wainkatasag-
mek wegabiujum? 25> Nuniachkugmesh ;waji wainkatasagmea wegabiugme? ;Aents
shiig iwajamun nugkuja pujau wainkatasagmek wegabiujum? Atumek dekagme, nugku-
tai iman iwajamun nugkujd iwagmamaidauk apud jeen pujuinawai. 26 Tujash ;waji

o 7:6 Diistd Mateo 8.8

wainkatasagmea wegabiugme? ;Apajuf etsegtinuk wainkatasajum wegabiujum? Dekas
tajime: Duka Apajuf etsegtin aajakajua nuna nagkaesauwai. 27 Apajui etsegtin niina
pachis agajua duka juuwai:

‘Wi mina chichamjun etsegnun amina emtimin awemajai, ni jintanak umigtamkattawai’,

tawai.
28 Dekas tajime: Ju nugka juwi akiinaidauk Juan Yamijatna nuna nagkaesauk atsawai,

tujash Apajui inamtainig aents dekas imanchauchia nuuwai Juagkan nagkaesauk.

29 “Nunu tabaun antukag ashi aents aidau, nuigtd apunu atinun kuichki yajumin
aidaushkam, Apajui nuniktajum tibaun umiinak yamimakajui Juan yamijatbaunum.
30 Tujash fariseo aidauk, chicham umiktinun jintinkagtin aidaujai dakitjaju Apajui
umiktajum tibauwa nu umitnak, nunidau asag Juan yamijatbaunash pachikchajui.”

Juagkan dekaskeapi tichaju aidau

(Mt. 11.16-19)

31 Nuniagtai Jisus chichajak: “;Wajina pachisan takunua antumtikmainaitjime?
32 Atumek uchi aidau kuashat aents ayamunum pekaamsag wasugkamainak: Wi nantse-
matnume tusan flauta tutaya nuna umpuakuish nantsemachmaugme, wake besemjan
kantamtai buuttinme tamash, buutchamugme tusa pempeentuniki untsuniyama nu-
mamtuk wajagme. 33 Juan Yamijatna nunu yutai aidaunash yuwachu, vinunash umachu
asamtai chichagkujum: Wakan pegkegchau egkemtuamu asa aniawai, tajume. 34 Tuja
wi Apajui Uchijiyaitkun Aentsmagan Akiinaun yutainash yuwakun, umutain umaish:
Ju aentsua juka ayatak wekagas yu wekaewai, umutnash uma wekaewai, nuniau asa
apu kuichkiji atinun yajumin tudaugtin aina nuna kumpajiyai, tujutjume. 3> Tujash
Apajui umijuidau wajuk pujuinawa nuna wainainak, Apajuf yachajiya nunak dekamain
ainawai.

Makichik fariseo Simén daagtin Jisusan ipaamu

36 Makichik Fariseo Jisusan mina jegajui yujumak yuwami tusa ipauwai. Tima nuna
jeen wayaa mesanum jegan ekeemsauwai. 37 Nuniai nuwa nu yaaktanmaya pujutji
pegkegchau ajamu, Jisus fariseo jeen yujumkan yuwatatus we tabaun dekaa, kaya
alabastro tutai botella najanamunum kugkuin shiig pegkejan juki tajuntau. 38 Nunik
Jisusa naween ayaumas pujus buutak nawen negaikiajui, dutika intashinig ujugtau,
nuniak nawen kugkuntak kugkuinui ukatkauwai. 39 Dutiktai fariseo Jisusan ipauwa nunt
nigki anentaimas: “Juju Apajui etsegtinaitkug dekamainapi ju nuwa pujutji pegkegchau
niina antia nuna”, tau.

40 Nunitai Jisus chichaak:

—Simdn, iniastajame.

Tutai:

—Jintinkagtinu tujutta, —tau.

41Tutai Jisus ayaak:

—Aents kuichkin tsagkatkagtinun jimag aents diwimaidau, nuniamunum makichkia
nu quinientos tsawantai takasa akikmamainun kuichkin diwimai, tikichia nu cincuenta
tsawan takasa akikmamainun diwimu. 42 Nunidaun akikmamainji atsujiagtai mai
tsagkujauwai. Yamai tujutta: ;Ju jimaja juwiyash tu ima senchish aneemainaita? —tau.

43 Tama Simén ayaak:

—Diwijf ima muun ajamu tsagkujamua nu ima senchi nunak aneemainai tajai. Tutai:
Duka dekas tame, —tiu.

44 Tusa nuwan diis Simogkan chichajak:

—Ju nuwa wainmek? Wi jeemin wayamtaish daweg nijamainkesh yumik
sujuschamume;  tujash juji dawejun negaikiag ni intashinig ujugtujae.
45 Kumpamjakmekesh minak kugkuntsachmaume; tujash ju nuwa juka wayamag duwi
nagkamas dawegnak kugkunji pujawai. 46 Buukeajuish asaitaikish nijatkashmaume;
tujash jujd kugkuinui dawejun nijatjuje. 47 Nunin asamtai tajame; ni tudauji shiig

kuashta duka ashi tsagkugnaje, dutikamu asa im4 senchi anentui, tujash aents tudauji
ujumak ajamu tsagkujamuk ujumak anentui.

48 Nuna ti nuwan chichajak:

—Tudaujum aidauk tsagkugnaje, —tiu.

49 Tuja mesanum niijai pekajaidauk ditak pempentunisag chichainak:

—;Jusha ya asaya tudaunash tsagkugkagtawa? —tudayinau.

50 Tuinaig nigka nuwan chichajak:

—Ame kajintsd anentaibaunum uwemjaume, shiig aneasam wetd, —tiuwai.

3

Nuwa aidau Jisusan yaigbau

1 Nuna nunik Jisusak kuashat yaakat aidaunum, nuigta yaakta ukukiag aents bat-
sataidaunmash wekagas, yamajam chichaman Apajui nunf inapaji tusa chichagkagtau,
nunitai chicham etsegkata tusa ishiaktinji doce etegjamu aidau uyunaidau. 2 Nunisag
nuwa wakan pegkegchau aidau egkemtuamu, nuigtd jau aidau etsagagbau aidaushkam
uyunaidau. Nuanui pachitkau Marfa Magdalanmaya, siete wakan pegkegchau egkemtu-
amu jiijamua nund, 3 tikich Juana, Chuza Herodesa kuichkijin kuitamnun nuwe, nuigta
Susana, tikich nuwa aidaujai kuichkin ijumag sumakag, Jisusan ni etegjamuji aina nujai
atsumiagtaish yaidau.

Ajakan ajakbau pachisa Jisus augmattsamu
(Mt. 13.1-9; Mr. 4.1-9)

4 Kuashat aents yaaktanmaya aidau Jisusan wainkatasag wegaju, nunikag shiig
kuashat tuwakagmatai augmatak tau: 5 “Ajakan ajakbau ajajin ajaka jigkayin nagkimak
ukutatus weuwai, dutika ajakmau asa. Nunik ajajin jegaa nagkimkau, dutikam wajumak
jigkai jintaa kakekauwai, nunikun aents najakag ukukbaun yakiya pishak kaketuk
amukajui. © Tikich jigkai kayd awanken nugka machik aunum kakekauwai, nunik
tsapainiuwaitak jakauwai chupitnuchu asamtai. 7 Tikich jigkai kakekajui jagki ayaunum,
dushakam tsapaidiajuitak jagki yutuam jinauwai. 8 Tuja tikich jigkai nugka dekas
pegkegnum kakekauwai, nunikajuk tsapaidiag muun wajas maki makichik ajak aidau
cien jigkain nejeawajui.”

Nuna ti inagnak senchi jiikd chichaak: “Dita antutaiji ajamuk antuktinme”, tiuwai.

9 Nuna augmatus ashimkamtai niina jintintai aidau Jisusan:

—;Apuh waji takumea ajakan ajakbau pachismesh timaume? —tusag iniidau.

10 Tama Jisus ayaak:

—Atumnak Apajuf ni aentsnum inamjatnuji dekajakchamun, Apajuf aentsnum inama
nuna pachisan wi yamai etsejag nunash shiig dekamtijamatatus wakejutpagme. Tujash
tikich aidaunak ayatak augmatbaun pachisan ujaajai, dutikamu asag ditak wainkujash
wainmachu wajukmaina nuninawai, antakush antuchu wajukmaina nuninawai, —tiuwai.

Ajakan ajakbau timag nunak juna takun timajai tusa Jisus etsegkamu
(Mt. 13.18-23; Mr. 4.13-20)

11 “Wi ajakan ajakbaun augmattsan timag nunak juna takun timajai: Jigkaiya duka
Apajuf chichamega nuuwai. 12 Jintd jigkai kakekaun pishak amukuf timag nunak, aents
Apajui chichamen antittaman iwanch juwatki, chicham ni anentain wayaun dekaskeapi
tuinak, uwemjainum tusa yajuta nuna takun timajai. 13 Tikich jigkai kaya awanken
nugka machik aunum kakekauwai timag duka, aents chichaman antuk dekaskeapi
tusa wakegas nemajuidau, utugchatnum jegaak idayina nuna takun timajai. 14 Tuja
tikich jigkai jagki ayaunum iyaaju timag duka, aents Apajui chichamen antuinayatak,
ju nugkanum wiyakchameauta nuna uyumainak, nuigtd niina shiig awagma nunak
puyatjuinak, Apajui chichamen pachitsuk idayinawai, nunin aidauk ajak nejechua nunin
aina nuna takun timajai. 1> Tujash jigkai nugka pegkegnum iyaaju timag nunak, aents

Apajui chichamen antukag dekaskeapi tusag nemagkag, wakejus chichaman umiina
nuna takun timajai. Nunin asag ajak shiig senchi nejekajua nunin ainawai.

Ldmpara pachisa augmattsamu
(Mr. 4.21-25)

16 “Makichik aentskesh lampara ekemakajag dukukag idaichau ainawai, dutikachkush
pegakd wakentinkish awayag apujchau ainawai. Dutiktsuk ekemakajag yaki ekenin
ainawai, wayatatus minidaush tsaaptinun wainkatnume tusag. 17 Numamtuk yamai
uukbauwa nunik awa juka, atak paan wantinkatnai. Aantsag yamai dekamainchauwa
dushakam atak shiig dekamu atinai.

18 “Juna tajim juju anentaimtustajum, ‘ni im4 kuashat aja duka nuni dukap uwaetuka

"N

suwam atinai, untsu piipich aja duka atantam atinai’.

Jisusa dukuji ni yachi aidaujai kautuamu
(Mt. 12.46-50; Mr. 3.31-35)

19 Tusa jintinkagtai ni dukuji, yachi aidaujai tajuawajui. Tujash Jisus wajamunmag
jegamainchau kuashat aents tuwakaju asamtai, agaa ijjunaidau. 20 Nunitai niina ujainak:

—Amina duku yatsum aidaujai waipaktatus tajutjamawag agaa ijunui, —tuidau.

21 Tama ni ayaak:

—Apajui chichamen antukag umiina, nunt ainawai mina dukug, mina yatsug aidauk,
—tiuwai.

Jisus dase imijkamu
(Mt. 8.23-27; M. 4.35-41)

22 Tikich tsawantai Jisus ni jintintaiji aidaujai botenum chimpimjaju. Nunik: Kucha
amain katigkagmi, tusag weedau. 23 Nunikag wegamunum nigka kanaju. Nuniku ai dase
shiig senchi dasentak kuchan umpuau, dutikam yumik botenum yajanu, imaniau asa
ishamain wajau. 24 Imanitai niina jegantag ishintainak:

—Jintinkagtinuh, Jintinkagtinuh iik jakektatji! —tuidau.

Tama shintaag dasen jiyak idayak, nayants tsukatunashkam:

—iMijakta! —tiuwai.

Tusd tamawaik dase imaniauk mijak, namakash shiig miyaasu wajas patamsau.
25 Nunikmatai ni jintintaiji aidaun chichajak:

—;Wagka Apajuiyai kajintsajum anentaimtsugme? —tau.

Tujash ditak ishamak puyatkag nuna wainak anentai jegagchaju, nunikag ditak
pempeentunikiag:

—;Jusha ya asamtaiya dasesh, yumish antujuinawa? —tudayinau.

Gadaranmaya aents wakan pegkegchau egkemtuamu
(Mt. 8.28-34; Mr. 5.1-20)

26 Nunikag kuchd amain katigkag Gadaranmaya batsamtai nugkeen Galilea igkuas awa
nuwi anumkajui. 27 Nunik Jisus jiinkimtai nund yaaktanmaya aents, kuashat mijadai
wakan pegkegchau egkemtujam puji tajuauwai, duka shiig wist jegaash pujuchu, ayatak
aents ukutainum wekayin. 28 Nunu Jisusan wainak senchi untsumak tikishmatug senchi
untsumak:

—Jisusah, Apajui nayaimpinum pujuwa nuna Uchijiyah, minash itugtuktasamea
miname! jWait aneasam suwimkak sukagtusaipa! —tau.

29 (Nunak Jisus: Wakan pegkegchauwah aents jiinkim ukuktd tibau asa tiuwai. Nu
aentsuk kuashat tsawantai wakan pegkegchau egkemtuamu asa, jiju ikagmauwai uweg-
numash, dawenum jigkagmashkam tsujiag utsag, wakan pegkegchau aents atsamunum
emam nuwi puju.) 30 Tutai Jisus iniak:

—;Amesh yaitpa?

Tama ni aimak:

—Wika Untsujiyaitjai, —tau.

Nunak kuashat wakan pegkegchau aidau aentsun chimpimtua batsamtau asag tiuwai.
31 Imaan asag: “Waa muun ishamain akaga nuwig chimpijatuawaipa”, tusag segaidau.
32 Nuanui kuashat kuchi mujanum yuwinak yujaidau asamtai, nuwi wayatjai tusag
segajui. Tiagtai Jisuschakam: Nuniktajum, tiuwai. 33 Tima wakan pegkegchau aidauk
aentsnak ukuinak kuchinum utsanawajui; dutikam kuchishkam pisajag betsag tajagak
kuchanum najataunum iyagkag jinawajui.

34 Nunikagmatai kuchi kuitamin aidauk pisajag yaaktanum jegawag etsejuinak,
ajanum batsataidaunash dutiksag ujakajui. 35 Tusd ujakajam: Wagkag ankae diisagmi,
tusag wejiajui. Nunik Jisus pujamunum jegakmag, aents wakan pegkegchau egkemtu-
amu aajakua duka pegkeg wajas, shiig anentaimas Jisusai ayaumas nugkutai nugkuja
ekeemtatman wainkaju. Nunittaman wainkag senchi ishamkaju. 3¢ Nuniagtai wakan
pegkegchau aidau jiighaun wainkaju aidau: “Nuni dutika etsagagmae”, tusag tikich
aidaunashkam ujaidau. 37 Tiagtai ash{ aents Gadaranmaya aidauk Jisusan:

—Juwig pujutsuk yaja weta, —tiaju senchi ishamaidau asag. Tama Jisuschakam ayu
tusa botenum egkemtai, 38 aents wakan pegkegchau egkemtuamu jiijjamushkam:

—Wisha amijai wekaesatjai, —tusa Jisusan segau. Tama nuna chichajak:

39 —Amek jeemin wakitkita, nunikam shiig kuashat Apajui wajuk amina wait anenjam-
jae nund etsegkata, —tiuwai.

Tima we Jisus niina kuashat wait anenja nuna pachis ashi yaaktanum etsegkau.

Jairo nawanyji tikich nuwa jaujai etsagagbau
(Mt. 9.18-26; Mr. 5.21-43)

40 Jisus wakitki jegamtai kuashat aents tuwakajuk shiig aneas jukiaju, ashi aentsuk
niina dakaidau asag. 4! Nuniamunum Jairo daagtin, jega ijuntaiya nuna apuji tajuntun
Jisusan tikishmatug:

—Jintinkagtinuh, mina jegajuf wemi, 42 nunikam nawantug doce mijanji ajamu shiig
makichkiuch pujugta nunt, jakattak tepaun ukukmag nu etsaentujata, —tau.

Tama wetai shiig kuashat aents weedau asag Jisusan chanuidau. 43 Imaniamunum
nui nuwa pachitkau doce mijadai numpan senchi puwak jaa pujd, kuashat ampijatin
aidaunum ampimak kuichkijin ashimkau. Tujash imaniakush tsagagchauwai. 44 Nunu
nuwa ukunum jegantun Jisus jaanch pataka nugkuagbauji wenin antigkui. Dutikamuik
numpa puwamujinak megkaekauwai.

45 Dutikam Jisuschakam:

—;Ya antinkae? —tau.

Tutai aents nui ijunuk:

—Achah yatsukait, —tuidau.

Tiagtai Pedro chichajak:

—Jintinkagtinuh, kuashat aents tuwakaju asag chanumpaina nuniaigkik, ;ya antinkae
tame? —tiu.

46 Tutai:

—Dekas wika dekajai, aents mina antintuk mina senchijuf jaamujin tsagaja nunak, —
tiuwai.

47 Tutai nuwak, dekajuagapi tusa puyatuk kujaukmaikia Jisusan jegantun tikishmatug,
ashi aents antuinamunum, wajuk asaya antigke nuna pachis, nuigtu ni Jisus antiamuik
tsagagbaujinashkam ujaku. 48 Tusé ujaam:

—Nawantah, ame kajintsd anentaimam duwi tsagajume, shiig agkan anentaimsam
wetd, —tiuwai.

49 Eke chichaak wajai, Jairo jega ijuntaiya nuna apuji jeenia aents tanta:

—Nawanjumek jakame, nuigtuk jintinkagtinuk waitkasaipa, —tau.

50 Tabaun Jisus antuk:

—Puyatkaipa, ayatak kajintsam anentaimjata, nawanjumik aneantatui, —tau.

51 Nunik jegd wayamunum tikich aidaunak awayachajui. Ayatak Pedro, Jacobo, Juan,
nuwa jakau apaji dukuji aina duke utsanawajui. 52 Tuja ashi aents aidauk nuwauch jakaun
pachis buutuidau. Nuniagtai chichajak:

—Buutigpajum, jakache ayatak kanaje, —tau.

53 Tutai dushikidau, nuwauch jakau dekaidau asag. 54 Tujash nigka uwegnum achiak

senchi chichaka:
—iNuwauchih nantaktd! —tiu.

55 Tusd tamawaik mayai egkemtujam nantakiu. Nunikmatai:

—Yumain ayujatajum —tiu.

56 Dutikamtai nuwauchi apajig dukujijai shiig senchi puyatkaju. Nuniagtai Jisus:
—Ju pachisjum makichik aentskesh ujakaigpajum, —tiuwai.

9

Jisus ni jintintaiji aidaun chichagkagtuktinme tusa ishiakbau
(Mt. 10.5-15; Mr. 6.7-13)

1Jisus ni jintintaiji doce aina nuna ijumag wakan pegkegchau aidau jiimainun, jau
aidau etsagaumainnash niina senchijin susauwai. 2 Dutikak:

—Apajui aentsnum inama nu pachisjum etsegkatajum, nuniakjum jau aidaush et-
sagagtajum, —tusa ishimak 3 tiu:

—Makichkish jukigpajum jinta wegaku atsumainuk. Ushujutaigkesh, waji egkesa
jutaigkesh, yuwatnukesh, kuichkikesh, nuigtt nugkutaigmesh yachiagmek jukigpajum.
4 Atum tu jeganma wayattagme, nunikjumek nuwig pujusjum wegakjum ukuktajum.
5 Tuja tuwi atumin awaintamtan dakitjabiagtatua, dutijamainakuig nunt yaaktak
ukuakjum, daweminia tsetse pegatjajum akaketkatajum, dita suwimak jukitnuji iwain-
takjum.

¢ Tiajam ditashkam jiinjag yaakta ukukiag, aents aidau batsatbaunum wegaju, nunikag
yamajam chichama nuna etsejuinak, jau aidaunashkam etsagaidau.

Herodes Jisusan dekas yakita tusa dekajuatatus wakejukbau
(Mt. 14.1-12; Mr. 6.14-29)

7 Jisus ashi waji dutikamujin Herodes Galileanmaya apua nu antuk, shiig senchi
anentaimd pujau, aents aidau chichainak: “Juan maamua nu nantaki wekaewai”, tuinai,
8 tikich chichainak: “Elias wantinkae” tuinai, tikich tuidau: “Yaunchuk Apajuf etsegtin
aajakajua nuwiya nantakne”, tuidau asagmatai. ° Tiagtai Herodes chichaak:

—Wi Juagnak inamja ai buuken tsupikagmayajama, tujash ;jusha ya amainaita iman
chichaman antujag dusha?

Tusa wainkatatus wakegau.

Jisus cinco mil aents ayugkamu
(Mt. 14.13-21; Mr. 6.30-44; Jn. 6.1-15)

10 Jisus ishiakbau waketug kaunkag ashi dita dutikamujinak ujakajui. Dutikam ditan
ashi yajuak kanakiag nugka agkantu yaakat Betsaida tutainum awa nui wegajui. 11 Tujash
aents aidau dekaawag shimutkajui. Nunikag jegajuawajam Jisuschakam ditan shiig anen-
tus jukiajui, dutika Apajui aentsnum inama nuna pachis jintintak, jau aidaunashkam
etsagau.

12 Nuniai etsashkam akagu asamtai, niina jintintaiji doce aina nund jegaantag:

—Juwig jutiik aents atsamunum batsatji aentsuk ishiakta, yaaktanum jegattak aents
batsata nui wegag, aja tikiju aina nui yumainjin sumak yuwinak kajigtinme, —tuidau.

13 Tiagtai ni ayaak:

—Atum dita yuwatnuk susatajum, —tau.

Tuinam dita aiinak:
—Imaan aents ayugmainuk atsugtamji, ayatak cinco pag, nuigtd jimagchik namak

awai, ashi ju aents ayugkata takuik jutii wemainchawa dita yuwatin sumagkatasa, —
tuidau.

14 Aishmag aidauk cinco mil aishmag tumain aajakajui. Tiagtai Jisus ni jintintaijin:

—Cincuenta, cincuenta aents akanjajum batsagtajum, —tiu.

15 Tima ditashkam Jisus tibaunak betek umikaju. 16 Dutikawagmatai cinco pagkan
nuigtd jimag namaka nuna juki, nayaimpinum pagkai see tusa puug jintintaiji aidaun
tinabiu, dita aentsun tinamkatnume tusa. 17 Dutikawajam ashf shiig yuwawag ejemakaju,
nunikagmatai ampinkaunak yajuakag doce chagkinnum aimjajui.

Pedro Jisusan amek Kristuitme tibau
(Mt. 16.13-20; Mr. 8.27-30)

18 Makichik tsawantai, Jisus kanaka Apajui aujak pujamunum ni jintintaiji aidaush,
niijai pujuidau asamtai iniak:

—;Aents aidaush minash yaayai tujutuinawa? —tau.

19 Tama dita aiinak:

—Wajumak aents aidau: ‘Juan Yamijatin maamua nuuwai’ tujamainawai, tikich
chichaidau: ‘Auk Eliasai’ tujamainai, tikich tuidau: “Yaunchuk Apajuin etsegtujakd aina
dutsu nantakitai’ tujamainawai, —tuidau.

20 Tiagtai Jisus ayaak:

—;Tujash atumesh minash yaayai tujutjume? —tau.

Tutai Pedro ayaak:

—Amek Kristu Apajuil awemamuitme, —tiu.

21 Timatai Jisus chichajak:

—Makichik aentskesh mina pachittsagmek ujakaigpajum —tusa idayak:

22 —Wi Apajui Uchijiyaitkun Aentsmaga Akiinauwaitag nunak, shiig senchi waitkagsag
judio aidau apuji, sacerdote apuji aidaush, chicham umiktinun jintinkagtin aidaujai dak-
itj#inak. mantuawagtatui, dutijuawagmataish kampatumchik tsawan asan nantaktatjai,
—tiuwai.

Jisus mina nemagtukta tautigmek atum wakegamuk idaikujum nemagtuktajum tibau
(Mt. 16.24-28; Mr. 8.34-38)

Z3Jisus nuna ti ashi aents aidaun chichajak:

—Mina nemagtuktasajum wakegautigmek, atum wakegamuk idaikujum, kashi
kashinig waitiakjumesh atsanjajum nemagtuktajum. 24 Ashi aents ju nugka juwi pujutan
ima senchi wakegak, mina nemagtuk waittan dakitauk uwemjashtin ainawai. Untsu ash{
aents mina nemagtuk nunisag jaa nu uwemjatin ainawai. 25 Aents ju nugka juwiya waji
aidaun ashi niinu emakush, jaakug niina wakaninak tuké uwemtikmaitsui. 26 Atum mina
pachittsa chichat datsamakjum, chichamjushkam datsanjau aidautigminak, wi Apajui
Uchijiyaitkun Aentsmaga Akiinauwaitag nuna, mina Apaju tsaaptinjijai tsawan wajasan,
nayaimpinmaya aents pegkejam aidaujai ataktd ju nugka juwi minaknushkam: Juka
midauchu ainawai, titinaitjime. 27 Tujash dekas tajime: Atum juwi ijunjum juwiyatijum
eke jatsuk, Apajui inamaujiya nu wainkatnutigmesh ajume, —tiuwai.

Jisus yapajinamu
(Mt. 17.1-13; Mr. 9.1-13)

28 Nuna ti ocho tsawan pujus Jisus Pedron, Juagkan, nuigtd Jacobon juki mujanum
wakauwai, Apajuf ausatatus. 2° Nunik Apajuin aujak pujus niina niimenig yapajinauwai,
jaanchjish puju winchamtin wajasui. 3°Nuniaig jimag aents Jisusan aujuidaun wainkajui,
duka Moisés, Eliasjai aajakajui. 3! Nunikag tsaaptin winchamtin tenteamunum pujusag,
Jisus Jerusalén waitkasa maam atinun pachis aujuidau. 32 Tuja Pedro ditajai ijunag
yujaidaushkam, senchi kaji pujajuinam kajigkt shintaukma, Jisus tsawan wajas Moisés,
Elfas aatus ijuntatman wainkajui. 33 Jimag aentsua nuni wegagmatai, Pedro Jisusan
chichajak:

—Jintinkagtinuh, jutiish maigkis juwi batsatagtai. Kampatum aak umikagmi, ma-
kichik aminu, makichik Moisesdau, nuigtd Eliasdau, —tiuwai.



Lucas 9:34 183 Lucas 9:50

Tujash nunak shiig dekachiatak tiuwai. 34 Juna aatus Pedro chichai, yujagkim ditajai
ijjumag ijikui, dutika yujagkim ijikam ishamkajui. 35 Nuniaig yujagminmaya chichaak:
“Juuwai dekas mina Uchig anetaijuk, nigki antugkujum umigkatajum”, tabaun antukajui.

36 Nuna ti ashimaig ditkmag, imd Jisusnak wainkajui. Nuna wainkajash makichkish
tikich aidaunak ujakchajui.

Wakan pegkegchau uchin egkemtuamun Jisus etsagagbau
(Mt. 17.14-21; Mr. 9.14-29)

37 Nunik kashinia duwi mujanmaya akagag mininai, kuashat aents Jisusan igkugtatus
minidau. 38 Nuniai tuwakbaunmaya aents senchi jiik4 chichaak:

—Jintinkagtinuh, wait aneasam mina uchig makichkiuchia ju etsaentujata, 39 junak
wakan pegkegchau egkemtug senchi untsumtiknuwe, imatikam senchi kujainuwe,
dutikak weninig saunak pushukasua emauwe! iKakajus idaichamu asa tunamag pu-
jugtawai! 40 Imatikakui amina jintintaijum aidaun: Wait aneasjum wakan pegkegchau
uchin waitkagta nu jiigtugkitajum timajai, tujash tujinkagmae, —tau.

41Tusa tama, Jisus ni jintintaiji aidaun chichajak:

—ijAents pegkegchau, minai kajinas anentaimchau aidauwah! ;Wajupd dukapea
atumjai ijunjanush pujumainaitja? ;Wajupa dukapek dakastajime, minaig kajinas
anentaimjatnume tusanush? —tiu.

Nuna ti idayak uchf apajin:

—Uchijum juwi itantd, —tiuwai.

42 Tima uchijin juki Jisusai ejentattak emai, waugmitkak uchin nugka ajiajam senchi
kujau. Imatiktai Jisus wakan pegkegchaun: “jJiinkim wegakum uchi ukuktd!”, tiuwai.
Tama wakan pegkegchau uchin egkemtuaushkam jiinki ukukiuwai, dutikam uchishkam
pegkeg wajasmatai apajin susauwai. 43 Dutika etsagamun wainkag: Dekas Apajuin
senchijiniap aikawa tusag, puyatjusag diidau.

Jisus awentsag ni mantamnatnuji etsegkamu
(Mt. 17.22-23; Mr. 9.30-32)
Ashi aents aidauk Jisus uchi etsagagbaun pachis puyatjusag augmatiagtai, niina
jintintaiji aidaun chichajak:
44 —Wi tajim nund shiig antuktajum, nunikjum aneaku atajum, wagki Apajui Uchi-
jiyaitak Aentsmaga Akiinauwa nunak, tikich aents aidaunum sujukag idaisagtatui, —tau.
45 Tutaish ditak nuna takumpap tawa tusajag dekamainchau dekapedau, eke Apajui
shiig dekamtikchamu asag. Nunidau asag iniaschajui ajaantuinak.

Yaki dekas imd wagakush atinaita tiagbau
(Mt. 18.1-5; Mr. 9.33-37)

46 Nunikag ditak pempeentunikiag: “Yaki jutii ainag juwiyash ima wagakush atinaita”
tusag tudayinau. 47 Jisus tusd anentaimainamun dekaju asa, uchin juki niin{ ayaunas
awajus, 48 chichaak:

—Aents mina nemagtuidau ju uchia jumamtin aina juna, shiig anentus juwidauk mina
dutijuinawai. Tuja mina jujuidauk mina awetiuwa nuna juwinawai. Atum ainajum
anuiya imanchauch anenmamaina nund ima wagaaku atinai, —tiuwai.

Jutiin shiwagmatjamtsu duka jutiinu asa aniawai
(Mr. 9.38-41)
49 Tutai Juan ayaak:
—Jintinkagtinuh, wainkamji aents amina daagmin wakan pegkegchau aidau egkem-
tuamun jiyau. Dutikakui: Amek aikawaipa timajai, jutiijai ijjunchau asamtai, —tau.
50 Tutai Jisus:
—Duka tiigpajum, jutiin shiwagmatjamtsu duka jutiinu asa aniawai, —tiuwai.

Samarianmaya dakituinam yajd webau

51 Jisus ashi jintinkagtamun ashimak, ni nayaimpinum wakitkitnuji tsawan jegau
asamtai, puyatkas Jerusalén wegau. 52 Nuniak ni jintintaiji aidaun emtikak awemauwai.
Dutikam ditashkam nugka Samarianum wegajui, nui aents batsatbaunum jegawag
kanumainun egakagtatus. 53 Tujash Samarianmaya aidauk dita ikantanak dakituidau,
Jerusalén weenak tuidau asamtai. 54 Dutikawajam Jacobo, Juagjai wakitkiag Jisusan
jegaantag:

—Apubh iish duwik ;Elfas Apajuin segati nayaimpinmaya jiin ajuntug ijinauwa dutik-
mainchaukaih? —tuidau.

55 Tiagtai Jisus kakaakan aika:

—Atumek 